
SEVENTH  LEGISLATIVE  ASSEMBLY  OF  MIZORAM 
(FIFTEENTH  SESSION) 

 

LIST  OF  BUSINESS 
FOR SEVENTH  SITTING ON  WEDNESDAY, THE 21st MARCH, 2018 

(Time 10:30 A.M.  to 1:00 P.M. and 2:00 P.M.  to 4:00 P.M.) 
 

QUESTIONS 
1. Questions entered in separate list to be asked and oral 
 answers given. 
 

LAYING  OF  PAPERS 
2. Pu LALSAWTA, Minister to lay on the Table of the House 
 the following : 
 i) Appropriation Accounts 2016-17. 
 ii) Finance Accounts 2016-17 Volume-I. 
 iii) Finance Accounts 2016-17 Volume-II. 
 

PRESENTATION OF REPORTS 
3. THE SPEAKER to present to the House The Sixteenth Report 
 of Business Advisory Committee. 
 
4. Pu LALRUATKIMA, to present to the House the following 
 Reports of Public Accounts Committee : 
 i) Twenty Sixth Report on the Report of C&AG of India for 
  the year 2011-2012 relating to Health & Family Welfare 
  Department. 
 ii) Twenty Seventh Report on the Report of C&AG of 
  India for the year 2012-2013 relating to Transport 
  Department. 
 iii) Twenty Eighth Report on the Report of C&AG of 
  India on State Finances for the year 2012-2013, 
  2013-2014, 2014-2015 and 2015-2016. (Excess  
  expenditure).  

   
FINANCIAL  BUSINESS 

 DISCUSSION AND VOTING ON DEMANDS 

5. Pu ZODINTLUANGA, Minister to submit to the vote of the 
 House various Demands under his charge. 
6. Pu K.S. THANGA, Minister to submit to the vote of the 
 House  various Demands under his charge. 
 
 

S.R. ZOKHUMA 
Commissioner & Secretary 

…. 

S P E A K E R     : Thu ang u. Mi fel ka chuan finna thu a sawi thin a, a lei chuan 

rorel felna thu a sawi bawk thin.                         Sam 37:30 

 Starred Question No.69-na kan la ang a, zawhna neitu MLA zahawm tak Dr. 

K. Beichhua i sawm ang. 

Dr. K. BEICHHUA    : Pu Speaker, ka lawm e. Cooperation Department 

Minister zahawm tak hnena ka zawhna chu  

a) MIZOFED-in Food, Civil Supplies & Consumers Affairs Department buhfai 

 engtik atangin nge a supply?  

b) MIZOFED hian buhfai hi tute hnen atangin nge a lei? Supplier hming eng 

 nge? Quintal khat cheng engzatin nge a lei?  

c) MIZOFED-in Food, Civil Supplies & Consumers Affairs Department 

 hnenah buhfai quintal khat cheng engzatin nge a supply?  

SPEAKER       : Awle, Cooperation Department Minister zahawm tak Pi 

Vanlalawmpuii Chawngthu chhang turin i sawm ang.  

Pi VANLALAWMPUII CHAWNGTHU, MINISTER  :  Pu Speaker, MLA 

zahawm tak Dr. K. Beichhua zawhna chhanna chu : 

a) MIZOFED-in Mizoram Sorkarah buhfai a supply hi 8
th

  

 August 2016 atangin a supply tan a ni.  

b) Buhfai hi mi hrang hrang buhfai chungchanga tawn hriat nei heng : (1) Rem 

 Rem Enterprise – Prop. Lalrindika Ralte, Zarkawt. (2) C.Lalrampari – 

 Aizawl Venglai. (3) Hmingdailovi – Mission Veng. (4) Vanlaldiki – 

 Chanmari. (5) Lalzampuii – Aizawl Venglai te hnen atanga lei a ni deuh ber 

 a. MIZOFED-in a leina rate hi chu phai lama buhfai rate danglam ang leh 

 FCS&CA-a supply-na rate a danglam angin a danglam ve thin.  

c) MIZOFED-in Food, Civil Supplies & Consumers Affairs Department-ah  

 ` 2750/- per quintal-in 31.8.2017 atangin supply a ni. Hemi hma hian  

 ` 2500/- per quintal-a supply a ni thin. Ka lawm e.  

S P E A K E R : Awle, zawhbelhna, zawhna neitu Dr. K. Beichhua. 

Dr. K. BEICHHUA   : Pu Speaker, Mizoram eitur buhfai kan lei dan hi mak 

hlein ka hria a. Tute hnen atangin emaw Supplier hian a va lei ta a. Supplier hian 

MIZOFED-ah a rawn pe leh ta a, MIZOFED hian Food & Civil Supplies-ah an pe 

leh chhawng a ni. Engatinge Food & Civil Supplies hian 1 kilometer a lei thlen theih 

mai tur hi 3 kilometer lai a hman tih hi ka rilruah a awm a. A kal kual nasa lutuk a, 

kan buhfai te pawh hi a baw nual lo maw tih te hi min ngaihtuah tir a ni. 

Chuvangchuan Pu Speaker, ka zawhna chu tuna kan Minister zahawm takin min lo 

chhan atang khan engatinge MIZOFED hian direct-in FCI-ah a lei mai loh? Tin, a 

rate chungchang kha a rawn sawi a, Pu Speaker, i remtihna in hei document kan nei 

a. Tah hian Pu Rindika’n a 25684.26 quintals a supply-ah hian 1 quintal-ah ` 2,480-

in a supply a ni. Chuloah chuan hetah hian supply order a awm leh bawk a 

Managing Director, MIZOFED atangin. 1 quintal-ah hian ` 2,450 in order a siam 

leh bawk a ni. A va inang hlawm lo ve, Grade A buhfai theuh theuh? Hei hi engnge 

a chhan tih kha ka zawhbelhna a ni e.  

SPEAKER : Minister zahawm takin chhang se. A hnuhnung zawk kha chu 

a chhang tawh niin ka hria, han chhan belh se.  

Pi VANLALAWMPUII CHAWNGTHU, MINISTER : Pu Speaker, a 

zawhbelhna kha, a nihna takah chuan MIZOFED hi Supply Department hian min 

chawm ve a. Kan sum lak luhna pakhat a ni ve a, an chungah pawh hian kan lawm 

hle a. MIZOFED hian buhfai supply-naah hian ama suma leia supply tur pawhin 

hma a la ve a. Guwahati market-ah te pawh survey te neia kal a ni tawh a. 

Amaherawhchu FCS&CA-in thla khata a mamawh zat hi 40000 – 70000 quintals a 

ni tlangpui a. 40000 quintals chauh pawh hi lei dawn ila crore 10 vel zel kha a ngai 

dawn a. Heti zat leina a nih dawn chuan bill nghah chhung nen, MIZOFED hian CC 

loan te lak belh a ngaih avangin loan interest pek tur te nena chhut in, hetiang ang mi 

hrang hrang hnen atanga kan lei hi a tha zawka hriat a ni a. Chuvang chuan sum 

lamah te harsatna kan neih avangin direct khan kan ti thei bik lo a. Supplier te hnen 

atangin kan la a, hlep tlem te awm in Supply-ah kan pe ve leh chhawng a ni.  

 Tin, a rate chungchangah hian phai lamah rate te a inan thin loh avangin a 

rate han sawi fak tur hi a danglam ve fo a. Tin, a rate hi House-a kan sawi hian vai 

ho hian an rate hi an lo tih san ve thin avangin nakinah khang kha chu ziak te 

pawhin kan la in pe turah ngai ila. 

Dr.K. BEICHHUA    : Pu Speaker, helaia ka ngaihmawh em em chu – buhfai 

hi Zoram pumpuiah hian thil pawimawh ber ti ila kan sawi sual ka ring lo a. 

Chutihlaia hetianga fatu tam tak in siam hi thil dik lo a awm lo maw tih hi rilruah 

lian takin ka nei a ni. Chuvang chuan helai hi Food & Civil Supplies lam atang te 

pawh hian a zawhna ni lem lo na in lo enchiang deuh hlek se. Hei aia mumal deuh 

hlekin min kalpui se tih rawtna ka rawn siam a ni. 

SPEAKER   : Le, rawtna a ni e. Aw, Supply Minister-in chhang rawh se.  

Pu JOHN ROTLUANGLIANA, MINISTER : Pu Speaker, tuna kan tih 

dan hi kan ram leh kan sorkar tana tha ber tur nia kan ngaih kan tih a ni tih kha ka 

sawi hmasa duh a. Tin, a fatu tam leh tam loh lam kha a ni lo a. Fatu an tam poh leh 

thil dik lo a awm lo zawk a ni. Tin, thil dik lo pakhatmah tih hi a awm lo hrim hrim 

a. Tuna MIZOFED-a supply kan pekna chhan hi a hma in open tender-in kan ti a. 

An in chhan hniam siak a, a chhang hniam ber kha pek a ngai a. A chhang hniam ber 

khan a rawn supply a, chu pawh chu buhfai a chhe ta lutuk a. Tichuan a hnuah a 

supply chhunzawm theih loh avangin dan-in a phal angin MIZOFED-ah hian supply 

hi kan pe ta a ni.  

 Tin, nichina kan Minister zahawm takin a sawi ang khan, thil hi kan in zawt 

kan in lepse nasa a. Kan supply rate te, an leina rate te kan in zawt zel a. Kan supply 

rate te pawh hi hriat duh chuan open lo deuh hian han ti ila. Chuti a nih loh chuan 

hmanah khan 2500-a an rawn supply theih lai khan, hetilaiah kan in zawt a, rate an 

rawn ti sang ta a. 2750 kan han ti leh a, rate an rawn ti sang zel a. Keini aiin khuti 

lam khuan min chik zawk a. Chuvang chuan rate te pawh hi kan in zawt nasa lutuk 

hian kan rate hi a ti sang zawk a ni. Tuna kan supply rate ang hian, tuna kan tih ang 

hian MIZOFED in heng tawn hriat nei buhfai supply tute a hman hian vawiin thleng 

hian kan buhfai hi a tha a, a eitlak a, a condition a that bakah supply pawh kan hneh 

a. Tin, nichina zawhna neituin a sawi FCI hnena atang hian engatinge MIZOFED-in 

a lei mai loh tih kha, FCI atang hian MIZOFED-in a lei thei lo. Tin, FCI-ah kan lei 

zawk chuan quintal-ah ` 3,360 a ni a. Chuvang chuan hetia MIZOFED-a ` 2,750-a 

kan tih hian thlatin Mizoram sorkarin pawisa hi cheng vaibelchhe 4-5 inkar hi kan 

save zawk a ni tih kha Pu Speaker, ka rawn sawifiah ve lawk a ni, ka lawm e.  

SPEAKER   : A lawmawm e, a chiang viau tawh ang chu.  

SPEAKER   : Zawhna No.70-na ah kan kal thei a, zawhna neitu MLA 

zahawm tak Pu Lalruatkima sawm ila. 

Pu LALRUATKIMA : Pu Speaker, ka lawm e. Ka Starred Question 

No.70-na PWD Minister zahawm tak chhan atan 

a) Tun dinhmunah National Highway kawngah lei engzatnge awm a, chung 

 zingah chuan lei rinawm lo siamthat ngai leh lei thar dawh mek khawi 

 hmunah te nge a awm? 

b) Lei rinawm lo siamthat mek leh lei thar dawh mekah te hian estimate 

 engzatnge? Sum engzatnge hmuh a nih tawh? 

c) Tun dinhmunah physical leh financial achievement eng nge?  

SPEAKER : A changtu Minister zahawm tak Pu Lal Thanzara chhang turin 

ilo sawm ang. 

Pu LAL THANZARA, MINISTER     :  Pu Speaker, ka lawm e. Member 

zahawm tak Pu Lalruatkima zawhna : 

a) Tun dinhmunah National Highway kawngah lei 52 a awm a, chung zingah 

 chuan lei rinawm lo siam that ngai te 13 a awm a. Lei thar dawh mekte hi 

 NH44A – ah Dialdawk lei, NH 150-ah Tuirini lei, NH 502A-ah Ruankhum 

 lei, Ngenpui lei, Bawklawk lei, Lunghuaka lei, Khawrawp lei, Hmawngbu 

 lei, Zochate lei leh Zocha lei te a ni. 

b) Lei rinawm lo siamthat mek ah hian estimate ` 271.80 lakhs a ni a, sum hi ` 

 46.65 lakh hmuh tawh a ni. Lei thar dawh mekah hian estimate ` 3,628.00 

 lakh a awm a, sum hi ` 233.53 lakh hmuh tawh a ni. 

c) Lei rinawmlo siamthat mekah hian : 

1) Tlawng Bailey Bridge hi physical achievement 705 a ni a, financial 

 achievement a la awm lo. 

2) Luaklui leh Luakzal ah te hian lei siamthatna tur hmanrua hi a hmunah  dah 

 thlen tawh a ni a, lei chhuat tur hi kum tharah sanction hmuh hunah a ruala 

 repair tum a ni, financial achievement hi ` 14.15 lakhs a ni. 

3) Phairuangkai leh Tuichawng-ah te hian physical achievement 90% a ni a, 

 financial achievement hi ` 32.50 a ni. 

Lei thar dawh mekah hian : 

1) Dialdawk lei ah physical achievement 10 % a ni a, financial achievement  hi 

 ` 98.81 lakhs a ni. 

2) Tuirini lei ah pier foundation laih tan a ni a, financial achievement a la awm 

 lo. 

3) Ruankhum lei ah physical achievement hi 4% a ni a, financial achievement 

 hi a la awm lo. 

4) Ngengpui lei ah physical achievement hi 10 % a ni a, financial achievement 

 a la awm lo. 

5) Bawklawk lei ah physical achievement hi 5% a ni a, financial achievement hi 

 a la awm lo. 

6) Lunghauka lei ah physical achievement hi 40 % a ni a, financial achievement 

 hi a la awm lo. 

7) Khawrawp lei ah physical achievement hi 45 % a ni a, financial achievement 

 a la awm lo. 

8) Hmawngbu lei ah physical achievemet hi 7 % a ni a, financial achievement a 

 la awm lo. 

9) Zochate lei leh Zocha lei ah physical leh financial achievement a la awm lo 

 tih a ni e, Pu Speaker. 

SPEAKER   : Zawhbelhna in nei nual a, han zawt rawh le. 

Pu LALRUATKIMA : Pu Speaker, ka lawm e. A lawmawm khawp 

mai a, kan lei hi kum 2014 leh tun inkarah hian lei dawh mek leh lei zawh, hmanlai 

te tum 6 a chim tawh a, vanduaithlak takin mi 3 in nunna an chan a. Heng zawng 

zawng hi kan duh vanga thleng chu a ni hauh lo a, amaherawh chu vawiin thlengin 

heng lei chim chungchangah hian responsibility fix a ni tawh em? A nih tawh chuan 

tute chungah nge tih kha ka zawh belhna ni sela. A dawt lehah chuan National 

Highway 44A Teirei leh Dapchhuah kha kan Minister zahawm tak khan a rawn 

tarlang tel lo a, a vengtu dah a ni a, gate kha pawh thlak theih maia dah a ni bawk si 

a, kha kha lei rinawm lo ni si lo ta chu, khang zawng zawng kha dah a ngai em ni? 

Dah lova sum senna tam tak awm thei a nih avang khan  khang kha engvanga duty 

la dah reng nge tih kha ka zawhbelhna ni se la. 

 Tin, a dawt lehah chuan Tuirini lei chim chungchangah khan Magisterial 

Inquiry din ni khan kan hria a, report engtik ah nge thehluh a nih dawn? A tuartu te 

kha zangnadawmna engzah nge hliam leh thi ah khan pek an nih tak tih bakah, khi 

lai vanduaina tawk kha chhungkaw pa ber, eizawngtu an nih avangin tun dinhmunah 

PWD-in a fate emaw MR talin rawih theih dan a awm lawm ni tih kha ka zawh 

belhna ni sela. Pakhat chiah ka neih belh leh chu, lei chim chungchangah hian a 

kilhna ruk bo vang te, mipuiin an auh chim vangte ni a sawi te kha a awm thin a, 

adik tak hi kan engineer te leh Zoram mipuite,helai enkawl tute pawh hian kan hre lo 

niin a hriat a. Chuvangin engvang nge ni ti a, uluk leh zuala mipuite leh sorkar te 

pawh hian puanzara, mipui te hriat tura ruahmanna kan Minister zahawm tak hian a 

siam thei lawm ni? Kan lei chim chhan te kha fiah fai deuh hleka tun hnu zela mipui 

in kan fimkhur phah nan leh a thawktute fimkhur phah nan tih kha kan zawh belh  

a ni. 

SPEAKER   : Aw Pu Rinawma, in zawt ang a, mahse beisei sang lutuk 

lemlo ula, National Highway hi Mizoram state sorkar hnuaiah za a za a awm lemlo 

tih kha hria ula. 

Er. LALRINAWMA      :  Pu Speaker, ka lawm e. Tuna kan Minister zahawm 

tak chhanna atanga kan zawh belh duh chu – Lunghauka leiah hian physical 

achievement 40 % lai a ni si a, financial achievement hi’ awmlo,’ tiin min chhang a, 

pawisa pakhatmah pek a ni lo nge? Tin, Khawrawp lei ah khan physical 

achievement kha 45 %, financial achievement a awm lo a ti bawk a, hei pawh hi 

pawisa pek a awm lo nge tih kha ka zawhna 2 chu ni ta se. Chubakah chuan Pu 

Speaker, helai Tuirini lei chim kha keini bial lam te pawh khilai Chhingchhip 

Mualpuia kan lei kha an thiat chho a, a tih zawm nan tiin a hmanraw hlui a kha ti 

mai ang. Khalai karah khan han ui viau kha ui hleihtheih pawh a ni chuang lo a, 

lehlamah kan ui khawp a, khilai khaw inkalpawhna chu a buai ta riau mai a. Khalai 

kha engtin nge ni, ruahhmanna thar min siamsak thei ang em? Tunah hian an thiat 

mek a, an thiat zo tawh mai thei a, kar hmasaa ka kal lai chuan an thiat zo lo deuh a, 

khing te khi thiat zo lo deuhin helaia a chak te kha hman tur a nih chuan engtin 

emaw siam rem dan te a awm thei lawm ni? Khatia min thiah sak vek mai kha chuan 

kan buai dawn lutuk tih kha kan sawi duh a, hma thar min laksak thei ang em tih kha 

ka zawhna  a ni e. 

SPEAKER   : Pu Pianmawia. Pathum. 

Pu R.L PIANMAWIA : Pu Speaker, lei dawh lama kan Minister 

zahawm tak ka zawhbelhna chu – Lei dawh lama hma kan sawn theihna tur hian 

engineer training tir mek ang kan sorkarin a nei em? Tin, National Highway 306A 

tantlang Vairengte – New vervek karah hian tunah black top hmabak Zohmun to 

Mauchar tender mek a ni a, Mauchar atanga Tuirial inkar hi thui vaklo a awm a, hei 

hi hmalakna vak a la awm lo a, engtin nge hei hi black top a, tih ve thuai dan tur 

kawng a awm thei ang em tih ka zawt e. 

SPEAKER  : An pathum zawhna kha Minister zahawm takin a theih theih 

lo chhang se. 

Pu LAL THANZARA, MINISTER  :   Pu Speaker, zawhna neituin a 

zawhbelhna kha, member zahawm tak Pu Lalruatkima zawhbelhna  kha.  Leichim  

chungchangah hian a mawhphurtu hi fix a ni tawh em tih hi tunah  chuan a bikin 

Tuirini  lui  inquiry  hi  kalpui  mek  a  ni  a, responsibility  engmah  fix  a  la  awm  

rih  lo  a  ni. 

 Tin,  Teirei  leh  Dapchhuah  hi  engvangin  nge  ven  reng  a  la  nih  tih  

chhanna  chu -  A  hrul  ah  khuan  dawh  mek  a ni  a,  chumi  chu  a  hmun  ngai  ah  

dawh  lo  in  tiang  chuan  tunah  hian  hma lak  mek  a  ni.  Tin,  Tuirini  kha  chu  

kan  sawi  tawh  a, Dapchhuah  lui  te  pawh  ven  a  ngaihna  chu  a  phurh  theih  

bak  aia  tam  phur  a,   tlan  luih  tum  hi  an  awm  deuh  reng  a.  Tin,  chungte  chu  

a  lei  chhiatna  chhan  te  a nih avangin vengtu hi dah a ni. 

 Tin,  vanduaithlak  taka Tuirini lei chim a nunna  chan  kha Department  in   

` 20,000/-  in   kan  ral  tawh  a.  Tin,  an  chhungte  hna  siam sak  theih  dan  a  

awm  em  tih   kha  chu  remchang  a  awm  thei  nge  thei  lo  kan  lo  en  dawn nia. 

 Tin,  lei  chim  chhan  kha  a  kilhna  rukbo  tih  ringawt  lo  deuh  hian  sawi 

chian  deuh  dan  a  awm  em  tih  te  kha  zawhna  a  awm  a.  A  kilhna  rukbo  hi  a  

awm  a  ni,  a  bik  in  khu lai  Tlawnglui  ah  khuan.   Tin,  Sihhmuia  Tlawng  lei 

chimna  chhan  chu, a  bridge  part kan  sawi  tak  ang  khan, mi tuten  emaw  an  

rukbo  avangin lei  hi  a  chak  tur  angin   a  chak  zo  lo  a.  Hemi  ni  hian  bridge  

zawh  tawk  aia  rit  phur  over  loaded  vehicle  SLT Infracon Limited  Company  

Truck  Bitumen  Pre-Mix  phur  in  a  zawh  avanga  chim  a  ni. 

 Tin,  bailey  bridge  over  river  Tlawng-Sihhmui  tho  kha  ni  8. 12.2017  a 

chim a ni  a, ni  31.10.2014  a  chim  dawh that  a nih  mek  laiin, dawhkai hma 

hretin chetsual palh vang liau liauin a dawhkaina tur  ber  nosing  lui  ah  a tla  palh  

a,  lei  hi  a  chim  ta  a  ni.  Tin,  bailey  bridge over river Tlawng-Sihhmui  

(Pu LALRUATKIMA   :   Pu  Speaker,  khawngaihin, khalai  ah  khan khulai lei 

khu a chim zing viau  a, triple  structure  tura  ruahman  kha  a  ni  a,   nuai  52  la  

hman  bang  sanction  atang  khan nuai  52  kha  eng atan nge  hman  a  nih ?  Triple  

structure  anga  ruahman a nih loh  chhan  kha  kan  zawhbelh  leh  ni se, kan  

Minister  zahawm tak khan a  sawi  tho bawk a, khawngaih  in)   

 Pu  Speaker,  khu  leihlawn  khu  strengthen  mek  a  ni  a,   a  hnuai  atangin  

lung  te  rem  chho in strengthen  mek  a  ni.  Tin,   Tlawng-Sihhmui  bawk kha  ni  

2.12.2015  khan  a  chim  a,  lei-in  a  zawh  tawk  aia  rit  phur  ke  12  nei  over  

loaded  truck-in  a zawh  avanga  chim  a  ni.  Driver  hi  a  boral  a,  handyman  hian  

hliam  a  tuar thung a ni. Tin, jeepable suspension bridge over river Chhimtuipui   at 

Darzokai  hi  ni  13-ah  khan  a  chim  a,   he lei  hi  dawh  a nih  mek  laiin 85%  vel  

zawh  tawh  a  nih  laiin  a  pawh  nghehna  ber  hruipui  Hnahthial lam site ami  

paruk leh Darzokai lam site ami 4 a dawk/a slip  a, lei hi a chim ta a. Mi pakhat 

boral in midang pakua in hliam an tuar a ni. 

 PSC bridge over Tlawng  on  Bairabi -  Zamuang  road  ni  22.5.2016  a  

chim  a  ni  a.   Lei  hi  dawh  a  nih  mek  laiin  a  stand  pali  zinga  pakhat  pier  no. 

2  leh  3  inkar  hi  concrete  chhun  zawh  tawh  a ni  a. Mahse  concrete  a  in  set  

that  hma  in  a  dona  shuttering  ber  tuilianin  a  lak  avangin  hemi  lai  span  bik  

hi a chim  ta  a  ni.  Hei  hi  chu  social  media  ah  pawh kan hmuh ang khan, lui tui 

lo lian  in  a  lak  dan  te  kha  chiang takin  kan  hmu  theuh  awm  e. Hei  hi  

vanduai  vang,  lui tui lo  len  vang  liau  liau  a  ni. 

 Bridge  over  river  Tuirini  on  National   Highway  level   50  ni  13.2 2018  

a  chim  a  ni  a.  He  lei  chim  chhan  hi  engmah  sawi chian  theih  a  la  awm  lo,  

inquiry  tih  mek  a  ni  tih  kha lei  chim  chhan  a  zawhbelhna  chhanna  te  chu  a 

ni  a,  Pu  Speaker. 

 Tin, Zohmun-Mauchar chungchang hi nakinah kan la  chhang  ang  a,  

Engineer  Pu  Rinawma’n Lunghauka  leh  Khawrawp  financial  achievement   

engatinge  a  awm  loh  tih  a  zawhna  kha tunah  hian  ka  chhang  thei  mai  lova,  

nakinah  demand  sawi  hun  ah  te  pawh  kan  la  inhrilhfiah  dawn  nia. 

 Tin, Chhingchhip lei kha,Tuirini-ah kan hman duh avangin a  part  kha  lak  a 

ni  a. Tunah  chuan kan  han  thiat  phawt  ang  a, a  tul  dan  azirin  hman  tangkai  

theih dan tura khilai lei khi chu  la  ngaihtuah  theih  turah  ngai  ila a  tha  awm  e. 

 Pu Pianmawia  zawhna lei dawh zir tur bik te ruahmanna a  awm em tih hi 

tunah hian ruahmanna a awm bak ah PWD Engineer  pakhatin  a  zir  mek  a  ni. 

 Tin, Vairengte chungchang leh black topping tih vel kha chu  tunah  hian  

kan  chhang  mai  thei  lova,   nakinah  kan  la  in  hrilhfiah  leh  dawn  nia. 

 Pu  Speaker, member  zahawm tak  Pu  Ruatkima  zawhna  kha triple 

structure  tur  tih  hi  technical  note-ah  a  awm  a,  mahse  estimates-ah  a  tello. 

‘Triple’ tih hi lei  thar  ah  chuan awm  tura  ngaih  a  ni  a.   Hei  hi  standard  a nih  

loh  avangin   estimates  sanction  ah  hian  a  telh  lova.  Pawisa  hman  bang  hi  

Ministry  atanga  pek chhuah  a ni  lova,  hman  a  la  ni lo  bawk  a  ni. 

 Member zahawm tak Pu R.L. Pianmawia zawhbelhna Zohmun – Mauchar  

kawng  hi   black  top  turin  tender  mek  a  ni.   

 Tin, Engineer Pu Lalrinawma zawhna kha Chief Engineer Pu  R.L. 

Pianmawia  zawhna  ka  tihpalh,  Pu  Speaker,  sawi tak ang khan lei dawh lampang 

hi Master degree zir lai mek Engineer a awm. National  Highway  306A-a  New  

Vervek  leh  Mauchar  inkar  kha  Annual  Plan-ah  dah  tur  a ni  a.  Double  Lane-a  

survey  turin  tunah  hian  tihfel  tawh  a ni  tih  kha  Pu  Speaker,  kan  chhan  theih 

te  chu  an  ni  e. 

SPEAKER : Zawhna No.71-na kan kal leh thei a, zawhna  neitu  MLA  

zahawm tak  Pu  K. Sangthuama  i  lo  sawm  ang. 

Pu  K. SANGTHUAMA : Pu  Speaker,  ka  lawm  e.  PWD  Minister  

zahawm tak  chhan  atan  ka Starred Question  71-na 

a) Aizawl – Serchhip – Lunglei  road  laih  zauh tur  hi  survey  zawh  tawh  a  

 ni  em ? 

b) Zawh  tawh  ni se,  compensation  pek  ngai  cheng  engzatnge  awm  a, 

 chhungkaw engzatnge  in  leh lo  khawih  chhiat  ngai? 

SPEAKER   : Deparment  neitu  Minister  zahawm  tak  Pu  Lal  Thanzara  

chhang  turin i  lo  sawm  ang. 

Pu  LAL  THANZARA,  MINISTER : Pu  Speaker,  member  zahawm 

tak  Pu  K. Sangthuama  zawhna : 

a) Aizawl – Serchhip – Lunglei  road  laih  zauh  tur  hi  survey  zawh  tawh  a  

 ni  em  tih  chhanna  chu   Aizawl – Serchhip – Lunglei  road  laih  zauh  tur  

 hi  survey zawh tawh a nih  leh  nih  loh  Mizoram  PWD-in  a  hriatpui lo.   

b)  Zawh  tawh  ni se,  compensation  pek  ngai  cheng  engzatnge  awm  a,  

 chhungkaw  engzat in  leh  lo nge khawih  chhiat  ngai  tih  chhanna  chu -  

 Compensation  pek  ngai  cheng  engzatnge  awm  a,  chhungkaw  engzat in  

 leh lo  nge  khawih  chhiat  ngai  tih  Mizoram  PWD-in  a  hriatpui  lo  tih  a 

 ni  a.   Helai  hi  kan  chhan  zau  duhna  chu Aizawl – Serchhip – Lunglei 

 road laih zauh tur hi Ministry of Road Transport & Highways chuan National 

 Highway and Infrastructure Development Inco-operation Limited, NHIDLC 

 kutah a dah a, a hmalak dan kimchang hi Mizoram PWD-in official-in a 

 hriatpui lo a ni. Amaherawhchu unofficial-a a hriat dan chuan Aizawl – 

 Sechhip-Lunglei-Tuipang hi contract package 8-ah thenin tender an 

 chhuah tawh a, mahse compensation a fel rih loh avangin tender an ti fel thei 

 rih lo. 

 Mizoram Land Acquisition Act 2016 hmanga Land Acquisition notice 

chhuah a ni a, he Act hi High Court in a paih a, sorkar-in Divisional Bench, Gauhati 

High Court-ah a appeal dawn mek a, hei vang hian land acquisition pawh tih fel 

theih a ni hrih lo ni in a lang, Pu Speaker. 

SPEAKER : 72-na ah kan kal thei ta a. Zawhna neitu MLA zahawm tak Pu 

John Siamkunga zawt turin i sawm ang. 

Pu JOHN SIAMKUNGA : Pu Speaker, PWD Minister zahawm tak chhan turin ka 

Starred Question 72-naa ka zawhna te chu : 

a) S.Vanlaiphai to Muallianpui road Cell Fill Cement Concrete hi tunge 

 contractor?  

b) Engtik khan nge hna hi a tan a engtika zo tura tih nge a nih? 

c) Eng zat nge tender amount? 

d) Eng zat nge agreement amount? 

SPEAKER      :   Department changtu Minister zahawm tak Pu Lal Thanzara 

sawm ang. 

Pu  LAL THANZARA, MINISTER     :  Pu Speaker, ka lawm e. Member 

zahawm tak Pu John Siamkunga zawhna chhanna chu : 

a) S. Vanlaiphai to Muallianpui road Cell Filled Cement Concrete Contractor hi 

 Pu Zoramchhana, Electric Veng, Aizawl a ni. 

b) He hna hi ni 21.12.2013 a tan a ni a, ni 21.6.2015-a zo tura tih a ni. Revised 

 Target date chu 31.3.3018 a ni. 

c) Tender amount hi ` 794.02 lakhs a ni. 

d) Agreement amount hi ` 748.56 lakhs a ni. 

 Pu Speaker, helaiah hian he hna hi Cell Filled Concrete Pavement a ni a, a 

kawng thui zawng hi 13.5km a ni a. A hun takah zawh theih loh a nih chhan chu 

Chhimtuipui lui kan a ngai thin a, mar-boat hi hun rei tak a chhiat avangin hmanrua 

inthiar kai theih loh vang a ni. Extension of time hi vawi 7 pek a ni tawh a, ni 

31.3.2018 thleng pek a nih in, hun pek chhung hian zo ngei tura hriattir a ni. A 

hnathawh a muan em avangin Department lamin warning a pe a ni, chuta a hna a la 

thawh chak theih loh fo chuan Department lamin contract terminate tura hmalak a ni 

ang tih hi ka chhanna a ni, Pu Speaker. 

SPEAKER    : A neitu Pu John Siamkunga zawhbelhna. 

Pu JOHN SIAMKUNGA : Pu Speaker, khi lai hna khi 13.5km a thui a ni a, an 

thawh lai khian, Cell Filled an thawh lai pawhin thutchilh ten ka enpui tawh a, ka 

chiang khawp a. A contractor hian a ngaihsak that loh vang niin ka hria a, sub-

contract in midang a pe a, sub-contractor khan sub-contract-in a pe chhawng leh a, 

sub-contract chutia an pek chhawn chuan a la pe chhawng leh zel a ni. 

 Vawiin ah hian a kawng quality khi a chhe hle a. Tunah hian a zawh hun tur 

zawng zawng a liam zo tawh a. Tin, a chhanna hi 7.48 crores a ni a, tender amount 

atang chuan a hniam ve fe a. A chhan hniam avang hian thawh hi a tui lo nge ka hre 

lova, khitianga a tih reng chuan khilai kawng khi min tihchhiat sak vek dawn, zo 

chiang miah lovin min kalsan dawn ni in a lang a. Tuna hun pek hnuhnun ber time 

extension ang khan a ti lo a nih chuan, terminate saka departmental-a thawh mai te 

hi a theih lawm ni tih kha kan zawt nawn leh kher duh a ni, ka lawm e. 

SPEAKER  : Pu Zothangliana , zawt nghal rawh se. 

Pu H.ZOTHANGLIANA : Pu Speaker, ka lawm e, Rawlbuk to Lungtian 

Cell Filled Cement-a thawh tur hi GS Adventures-in an thawk a, eng emaw chen, 

hun rei tak an buaipui hnuin tunah hian a contractor hi a tlan bo niin kan hria a. 

(SPEAKER : A kawng a hla viau lo maw? ) A in zul viau Pu Speaker, engtianga 

hmalak chhunzawm tur nge ni ang? Contractor kha terminate tura buaipui mek niin 

ka hria a. Terminate a re-tender tur nge ni ang? Re-tender kher lova PWD-in emaw 

departmental work-a chhunzawm dan, chhunzawm hma dan a awm thei hram ang 

em tih kha ka zawhna a ni e. Pu Speaker, ka lawm e. 

SPEAKER : A pahnih khan Minister zahawm takin chhang kawp se. 

Pu LAL THANZARA, MINISTER : Pu John Siamkunga zawh 

belhna kha vawi engemaw zat a contractor hi extension of time pek a ni tawh a. Hun 

tiam chhung hian a zo lo tawh a, chuvangin hei hi chu terminate theih lohna tur 

awmin kei chuan ka hre lo a ni. Tin, member zahawm tak Pu Zothangliana zawhna 

Rawlbuk to Lungtian-a thawktu GS Adventure kha, tlanbo nia hriat kha kan lo enzui 

ang a, tuna rawtna ang te pawh kha tih theih a ni nge ni lo kan lo enchiang dawn nia.  

SPEAKER  : 73-naah kan kal thei ta a. Zawhna neitu Pu Lalruatkima bawk 

sawm ila. 

Pu LALRUATKIMA : Pu Speaker, zawt zing ka va ang ve maw le? 

Bawk han hman kher kher! (SPEAKER : I ding zing em alawm!) A chhuah tlem 

tehreng nen, ka zawhna hi 3 a chhuah ve na chauh a nia. Ka zawt tam ber lehnghal a. 

Ka zawhna chu Starred Question 73-na Commerce & Industries Department changtu 

Minister zahawm tak chhan atan ; 

a) MAMCO hian JNV School Khawzawl leh Mamit-ah hnathawh lai mek 

 project a nei em? Eng Ministry atangin nge thawh a nih a. sanction amount 

 eng zat nge? 

b) A hnuaia hnathawktu (contractor) te hnen ah engtik atang khan nge running a 

 bill pek tawh loh? Eng zat nge bill pending awm? Engvanga bill hi hren sak 

 reng nge a nih? 

c) KVS School Lunglei sak tur engtik ah nge Ministry of HRD atangin AA & 

 ES hmuh a nih? Engzat amount nge hmuh a nih a, eng chen nge hmalak a nih 

 tawh? 

SPEAKER : Department changtu Minister zahawm tak Pu H. Rohluna 

chhang turin sawm ila. 

Pu H.ROHLUNA, MINISTER : Pu Speaker, member zahawm tak Pu 

Lalruatkima zawhna chhanna chu  

a) Aw nei e. MAMCO hian Navodaya Vidyalaya Samiti hnuaiah hnathawh kal 

 lai mek a nei. Chungte chu : 

1. JNV Khawzawl : Sanction amount zat chu ` 1,179.66 lakh a ni. 

2. JNV Mamit : Sanction amount chu ` 1,805.64 lakh a ni. 

 JNV Khawzawl running bill pek hnuhnun ber chu dt. 12.12.2013 a ni. hei hi 

a ziahna ah hian dt 10.10.2014 tih hi ziah sual palh a ni a.  JNV Mamit running bill 

pek hnuhnun ber chu Dt.18.11.2015 a ni bawk. 

b) Bill pending awm zat hi JNV Khawzawl-ah ` 356.53 lakh a ni a, JNV 

 Mamit-ah running bill pending ` 210.45 lakh a awm bawk. Norms leh 

 guidelines angin Revised Estimate (RE) pawh JNV Khawzawl leh JNV 

 Mamit atan hian siam zawh a ni tawh a. NVS (Hqtrs.), Noida-ah submit fel 

 vek tawh niin bawhzui mek a ni. Revised Estimate hi pawm fel a nih hma 

 chuan bill pending awm mekte hi release mai theih a la ni rih lo a ni. 

c) Kendriya Vidyalaya, Lunglei AA&ES 25
th

 November, 2014-ah hmuh a ni a, 

 hnathawh tan theihna tur ‘Go-ahead-approval’ hi 2
nd

 May, 2017-ah hmuh  

 a ni. 

 Lunglei KVS sakna tur atan AA&ES amount hi ` 23.85 crore a ni a, a sa tur 

contractor hi thlan tawh a ni a, tun working season chhunga sak tan a ni ang tih a ni. 

SPEAKER : Zawhbelhna, a neitu Pu Ruatkima. 

Pu LALRUATKIMA : Pu Speaker, JNV School, Khawzawl leh 

Mamit-ah khan eng nge physical achievement tih kha ka zawhna pakhatna ni sela. 

 Pahnihnaah chuan KVS School Lunglei sakna tur khan engatinge tun thlenga 

hna tan a la nih loh tih leh, PSU kan thiah tak ni a sawi, MAMCO assets, movable & 

immovable engte nge tun dinhmunah kan neih, motor engzat nge kan la neih tih ni 

sela. A dawt lehah chuan Board of Directors hi eng vanga la thiah loh reng nge a 

nih, thiah ni a sawi a nih hnuah vawi engzat nge, tum engzat nge thut khawm an 

neih tawh? 

 Tin, Skill development Centre Lungleia sak mek hi MAMCO hnuai ami a ni 

si lova, engvanginnge MAMCO hnuaia Engineer pakhatin MAMCO motor, Scorpio 

nena a enkawl a, a vil tlat chhan hi sorkarin a hria em? A hriat chuan eng vanga vil 

reng nge a nih tih kha ka zawh belhna a ni. 

SPEAKER  : Er. Lalrinawma’n zawt law law se. 

Er. LALRINAWMA     : Pu Speaker, ka lawm e. Hetah hian contractor hi 

engzat nge rawih an nih tih kha kan zawt duh a. Pahnihnaah, anmahni a thawk 

Engineer-te hmakhua hi eng angin nge ruahmanna a awm?  

 Tin, a pathumnaah chuan MAMCO a nihna angin engatinge contract lam kan 

thawh daih a, tunah agriculture marketting lamah, a bik takin sawhthingah te pawh 

kan buai em em a. Heng ti lova engatinge contract hi kan thawh daih tih kha ka 

zawhna a ni. 

SPEAKER  : Pu T.T. Zothansanga. 

Pu T.T. ZOTHANSANGA   : Pu Speaker, ka lawm e. Pakhatna, Champhai 

KVS School sak mek khi tu nge contractor? Pahnihna, engzat nge amount? 

Pathumna, eng chen nge thawh a nih tawh?  

SPEAKER   : Pu Nihar Kanti Chakma. 

Pu NIHAR KANTI CHAKMA : Pu Speaker, ka zawhbelhna chu, JNV 

School Khawzawl leh Mamit-ah tunah a ding chho mek a. Eng criteria nge hman 

thin a nih? Tlabung-ah din theih dan a awm em tih kha ka zawt a ni e. 

SPEAKER  : Awle, Minister zahawm tak chhang turin sawm tawh ila, a 

pathum khan. 

Pu H. ROHLUNA, MINISTER : Pu Speaker, zawhna neitu, member 

zahawm tak Pu Ruatkima zawh belhna kha ni e, Physical achievement, Khawzawl 

JNV-ah hian a chiah chuan ka hre lova, chuti mai chuan ka sawi thei lova. A 

khaikhawm, a building neuh neuh hi chu kan englo mai dawn emaw ni, ka hriat 

theih chin? Type I quarters hi physical achievement chu 87.40% a ni a. Tin, type II 

quarters hi 86.34% a ni a. Type III quarters 43.70% a ni a. Type IIIB quarters hi 

88.30%. Principal residence, 100%. Boys Dormitory I - 36.95%. Boys Dormitory II 

– 40.10% a ni a. A dang hi chu external water supply 75%. UG tank and Pump 

House – 80%, Retaining Wall – 100%. Retaining wall dang bawk – 100% tih te a ni. 

 Tichuan school building - 34.20%, Kitchen and Dining – 68.20%. Boys 

Dormitory III – 92.35%, Boys Dormitory IV – 66.55%. Girls Dormitory I – 92%, 

Girls Dormitory II – 92%. Chu chu a tlangpui chu a ni a. 

 Tichuan KVS Lunglei hi engatinge hna tan har a nih tih hi ni e, go-ahead 

approval hi hmuh tlai a nih avangin a hna hi tan har a ni. A sanction AA&ES tak kha 

chu kan chhan tawh ang khan 25
th

 November, 2014-ah a ni tawh a. Mahse, go ahead 

approval an ti a, hna thawh theih tak takna turin  2
nd

 May, 2017-ah chauh khan hmuh 

a ni a. Chuta tanga hma lak tan chhoh deuh chauh a ni. 

 Tichuan Skill Development Centre Lunglei chungchang erawh hi chu Pu 

Speaker, heti hian ka sawi mai thei lo a.  

Pu LALRUATKIMA : Pu Speaker, khawngaihin kan Minister 

zahawm tak kha Skill Development Training Centre, Lunglei sak viltu saw 

MAMCO Engineer a ni a, MAMCO motor a keng phei bawk a, saw saw sorkarin a 

hriatpui em? A hriatpui loh chuan engatinge a lo tih ngawt tih kha ka zawhna zawk a 

ni. In sak a ni ta lova in Department khan. 

Pu H. ROHLUNA, MINISTER : A thiamna an mamawh a ni ang e, Pu 

Speaker.  

Pu LALRUATKIMA  : A mimal anga chhawr kha a nih hmel a, 

Pu Speaker, chuvangin indaihlo taka helaiah staff-te awm laia sawlaia mahni 

department hna pawh ni lo, deputation pawh ni lo, contract a ni a he hna thawktu hi, 

a titute pawh hi khatiang tho a thuneih la tum zel kha mahni chan lohah kha chuan a 

dik tawh lo deuh chuan a lang a, kan inhre vek tho a. Chuvang chuan a hnuk let thei 

mai lawm ni? (SPEAKER : Zawh tur pawh a ni lo ve, a aiin i hre chiang zawk.) 

Pu H. ROHLUNA, MINISTER : Ni e, lo en zui ni sela a tha ang e, Pu 

Speaker. Member zahawm tak Er. Rinawma zawhbelhna engvangin nge heng 

corporation-te hian contract hna an thawh teh daih tih hi, ni e, hei hi 2007 lai bawr 

vela Pu Speaker, i vei lam amite sorkar laia bul an lo tan tawh kha kan chhunzawm 

mai a ni. 

 Tin, member zahawm tak Pu T.T. Zothansanga zawhna kha Champhai KVS 

Centre lam hi chu heti maiin ka chhang thei lova. Hnathawktu MAMCO lamin an 

thawh a ni lo a nih ka ring a. Chu vang chuan ka hre chiah lo. 

 Member zahawm tak Pu Nihar Kanti Chakma-in JNV-te ti turin eng nge ni a 

criteria a tih pawh hi Pu Speaker, heti mai hian ka sawi thei lova, a chhan chu 

anmahni, MAMCO lamin hnathawh tur, a contract laia kha an va chan a ni mai a, 

anni din leh tih kha a ni lova. Chuvangin a criteria hrang hrang awma kha heti mai 

chuan ka hrilh thei lo a ni. 

Pu LALRUATKIMA : Pu Speaker, khawngaih in ka zawhna la chhan 

kim loh a nei a, kan Minister zahawm tak khan a lo chhinchhiah hmaih deuh emaw 

ni. MAMCO assets eng te nge la awm, moveable leh immovable tih a ni a. Board of 

Directors hi engvanga tun thlenga la thiah loh nge a nih? Thiah nia sawi, he House-

ah pawh kan sawi tawh hnu ah khan tum engzah nge thut khawm an neih leh tawh 

tih kha ka zawt tel a. 

Er. LALRINAWMA  : Pu Speaker, ka zawhna min chhang kimlo. 

Contractor engzah nge rawih an nih tih kha kan Minister zahawm tak khan min la 

chhang lo a. Tin MAMCO in a contract a thawh kha kan hunlai a ni e a rawn ti a, 

kha kha tha an lo ti nge vawiin thleng a an la chhunzawm? 

SPEAKER :  Aw, han chhang law law se. Pu Mahima 

Pu JOSEPH LALHIMPUIA : Lunglei chungchang kha kan Minister 

hian min chhan theih ka ring a, MAMCO-in hna tam tak a neih tak loh avang khan 

Industry Department in MAMCO thawktu thenkhat hi Industry-ah deputation-a lak a 

dil a, sorkar in a phal sak a. Chumi atang chuan Commerce & Industry Department 

hian hna hrang hrang enkawl turin deputation-a a lak te kha ruahmanna a siam leh a. 

Lunglei enkawl tu an sawi pawh saw Department-in chutianga a siam chu a ni a. 

Kha mi thiahna kha a awm tawh em tih kan zawh belh ang e. 

SPEAKER : Minister zahawm takin a chhan theih theih chhang se, a tam 

tawk viau tawh a. 

Pu H. ROHLUNA, MINISTER : Pu Speaker, zawhna neitu in a 

zawhbelhna assets zat hi chu heti mai hian sawi mai theih a ni lo a, ka lo in ring lo a. 

Tin, Board of Directors meeting thiah tura tih a nih tawh hnu ah vawi engzat nge an 

neih tih pawh hi heti mai in ka sawi theilo a. Vawithum an thu a nih chu Pu Speaker, 

Board of Directors hi. 

 Tin, a thiah hi la puitlin a ni chiah lo a, a process hi a thui ang reng a. Hei hi 

thiat tura Council of Ministers in a tih tawh hnu ah an inbuatsaih chho a, tun 

thlengin la thiah puitlin a la ni lo ti ila a dik mai ang a. Internal audit te khang zawng 

zawng te kha tih fel veka tih chhoh a ngai a, step hi a thui a hei hi. Chuvang chuan 

thiah tura tih a ni a, mahse thiah fel chiah a la nilo ti ila a chiangin ka ring. 

 Tin, member zahawm tak Er. Lalrinawma’n a zawhbelhna contractor eng zat 

nge tih kha Khawzawl bik ni turah ka ngai a. Sub-contract-a lo la neuh neuh hi Pu 

Speaker, an tam khawp a, sawm chuang daih chu an ni mai a. Hming hi kan chhiar 

chhuak law law dawn emaw ni. (SPEAKER : An duh em?) 

 1) Pu T. Lalremruata 

 2) Pu P.C Liansanga 

 3) Public Vanrampari 

 4) Lalzikpuii 

(Er. LALRINAWMA   : Chhiarchhuah kha chu ziakin min pe mai se nakinah a 

pawi chuang lo a, a zat kha ka zawt a ni mai a. Hun hi hnung lam ami te zuah a tha 

awm si a, a buaithlak ang e) 

(SPEAKER: Chhiarchhuah kher a tul lo an ti a  nih chu) 

Pu H. ROHLUNA, MINISTER: Tullo min lo tih pui tho em, Pu Speaker, 

nangman? (SPEAKER : A chhiar law law tawh a.) A nih aw. 

 5) Lushai Engineer Pvt. Ltd   6) Lalsangbera Hnamte 

 7) Lalzirliana Viz Engineer Pvt. Ltd 8) Israel L. Fanai Viz  

        Engineering Pvt. Ltd 

 9) Manaobi Singh, Viz Engineering  

  Pvt. Ltd    10) Israel L. Fanai 

 11) Vanlalhruaii    12) Lalngurliana 

 13) Lalthara, HRS Construction Pvt. Ltd 14) Lalchhuanmawia 

 15) VL Zawmliana   16) Thangkhuma 

 17) Vanlalhruaii    18) Manaobi Singh 

 19) A. Lalvunga, HRS Construction  

  Pvt. Ltd    20) Lalhmunsiama 

 Hengho hi an ni tlangpui a nih hi, Pu Speaker, sub-contract-a la zui ho kha. 

Tichuan, member zahawm tak Pu Joseph-a rawn zawhbelhna kha, MAMCO atanga 

Industries Department-a attached ang leh khatianga kan chhawr zui tak ho kha kan 

la ti tawp lo, kan la hmang zui zel a ni tih kha ka chhanna a ni e. 

SPEAKER :     Awle, 74-na, zawhna neitu Pu T.T. Zothansanga I lo sawm ang. 

Pu T.T. ZOTHANSANGA    : Pu Speaker ka lawm e. Kan Minister zahawm 

tak PWD changtu chhan atan a ka zawhna chu hei hi a ni : 

a) Public Works Department Schedule of Rate hi sorkar-in nge siam E-in-C 

 office-in? 

b) Schedule of Rate hi kum engzat danah nge siamthat a nih thin?  

SPEAKER : Department changtu Minister zahawm tak Pu Lal Thanzara 

sawm ila. 

Pu LAL THANZARA, MINISTER : Pu Speaker, ka lawm e. 

Member zahawm tak Pu T. T Zothansanga zawhna: 

a) Public Works Department Schedule of Rate hi sorkar-in nge siam E-in-C 

 office-in tih chhanna chu- Public Works Department Schedule of Rate 

 (Buildings) hi Chief Engineer, PWD Buildings Office siam a ni a, National 

 Highway and State Road-a hman tur chu Chief Engineer, Highways in 

 buatsaihin Engineer-in-Chief-in a approve thin. PMGSY hna bik atan 

 Schedule of Rate hi Engineer-in-Chief Office-in an siam thin. 

b) Schedule of Rate hi kum engzat danah nge siamthat a nih thin tih chhanna 

 chu - National Highways and State Road Schedule of Rate hi kumtin 

 siamthat tura ngaih a ni a Mahse market rate (material leh labor) a danglam 

 nasat loh chuan revise loh pawhin a kum lehah pawh hman theih a ni tih a ni 

 e, Pu Speaker. 

SPEAKER :  Zawhbelhna a neitu in zawt hmasa rawh se 

Pu T.T. ZOTHANSANGA   : Pu Speaker, ka lawm e. Ka zawhbelhna : 

1) Tuna kan PWD SOR hi engtika siam nge min hrilh thei em? 

2) Rate siamthat hma in price escalation a lo awm thei a, hei hi engtinnge kan 

 siam rem thin? 

3) Department dang leh private firm te hian an hmang ve nghal zel thin em 

 Mizoram chhungah?  

4) Nichin ami contractor terminate te hi black list nghal tur an ni em?  

SPEAKER : Pu Rinawma’n zawt law law se. 

Er. LALRINAWMA : Pu Speaker, ka lawm e. Demolition rate hi siam ve 

thin a ni em? Tin, demolition rate te chu work department dang P&E a ni emaw, 

PHE a ni emaw, Minor Irrigation Department te hian hman tur a ni ve em tih ka 

zawt e. 

SPEAKER : Minister zahawm tak chhang tur in sawm ila, a pahnih khan. 

Pu LAL THANZARA, MINISTER : Pu Speaker, zawhna neitu Pu T. 

T. Zothansanga zawhbelhna Schedule of Rate hi engtika siam nge tih hi ka chhang 

mai theilo a. Tin, rate siamthat hma price escalation a awm thin a, Department 

dangin chu chu engtin nge an ruahman thin tih leh Department dang in an hmang 

thim em tih te, contractor terminate hi hrem zui nghal an ni em tih zawng zawng te 

pawh hi nakinah kan la in hrilh leh turah ngai ila a tha awm e. 

 Tin, Devaluation rate hi in siam ngai em tih (Er. LALRINAWMA :  

Pu Speaker, khawngaihin demolition rate, thil thiahna) Pu Speaker, Er. Lalrinawma 

zawhna demolition rate hi siam thin a ni, in han thiah dawn te hian PWD hian 

demolition reserve rate an nei thin a ni. 

Er. LALRINAWMA  : Pu Speaker, a la chhang kim lo deuh 

khawngaihin, work department dang PHE a ni emaw, P&E a ni emaw, Minor & 

Irrigation te pawh hian an hmang ve thin em tih kha. 

SPEAKER : Han chhang zo law law se. 

Pu LAL THANZARA, MINISTER    : PWD SOR siam hi engineering 

department dang te pawh hian hmang ve tura ngaih a ni, Pu Speaker. 

SPEAKER : Awle, zawhna hun a tawp a. Minister zahawm tak Pu R. 

Lalzirliana hi a nuam sam lova, chawlh a dil a, kan phal sak a. Tin, kan Minister 

zahawm tak Pi Vanlawlawmpuii hi chawhnu leh naktuk nileng chawlh a dil a, chu 

chu phalsak a ni bawk a ni. Tunah chuan Laying of Papers-ah kan kal ang a, 

Minister zahawm tak Pu Lalsawta’n paper lay tur pathum a nei a, a pathum hian 

rawn lay sela. Tunah amah i sawm ang. 

Pu LALSAWTA, MINSTER  : Pu Speaker, Mizoram Governor-in thu 

a pek ang leh House-in a rem tihna-in he House zahawm takah hian Appropriation 

Accounts 2016-2017, Finance Accounts 2016-2017 Volume-I leh Finance Accounts 

2016-2017 Volume-II hi he House-ah hian ka rawn lay e. 

S P E A K E R : A copy kha sem ni se. Awle, tunah hian Presentation 

of Report, kan hriat angin nimin tahrik ni 20 khan Speaker room-ah BAC kan 

thukhawm a, sokar bill pathum a luh belh leh avangin tun session hi April ni 2 

thlenga extend ni se tih a rawt a, chumi chu Bulletin Part II, No. 218 tahrik ni 20-ah 

khan kan rawn hriattir vek tawh che u a. Tunah BAC Report sawmparukna kan rawn 

present a, House-in min pawmpui kan beisei a. In pawm mai em? Aw, a lawmawm 

e. Report copy kha sem ni se. Awle tunah chuan Pu Lalruatkima Chairman-na, 

Public Accounts Committee-in Report  present tur pathum a nei a, chu chu sawm ila. 

Pu LALRUATKIMA  :  Pu Speaker, ka lawm e, vawiinah hian Public 

Accounts Committee Chairman ka nihna angin main Report pathum he House 

zahawm takah hian ka rawn present dawn a. Chungte chu : 

1) Twenty Sixth Report on the Report  of C&AG of India for the year   

 2011-2012 relating to Health & Family Welfare Department 

2)  Twenty Seventh Report on the Report of C&AG of India for the year  

 2012-2013 relating to Transport Department. 

3)  Twenty Eighth Report on the Report of C&AG of India on State Finances 

 for the year 2012-2013, 2013-2014, 2014-2015 and 2015-2016. (Excess 

 expenditure) te an ni a. 

 Pu Speaker, i remtihna leh Public Accounts Committe-in min authorised 

angin heng Report pathum Twenty Sixth, Twenty Seventh and Twenty eighth 

Report of the Public Accounts Committee-te hi he House zahawm takah hian ka 

rawn present e. Ka lawm e. 

SPEAKER  : A copy kha sem ni se. In chang kim maw? Tunah 

chuan Financial Business-ah kan kal thei ta a, vawiin atang hian Discussion and 

Voting on Demands kan ti tan thei dawn ta a ni. Kan Business-a a lan dan angin kan 

Minister pahnihte demand kan la ang a. A hmasa-in Pu Zodintluanga, Minister 

zahawm tak leh Pu K.S Thanga, Minister zahawm takte demand a ni. Demand 

pahnihte hi a hrana laka pass nghal zel tur niawm tak a ni a, mahse hun a rei loh nan 

Minister pahnihte hian an demand-te kha an han pharh ang a, chu chu kan sawiho 

ang a, tichuan a mal malin vote kan la leh dawn a  ni. Minute sawm kha kan inpek 

dan tlangpui a ni a, khawngaihin member zahawm takte khan zawm tum ila a tha 

ang e. Tunah chuan Pu Zodintluanga, Minister zahawm tak kan sawm ang a, a 

demand no. 22, 25, 26, 46  leh 48 te hi House-ah hian han submit se la, amah i sawm 

ang. 

Pu ZODINTLUANGA, MINISTER : Pu Speaker, on the 

recommendation of the Governor of Mizoram and with your permission Sir, I move 

the demand nos. 22, 25, 46 and 48 for ` 6,12,02,08,000.00 for meeting expenses 

during 2018-2019 in respect of the following departments:  

Demand 

No 

Purpose Amount Demand 

for Grants 

Page No. 

1 2 3 4 

22 Sports & Youth 

Services Deptt. 

41,85,38,000.00 249-414 

25 PHE Department 1,95,10,05,000.00 324-339 

46 UD & PA 

Department 

3,69,66,97,000.00 596-618 

48 Information & 

Communication 

Technology 

5,39,68,000.00 627-632 

 TOTAL 6,12,02,08,000.00  

Thank you, Sir. 

SPEAKER  : Tunah Minister dang Pu K.S. Thanga lo sawm leh ila, a 

demand nos. 31, 33 leh 47 te House-ah rawn submit sela, amah i sawm nghal ang. 

Pu K.S. THANGA, MINISTER  : Mr Speaker Sir, on the 

recommendation of the Governor of Mizoram and with your permission sir, I move 

the demand nos. 31, 33 and 47 for ` 2,94,26,03,000.00 only for meeting expenses 

during 2018-2019 in respect of the following Departments : 

Demand Nos. Department Amount of Budget 

No. 31 Agriculture Department `  2,26,67,78,000.00 

No. 33 Land Resources, Soil & Water 

Conservation Department 

` 16,42,62,000.00 

No. 47 Irrigation & Water Resources 

Department 

` 51,15,63,000.00 

TOTAL ` ` ` `  2,94,26,03,000.00 

Thank you, Sir. 

S P E A K E R     : Awle, Minister 2 (pahnih) te demand hrang hrang kha kan 

sawi kawp mai ang a, tunah hian sawi tan ila, tunge sawi hmasa ber ang le? Minute 

10-ah khan khung len tum ila a tha awm e. Pu Hmingdailova i lo sawm ang. 

Pu HMINGDAILOVA KHIANGTE    : Pu Speaker, ka lawm e. Sawi hmasa ber 

nih manah hun te pawh min pek belh deuh mahna! A hmasa berin Pu Speaker, kan 

Minister zahawm tak pahnih te demand-a Department te hi sawi chakawm tak tak 

vek an ni a, hun hian min daih dawn lo tih a hriat reng mai a, chuvang chuan detail 

deuhin ka sawi hman dawn lo va. 

 A hmasa berin Pu Zodintluanga demand no. 22-na Sports & Youth Services 

Department hi chu tihian sawi ila a tawk mai lawm ni, Pu Speaker? I veilama party 

thu ho kha chuan Games & Sports-ah na na chuan Congress party/sorkar hi sawisel 

lo mai ila a him ber an ti a, tah chuan kan duh tawk mai dawn em ni? Engpawh ni se, 

sawi nual ila, kum 2009 kum tir atanga Congress sorkarin hna a han thawh phat 

atang khan a ngaihna hria, vawiina kan House Leader zahawm tak Pu Lal 

Thanhawla hian Sports Minister tur viak tha tak, tunlai thalai khawvel kalphung hria 

Pu Zodintluanga an thlang nalh mai a, chuta tang chuan hmalam panin vawiin 

thlengin an kal ta char char mai a. A hmasa berin Mizoram State Sports Association 

(Deputy Speaker on the Chair) an inenkawl ve theihna turin promotional fund an 

han siam phat kha Association ho te an phur em em a, bul tanna tha tak a ni tih kha a 

chiang a, mahse sum harsatna avangin fund hi kum tinin a zuih deuh hlek a. 

Khawngaihtakin kan Minister zahawm tak hian a siam tawh bakah hian remchang 

dapin promotional fund hi a tihpun dan lo ngaihtuah se tih hi ka ngen a ni Pu 

Speaker.  

 Tin, (a mal malin kan sawi seng lo ang kan tih kha) Games & Sports 

discipline hrang hrang ten hma an sawn theihna turin infrastructure kan tih, anmahni 

game theuh te an lo tih hmasawn theih nan, zirna/practice nan te, competition te, 

tournament hrang hrang te neih theih nan te, football game tan football ground hmun 

tam takah a han siam a, vawiinah hian phul lem phah zawh tawh hmun 5-ah a awm 

a, phah mek hmun 6-ah a awm a ni. Chumi avang chuan kum 2014-ah chuan 

Mizoram Football Team kha Santosh Trophy-ah an zuk champion a ni. 2015 khan 

National Game-ah 1-na an ni leh a, nikum mai khan India ram pumpuiah, I-League 

kan tihah khan Mizoram Team te kha champion kan han ni leh a ni. Tin, nimin pawh 

khan Santosh Trophy an tan chiah a, India rama football thiamna ber ram Goa kha 3-

1 in an hneh nghe nghe a, an hmalamah pawh tha deuha kal turin kan duhsak a ni. 

Tin, Hockey khelhna tur hian astro turf hmun 2 min siam sak a kan sorkar hian. 

Vawiina a result chu hetiang hi a ni – Olympic team-a Ruatfeli kan neih bakah khan 

Remsiami, Indian junior team ami, kum 18 lek, a thiam avangin senior team-ah an 

dah a, Commonwealth Games Australia-a awm tur atan India team-a player 

pawimawh tak a ni tih kha kan sawi duh a. Tin, Lalchhanhimi hi weight lifting 90kg 

hnuai lamah Commonwealth Games-ah hian a tel ve ngei dawn bawk a ni tih lo hria 

ila. Tin, Jeremy Lalrinnunga hi weight lifting lamah Summer Youth Olympic-ah 

kumin chhung khan gold medalist a ni bawk a, a dang neuh neuh-ah pawh a hmu 

nual mai a, kan sawi seng lovang. Tin, sports discipline hrang hrangah hian 

vawiinah chuan international-ah te, regional-ah te, national-ah te gold medal, silver 

medal chhiar fe tham an rawn hawn tawh a ni. Chutiang khawp chuan he Sports 

Department hi a thang a ni tih hi kum 2009 atanga vawiin thleng hian he House 

zahawm tak hian a hria in ka ring a, kan hrilh nawn leh duh a ni e. 

 A dawt lehah chuan demand no. 25-na PHE Department. PHE Department 

han sawi hian fiamthu pakhat ka hre chhuak a, pa pakhat chuan an vengah tui harsat 

loh zia a sawi a, a hmaa a thian ten tui harsat zia an sawi an sawi avangin, ‘keini kan 

vengah chuan tui hian min len ang tih hlauin thawmawl ban hi kan vuan char char 

mai a ni,’ a ti a. Vawiinah hian he kan sorkar chak tak hian Mizoram pumpuia khua 

zawng zawng deuhthaw hi tui lamah harsatna nei miah lo turin hma an la a, khua leh 

tui te tan an tangkai em em a ni tih entirna han sawi ta ila – Mizoram Greater Water 

Supply Scheme hi kum 1998-2008 inkarah khan Scheme 42 siam zawh hram a ni a, 

amaherawhchu, 2009 atanga vawiin thleng hian Mizoram Greater Water Supply 

Scheme hi 172, a tam zawk chu zawh tawh, tun mai 2017-2018-a sanction 40-ah 

hian engemawzat zawh tawh a nih rualin engemawzat chu thawh mekte an ni bawk a 

ni tih han sawi ila.  Chuta tang chuan kan sorkar, PHE chak taka hruaitu, changtu 

Minister chungah hian lawmthu ka’n sawi duh bawk a ni.  Lawmthu sawi kha a tha 

kan ti bawk a.  Kei, ka vannei lehzual em aw ka ti a.  Tuirial bialah chuan vawiin 

thleng hian Water Supply Major Scheme kha 4 zawh tawh a ni a, 5 hi sanction fel, 

khawih leh tura Department-in a peih thap a awm bawk a ni.  Chutiang khawp chuan 

vanneihthlak a ni.  Tin, term hmasa ah khan Hortoki a chengte tan Tlawng luia tui 

tam tak hi a in tlak lohva, chuvang chuan Tlawng lui ral atanga tui thianghlim lakna 

tur hi kan House Leader zahawm tak hian min ziah sak a.  ONGC atangin cheng 

nuai 88.7 hmuin chu tui chu lak a ni tawh a.  Nikum fur tui nasa lutuk khan a la na a, 

tunah chuan PHE hotuten an repair leh vek tawh a ni.  Chutiang khawp chuan PHE 

hian hna an thawk nasa a.  Tin, kan hriat angin Greater Aizawl Water Supply Phase 

II, 2008 hmaa sorkar hmasa in an tih chingpen hrep tawh hnu kha, contractor te 

kaltlanga thawh hleihtheih a nih tawh si loh avangin PHE Department hian 

departmental work-in hah tak leh taima taka an thawh avangin a tihtur zawng zawng 

chu an zo tawh a.  Tin, darkar 24 chhung tui pe thei dinhmuna kan din avang hian 

central hian lawmmanah sum te min rawn pek belh leh a.  Chungte pawh chu 

tangkai takin an hmang mek a ni tih te kha lo hria ila.  

 A dawt lehah chuan UD & PA, demand 46-na hi.  UD & PA hian department 

chumi bik chu a thawk e, tih tur nei mang lo khawpin department dang dang hna 

emw tih tur hi a va thawk kual teuh mai a.  Sport Department hna te pawh a thawk 

teuh mai a.  Tin, PHE hna te pawh a thawk teuh mai a.  Chutiang khawpa thawk 

nasa chu a ni tihte kha lo hria ila.  A hmasa berin Aizawl Municipal Corporation, 

tunah hian Council atangin kan nei tawh a.  Chutiang bawk chuan Lunglei, 

Champhai, Kolasib District pathumah te chuan District Urban Development Office 

an hawng tawh a. Serchhip leh Mamit-ah pawh hian an hawng thuai dawn a ni.  Tin, 

10% non-fund grant an tih hi he UD & PA hian a zar zo tur a nei a.  Chung hmang 

chuan Lunglei lamah te pawh in lian tak tak, Lunglei Convention Centre te an sa 

tawh a, hmanni lawk khan an hawng a.  Tin, Sport Stadium chi hrang hrang 

Champhai, Kolasib, Lunglei leh Serchhip hmun hrang hrangah te pawh an sa zo 

tawh a ni.  Tin, kan hriat angin mirethei te in, chenna tur neilo ho tan te pawh hmun 

thumah Aizawl-ah an sa tawh a. Mirethei, mi 1096 chen theihna, block, unit an siam 

tawh a ni.  Vawiinah hian chungte chu an luah mek a ni. Tin, chubakah hmun hrang 

hrang, District Headquarter tinah hian chutiang in sak chu a awm bawk a ni tih kha 

lo hria ila. Tin, he Department hian vawiina Aizawl khawpuia kan harsat em em, 

junction chi hrang hrang te pawh hi an siam fel mek a ni tih kha Pu Deputy Speaker, 

lo hria ila.  

 Pu Deputy Speaker, ka’n sawi leh ang a, a zawng a za chu ka sawi seng 

lovang a. Pu K.S. Thanga demand-ah hian Agriculture Department, demand no.31-

na hi sawi leh ila.  Agriculture hi Mizorama farmer tam berten eizawn nan an hman 

a ni tih kan hria a.  Chutih lai chuan kut hnathawktute tanpuina turin he Agriculture 

Department hi NLUP atan link department a ni a, hna nasa takin an thawk a ni tih 

kan hria a.  Chutih laiin mi tam takin hrechiang lo emaw, hre tha duh lo emaw an 

niang, NLUP that loh ziate namenloin thiam takin an sawi a ni.  Amaherawhchu, a 

that loh zia sawi sawitute hi a hrechiangtute an ni.  A chhan chu he NLUP avang 

hian Congress party hi chak nia hriat a ni.  Kum 2014 July thlaa Mizorama 

opposition party 5 te President vekin ‘NLUP titawp rawh u,’ tia NDA sorkar an zu 

request-na ah khan, ‘keini NDA thawhpuite 5 hian i hnenah thil dil kan nei a, 

khawngaih takin min lo remtih sak ang che,’ Engnge an thil dil chu? ‘NLUP hi 

Congress-in 2008-ah an chak phah a, 2013-ah pawh an chak phah leh a.  Mahse, hna 

lawi an thawk si lova, khawngaih takin titawp rawh u,’ an ti a. An unaute leh an 

thiante nen, an veng ami kha NLUP trade an thlan tipuitling tura an ngaih, an 

hmuhte pawh hrereng kha a chhumbung, a instalment hmu leh tawh lo tur khawpin 

an rilru a chhia emaw ni chu aw, han tihpalh te pawh a awl khawp mai a. An 

thenawmte Mizoram a ni a, an chhungte zawng zawng, tu pawh an inhmangaih lo ta 

em ni?  NLUP chu hmu tawh malek se tih hi an duhthusam tak tak em ni tih te ka’n 

zawt a, Pu Deputy Speaker, minute 1 lek.  

 Tin, chuta sawi ka’n duh leh chu, chu NLUP chu a thatzia he ram hian a hria 

mai ni lovin central India hian a hrechiang. NITI Ayog, hmana Planning 

Commission kan tih khan a hriatchian zia chu! Vawiinah hian kan GSDP chu 

national GSDP aiin a sang zawk daih mai!  Kan per capita income nuai khat leh sing 

hnih a nih laiin National per capita income chu nuai khat leh sang thum a ni. Chu 

chu engvang nge kan tih chuan he NLUP atanga sum lo chhuak, farmers te leh 

hnathawktuten namen lova an hlawhtlin tak avangin tun hnai maia NLUP Kutpuiah 

pawh khan trade 18 thlangtute khan ziak ngeiin a hlawhtlin thu an rawn ziak lang a.  

Thla khatah nuai khat atanga nuai thum profit lo hmu tawh vekte hming pawh a 

chuan that kha. Hengte hi kan opposition, kan thian duh takte hian an hrechiang 

zawk a, mahse, Congress party hi an zawm ruih ruih mai ang tih an hlau deuh a nih 

ka ring, Pu Deputy Speaker. Tichuan, vawiinah hian ka hun tight tak chungin hun 

min pek belh a, ka lawm khawp a.  

 Pakhat lawk ka sawi leh hram duh chu, Land Resources, Soil & Water 

Conservation Department, Soil Department kan tih mai hi, kan hria ang a.  Khu, 

Bualpui North thenawm lawk khawdaia Coffee huan a awm khu.  Khu Coffee huan 

khu a hma chuan ngaw tha takin a khuh a. Mahse tunah chuan ngaw khu a chereu zo 

ta a. Coffee pawh a tha bawk chuang si lova. Miin an encroach mai mai dawnin a 

lang a.  Pu Deputy Speaker, Department-in khu khu an enkawl theih mai loh palh 

takin kan VC te emaw, Bualpui North YMA te hnenah khuan pe mai se a tha mai 

awm mang e, tihna te kan nei a, ka’n rawt a ni.  Pu Deputy Speaker, hun tha tak min 

pek avangin ka lawm a.  

 Pu Zodintluanga demand nos. 22, 25, 46 leh Pu K.S. Thanga demand nos.31 

leh 33 te hi he House hian pass ngei turin tha ka ti a, ka support a ni e. Ka lawm e.  

DEPUTY SPEAKER     : An demand no. kha sawi ve kher lo mai ula, in 

sawikim lo lehnghal si a. Anmahni Minister te demand zawng kha ti mai ula a tha 

ang. Le, tunah Pu Chalrosanga Ralte i sawm ang. 

Pu CHALROSANGA RALTE : Pu Deputy Speaker, ka lawm e.  

Agriculture Department atang hian han tan ila. Pu Deputy Speaker, Agriculture 

Department Link Road kumin chhunga kan laih mai tur vaibelchhe 30 a’n awm hi a 

hmasa berah lawmthu ka’n sawi nghal teh ang, kan Agriculture minister chungah 

hian.  Nikum leh nikum hmasa te khan kan bial chhungah a thingtlang lamah chuan 

kan buh tharte, loneitute leh kut hnathawk mite tam tak an awm a.  

 Chutah chuan harsa takin buh an han thar a, an buh tharna atanga an khuaa 

an han lakluh atan nasa takin sum hi an seng thin a. Amaherawhchu vawiinah chuan 

Agriculture Department-a kan Minister-in ram pum atan hetiang ang zat link road 

laihna tur sum a rawn dah hi a lawmawm ka ti a, ropui ka ti a. Chuvang chuan 

vawiinah hian loneitute, kuthnathawktute tan hei hi thil lawmawm tak a nih avangin 

kan Agriculture Minister chungah hian lawmthu kan sawi hmasa duh a ni. 

 Tin, Pu Deputy Speaker, thil pakhat leh chu Kolasib khuaah khuan Oil Palm 

Mill kan han dah te khu a rei tawh tho nachungin han sawi nawn leh ka duh a. 

Vawiinah hian he NLUP-NEDP convergence atanga sum tam tak mai kan han dah 

thei hi lawmawm ka ti a. Kan kuthnathawktute, loneituten hamthatna an han hmu tur 

hi a lawmawm ka ti takzet a. Kan Minister te leh he sorkar, Congress sorkar-in 

kuthnathawk mite a ngaihsakzia tilangtute niin ka hria a. Chuvang chuan vawiinah 

hian kan Agriculture Minister hmalakna te hi lawmawm kan ti lo thei lo a ni. 

 Hemi bakah hian kum dangah pawh subsidised in Tractor te, Power Tiller te 

min han pe thin a, a lawmawm tak zet zet a. Hetiang hi loneitute hian an hmang 

tangkai takzet a ni a. Kan bial chhungah pawh tunah hian engtikahnge Power Tiller 

te, Fu her khawl te, Tractor te hi sorkar hian subsidy in in rawn pe leh thei dawn em 

an rawn ti a. Hei hi kan Minister te hian an hria in ka ring a, hma an rawn la chho zel 

turah ngai ila a tha awm e. 

 Pu Deputy Speaker, a pahnihna ah chuan Irrigation-ah hian han lut zuai ila. 

Irrigation & Water Resources Department-ah hian nasa takin kum dangah te pawh 

hma an lo la thin a, a lawmawm tak zet a. Kan sawi tawh ang khan Irrigation & 

Water Resources Department te, Agriculture Department ang te hi chu kuthnathawk 

mite, loneitute department bik a ni a. Chuvang chuan kan hotuten nasa taka hma an 

lakna hi a chhuanawm ka ti tak zet a ni. 

 Chuvangin vawiinah pawh hian Pu Deputy Speaker, kan han ngen duh 

pakhat chu nikum ruahtui a tla tam kan ti a, a tla rei pawh kan ti. Hemi vang hian 

loneitute leh kuthnathawk miten an zau ah hian an channel te, an tui lakna te hi nasa 

takin tihchhiatin a awm a ni. Chuvang chuan kan Minister zahawm tak te hian chu te 

pawh chu an hre tho in ka ring a. Tunah hian hma an lak chhoh pawh ka ring zel a. 

Kan bial bik angah te pawh Buarpui-ah te leh Serte, Sertlang khuaah te pawh 

hmalakna tur tam tak a awm a. Hetiangah te pawh hian kan hotute hian min lo 

ngaihpawimawhsak se tih hi vawiinah hian an demand sawi ni ah hian ka rawn ngen 

duh bawk a ni. 

 Pu Deputy Speaker, tunah chuan Sports & Youth Services Department ah 

hian han lut ila. Sawi tur a tam khawp mai a. Vawiina kan unstarred question-a 

member zahawm tak Pu T.T. Zothansanga’n a rawn zawhna kum 2014 atanga 2018 

chhunga kan thalaiten, kan sports person ten an medal lak engzatnge tih te,  

national-ah leh international-ah a tih hi i phalnain kan chhiarchhuak lawk ang a. 

 2014-2018 inkar a mizo infiammite medal lakzat chu hetiang hi a ni.  

International 
Gold Silver Bronze 

42 15 19 

National 202 145 196 

 Pu Deputy Speaker,  a lawmawm khawp mai. Sports hi nimin leh niminpiaha 

budget general discussion kan neihna-ah te khan i veilama thu te khan a pung nasa 

lutuk ti a kan hotute inkara hem thlak an han tum te kha ka han ngaihtuah let hian 

vawiinah hian hetianga hlawhtling Zofaten kan nei te hi a lawmawm ka ti a. I 

veilama thu te pawh kha an lawm ka beisei a ni. An lawm leh lawmloh chu ka hrelo 

a, an lawm ve tho hi ka beisei tlat a ni. 

 Chuvang chuan vawiinah hian sports lamah hian nasa takin hma kan sawn a. 

A bik takin Lunglei District hi han sawi ta ila. Tunah Zobawk ah sawn nasa takin 

hma an la chho mek a, sports complex changtlung tak tunah hian sak mek a ni a. 

Tin, Lena Stadium, Serkawn Ramzotlang kan ti mai a, hetah pawh hian tunah hian 

nasa takin hma lak chhoh mek a ni a. Tin, kan bial bik angah te phei chuan 

Sazaikawn-ah thla hmasa khan multipurpose hall te pawh kan Minister zahawm tak 

hian min rawn hawnsak a, a lawmawm tak zet a ni. 

 Hetianga Sports Minister chak tak mai thalaite tana tangkai, thalaite tana 

hmalatu kan nei hi a lawmawm tak zetin ka hria a. Chuvang chuan kan thalaihote 

pawh hian he sorkar, kan Minister zahawm tak leh kan Chief Minister te hmalakna 

avang hian kan hmang tangkaiin kan chhawr tangkai a ni tih hi vawiinah hian Zoram 

mipuite pawh hian an hriat ka ring a. An chungah hian lawmthu kan sawi tak meuh a 

ni. 

 Pu Deputy Speaker, PHE Department-ah hian han lut leh lawk ila. Kan hre 

vek tawh ang a, tunlai thal chho ah te chuan kangmei te a chhuak thin a. Aizawl 

khawpui ah ngei pawh harsa takin kan Police te, kan Fire Department ten tui te an la 

thin a. Hemi kawngah hian PHE Minister te leh a thawhpui Department hotuten nasa 

takin hma an la a. Chutah chuan important point-ah Fire Hydrant an han dah te hi 

nachang an va  hre em! Kan official ho te leh kan Minister te thawhrah a fakawm a. 

Hei hi a tangkai in ka hria a. Tunah pawh a tangkai chho mekin ka hria a ni. Tin, 

hmanni lawkah, kar hmasa khan Aizawl Greater Water Supply Augmentation Phase-

III lungphum phum a niin kan hria a, hei hi lawmawm ka ti tak zet a. Aizawl mipui 

thangchho zel, a population thangchho zel tura hma an han la chho te hi a lawmawm 

ka ti. 

 Hemi rual hian Pu Deputy Speaker, ka han sawi leh duh chu Lunglei-a 

Greater Water Supply Phase-II kan tih te hi tunah hian kan Department hotute, kan 

E.E, kan S.E, kan Engineer te nen nasa takin hma an la chho mek tih kan hria a. Hei 

pawh hi Lunglei khua mipuite tan a rang lama hma min lak chhoh sak zel thei turin 

kan Minister te leh kan official ho te pawh nangmah kaltlangin ka rawn ngen duh 

bawk a ni. 

 Tin, hemi kawngah hian thil pahnih-khat lek kan bial chhung han sawi ka 

han duh chu kan hotute pawhin an hre tawh a, kan Minister hnenah pawh hian kan 

thlen tawh a. Bazar Veng, Kikawn tlang ah hian reservoir hlui tawh tak mai a awm 

a. Keini mimawl tan chuan thir reservoir kha a la ni a. Hei hi a ranglama min siam 

that sak theih chuan a lawmawm dawn hle in kan hria a ni. 

 Tin, pakhat lehah chuan PHE Minister zahawm tak leh a thawhpuiten 

hmanni lawkah kan District Jail pawimawh tak mai, dedicated line min pe te hi an 

chungah hian lawmthu kan sawi duh a. Hemi an rawn pek avang hian khulai 

Sazaikawn-a kan District Jail te leh Sazaikawn khua mipuite harsatna tamtak a 

sutkian phah a ni. 

 Chumi ka sawi rual chuan Pu Deputy Speaker, han sawi leh ka duh chu tuna 

kan tui lakna Vanhne leh Thuampui hi dedicated line-a kal a nih loh avangin, 

Thuampui hi khaw sang zawk a lo nih avangin tui an lakna ah hian Thuampui hian 

an lo dawng tam bik nge ni a, Vanhne hian tui harsatna hi an rawn sawi ziah mai a. 

Hei pawh hi tunah hian kan hotute hian ka hriat sual loh chuan sanction te pawh an 

dil tawh in ka hria a. Pawisa engemaw zat nuaih 90 leh tih vel niin ka hria a, hei 

pawh hi a rang lama hma min han lak sak turin ka rawn ngen duh bawk a ni. Hun ka 

va hmang rei ve, Pu Deputy Speaker !  

 Last point atan Pu Deputy Speaker, Urban Development and Poverty 

Alleviation ah hian han sawi lawk ka duh a. Aizawl khaw chhunga UD & PA ina 

hmalakna hi chu sawi sen loh a niin ka hria a, hun te a tlem tawh bawk a, kan kai 

tawi mai ang a. Pu Deputy Speaker, tunhnaiah Chief Minister Rural Housing 

Scheme te kan han ti a, rural area-a cheng te tan chuan a lawmawm khawp mai! 

Amaherawhchu Lunglei District bika town area-a awm ho tan hian a awhawm ve 

ngawih ngawih a. Tunah hian Housing for all kan tih hi kum 2 nge kum 3 kalta 

atang khan nasa takin hma an han la a, DPR te kha an siam tihte kha kan han hria a. 

Hei pawh hi central-ah te pawh Cabinet te pawhin a pass tawh a ni tih te pawh kha 

kan han hria a. Town area-a awm tan chuan a nghahhlelhawm tawh khawp mai a. 

He Housing for all tih UD & PA Department in district hrang hranga hma an lo lak 

tawhna te hi Lunglei District-ah sawn a rang lama hma min lak sak ve leh thei a nih 

chuan a va lawmawm dawn em tih hi Pu Deputy Speaker, ka rawn sawi duh a ni.  

 Pu Deputy Speaker, kha kha ka sawi theih ni se, Minister pahnih Pu 

Zodintluanga leh Pu K.S.Thanga te demand hi ka rawn support a ni tih kha ka rawn 

sawi e, ka lawm e.  

DEPUTY SPEAKER : Thla hmasa February, 2018  khan Muanna 

Veng ah in kang a awm a, workshop hmun te a ni a. Thingzai te a kang nasa khawp 

mai a, Fire tender kha an tui a zo zung zung mai a, tichuan Thuampui-ah sawn 

nichina i sawi lan tak Fire Hydrant kha a lo awm hlauh mai a, khata tang khan an 

refill zung zung a. Hmun dang kang lo in an thelh thei, a lawmawm khawp mai. In 

sawi chhuah takah chuan Chair atangin lawmthu kan sawi ve a ni. Aw le,  

Pu Lalrobiaka i lo sawm ang.  

Pu LALROBIAKA  : Pu Deputy Speaker, demand sawina hun min 

pek avangin i chungah ka lawm e. Sawi tur a tam a, a hun a tawi bawk si a, kan dang 

a nal ve vak bawk si lo a. Engpawhnise, a rang thei ang bera han sawi ve kan tum 

ang a, department hrang hrang demand hi sawi kim a chakawm bawk si a. 

Engpawhnise Pu Zodintluanga, Minister zahawm tak demand no.25 PHE atang hian 

kan tan ang a.  

 PHE hi an pawimawh em em a. A thawk te pawh an hah a, chawlhni a ni 

emaw, chawlhni a nilo emaw an thawk bawrh bawrh a, chutih rual chuan PHE 

Department-in hma a lakna te chi hrang hrang a then hlui tawhte a lo awm a. 

Hmanni lawkah pawh khan Bazar bulah khan a put vak mai a, chungte pawh chu kar 

khat dawn thaw harsatna kan tawk mai dawn emaw ni kan tih rualin nihnih khat leka 

an han zo thei te kha a lawmawm ka ti a. Chutihrual chuan project hrang hrang PHE 

Minister chak tak avangin kan hmu a, khaw hrang hrang ah, a bik takin keini bialah 

te pawh hian project hrang hrang khaw tin ah hian kan hmu a ni. Minister chungah 

kan lawm a, chutih rual chuan kan sorkar chungah kan lawm hle bawk a ni.  

 Tin, kan project hrang hrang te han en hian kum kalta leh ministry kalta te 

atanga an project te han en hian a insan hleih em em mai a. 1998 – 2008 inkar, i vei 

lam amite ministry lai khan central atang leh state sorkar atanga project an siam chu 

42 crore chauh a ni. Amaherawhchu sorkar thar 2008 ah a lo ding a. 2008 – 2017, 

vawiin thlengin khaw 172 laiah project thar kan nei a ni.  A in san hleih hle a ni! 

Tin, a sum zawng ah pawh hian a insan hleih khawp mai a, MNF sorkar han ti ila, 

1998 – 2008 inkar khan vaibelchhe 201, nuai khat, singsarih leh sangthum project 

atana an hmanral laiin 2008 – 2018 ah hian heti zawng hian sawi ta ila a fiah zawk 

mai awm e, 90,446.449 crore lai mai he sorkarah hian senral a ni tawh a. A 

inthlauhna hi 70,334.76 lakhs a ni.  

 Chutiang khawp chuan kan sorkar leh kan Minister te hmasawnna leh an 

thawh nasat zia hi a lang chiang hlein ka hria a. A khua ang pawhin a in tam hleih a 

ni. Khaw 174 leh khaw 42 lek mai kha a ni a. Tin, a bik takin keini bial lamah han 

sawi leh ta ila, water supply scheme, Phaileng hi 995.19 lakhs-in project min siam 

sak a, tichuan chuta tang chuan kan han ti chho va, tunah hian anmahni kawtkaiah 

tui te pawh an la a, connection te pawh an la ve thei tawh a. Tun thla KTP General 

Conference-ah pawh khan harsatna awm lovin tui lamah pawh hian kan hnianghnar 

ve tawh a ni.  

 Tin, a sem chhuahna atan 174.48 lakhs min pe leh bawk a, tichuan a vaiin 

1,169.67 lakhs lai mai Phaileng Water Supply Scheme atan hian sen ral a lo ni tawh 

a ni. Chutiang te chu a ni a, sorkar chungah leh Minister chungah te hian lawmthu 

kan sawi mawlh mawlh a. Chutih rual chuan a mawilo lam ni lo sela, Swatch Bharat 

kan ti a, chuta tang chuan ek in (toilet) changtlung zawk te sorkar-in khaw tin maiah 

min pe a, kan lawm em em a; mahse thal a lo ni a, tui a lo harsa a, khawtin maiah 

hian scheme leh project kan nei deuh vek nachungin kan tuihna ten min chawm zo 

lo va, thal ah hian inthiar pawh hi a buaithlak lek lek dawnin a lang a. Chuvangin 

nasa zawka a addition kan ti dawn nge heng khua/Village hrang hrangah te hian kan 

mamawh a ni tih kan sawi duh a.  

 Chutih rual chuan Aizawl khawpui pawn maiah hian kan bial a intan a, 

Ailawng atangin Bangladesh hawlh rakin kan bial a ni mai a, a thui khawp a ni. 

Chutihrual chuan Reiek khua ah hian an beiseina te a rei tawh piah lamah kan 

Minister zahawm tak hian Reiek Solar Water Supply Scheme min pe dawn tur ah 

kan ngai a, kan beiseina a sang hle a. Tin, amah pawhin project estimate te leh 

scheme te pawh a lo siam tir tawh niin kan hria a, a chungah lawmthu ka sawi a. 

Chutih rual chuan solar kha kan ngaipawimawh dawn bawk si a. Tin, Reiek hi 

tourist destination a lo ni bawk si nen, a in chawbe dawn hle a ni tih kan sawi duh 

bawk a ni. Sawi tur a tam khawp mai a PHE-ah hian, amaherawhchu department a 

tam deuh avangin ka sawi tam lo ang a.  

 UD & PA-ah hian Urban Infrastructure in Cities and Towns-ah hian 

vaibelchhe 80 lai mai dah an ni leh a, a lawmawm hlein ka hria. 

 Tin,  Aizawl  Junction  Improvement  Scheme- ah hian vaibelchhe 10  an  

han  dah  leh  a. Vawiinah  hian  kan  hriat theuh  angin  Vaivakawn-ah  te, 

Vaivakawn -ah  hmun  2-ah,  hmun  3-ah  a  ni  ang  chu  he  sorkar  a  lo  din  hnu  

hian  improvement  tih  a  ni  tawh  a, khulai junction ah khuan. Tin, Venghlui  Pi  

Pangi  peng  kan  tih  te, hmun  hrang  hrangah  kuthnu  a  lang  a.  Bawngkawn  te  

pawh  hma lak  mai  theih  turin  harsatna  tam  tak  karah  leh  tu  tu  te  emaw  

sorkar-a pek tawh mimal hminga dah leh kual vel  awm bawk mahsela,  chu  

harsatna  chu  kan  hotuten  an  sukiang  thei  turah  ngai  ila. 

 Chumai  piah  lamah  chuan  multi  level  car  parking  Thakthing-ah  te;  tin, 

Zodin  Cinema  Hall  hluia  car  parking  sak  tur  te, heng  ringawt  pawh  hi  thil  

ropui  tak  leh  mipui/Mizoram  tan  ro  hlu  tak  a la  ni  dawn  a  ni  tih  te  ka’n  

sawi  duh  a.  Tin,  chumai  bakah  chuan  vawiin ah  sorkarna  hrang  hrang, local  

bodies  sorkar  te  kan  nei  chho  zel  a,  chungah  te  chuan  kan  khawpui  te  pawh  

AMC  ten  an  enkawl  a.  AMC  fund  tur  kha  UD & PA  atangin  a  lo  ni  chho  

ve  leh  a,  chuta  tang  chuan  Urban  Local  Body  Fund  atan  sum  tam  tak  basic  

grant  kan  tih  te  leh  an  tih  that  chuan  pek  belh  tur  a  lo  ni  leh  zel  a,  heng  te  

hi  a  ropui  ka  ti  a.  Vawiinah  hian  House-ah  pawh  la  thu  lo  leh  House  enge 

ni  a, Budget  pawh  la  hre  tak  tak  lem  lo,  hre  ve  deuh  reuh  si  tam  takin  kan  

Budget  te  pawh  hi  tukin  kan  chanchinbu  te  pawh  kan  chhiar  khan, pass  tlak  

a  ni  lo ve  han  tih  bung  bung  tawk  te  pawh  kha  kan  lo  awm  a  ni.  

Amaherawhchu  sorkar -in  kalphung  a  nei  a,  tiang  zawng  khan  kan  

ngaihtuahna  te  an  ngaihtuah  dan  ang  ngawt  khan  a  awm  lo a  ni  tih  te  pawh  

hi  an  hriat  atan  a  tha  ngawtin  ka  hria. 

 A tawi  zawngin  ka’n  sawi  leh  ang  a  Pu  Deputy Speaker,  Agriculture-ah  

hian  hmasawnna  tam  tak  kan  nei  a,  nichin  ah  khan  ka  hma  ami  te  pawh  

khan  an  sawi  tawh  a.  Kan  hmasawnna  tam  tak  hi  kan  sawi  seng  lovang  a.  

Kan  production  te  pawh  a  sang  chho  zel  a.  Chutih  rual  chuan  hmasawnna  

hrang  hrang  food  kan  tih  ni  kher  lo  oil  lamah  te  pawh  hmasawnna  kan  nei  

chho  zel  a.  Chung  te  chuan agriculture  mai  ni  lovin  kan  sorkar,  kan  ram pum  

sum  deh  chhuah  leh  kan  hman  tur  tam  tak leng  vak kha  a  siam  tam em em a 

ni a, hengte  hi  a  lawmawm  hlein  ka  hria, Agriculture  Minister  chak  tak  kan  

han  nei  hi  a  lawmawm  ka  ti  hle  a  ni. 

 Tin,  RKVY  te  kan  han  nei  chho  a,  chuta  tang  chuan  2010/2011  

atangin  vaibelchhe 3  atangin  kan  tan  a,  vawiinah  chuan  a  zavai  in  vaibelchhe 

463.595  lai  mai  RKVY-ah  kan  han  nei  thei  te hi a lawmawm  hlein  ka  hria  a  

ni.  Tin,  agriculture  growth  centre  te kan han  nei  dawn  a, tun  Budget-ah  khan  

vaibelchhe 30  lai  dah  a lo  ni  te  a  lawmawm  ka  ti  a.  Tin,  agriculture  link  

road-ah  hian  cheng  1,679.111  kan  han  nei  thei  te  hi  a  lawmawm  ka  ti  a,  

agriculture  link  road hi an  chhawr  tangkai  em  em  a.  Heng  te  pawh  hi  kan  

production  a  tam  phah  nachhan a  lo  ni  bawk  a  ni.  Link  road  hrang  hrangte  

hi  kan  nei  a,  tun  hma  khan  bamboo  link  road  te  kan  nei  thin  a,  bamboo  

link  road  kan  chhawr  dan  chu  mipuiin  an hria, Vawiinah  chuan (DEPUTY  

SPEAKER  :  I  hun  i  hmang  pel  tawh  a  nia,  tih  tawp  tum  tawh  la. i  hmang  

pel  viau  tawh  a  ni.) a  va  la  zo  lo  si  ve. 

 Pu  Deputy Speaker,  kan  sawi  tui  dawn  chauh  a, ka  zo  tep  e.  Ka  sawi  

belh  tawh  lo  mai  ang  e.  Tin,  a  bik  takin  ka’n  sawi  lan  duh  hram  chu  Soil  

hnuai  atangin  rubber  plantation  kan  bial-ah  te  leh  hmun  hrang  hrangah  

introduce  a  ni  chho  zel  a,  mipui an tui a. Chungtlang-ah te, Kanghmun-ah te sum 

tam tak sorkar-in  min  vur  a,  hengah  te  hian  lawmthu  ka’n  sawi  duh  a.  Tin,  

NLUP  leh  MIP  te  hi  mipui  te  hian  kan  compare  em  tih  te  pawh  hi  

ngaihtuah  a  tha  khawpin  ka  hria.  NLUP  ah  hian  mi  1,34,689  pek  an  ni  tawh  

a.  MIP  tih lai  khan  tih  tur  zata  an  beisei  chu  50,000  a  ni  a.  Mahse  50,000  

pawh  pe  lovin  a  pawisa  hrim  hrim  pawh  hi  crore  2,873.13  NLUP  hi  a  ni  a, 

chutih  rual  chuan  MIP  hi  crore  80  chauh  a  ni.  Chung avang te chuan vawiin ah  

hian  tu  te  nge  kan  thlan dawn  tih  kan  hriat  a  pawimawh  khawp  mai!  Tichuan  

demand no. 22, 25, 46, 48, 31, 33, 47  Pu  Zodintluanga  leh  Pu  K.S. Thanga,  

Minister  zahawm  tak  te  demand  hi  pass  turin  ka  rawn  support  a  ni  e,  ka  

lawm  e. 

DEPUTY SPEAKER      : Minute 5 in i hmang pel. Pu  Lalthanliana. 

Pu  LALTHANLIANA : Pu  Deputy Speaker,  hun  min  pek  avangin  

ka  lawm  e.  Ka  phar  ka  phar  a, a  chhan  chu  ka  nawmsam  vak  loh  avangin  

chawhnu  lampang  hi  ka  awm  theih  loh  ka  hlau  a,  ka  chuhhelh  loh  thin  

tehlul  nen  min  la  hmu  mai  lo  leh  ta  nghal  a,  hun  min  pe  a  ka  lawm  e. 

 Pu  Deputy Speaker, demand no. 31, 33, 47  te  hi  ka’n  sawi  pawlh  deuh  

nuai  phawt  ang  a, a  changtupa  nen  hian kan  inhnaih  em a, chuvang  chuan  ka’n  

sawi  hmasa  teh  ang.   

 A  hmasa  berah  chuan  RKVY hi scheme lian tak a ni a, 2016-17-ah khan 

vaibelchhe 19.55 kan hmu a; 2107-18 ah vaibelchhe 10.22 kan hmu leh a, a tlahniam 

telh telh niin a hriat a. Tun, 2018-19 ah hian kan hmu leh dawn em, engzatnge ni ang 

tih kha ka ngaihtuahna ah a awm a, wind up hunah la sawifiah theih niin ka ring a. 

 Tin, Oil palm development chungchang hi, hmun thenkhatah chuan 

hlawhtling viau emaw kan tih laiin, company thenkhat kan pek te hi an hlawhtling 

lova, an ti hleithei lova, chhuahsan te an tum niin a hriat a, inhnuhdawh te an tum 

niin a hriat a. Sorkar pawhin a remti tawh ni te pawhin a hriat a, 3F kan tih ho hi a ni 

awm a. A tir khan sorkar nen MoU kha an signed tawh a nih ka ring a. Tahchuan a 

chi te an supply a, a rah te pawh kha MoU ang khan an lei a, chumi atan chuan sum 

engemaw zat pek an ni tawhin ka hria a. Heti ngawt hian an kal mai dawn nge? 

Engtinnge kan inthlah fel dan tur hi hriat a chakawm a, an kalphung tur hi. Sorkar 

hian sum kan hloh leh mai hi ka hlau deuh a, chuvangin sorkarin an inhnuhdawh hi a 

phal a nih pawhin, condition awmin engtin emaw ruahmanna fel tak siam a ni em tih 

kha ka zawt bawk a. 

 Tin, Mission Organic Value Change Development chungchang hi han sawi 

leh ka duh a. Leitha te, fertilizer leh chemical te kan han hmang a, mahse 

Mizoramah hian duhthusamin a hlawhtling hleithei lova, kawng chhiate an 

chhuanlam a, supply chungchangah te khan duhthu a sam loh avangin a aia tha zawk 

2105-16 hian Mission Organic Value Change Development hi an rawn tichhuak tih 

thu ka han chhiar a. He scheme hi mumal taka sorkar pawmpuia tih niin, loneitute 

hmasawnna tura tih vek chu a ni a. Amaherawhchu, an han sawi danah hian organic 

thlai thar tha chin chhuaha,  vawi  khata  tam  deuh  ni  lo,  tlem te, quality  sang  tak  

tih  chhuah  tum  kha  niawm  tak  a  ni  a.  Hei  hi  engtinnge  a  kal  zel  dawn,  

Mizoram  tan  hian  a  tha  ber  em?  Tlem  deuh  thara  quality  tha  deuh  hi  nge  

kan  sawtpui  ang  a,  quality  tha  ve  deuh  tho  tam  deuh  tih  te  pawh  kha  ka  

ngaihtuahna  ah  a  awm  a.  He  scheme  hi  sawi  chian  deuh  te  pawh  a  tha  em  

aw  ka  ti  a. 

  Tin, a dawt lehah chuan Agriculture mechanization chungchang hi 

hmanni pawh khan kan ngaithla a, Custom Hiring Centre nihphung hi a that hmel 

riauin ka hria a, lonei mi te tan khami centre-ah khan subsidy-in khawl te pawh an 

pe ang a, society te an din ang a, khang ho khan an hmang tangkai turah te ka’n ngai 

deuh a, a that hmel riau mai a. Chuvangin khawi khawiah te hian nge an implement 

tawh tih kha ka hre duh khawp mai a, thil tha tak tuipui awm tak a ni a. 

Amaherawhchu, Mizote hian thawh ho hi kan thiam lo khawp mai a, hemi 

chungchangah te hian inzir chu a tha ngawt ang ka ti deuh a, a hlawhtlinna tur tak 

tak chuan. 

 Tin, IFAD (International Fund for Agriculture Development) chungchang hi, 

UNO hnuaia agriculture tih hmasawnna tur atana project pakhat niin ka hria a, hei hi 

a bul atanga a tawp thlenga chhanchhuahna project niawm tak a ni a. Tin, 

lehkhathiam hna neilo tan te pawh thil chhenfakawm tak ni tura ngaih a ni awm e, 

ka hre kim lova. Hei hi engtia kalpui nge an tum a khawi khawi District-ah te hian 

nge bul tan an tum, nge tan a ni tawh zawk? Cell hranin a ding dawn nge nia 

Agriculture Directorate hnuaiah hian a awm dawn tihte kha ka’n zawt pah bawk a. 

 A dawt lehah chuan Soil & Water Conservation chungchang hi ka’n sawi 

duh a. Kan hre theuh a, nikumah ruahtui a tam avangin lei te a tlahniam a, Hunthar 

vengah pawh kan buai em em a, hmun hrang hrangah te pawh a ni a, hmanni pawh 

khan kan sawi tawh a. Kawngte a chhiat a, leilungte a danglam hian Disaster 

Management te, Geology and Minerals tih te, PWD te kan kawk nghal deuh chawt 

zel a. Soil & Water Conservation Department hian Engineer te an nei ve in a hriat a, 

he Department hian inrawlhna te hi a nei ve em le? Soil a nia, conservation 

department a ni a, kan hmang pawimawh lemlo em? Enge an enkawl ber tih kha ka 

ngaihtuahna-ah a awm thar deuh a. 

 Hydel project hrang hrangte pawh kan nei a, leilung chungchangah te pawh 

hian inhnamhnawihna an nei em? Soil & Water Conservation Department a nihna 

ang tak hian khatiang velah khan an tih tur hi a awm ve lo maw? Engineer te pawh 

an nei si a tih kha ka ngaihtuahnaah a awm a. 

 Tin, rubber kha ka’n sawi ve leh lawk ang a, khawi khawiah te nge tunah 

hian an chin uarna lai ka hre lova. Rubber hi kei ka tui thar ve deuh a, khunglai 

Vairengte bul bawr vel leh Kolasib District huam chhungah te pawh khuan rubber 

ching thar te pawh hi an awm ve nual a ni a. Khulamah te khuan hma a  lak ve theih 

ang em le? A chi te an sem dawn em tih te ka va hre chak ve! Khu lamah te khuan 

hma nasa lehzualin lak theih a ni ang em le tih kha ka zawt duh a. 

 Tin, agriculture link road kha nichinah khan kan sawi a, a tha khawp mai. 

Agriculture link road hi tam tak kan lai thin a, tam tak kan lai leh dawn ni te pawhin 

a hriat a. Amaherawhchu hei hi huan neitute ram kalna tur a ni a, chutih rual chuan 

an mamawh leh chu tui a ni a. Tichuan, a changtu hian Irrigation leh Water 

Conservation Department a chang tel bawk a. Hemi hi joint project anga siam a, 

central atanga sum haichhuak kher lo pawhin state fund atanga fund siama thawh 

nise, kawng a that rual rualin tui tha an mamawh a ni. Production tam kan duh chuan 

tui tha an mamawh a. Sihphir-ah te khian a chiang khawp mai, Dhania te pawh khi 

kumtluanin an thar a ni ringawt mai a ni. A chhan ber nia ka hriat chu leitha an nei a, 

bawng ek leh tui an nei tha a. A hmun nei tha ringawt mah ila tui a awm loh chuan a 

char thlawn mai a. Chuvang chuan helai hi joint ang deuh pawha project siam a, 

department in hma lak a remchangin ka hria a, hei hi ka’n sawi duh deuh a, tih theih 

dan chu awm se a hlawk lehzual ngawt ang, kan production hi a pung thur thur ang. 

Chawhmeh pawh a tlawm zawk ang tih te ka ngaihtuah a. 

 Tin, Irrigation hovina leilet tlanga tui kawng an siam hi a chhe duh riau mai 

a, a maintenance lam hi an tlachham deuh thin a. Chuvangin, khung Kolasib District 

huam chhungah leilet te pawh an han siam ve thin a, reiloteah a bal leh a, a tangkai 

bawk si a, a tha bawk si a, amaherawhchu bawhzui hi a awm leh tawh thin lova. 

Hemi chungchangahte pawh hian a maintenance emaw, a viltu tur te pawh han indah 

deuh ila chuan tun ai hian a tangkai phah mai awm mang e aw ka ti a, hei hi ka sawi 

duh leh bawk a ni. 

 Tin, NLUP hi ka sawi leh duh a ni. NLUP hi ka sawi duh dan chuan an 

kalpui dan chungchang hi a ni a. NLUP hi a chhiat a thatah Agriculture Department 

hi nodal department a nih angin kan han kawk nghal chawt zel a. Amaherawhchu, 

nodal department a nih si lai hian anmahni department tana allocation chauh hi an 

khawih ang lawi si ni te pawh hian a hriat a. Tin, NLUP chungchanga zawhna kan 

zawh reng rengte pawh hi Agriculture Department hian an chhang zel bawk a, hei 

tak hi siamrem hret dan a awm lawm ni ka ti deuh a ni. 

 NLUP Implementing Board hian thil tam tak hi Department kaltlang lo hian 

a ti bawk si a. Tin, NLUP Line Department te pawh hi a hrang hian an kal leh lawi 

ni te pawhin ka hria a. Chungte chu hmanhmawh em emin Pu Deputy Speaker, ka’n 

sawi a. Ka thiante hun hman chen ka hman chuan ka sawi zo ve em em ang. 

 Demand no. 22 hi ka sawi ve leh duh zawk chu, hmanni khan ka sawi tawh 

a, sports lama mi hmingtha leh chawimawi tlakte chawimawi nan tanpuina sum 

ruahman hi a tihpun theih deuh lo maw? Kan ti rau rau a nih chuan a thling baw 

hawk hian ti zel mai ila, miin an lo tangkai pui deuh ang a, chilthli ti put tham pawh 

hi a tling lo deuhin ka hria, nuai 100 tal te hi a tih  thei lawm ni, ka’n ngen titih deuh 

bawk a ni. 

 Tin, PHE hi a tha a, hna an thawk tha in ka hria a. Amaherawhchu Bible-in a 

sawi angin an rah ah in hre mai ang a tih ang deuhin tui kan dawn tam leh tam loh 

te, kan dawn regular leh regular lohah hian an thawh that leh that loh chu a innghat 

mai turah kei chuan ka lo ngai mai. A nihna takah chuan  tui kan  hnianghnar a, 

bathroom tha kan neih bawk a, chokaah chaw leh chawhmeh tha tak a awm bawk 

chuan taksa leh  thlarau hi a chak sawt zel a ni, chuvang chuan a peng pakhat in ni. 

Chuvang chuan in pawimawh khawp mai, tan han la zel teh u. 

 Tin, UD&PA hi nichinah kan ngaithla a, khaw chhungah hna tam tak an 

thawk a, a tha ka ti, an thawk nasa khawp mai, mahse a la kim lovin ka hria. Nikum 

hmasa emawni khan a changtu Minister zahawm tak hian, ‘in vengah ka lo kal dawn 

a, lo awm ve ta che,’ a ti a, khawi lai emawa kan inhmu fuh kha min han sawm a. 

Minister sawm ka nih avang khan ka ngaipawimawh khawp mai a, ‘dar engzahah 

nge i lo kal dawn?’ ka ti a, min hrilh a. Ka lo chang deuh a, a hun taka thleng turin, 

kei chu a hun taka thlen hi ngaipawimawh mi ka ni a. Ka va kal a, ‘sawtah sawn 

chaw an ei a, an haw vek tawh,’ an ti mai si a. ‘Engnge an en a,’ ka ti a, Industry 

kawng peng thla hi an en a ni awm a, sawlai junction saw in la hmaih a ni. Sawlai 

saw Howrah Bridge nen ka tehkhin deuh hlek a, nitin zantin hian mi a sing bi in an 

paltlang a ni, sawlai thla saw vaibelchhe hnih te in sen chuan a kaw deuh hawkin ka 

ring. Saw saw min siam sak teh u a, kum hnih vel kaltaa in rawn tlawh kha duhtawk 

mai lovin, rawn chhunzawm teh u tih hi ka ngen a ni. Pu Deputy Speaker, ka  

lawm e. 

DEPUTY SPEAKER : Hun a pel khat bawk a, kan ngaithiam mai ang. 

Pu R.L. Pianmawia i lo sawm ang. 

Pu R.L. PIANMAWIA : Pu Deputy Speaker, ka lawm e. Kan Minister 

pawimawh tak takte pahnih Pu Zodintluanga leh Pu K.S. Thanga te chan  kan sawi 

turah hian  opposition bial pawh thliar chuang lova, infiamna hmunhma nasa taka 

thawktu kan  Minister Pu Zodintluanga chanvo lam hi kan sawi hmasa ang a. 

 Sport Department hian hma a lak zingah hian keini bial pawh a hmaih hauhlo 

mai a, hmalak lohna khua hi a tam tawh lo khawp mai a, tunah hian a bik takin 

Darlawn-ah Playground min siam sak a, Sakawrdai-ah min siam sak leh dawn bawk 

a, hetiang bawk hian bial hrang hrang opposition MLA bial ah te pawh hma nasa 

takin an la a. Khawi bial mah hmaih lo a hma an lakna hi a hmasain lawmthu kan 

sawi duh a. An hnathawhnaah hian infiammite kan duhsak a ni tih lantirna incentive 

cash award te pawh mi 894 hnenah kan pe dawn niin ka hria a, a lawmawm hlein ka 

hria. 

 Tin, football-ah Indian Super League-ah mi 11 lai an lo chherchhuak tawh a. 

Tin, NCC-ah te pawh incentive scheme te an buatsaih sak a. Sport lamah coach 

international level-a medal chi hrang la kan han chherchuak thei a, medal la ringawt 

pawh 2685 lai kan han nei tawh te hi an thawk tha a ni tih hi a hriat mai a, a 

lawmawm hlein ka hria a. 

 Tin, Comonwealth Games 2018-ah Mizo nula Lalremsiami, Kolasib leh 

Lalchhanhimi, Khawzawl te kal tura thlanchhuah theiha an han buatsaih ringawt mai 

te pawh hi a engamah hma pawhin a lawmawm hrim hrim a ni tih ka sawi duh a. 

Tin, playground tam takah astro turf phah a ni a, la tih zel tur  pawh tam tak an la nei 

mek a. Hetianga sport lama nasa taka hma lakna ah hian an fakawm ka ti em em a, 

ka hriat sual loh chuan MNF sorkar atanga Congress sorkar a lo din a Pu 

Zodintluanga Sports Minister a nih khan ba a tam em em a ni.  Hetiang chuan 

sports-ah Mizoramin hmasawnna hi kan nei theilo ang  tih ngaihtuahna beidawng 

tak kei phei chuan ka nei hman a. Chuti chung chuan tun kan thleng thei hi a ropui 

ka ti a, ka fak a, a lawmawm ka ti tak meuh meuh a.  Chu chu demand no. 22-naah 

chuan kan duhtawk mai ang a. 

 Demand no. 25-na PHE-ah hian ka bialah hian PHE hian hmalak lohna khua 

a hleih pawh hi an nei mang tawh lova, amaherawhchu tuna min chhinchhiah sak leh 

tura ka duh chu Sawleng Model Village atana ka thlan veah khian solar-a tui pump 

tura  ruahmanna a awm a, chu chu vawiin thlenga tih hlawhtlin loha a awm hi kan 

model village thlan ve ah khian, min tihhlawhtlin sak ve se chu a lawmawm dawn 

mang e aw! Tin, PHE-in vengtina tui herhchuahhna awlsam tak mai, rikrum thila 

hman tur an han ruahman ringawt mai te pawh hi  mi ramah hian tih nachang an hre 

ve ang em aw tih ka ngaihtuah a, a lawmawm  ka ti em em a. Tin, tui sem hun tur 

awmhmuna an lo hriat theih nan tlangau pawh ngailo in SMS hmangin an han ti leh 

zel te pawh hi lawmawm ka ti a. 

 Tin, PHE Department-ah kaisang mi 54, lakthar 76 te leh, promotion ringawt 

pawh 7 an awm a. Chutianga hmalakna ropui tak leh hlu tak mai an han kalpui theite 

hi a lawmawm ka ti tak meuh meuh a ni. 

 Demand no. 46, UD & PA hian khawpui leh notified town an tih hoah hian  

hma nasa takin an la a. Keini ah phei chuan a lawmawm leh zualna chu  Darlawn 

kha priority list-ah a hmasa lam kan chang pha ve lova, a hnunglamah kan awm a,  



401 

 

amaherawhchu  a hmasa lamah min rawn tihsak tlat mai a, a lawmawm hranpa em 

em mai a. Chuvang chuan kan khaw chhungah pawh khawchhung cheina, 

khawchhung mamawh hrang hrang  kan neih theih phah a. Tin, an hma lakna vang 

hian  kan House Leader-in, ‘Indoor Stadium kan pe ang che u,’ a tih kha anni hmang 

hian tunah hian sak mek a ni a, a hlawhtlinna kan hmu thuai dawn a, a lawmawm em 

em a ni. Tin, notified town hoah khan kan tel ve avangin miretheite in sakna tur 

pawh min ruahman sak ve a, hei hi a nghahhlelh awm khawp mai a, RD in IAY 

PMAY a thlak takah hian kan tel thei tawh si lova, miharsa, mirethei te in sak ngai 

tur ho tan hian a nghahhlelhawm hle a ni. Chuvang chuan priority list-a a hmasa 

lama dah kan ni lo chunga a hmasa lama min tih ang bawk a min rawn tih sale leh 

chuan a vanneih thlak dawn mang e aw tih ka rilruah a lian hle a ni. Chuvang chuan 

heng hma min laksak tawh naah UD & PA-ah hian lawmthu ka sawi tak meuh meuh 

a ni. 

 Tin, Agriculture Department, demand no. 31-ah hian kan kai tawh mai ang a. 

A hmasa in thuhma neih ka duh chu Agriculture Department hi kan mamawh ve 

lutuk a, hnathawka eizawngte kan nih avangin, kan mamawh em avangin, ‘Sub 

Division te hi min pe ve rawh,’ tiin. Pu Saikapthianga Agriculture Minister a nih lai 

khan a room-ah ka dil a, ‘a theih loh,’ a ti a. Keiin, ‘a theih loh ti theitu tur, a theih 

dan kawng zawng tura helaia thu hi i ni lawm ni,’ ka ti a. A thin a rim a, room 

atangin ka tukhumah  min nem a, a room atangin min nem chhuak a, hetiang 

khawpa kan lo sualchhuah ve tawh Sub-Division hnuaia ruahmanna hrang hrang an 

rawn tihte hi chu Agriculture Department hi chuan hmaih awm miah lo a lo 

pawmpuia rawn tihhlawhtlin zel hi in chak ve in ka ring. Chutiang chu Sub-Division 

dang nei hian in tawn ve ka ringlo a ni. Chuvang chuan Agriculture Department-in 

hma min lak sak tawhna  link road ah te kan lawm tak meuh meuh a, hmabak tam 

tak erawh chu a la awm a. Tin, NLUP hmalakna hi kan tangkaipui em em a, bial 

dang ai hian kan mamawh a tam deuh bawk a, khawngaihna min tih lan sak tam niin 

ka hria a. NLUP hmang hian RKVY-ah Chhinlung Development Council ho 

kaltlangin min tih sak a. NLUP kan tih pangngai nen RKVY leh Captive Plantation 

chi thum angin kut hnathawktute tan  hma min  laksak a, kan lawm tak meuh meuh a 

ni. Tin, department hian mipui te tan a thawhna turah hma a sawn zel theihna turin 

hna hniam atanga a sang thlengin mi 108 lai mai kaisanna a siam a, an kaisan tir te 

hi a ropui ka ti a. Department dang tan pawh hian entawn tlak an va ni tak em aw tih 

hi vawiinah hian kan tarlang duh a. Kan hnathawktuten tih tak zeta mipuite tana 

theih tawp an chhuahna avang hian a lawmawm ka ti a. Kan biala hnatawktuten 

theihtawpin, indaihlo chung chungin an thawk a, Gramsevak indaihlo lutuk erawh hi 

chu a manganthlak a, staff indaihlohna a nasa erawh hi chu sorkar ang pawhin kan 

hriat a kan tih phuisui sak hi a tul hlein ka hria a ni. 

Pu R.L PIANMAWIA : Demand no. 33-na Soil & Water Conservation 

Department hi putar awm mai mai hman tlak tawh lova awm anga ngaih theih 

khawp hialin an lo awm tawh a, ka lo hmuh dan chuan. Tunah erawh chuan Soil & 

Water Conservation Department Darlawn range chuan Ruangva Project-ah te hma 

min laksak tawh a, nasa takin min ti hmasawn hi a lawmawm ka ti tak meuh meuh a. 

 Demand no. 47-na Irrigation & Water Resources-ah hian TUIPHU project 

min tih sak bak hi a la awm lo khawp mai a. Hmanah ruahmanna thehluh te pawh a 

awm tawh a, chungah chuan min tih sak zel ka duh a. Tin, tui kawng tui lianin a tih 

chhiat tawh te kan nei ve a, khang ang te kha kan rawn thlen ngai lo hian min rawn 

tih sak mai theih ka ring a ni. Vawiina kan Minister pahnih Pu K.S. Thanga leh Pu 

Zodintluanga te demand kan sawiho tak ah lawmthu sawi chungin ka thlawp a ni tih 

ka rawn sawi e. Ka lawm e. 

DEPUTY SPEAKER : Tunah Dr. Ngurdingliana. 

Dr. NGURDINGLIANA : Pu Deputy Speaker, ka lawm e. Tun tum 

session-ah hian zawhna pakhatmah question hour-ah pawh ka rawn siam lova, a 

chhan chu heng kumli kalta chhung zawng khan bial tan thahnem ngaiin kan 

Minister zahawm tak tak te thil ka rawn dil a, kan dil ang hi za a sawmkua vel min 

tih hlawhtlin sak a ni. Chuvang chuan tun session chu lawmthu sawi nan hun ka 

hmang dawn ka ti a, chutiang tak chuan ka rawn inbuatsaih a ni. 

 A hmasa berin Minister zahawm tak Pu Zodintluanga demand-ah khan ka 

rawn lut ang a. Demand no.22-na Sports & Youth Department-ah khan. A hming a 

MLA nihna piah lamah infiammi nihna zawn ah he House-ah hian session tin ah 

hian lawmthu ka sawi thinin ka hria a. Kan nula leh tlangval ten hma an sawn zia 

hmuh in an talent piah lamah an mental growth-ah te nasa takin discipline hrang 

hrang ah major sports item kan tih ang football te, hockey te piah lamah combat 

sports ah te international level-a lawmman la theia kan han awm thei te hi kan thalai 

leh kan infiammi te vanneih zia hi, hmun tha tak tak te leh training kits, gear tha tak 

tak te kan Minister leh Sports Department ten an chhawp chhuah sak vang a ni a. Ka 

sawi fo thin angin tunhmaa Sports Department-a kan hotu pakhatin, ‘Mizoram hi 

chu Manipur lakah chuan kum 100-in kan hnung bik a ni,’ a ti a, kha pa thusawi kha 

ka la hre reng a, hmasawnna lam a thlir lova, a hotupa ber chu a la ni leh lawi a, kan 

inhnial nasa khawp mai a, ‘hetiang ah hian sum te pawh dap ula, phaiah te pawh kal 

ula, heta huk huk lo hian,’ kan in ti a.  

 Kan Sports Minister a lo nih phat atang khan kan House Leader leh kan 

Chief Minister hian a lo tui pui bawk a, hetianga hma an han la tak tak hi chu 

infiammi ten an tih ve tur chu tumruhna, tih tak tak na, tuar chhelna leh 

insumtheihna a ni. A bak chu kan sorkar leh kan Minister ten an chhawpchhuak 

tawh. Kan Minister leh Sports Department te chungah khan lawmthu ka sawi a ni. 

 Pu Deputy Speaker, demand no. 25-naah PHE Department-in ram pum ah 

hma an lakna hi a lawmawm a. Khaw te ber pawh thlah lovin rual takin tui 

hnianghnar tak leh hrisel tak in tir an tum hi an hlen chhuak a ni, kan Minister 

zahawm tak kaihhruaina hnuaiah. Kan bial Chalfilh bikah PHE Department-a kan E-

in-C atanga a hnuaihnung ber ten tun kumli chhunga thil min tih sak ah hian bial 

mipui aiawhin lawmthu sawi pahin ka rawn tarlang duh a ni. 

 A hmasa berah chuan Khawruhlian water supply scheme kum 2013-ah khan 

min commission sak tawh a, hei hi NABARD atangin sum lokal a ni a, cheng nuai 

sawmkua pariat leh singriat a ni a. Thla hmasa lawk khan Phuaibuang water supply 

scheme kha kan Minister hi, ‘min hawn sak rawh,’ ka ti a, mahse anin duhsak takin 

“i bial a ni a, nangman han hawng mai rawh” a ti a. Kan Chief Engineer te nen 

cheng nuai zathum sawmkua pakhat senna kan han hawng tawh bawk a ni. 

 Tin, Suangpuilawn-ah leh Khawlian-ah tanky 16, pakhat cheng nuai 

sawmthum paruk man thah a ni a. A zavai chuan cheng nuai zathum sawmli pariat 

man min sak sak zo tawh bawk a. Tunah hian kan hmang tangkai hle a ni. Tin, heng 

khua Lailak, Hmunnghak, Daido-ah te hian cheng nuai sawm panga seng theuhin 

reservoir tanky min siam sak a. Kar kalta khan North East Tlangnuam water 

reservoir pathum cheng nuai sawmhnih paruk man theuh min sak zawh sak tawh 

bawk a. Tin, kan lawmna ti lian em em tu chu kan lo nghahlelh em em Tuivawl tui 

pump chhova Phullen-Thanglailung water supply scheme NABARD kaltlanga kar 

hmasa hmasa leha kan Minister-in PHE department kaltlanga cheng nuai sangkhat 

za li min han pe te hi kan lawm lutuk a. Tin, chumi in a rawn ken tel Vanbawng 

water supply scheme hnuaia solar pumping cheng nuai za hnih sawm pa li min han 

pe thar leh ta hi kan lawm a. 

 Tin, Water Reservoir cheng nuai sawmhnih panga man Dilkhan-ah min han 

pe leh tur te hi kan lawm a. Heng zawng zawng ka’n chhut chhuah hian tun kum li 

chhunga kan Minister leh PHE hotuten kan biala sum an rawn thehluh hi cheng nuai 

sang hnih za nga sawmthum pariat sing riat a ni. Bial mipui aiawhin lawmthu ka 

sawi mawlh mawlh e. 

 Information & Communication Technology Department lam demand no. 48-

ah hian tlem ka’n sawi duh a, zirna lamah tan kan la a, a bial pum in, tunhmaa result 

nei tha vak lo te kha tunah chuan Matric topper te kan han nei a. Tin, High School 

hrang hrang ah te pawh za a za pass mai bakah distinction leh topper te pawh kan 

han nei a. Kan zirlai te an tuihal a, hmanrua an mamawh a. Chungte chu hre rengin 

kan Minister hnenah leh kan Information & Communication hotute hnenah 

computer kan mamawh zia te thlenin, annin khaw ruk ah computer set pasarih leh 

printer khaw paruka school paruk ah min han pe te hi a department din chhan ang 

ngeia kan hmalakna te min tawiawm naah lawmthu ka han sawi a ni. 

 Demand no. 36-na Agriculture Department-ah khan luh ka duh a. Kan bial hi 

member zahawm tak Tuivawl bialtu Pu R.L.Pianmawia sawi ang khan bial hnufual 

kan ni a. Tunah hian bial dang angin kan rawn eng ve tan a ni a. Chungte chu hriaa 

agriculture link road tam tak min rawn laih sak te; tin, chumi piah lamah RKVY leh 

captive farming lam atangin  bial dang in an dawn loh NLUP pawn ah chhungkaw 

zahnih ringawt min han tuam belh te pawh hi kan lawm em em a. Tin, hemi bakah 

kut hnathawk bial kan nihna angin custom hiring centre bial thum ah min han hawn 

sak te hi a lawmawm a. Custom hiring centre-ah hian tractor pakhat leh leilehna 

khawl pakhat leh khawl dang pakhat a awm a, heng kan khaw pathum Phullen, 

Suangpuilawn, Phuaibuang-ah te min han pe te hi kuthnathawktu, leilet neitu te 5% 

subsidy-in min han tum sak te hi Agriculture Department changtu Minister zahawm 

tak chungah lawm thu ka han sawi a. 

 Tin, thil pakhat vawiina kan Minister-in min rawn pek Mission Organic 

Value Chain Development (MOVCD) tih hi Pu Deputy Speaker, awareness hi min 

la pek tam deuh chu a ngai niin ka hria a. Tunah hian fertilizer tel miah lovin organic 

method an ti a, kan bialah khian hmarchate khaw hrang hrang ah kan chin tir a, 

tanpuina pawh hemi scheme hian a rawn ken vek avang hian a tir ah chuan thlang 

kha an tam mai a, amaherawhchu, a hnuah khan tin san an tam a, a chhan chu eng 

mah fertilizer tel lova hmarchate an han chin khan khami a chinna hmun kha kum 

thum chhung thlai dang chin theih loh a ni a. (Interruption) Chutah chuan a quality 

kha a sang dawn a, mahse a quantity kha a tlem ve leh thung dawn si a. Chuvangin 

khatilai in ban let dan kha department pawh khan kut hnathawktu te hnenah tun aia 

chiang zawkin awareness campaign min rawn neih sak turin kan Minister zahawm 

tak kha ka’n ngen a ni.  

 Pu Deputy Speaker, kan Minister zahawm tak tak Pu Zodintluanga leh Pu 

K.S. Thanga te demand hi ka thlawpin ka rawn support a ni e. Ka lawm e. 

DEPUTY SPEAKER : Awle, kan chhun chawlh a hun a, kan chawl 

phawt ang a, dar 2:00-ah kan thukhawm leh dawn nia. 

RECESS TILL 2:00 PM 

DEPUTY SPEAKER : Kan sawiho na kan chhunzawm leh ang a. 

Chawhma lam khan member 6 in an sawi hman tawh a, Pu K.Sangthuama.  

Pu K.SANGTHUAMA : Pu Deputy Speaker, ka lawm e. Vawiin 

chawhnuah hian Minister zahawm tak tak pahnih demand hi kan han sawi zawm leh 

dawn a ni a. A hmasa in demand no.25-na PHE kha han sawi hmasa ta ila. PHE-ah 

hian a tlangpuiin tui kan hmu tha thawkhatah ngai ila. Mahse harsatna kan la neih hi 

vawiinah hian han sawi ka duh a. Veng a inang lo a, veng tam takah hian rethei 

zawk tam tak kan awm a. Chunglaiah chuan a pawhna tur pipe 20 lei te a ngai a. 

Pipe 20 lei tur chuan sing 2,sing 3, sing 4, sing 5 daih a lo ngai mai a. Chuvangin hei 

hi kan Minister zahawm tak hian min hriatpui se ka duh khawp mai a. Keini bial te 

khu chu a lak theih a, mahse a lakna turin pawisa a ngai hnem em em mai a. Chu 

chu entirna pahnih chauh sawi ta ila – Sairang-ah khuan la ve duh ngawih ngawih, 

mahse harsatna tawk an awm a. Tunah   khuan   kurung   bulah   khuan   lak   

theihna   mai tur T-cluster vuah theihna mai turin hmun kan hmu a, a piah ami ten an 

lo phallo bawk si a. Khu khu khawngaihtakin kan Minister zahawm tak hian min lo 

chhinchhiah sak se ka duh a. Tahchuan chhungkua 10 tel la thei tur an awm a. Hla 

taka an lak dawn chuan sum an nei bawk si lo va, sing 2, sing 3, sing 4, sing 5 a ngai 

zel mai si a. Chu chu khawngaihin min lo chhinchhiah sak se, nakinah pawh kan la 

sawi dun zel turah ka ngai a.  

 Pakhat lehah chuan Luangmual-ah khuan harsa lehzual deuh veng thlanmual 

hnaiah khuan kan awm nual mai a. Khutah pawh khuan tuna ka sawi ang deuh chiah 

khan chhungkaw engemaw zat an awm a, han pawh theihna mai tura kha a hla em 

em mai a. Pipe 20, 30 dawn dawn a ngaih kha chuan a harsa khawp mai a pipe man 

te a to si a. Chuvangin, chu pawh chu rilruah min lo neih bawk se kan duh a, entirna 

pahnih chauh tam tak zingah khan kan sawichhuak mai a ni a. Session zawh lamah 

hian chungte pawh chu a hnenah ngenna te pawh kan la thlen turah ka ngai a, min lo 

chhinchhiah sak se a lawmawm khawpin ka ring.  

 Tin, pakhat lehah chuan tui bill pekna hi engzah nge tih ka zawt a, a la 

chhuak lo a. Electric bill pekna hi counter engzat nge awm tih ka zawt a nimin lam 

khan. A chhuak hman lo na in tlai lamah khan min rawn hrilh a, a lawmawm hle a, 

17 chauh Aizawl pum puiah a lo awm a. Tui erawh hi chu a lo la chhuak lo a. Hei hi 

harsatna veng then thenah kan tawk a. Keini awmna area-ah chuan Chhinga Vengah 

sawn tui bill pekna counter a awm a. Mahse engnge ni an lungawi loh chang deuh 

em ni ka hre lo a, last date-ah hian pek theih loh tlat a awm reng mai a. Hei hi chu en 

ngun tha hle in ka hria a. Last date ni na na na a pek theih loh fo mai a kha chu Pu 

Deputy Speaker, kan Minister hian min lo enchian sak se a that kan ring a. A nih loh 

chuan sum kan hmuh tur kha a leh pekah a lo kal a, thla khat ngawtin kan tlai ta 

tihna a ni  mai a sorkar pawh. Chuvangin last date em emah hi chuan lo receive duh 

se tih kha vawiinah kan sawi duh bawk a nih chu. Kha kha PHE-ah chuan duh tawk 

mai ila a that ka ring a. 

  UD&PA-ah hian kan sawi leh duh chu, SIPMIU ho hian nasa takin hna an 

thawk tih chu kan hria a. An tui pipe phum hi an han hnawh leh hian an hnawh chak 

lo deuh hlek thin a. Tichuan harsatna tam tak veng tinah kan lo tawk thin a. Hei hi 

chak zawka tui pipe an phumna hi black top te pawh hi, engineer theuh theuh te 

pawh hi an ngaihdan a in chen bik lo a. A then chuan hnawh leh mai a pawina a 

awm lo, hnawh leh mai ila black top leh mai ila a pawi na a awm lo ti tawk an awm 

a. A then chuan kum khat lai chiah ila, chumi hnu loah chuan a nghet tak tak thei lo 

an ti a. Mahse engineer tam tak hi ka zawt ve a, an ngaihdan a inang bik lo a. A enga 

pawh chu lo ni ta se, tui pipe an phumna an laih hi a hma thei ang bera vantlang tana 

harsatna siam lo zawnga ti hram hram turin Minister zahawm tak hian lo hre bawk 

se tih hi kan sawi leh duh bawk a ni.  

 Tin, pakhat lehah chuan CADC inthlan hi April ni 23 hi charge inpekna hun 

a ni tawh a. Vawiin thleng hian notification pawh hi chhuah loh a la ni a. Hei hi 

engtizia nge ni? Inthlan Notification chhuah hun tawh bawk si, vawiin thlenga la 

chhuah bawk si loh hi engtia tih nge sorkar hian a tum tih kha hian sawi ngai tlatin 

ka hria a. Chuvangin a hunah chuan inthlang mai ila, a chak chak chak mai sela, a 

tha mai lawm ni? Chuvangchuan kan Minister pawh hian ngaihtuahna lo hmang se a 

that kan ring a. Extension hi tih sak a nih loh phei chuan hun a awm tawh lo hrim 

hrim mai a. Engnge ni a chhan kan hre lo a, harsatna a awm awm pawh kan hre 

bawk si lo a. Chu chu vawiinah hian min lo hriatsak se kan han duh bawk a nih chu. 

Tin, Governor phei kha chuan a hun pangngaia inthlang turin a ruahman vek a, a 

ziak vek a. Chu chu khawilaiah nge a awm tak zel kan hre lo a nih chu Pu Deputy 

Speaker. UD&PA-ah hian, lawmthu sawi tur tam tak phei chu ka nei ve a. A 

lawmawm viauin ka hria a, kan bial lamah khuan tunah tui pump thlak a, Seventh 

Day tlangah khuan pipe lianpui an ti chho tawh a. Tunah chuan khutah khuan litre 

tam tak pump chhoh theihna  a awm a, khuta tang khuan keini bial leh tlak lam khu 

chu kan ziaawm tawh turah ngai ta ila. Lawmthu kan Minister hnenah pawh sawi ve 

kan duh bawk a nih chu. 

 Tin, Sports chungchang hi chu sawi tehchiam lo mai ila. Pakhat chiah hi kan 

sawi ang a. 30 lakh chauh mai kan budget-ah khan sport lama ti tha te pek tur kha a 

chuang hi chu tih tam deuh chu a tha mang e aw kan ti a. Heta tanga sportsmen ho 

han fuih thei lehzualna atan hian heng hi chu la tih tam ni se a  pawilo mang e tih 

ngaihdan kan nei ve a ni. Pu Deputy Speaker, kha kha demand 24 leh 25-naah chuan 

lo tawk mai se.  

 Demand 31-naah hian kan sawi duh chu NLUP chungchangah bawk hian kal 

leh ta ila. NLUP hi a sem dan tur chungchangah hian hmanni pawh khan kan sawi 

teuh tawh a. MLA te hnenah i bialah 400 lakh hi rawn recommend la, lo sem la, 

chutiang khatiang tih lehkha te a awm a ni a. Heng hi office procedure pangngai chu 

ni vak awm lo tak a ni a. Kan tih dan a hi a fuh tawk lo a. Chutihlai karah MLA 

theuh theuh nimin piah lamah te pawh kan sawi tawh a, chuvangin engmah lekha 

hmuh keini ho chuan kan neilo a. Chuvangin hetiang hi in ti dawn a nih pawhin 

ualau taka/  dengkhawng tak lo hian ti se chuan a tha mai tur a nia. Hei hi thil tih fuh 

loh pakhat kan sorkar-in a neih chu niin ka hria a.  

 Tin, pakhat leh ah chuan Pu Deputy Speaker, minute hnih khat chuah,  

agriculture link road hi tam tak laih tur tih kan hmu a, a tha e. Link road hi a 

pawimawh em em a, mahse kan link road laih hi uluk taka laih ngaiin kei chuan ka 

hria a. A chhan chu kan link road laih hi zawh theih, tha taka laih, a sei lam leh a 

tam lam ai mah mah hian a chhawrtu ten an chhawr theih tur ang deuha, tha taka 

zawh ni ta se tih vawiin hian rawtna ka siam duh bawk a. Tin, pakhat lehah chuan 

Mizoram-ah hian leilet nawr zawl tur hi tam tak a la awmin ka hria a. Leilet hi nawr 

zawla, dozer ten nawr zawl saka buh kan thar tam theihna hi la ngaituah theih tho in 

kan hria a. Statistics kan en chuan kumtina kan buh thar hi a tlem ta tial tial mai a, 

chuvangchuan keimahni pawh hian buh lam hi tun aia tam zawka thar theih hi tum 

ta tho ila, thlai leh thil danga theihtawp kan chhuahna karah hian buh hrim hrim 

pawh hi tun aia thar tam tum hian ngaihtuahna siam ila, lei leh thei zawng zawng hi 

leh tum ta bawk ila, chu chuan agriculture-ah hian product tam tak min thlen ang tih 

hi ka rilrua ka lo suangtuah dan  a ni a. Kan tlangram lo neih pawh hi vawi leh 

khatah a tawp san mai theih loh a ni. Tun hma aiin buh  a hlawk zawk lehnghal a, 

tun hma a   tin 20,30 tuhna ah phur 1000 pawh thar theih mangloh na ah khan tunah 

hian, tin hmunah hian Pu Deputy Speaker, phur 100 te an thar thei tawh tlat a ni, a 

mak khawp mai! Chuvangin zau pui pui neih te chu thil harsa a ni a, tin 2,1 hmunah 

pawh hian eikhawp an thar tlat mai a, chuvangin hei hi kan kalsan mai theiin kan hre 

lo a, helamah hian kan Agriculture Minister pawh hian tan la sela, lo nei mite pawh 

hi fuih deuh turin vawiin ah hian thurawn kan pe duh deuh bawk a ni. 

 Hun ka pel tam lo mai ang a, thil pakhat chiah Pu Deputy Speaker,  Water 

Conservation lam hian thil tha an tih pakhat hman atanga thelret an lo phunna 

vawiin thlenga hma an lo lakna hi rilru tak takin ngaihtuahna hmang chho zel ta se 

tha in ka hria a. Khawthlang ramah phei kha chuan taimak phawt chuan hei hian 

kum khatah cheng nuai tam tak, maktaduai tam tak thar theihna, an thar thuai dawn 

a. Chuvangin thleret chinah hian inthlahrung miah lovin Agriculture hian an theih 

ang tawk tawkin thelret lamah hian lo nei mite hnenah hian ngaituahna siamin 

encourage zel se tih hi vawiinah hian kan sawi duh bawk  a ni. Le, Pu Deputy 

Speaker,  chu chu ka sawi theih tawk ni mai se, ka lawm e.  

DEPUTY SPEAKER :  Pu R. Vanlalvena. 

Pu R.VANLALVENA  :  Pu Deputy Speaker, ka lawm e. Nimin lamah 

te kan Finance Minister zahawm takin budget a, pharh a kan pass tawh a. Chumi kal 

zelah kan Minister zahawm tak tak pahnih Pu Zodintluanga leh pu K.S Thanga te 

budget sawihona hun tha tak kan nei hi a lawmawm hlein ka hria. Kan Finance 

Minister te, kan House Leader zahawm tak ten budget tha tak kan ram min pe a, hei 

hi a lawmawm ka ti a. I vei lam ami ten election budget an han ti thin kha  a 

lawmawm khawpin ka hria a. Politics kan khelh chuan kan  nun tinreng hi mipuite 

tan, mipui ten an en theih tur ni ve hian ka hria a, chuvangchuan kan fimkhur tlang 

thin reng a, Tun chauh ni lo, kum hmasa leh hmasa leh lam thleng khan election 

budget a ni ti vek se a dik hian ka hria a, election budget vek mai hi a ni a. A chhan 

chu inthlang ram kan ni a, a thalo chu paih thin, a thalo chu ti tla thin mipui kan nih 

avangin kan awmdan tinreng, kum tina kan budget zawng zawng hi election budget 

vek hi a ni a, tuna hetianga election budget an han ti hrang ta bik hi a lawmawm leh 

zual hian ka hria a. I veilam ami ten kan budget, kan Finance Minister zahawm takin 

budget a rawn pharh hi mipuite tan, mipuite thleng phak a ni tih hi min rawn pholan 

sakin ka hria a, chu chu kan sawi hmasa duh a. A dawt lehah chuan nichin khan ka 

hma ami chiah pawh khan a rawn sawi tawh a, Agriculture Minister zahawm takin 

hmanni ah MLA te NLUP beneficiaries thlang tura lehkha a pek, NLUP 

implementing board in an pek chungchang kha a rawn sawi a, nichin pawh khan an 

rawn sawi lang a. Ka rilruah thil pakhat a lo lang a, MNF OB pakhat hian zu zawrh 

ve hi a duh si a, zu permit hi a nei dawn a, vawikhat chu dawr tur a siam lai mek 

hian. ‘Thianpa,  min enpui the’ a ti a; kan en pui a, ‘A tih chi dawn em ni thianpa? 

Pute lam hian hei chu a chi loh ang an rawn ti ang a? i tan a tha lo ang’, ka ti a, a nui 

mai a. Amaherawhchu tun hnuah chuan party atanga banna a thehlut niin ka hria a, 

tha takin a run thei a. Ka rilruah implementing board hian hetianga lekha an pek 

dawn hian an ngaihtuah thui awm mang e aw! An ngaihtuahna an hman thui viau ka 

ring a, opposition MLA te hi kan pek ve chuan party lam atang hian banna lehkha 

thehlut mai rawh u an rawn ti ang tih an hlau deuh a nih ka ring. Chuvangin an party 

lam atanga action la mai tur hi an lo venpui zawk a nih hi mawle! I veilam party te 

hi an duhsak mang e, tih kha ka rilruah a awm a. Chuvang te pawh chuan a ni ang, 

Congress manifesto tipuitling tura hma in lo lak lohna turin an ti a ni ang. Thlang ve 

tura an pek mai chuan hotu lam atangin  banna thehlut mai rawh u a, an tih an 

hlauhpui niin ka hria a, an lo venpui nasa mang e. An party hi an hmangaih pui 

mang e aw tih kha ka rilruah a awm a, chu chu kan sawi hmasa duh a. 

 Pu Deputy Speaker, sawi tur a tam khawp mai a, tawi te te  in sawi  hram ka 

tum ang a. A hmasa bera ka sawi duh chu kan sawi loh lai nia ka hriat Information 

and Communication Technology budget kha ka sawi duh a. Kan hotute hian ram 

hmasawnna lo kal zel tur hi an thlir thui mang e, information lama hma kan sawn  

loh  chuan thangtharte hmasawnna hi kan ban pha lo ang tih hi an ngaihtuah chhuak 

hlein ka hria a. Nikum lam ai pawhin nuai 292.48000 bawr velin kan budget kha a 

pung leh nghal a. Nichina ka hma ami kan senior zahawm takin a sawi ang deuh 

khan electric bill te, tui bill te chi hrang hrang online-a pek theih turin an ruahhman 

reng a, hei hi mipui lam atang hian kan la man pha chiahlo deuh niin ka hria a. 

Online hian a pek theih reng a, kan intlar put thin a tih reh theihna tur hian Minister 

zahawm tak hian thangtharte hmasawn zelna tur hre phak hian hma hi a la reng a, 

electric bill te pawh, tui bill te pawh online in  a pek theih a. A hmalakna hrang 

hrang  kan sawi vek seng lo ang a, property return kan tih sorkar hnathawkin  kan 

thil neih kan chhinchhiahna te, school naupang te pawhin digital classroom 

computer hmanga lehkha an zir theihna tur, computer te an thiam theihna turin 

school-ah te an hman tir te hi a lawmawm khawpin ka hria a. A bik takin sorkar 

school tlema veng hnuai lam deuh ti mai ang, ka tawng mawilo lam ni lo se, school 

naupang tam tak hian inchhungah computer khawih mai tur te an neilo a, hetianga 

ruahmanna an siam atang hian class-ah te computer  an khawih ve thin a, nuam an ti 

a. Tin, an kal taimak phahin hma an sawn phah em em a ni. Hetiang an ruahhman te 

hi a lawmawm ka ti a. Tun atanga kum 5, kum 6, kum 7  chho  ah  phei  chuan  

nichina  kan  senior  MLA  zahawm  takin  a  sawi  ang  khan,  mipui  hian  kan  la  

man  phalo  zawk  ang  a.   Ka  tawng  engemaw  lam  ni lo  se,   kan  tui  bill,  

electric  bill  pe  tur  pawh  hian  kan  awmpui  te  hi  kan  tir  deuh  tlangpui  a,  

chhungkua-a  tlem-a  lo  hman  tangkai  theih  deuh hlek ten en. 

 Tin,   Association,  NGO  thenkhat  ten  inhlawh nan  te  an  lo  hmang  thin  

bawk  a.   Chuvang  chuan  hun  kan  sem  zai  thiam  dan  hi  a  la  fuh  tawk  chiah  

lova.   Tun  atanga  reilo  te  ah  chuan  on-line  in  ram  changkang  zawk  ten  an  

tih  ang  hian  nasa  zawk  in  kan  la  ti  thei  tur  ah  ka  ngai  a.   Chutiang  chu  kan  

Minister-te  hian   kum  10,  kum  8  chho  lo  kal  tur  hi  an  hmu  phak  a,  chutiang  

hmu  phaka  I.T.  Department-in  hma  an  lo  la  hi  a  lawmawm  ka  ti  a.   Kan  

Minister  te  an  fakawm  khawpin  ka  hria,  chu  chu  a  hmasa-in  ka  sawiduh  a.   

 Tin,  Sports  ah  khan,  nichina  an  sawi  ang  khan  ka  sawi  tam  vak  

lovang  a,  Sports  ringawt  pawh  hi  darkar  tam  sawi  tham  a  ni  a,  kan  hre  tlang  

vekin  ka  hria  a. 

 Sports  budget  sawia  ka  rilrua  lo  lang  zawk  tak   chu  kan  ram  ah  

sports  avanga  kan  thalai  ten  thla  khat  hian  pawisa  engzatnge  an  lak  luh  ang  

aw  tih  zawk  hi  ka  rilru  ah  a  awm  a,   infrastructure  an  pek  te,  hmasawnna  

tur  an  zirtirna  zawng  zawng  kha  chu  sawi  sen  a  ni  lova.   Chumi’n  a  hrin  

chhuah  pawimawh  tak  pakhat  chu,  kan  ram  chhungah  hian  heng  sports  

hmasawnna  te  avang hian thlatin,  kumtin  pawisa  engzatnge  kan  ram  hian  kan  

seng  luh  ve!  Chuta  tang  chuan Sports  chu  sawi  thui  vak  ngai lo  in  kan  that  

pui  a  ni,  hma  kan  sawn  pui  a  ni  tih  a  chiang  hlein  ka  hria  a.  Chu  chu  tawi 

te  in  Pu  Deputy  Speaker,  kan  sawi   duh  a. 

 A  dawt  leh  ah  chuan PHE Department-in tuna an  hmalakna  hi, khaw  

172-ah  tunhnai  mai  ah  pawh  hian  in,  tui  an  hnianghnar  zawk  theihna  turin  

hma  an  la  a  ni  tih  kan  hria  a.  I.T.  changtu  Minister  zahawm  tak  kha  PHE-

ah  a  changtu  an  ni  bawk  lehnghal  a.  Tui  sem  hun  tur  SMS-in  min  hrilh  thin  

te  hi  lawmawm  khawpin  ka  hria  a.  Tunlai  technology  changkang,  hmasawnna  

hmangin  tui  a  haw  dawn  leh  dawn loh  min  hrilh  thin  te  hi  hmasawnna  tha  

tak,  awlsam  si,  a  nachang  hriatna  avanga  lo  thleng  a ni  a,  a  lawmawm  

khawpin  ka  hria. 

 Fire  Hydrant  an  siam  hi  a  tangkai  hle  a  ni  tih  nichin  ah  Pu Deputy  

Speaker,  i  hnen  atang  pawhin  kan  hre  tawh  a. Heng  te  pawh  hi  a  tangkai  a  

ni  tih  kan  hriat  a,  hman  tangkai  theih  a  ni  tih  miin  kan  hriat  a,  kan  in  hrilh  

zau  deuh  deuh  te  pawh  hi  a  tul  in  ka  hria.  Bula  hman  mai  theih  awm,  hman  

nachang  hriat  loh  hi    awm  ve   thei  palh  a  ni  a.   Hman  theih  a ni  tih  erawh  

chu  kan  in  hrilh  tlan  deuh  deuh  a  tul  in  ka  hria  a. 

 Amaherawhchu,  thil  pakhat,   kan  Minister  zahawm  tak  hian,  ani  hi  

chuan  a  zu  hre  thleng  pha  chiah  lo  mai  thei  a, ka  vei  deuh  chu,  kan  tui  sem  

a  leak  nasa  lutuk  thin  hi  chu  engtinnge  kan  tih  reh  ang  tih  hi  ka  rilru  ah  

hian  a  awm  a.  Veng  lu lam  deuh   ah  tui  a  haw  chuan,  a  leak  nasa  lutuk  hi  

a  mawng lam  ah  chuan  luang  hak  hak  thei  khawp  hian  a  leak  thin  a.  Hei  hi  

Department  lam  atang  hian  inzirtir  ta  deuh  hlek  ila,  Pu  Deputy Speaker,  

tawite  in  a  connection  neitute  ah  hian  thlak  zung  zung  tura  in  hrilh  emaw a 

hmalak a tul mang e. Chutih  rual  chuan  eng  anga  khawl  tha  pawh  hi  nei  ila,  

hmasawnna  tam  tak  tih  tum  mah ila, tui  lam  a  hi  a  tlem  tlat  chuan  Minister  

tan  pawh thiamna tinreng,  khawl  tha  tinreng  pawh  hmang  ila,  tui  pump  

chhuah  tur  a  awm  si  loh  chuan  tihngaihna  a  awm  chuang  lova.  Mipuite  hian  

tui  a  tam  theihna  tur  atan  hma  kan  lak  a,  ram  ngaw  te  kan  siam  a,  thing  

leh  mau  te  kan  tih  chereu  loh  hi  a  tul  ve  a  ni.  Chuti  lo  chuan  tui  nghei  

hian  a  awm  ve  theih.  Eng  anga  khawl  tha  pawh  nei  ila,  tui  pump  chhuah  tur  

ber  kha  a  awm  chuan  si  loh  chuan  kan  ho  ve  der  thei  a  ni.  Chu  chu  ka  

rilru  hian  a  vei  tel  bawk  a  ni. 

 Agriculture  Department  leh  Irrigation  Department  hi  a  hlawm  khat  

khawp  mai  a,  sawi  dun  theih  te  pawh  niin  ka  hria  a.  A  changtu  Minister  

pawh  pakhat  an  ni  bawk  a.   An  hmalakna  hi  a  tam  khawp  mai,  nichin  khan  

an  sawi  tawh  a.   Link  Road  km  1679  chuang  zet  an  lai  tawh  a,   chu  bak  ah  

hmalakna  awm  tur  mek  vaibelchhe  30 an nei  a.  Chutiang  bawk  chuan  

Irrigation-ah  pawh  hmalakna  a  tam  hle  a  ni  tih  kan  hria  a  ni.  Project  439  

thawh  zawh  tawh  an  nei  a,   thei  leh  thlai  chin  theihna  tur  project  48   

hmabak  an  nei  a.  Hectare  330  bawr  vel chawm  thei turin  tunah  hian  Irrigation  

Department  hian  hma  an  la  a  ni. 

 Hetiang  khawpa  Department  tha,  kan  ram  in   a  mamawh  ni  bawk  si  

hmalakna  tha  tak  a  awm  hi  a  lawmawm  khawpin  ka  hria  a. Chu  chu  

lawmthu  kan  sawi  duh  a,  kan  Minister  leh  kan  House  Leader  te,  he  sorkar  

chungah  hian,  an  hmalakna  hi  mipui  ten  tha  zawk  leh  tam  zawk  hian  kan  la  

chhawr  thei  ang  tih  hi  a  rinawm  hle  a  ni. 

 UD & PA  kha  ka  sawi  hman  ta  lova, an  fakawm  hle.  An  hnathawh  

tinreng  Aizawl  khaw  chhungah  hmuh  tur  a  awm  a,  kawng  tinreng  ah  kan  

hmu  mawlh  mawlh  reng  a.  Chutih  rual  chuan  kan  Assembly  thlang  lawk  ah  

pawh  khuan  AMC  lam  nge  ka  hre  chiah  lova,   Pu  Deputy Speaker,  

bawlhhlawh  khu a  in  chhung  rui  mai  a, kan  recess  room  tukverh  atanga  han  

thlir  ringawt  pawh  khuan  a  tam  em  em  mai  a.  Hengte  hi  engtia  han  tih  tur  

nge  ni  ang?  Bawlhhlawh  a  tam  chuan  tho  in  a  bawm  a,  tho  hian  kan  eitur  a  

rawn  bawm  leh  a, natna  kan  kai  thin,  chu  chu  kan  hre  vek  a.  Hengte  hi  

engtinnge  ni  ang,  AMC  lam te  hi  nawr  chak  leh  zual  theih  a  ni  em ?   

Hetiang  zawng  hian  ka  sawi  kai  duh  a  ni. 

  Hun  a  tlem  khawp  mai, amaherawhchu  Pu  Deputy Speaker,  kan  

Minister  zahawm  tak  te  pahnih  Pu  Zodintluanga  leh  Pu  K.S. Thanga  te  

budget  hi  ka  rawn  thlawp  e.  Ka  lawm  e. 

DEPUTY  SPEAKER    : Tunge  sawi  ve  leh  ang  le?  Dr. K. Beichhua. 

Dr. K. BEICHHUA       : Sawi  vat  vat  mai  kha  Pu  Deputy Speaker,  a  tha  

in  ka  hria  a.  

 Demand  no. 22-na   Sports & Youth  Services Deparment-ah  hian  pawisa  

nikum  aiin   tun  kum  kan  budget-ah  hian  a  leta  dah  belh  a  ni  a,  a  lawmawm  

hlein  ka  hria  a  ni.  Chutih  lai  chuan  kum  kal  mek  Grant-in Aid  general  salary  

leh  kan  budget  hi  a  inthlau  riauin  ka  hria  a.  2018-2019  ah  hian  a  tlem  deuh  

a,  hei  hi  engnge  a  chhan  kan  Minister  zahawm  takin  min  hrilhfiah  thei  se  

tha  in  ka  hria  a. 

 Chu  lo  ah  pawh  chuan,  other  charges  tih  ah pawh  khan  kum  kal  lai  ai  

hian  a  tlem  leh  ta  daih  mai  a,  hei  hi  min  hrilhfiah  tur  ah  ngai  ila.   Awle,  

Sports  hi  tunlai  khawvel  ah  chuan  thalaite  kan  inelna,  thil  pawimawh  ber  a  

ni  han  ti  ila  kan  sawi  sual  awm  lo ve.  Chuvang  chuan,  tupawh  mai  hian  kan  

ngai  pawimawh  a,  tun  sorkar  kal  lai  kan  Sports  Minister  pawh  hi  a  tang  

viau  a,   a  chungah  pawh  lawmthu  kan  sawi  a.  Keini  pawh  sorkar  ila  Pu  

Deputy  Speaker,   kan  tang  ve  tho  ang tih  kha  ka  sawi  duh  bawk  a.   Chutiang  

chu  a  nih  laiin,  kumin  ah  phei  chuan  hmalak  tumna   pawh  a  ropui  hlein  ka  

hria.  

 Mizoram-ah  hian  District  8  kan  awm    a,  tuna  kan  hmalak  chhoh  tur  

ah  chuan  District  hi  rualkhai  tak  hian  Sports  Department  hian  enkawl  ta  se.   

Kan  sawi  tawh  ang  khan  District  hrang  hrangah  hian  talent  tha  tak  tak  nei,  

kan  thalaite  phawrh  chhuah  loh  tam  tak  an  awm  a  ni.  Chuvang  chuan, kan  

mit  pawh  hi  a  zau  thei  ang  berin  meng  ta  ila.  A  bik  takin  kan  District  lam  

saw,  ka  bial  lamah  sawn  sports  infrastructure  leh  facility  hi  kan  nei  chau  em  

em  mai  a  ni.  Sawtianga  kan  neih  chauh  em  em  lai  sawn  eng  tin  tin  emaw  

rawn  tal  chhuaka  rawn  lang  chhuak  te  saw  an  awm  thin  a,  an  fakawm  ka  

tiin,  ropui  ka  ti  hle  a,  an  chhuanawm  pawh  ka  ti  a  ni. 

 Chuvang  chuan,  kan  Sports  Minister  hian  khawngaih  takin,  a  bik  takin  

kan  District  saw  field  puitling  te  saw  neih  ve  kan  lo beisei  tawh  viau  a.   A  

rim  kan  lo  hre  ve  tawh  a, a  tak  hi min  chhawpchhuah  sak  thei  se  tih  hi  ka  

ngen  a. 

 Chu   lo  ah  pawh,  sports  discipline  hrang  hrangah  hian  facility  leh  

infrastructure  hi  kan  neilo  tluk  a  ni, nil dinhmunah kan awm a ni. Chuvangin kan 

Sport Minister hnenah, eng pawh ni se, District hla ber kan ni bawk a,  min duhsak 

se tih kha ka rawn sawi duh a. 

 Pu Deputy Speaker, Demand no 25-na  kan sawi leh mai ang a, PHE 

Department. Salaries-ah hian kum kal lai aiin kan budget-ah hian a tlem leh ta a, hei 

pawh hi min hrilhfiah thei se tha hlein ka hria a. Tui hi mihringin kan mamawh a, 

kan mamawh lo ti tumah kan awm ka ring lova. Chuvangin he department hma lak 

chhoh zelna turah pawh hian tun aia chak zawka hma lak chhoh zel hi kan tum pawh 

ni se tih ka sawi duh a.  

 Chutih lai chuan sawi ngei ngei ngai, keima tan phei chuan sawi ngei ngei 

ngai chu Saiha Augmentation and Greater Water Supply, term hmasa a scheme kan 

lo siam tawh saw, Assembly Committee III, November 2014-a He House zahawm 

taka lay tawh report atang khan a en theih a. Saw saw a tir atang sawn a lo fuh lo em 

em mai a ni. Agreement saw Law & Judicial leh Finance vetted miah lohin 

agreement sign a ni a. Chutah chuan a estimate amount hi 75% estimate amount aia 

tama agreement siam a ni. Chuvangin a tir phat atang khan harsatna kan tawk a. 

Vawiin thleng sawn harsatna kan tawk a ni. Engtikah nge an rawn commission ang 

tih thlir sawn kan lo thlir thin a. Mahse vawiin thlengin commission theihin a awm 

lo a ni. 

 Chutih lai chuan helai Committee Report han thlirte phei hian chuan rilru te 

pawh a tina hlein ka hria a. Work supervision te, Department lam inefficiency te leh 

sincerity maintain loh ziate nasa takin Committee-ah hian a rawn tarlang a. Chuvang 



415 

 

chuan tun ang dinhmun saw thleng kan ni, tui kan harsa hle a ni, Pu Deputy Speaker. 

Lawngtlai pawh saw a ni tho, Saiha pawh saw a ni tho. Chuvangin  concerned 

Minister hian khawngaih takin sawlai saw rilruah min lo neih sak se, min 

commission sak vat tura hma min laksak turin vawiinah hian ka ngen duh bawk a. 

 Chu lovah pawh tuna kan tui in lai, gravity-a kan lak saw treatment pek miah 

lohva direct-a kan ei a ni a. Sawngte pawh saw augmentation scheme-ah hian a tel 

ve vekin ka hria a. Sawngte pawh saw treatment min pek sak thei se a hrisel zawk 

ang e, nausen thih tamna hmun a ni bawk si a. Chung avang chuan sawlai saw kan 

Minister zahawm tak hian rilru min lo sen sak a, hma min lak sak leh sauh turin ka 

chah duh a ni. 

 Demand no. 46, UD & PA, hei pawh hi nikum kan budget aiin kuminah hian 

tam takin a pung a ni, a lawmawm hle. Chutih laiin wages-ah hian nikum aiin kumin 

hi, kumin kan kum kal lai aiin kum leh turah hian kan dah tlem nasa a, hei hi eng 

nge ni a chhan min hrilhfiah se a tha hlein ka hria a. Chu lovah pawh Grant-in-Aid, 

general non-salary-ah pawh kum kal lai aiin kan budget thar turah hian a tlem leh ta 

a, hei pawh hi min hrilhfiah thei sela a tha hlein ka hria a. 

 Pu Deputy Speaker, central sorkar chuan Housing for All a ti a, kum 2022-ah 

India mi leh sa tawh phawt chuan India ram kum 75 independent nih lawm nan in a 

nei vek tur a ni tih hi a rilru a ni. Chumi atan chuan Housing for All, BLC kan tih te, 

Credit Loan Facility kan tih te, Mizoramah ngei pawh kan thu khawm tawh a. Kan 

District atangte pawh sawn mi tam tak kan rawn thehlut tawh a ni. Tun thleng hian 

dawng an la awm lova. Constituency dang te, District dangte hi dawng an awm tawh 

emaw ka hre lova. Keini saw chu dawng tu mah kan la awm lova. Mahse, Credit 

Loan Facility-ah kha chuan Siaha-ah mi panga chuan an dawng ve tawh a ni. Hetah 

hian kan Minister zahawm tak hian min hrilhfiah thei bawk se. Tin, eng nge ni tuna 

kan hmalakna chin tihte pawh kha a hnen atanga kan hriat theih beisei ta ila, Pu 

Deputy Speaker. 

 Tin, nichina kan rawn sawi tawh CADC chungchang pawh Governor-in ni 5-

a proposal a thehluh tawh kha vawiin thlenga election hun tur hriat a la ni lo hi 

hengte pawh hi min lo ngaihven sak ta se. Ni 23, April hi sorkar first sitting tur a ni 

dawn si a, a tlai deuh lawng maw tih kha ka sawi duh bawk a. 

 Demand no 48-na, Information & Communication Technology-ah hian 

Grant-in-Aid general leh non-salary kum kal lai ai hian tam takin, kum kal laiah  

` 1,247 lakh a nih laiin, kum 2018-2019-ah hian tih tawp a ni tlat mai a ni. Hei hi 

eng nge ni a chhan min hrilhfiah turin kan Minister ka ngen bawk a. 

 Demand no 31, Agriculture-ah pawh hian Grant-in-Aid salary hi kum kal lai 

ai hian kan budget, tun a tharah hian a let deuhthawa tihtlem a ni a. Hei hi eng nge ni 

a chhan tih pawh kha kan Minister zahawm takin min hrilhfiah thei turah ngai ila. 

 Tin, NLUP chungchang kha kan member zahawm tak khan a lo sawi tawh a. 

Pu Deputy Speaker, hei hi thil serious tak a niin ka hria a. DO letter, 9
th

 February, 

2018-a Chairman, NLUP Implementing Board atanga chhuak kha a ni a. Member 40 

kan awm a, 36 hnenah he DO letter hi sem a ni, 34 hnenah. Paruk hnenah he DO 

Letter hi pek a ni lo va. NLUP chungchang a ni a. A changtu Minister ngei khan 

nimin piah khan “A tuipuite tan chauh” tih tawngkam kha a chhuahin ka hria a, a 

vanduaithlak hlein ka hria. 

 Central scheme emaw, flagship programme emaw, heng zawng zawng hi 

state a nih chuan Mizoram sum a ni, party sum a ni lo. Chuvang chuan vawiina 

member  paruk  min pek lohte constituency-ah te hian he DO letter hi tuin nge 

dawng ang tih hi keimahah zawhna a awm a ni. 

 Chuvang chuan hei hi democracy rah behna a ni lo maw? Kan MLA puite 

rah behna a ni lo maw? Kan MLA puite hi rap bet ta ila keini hi kan ropui bik ang 

em tihte pawh hi kan inngaihtuah a pawimawh hlein ka hria, Pu Deputy Speaker. 

Chuvang chuan hei hi a theih chuan kan Minister zahawm tak hian ngaihtuah tha leh 

se, tih dan tur erawh chu anni ngaihdan ni ta se. Keini lam atang chuan hei hi chu 

democracy sorkarah chuan kan ti tur a ni lo tih hi kan ngaihdan a ni tlat a ni, Pu 

Deputy Speaker. 

 Demand no. 47, Irigation & Water Resources kha han sawi leh ta ila, Pu 

Deputy Speaker. Irigation & Water Resources-ah hian kum kal lai aiin ` 1064.17 

lakh in kan dah tlem a ni. Pu Deputy Speaker, civillization hi khawi atangin nge a 

intan thin kan tih chuan tui tha awmna atang hian a ni, civillization hi a intan thin ni. 

Indus Valley Civilization te pawh kan hria a, Egyptian Civilization te pawh Nile 

river vang, Mesopotamia te pawh Tigris vang a ni. Ei leh bara intodelh tuma ke pen 

si he Department hi kan hlamchhiah chuan hma lak kan tum dan hi a thelh deuh lo 

maw tih hi rilruah lian takin ka nei a ni. Chuvangin he Department tihchangtluna, 

hma kan lak chuan Agriculture-ah pawh hian hma kan sawn ngei dawn a ni tih hi ka 

hmuh dan a ni. Chuvangin he Department hi tlem chuan kan hlamchhiah deuh lo 

maw tihte hi rilruah ka nei a. Eng pawh ni se kan hma lama ei leh bar kan intodelh 

na tur chuan agricultural potential area nei zau kan ni lo a, chumi chawmtu tur chu 

he Department hi a ni tih hriaa chak zawka hma kan laka, rilru heta kan insen ve 

deuh hi a tul awm mang e aw tih kha rilru ka nei a ni. Pu Deputy Speaker, midang 

sawi tur tam tak an la awm a, ka duh tawk mai ang e. Ka lawm e. 

DEPUTY  SPEAKER :  Pu John Siamkunga ilo sawm ang. 

Pu JOHN SIAMKUNGA : Pu  Deputy. Speaker, ka lawm e. Awle 

vawiinah Department 7 demand kan sawi dawn a, rin aiin hun hi a tlem duh khawp 

mai a. Tlem tlem kan sawi den den te a nih loh chuan a ngaihna a awm dawn lova, 

khalai te kha kan sawi hmasa duh a. A hmasa berah chuan demand no.22-na, Sports 

&Youth Services Department hi tawi te a sawi ka duh a. Ram changkang leh kanglo 

kan tehna chu sports lama an ropui leh pui loh ah hian a ni thin a. Olympic kan nei 

thin a, heng Olympic ah te pawh hian ram changkang apiangin medal an la tam a, 

sports lamah pawh hian an thei nge nge thin a ni. Chu mi a nih avang chuan tunhma 

hun 2009 atanga vawiin thleng han ngaihtuah hian he sorkar hian nasa takin sports 

lamah hma min lak pui a. Changkanna kawng min zawhpui thui hle a ni tih hi a hriat 

a. International level ah pawh hian 2009 atanga   (Dy. SPEAKER  : Ngawi rawh 

aw, Chair kan han inthlak lawk ang e) nikum thleng ang khan Gold ringawt pawh hi 

International level ah pawh hian 48 lai kan lo la tawh a. Tin, Silver hi 33, Bronze hi 

36 lai kan la tawh a ni. Kan mite infiam theih dan te, Mizo thalai te infiamna lama 

an lo ropui ve zia hi. Ram an lo changkang chhoh zel chuan Sports lam atang hian 

an lo inpho chhuak hle in a lang a. 

 National level ah pawh hian kan medal lak zawng zawng belhkhawm hi 1552 

lai a ni. Tun hma Manipur ten an neih tur leh Manipur-in  hmingthatna leh 

thangthatna an lak tur zawng zawng  kha Mizo ten theihtawp chhuah a rilru senga 

kan han tih ve na lamah hi chuan Mizo thalaite hi an tha tawk a ni tih hriatna chu 

heng atang hian a lang a ni. Regional level-ah pawh hian medal 1016 lai kan la a, a 

ropui a, ka sawi tam hman lo. Kan in atang te sawn a lang a, Rajiv Gandhi Stadium 

te saw tunah mipui awm theihna tur gallery an sa leh mek a. Saw laia thil tih ropui 

deuh a awm hi chuan an kal duah duah thin a. Ral atangin kan thlir a, zan ah te hian 

a eng chuah chuah thin a hmuhnawm tham a ni a. Saw tiang ang ropui lutuk saw 

tunhmaa kan lo mitthla phak loh, a Congress sorkar-in hetia a lo din chho ta ruah 

mai hi thalai te tan chuan chona ropui tak a ni tih a lang in ka hria a. 

 Tin, a bul lawkah Hawla Indoor Stadium ah te engtik lai pawh khuan an 

hmang emaw tih tur khawp khuan an ri bawk a. Tin, Dengthuama Indoor Stadium 

te, stadium tam tak Mizoram-ah kan din a vawiin ah hian kan sawi seng lo ang a. 

Chutih rual chuan Mini-sport Complex tam tak a ding bawk a, Zoram chhunga thalai 

te hmakhua ngai hian he sorkar hian nasa takin helam ah hian tan a la a ni tih kha 

kan sawi duh a. Hmun hrang hranga kan changkanna te hi ka sawi vek seng lo ang. 

Boxing lam a ni emaw, Martial Arts, Volley Ball, Hockey emaw, International level 

ah te leh Olympic-ah te pawh kan mite an lo kal ve ta! Kumin ah te pawh kal tur te 

hial an awm a. A detail-in ka sawi hman lo a hun a tlem avangin. Chuvangin kan 

ram a changkang ve ta! Kan thalai te pawhin hma an sawn. 

 Tin, state dang te aiin kan te bik lo, kan thalai te hi an advance hle a ni. 

Tunah hian football ah ni se all India level-ah pawh kan changkang a, national 

players kan ngah a, Europe ram thleng thleng te pawh kan awm tawh a ni. Under 17 

FIFA World Cup te pawh kha, khata khel pha te pawh kha kan lo awm tawh a. 

Chuvangin thalaite future hi he sorkar-ah hian awmze awmin a kal a ni tih kha ka 

sawi duh a. 

 PHE Department hi tawi te a sawi leh ka duh a. Tunah hian Aizawl Greater 

Water Supply Scheme Phase-I leh Phase-II hi kan khawp khamlo tih kan sorkar hian 

a hria a. Hemi a nih avang hian nichinah kan hruaitu thenkhat ten an rawn sawi tawh 

a, tui nawm lohna hmun chu hmun nuam a awmlo tih he sorkar hian a hre chiang a. 

Chu mi a nih avang chuan augmentation of Aizawl Greater Water Supply Scheme 

Phase-I Phase-II kha tih tur a ni a, Phase-III in a kal dawn a. Tunah hian theihtawpin 

hna an thawk dawn a, a lung phum pawh hi kan Minister zahawm takin 17, March 

tun thla khan a nei a ni. Heng te kan han hlawhtlin hunah chuan nasa takin tui lamah 

chuan kan hnianghnar chho leh ang tih hi a rin theih a. 

 Tin, thil ho te anga lang ni mahse, sms hmanga tui haw ni tur kan han in 

hrilh te a ropui a. Fire Hydrant chungchang hi chu nichinah khan Chair atang ten an 

rawn sawi tawh a, ka sawi tawh lo ang a. Sawi tur a tam a, amaherawhchu ka sawi 

seng lo a. Ka bial ang ah te pawh khian  kan sawi kai duh chu Hnahthial te saw tui 

kan pump tawh a, kan nuam a ni. Aizawl let hian kan nuam tawh a, tui semtu chan a 

ngai tawh lova, an herh hawng a, an chawi tam lutuk hlauvin a neitu ten an herh 

phui tawh zawk a ni a pipe  kha. Chutiang khawp chuan kan tha tawh a. 

 Tin, Cherhlun-ah te pawh tui pump a ni tawh a, heng te hi kan Minister hian 

a la hawng lo a. Engtik ah nge hawn a tih dawn? Kan hmang char char tawh a. Tin, 

kan ngen duh chu Cherhlun-ah khian tui kan pump chhuak tawh a, a khawl enkawltu 

leh tui pump-tu hi kan nei tlat lo mai a. Heng te hi MR emaw talin, a nih loh pawhin 

hemi khawl operator tur ang te hi chu min  pe thei se kan lawm khawp ang tih kha 

kan ngen tel a ni. 

  UD&PA, Demand 46-na hi tawi te sawi leh ka duh a. Ram a changkan 

chuan bawlhhlawh a tam nge nge a. Tun hmaa bawlhhlawh anga kan ngaih vak loh 

kha bawlhhlawh a lo ni zo tawh a. Tun hmaa awnga phiah thlak mai mai ang kha thil 

a lo ni thei tawh lo a. Khawlaia kan theh mai mai emaw, khawilai dai fem deuh 

hleka kan theh ang mai mai kha a theih tawh loh. Mi an lo changkang tawh a, ram a 

thang a, mipui kan lo tam tawh a. Chumi a nih avang chuan Solid Waste 

Management, engtin nge kan bawlhhlawh te kan buaipui ang tiin nasa takin hma lak 

a ni a. Hetah hian UD&PA hian a thawh hlawk hle a ni. 

 Tunah pawh hian AMC lamah motor 54 lai pe in a tawih chi dahna te, 

tawihlo chi dahna te chutianga thliar chuan hma kan sawn nasa hle a. He Congress 

sorkar chhung hian ram dang kan hmuh thin sap ram kan tih te ang tluk khawp hian 

a lang a pau hi chuan kan thang ve tawh a ni. Amaherawhchu hetianga Smart city 

kan buaipui lai hian mipui hi kan smart ve phawt a ngai a. Kan smart ve-a kan 

changkan ve loh chuan thil changkang lo lut te hi duh angin kan hmang thiam theilo 

a. Mahse sorkar hian min kai dawr dawr a, kan thang chho ve zel a, kan thiam chho 

ve mek zel a ni tih kha kan sawi duh a. 

 Tin, kan zun leh ek leh kan thli te hi a lo bawlhhlawh a, kawrah a luang thla 

zel a, a tawp ah chuan kan tui pump-ah eitur ah bawk kan pump let leh thin a. Khami 

a nih avang khan UD&PA hian hmalakna hnuaiah nasa takin hma lak a ni a. Tah 

chuan Sewage Treatment Plan te, a hmunah te pawh kan en tawh a, heng ah hian 

nasa takin hmaa la a. Heng ho kan bawlhhlawh te, hrisel lohna thlen thei tu leh lui 

tui ti bawlhhlawhtu te, hetiang treat dan hi zawng in tunah hian hma an la a. Tunah 

Aizawl khaw chhungah hian km 45 lai pipe an phum tawh a ni. Heng ang te hi 

hmasawnna ropui tak a ni a, kan ram in kan tih ve theihloh tura kan ngaih ang chi 

changkanna lo lut zel hi a ropui tak zetin ka hria a. Thil tam tak a awm a, mahse 

khang kha chu ka sawi tawh lo ang, demand sawi tur a tam si a. 

 Agriculture Department-ah hian tlem han sawi leh ka duh a. Tuna a lan dan 

hian kan thar chhuah hi metric ton 61516 kan thar chhuak a ni. Kan mamawh ang hi 

chu helai ziaka kan hmuh dan hi chuan kum 1-ah metric ton 180000 daih a ni. 

Chuvangin hmalak kan la ngai hle a, tunah hian potential area hi hectare 74000 

chuang a awm a, kan siam tawh hi 17000 hectare vel chauh a ni. Chumi a nih chuan 

57000 hectare vel hi hmalak theihna a la awm a ni. Chumi tur chuan tunah pawh 

hian theihtawpin hma an la chho a, NLUP hnuai a ni emaw, thil dang dang ah nasa 

takin hma an la a, heng hi a ropui ka ti. 

 Tin, kan sawi kai leh lawk duh chu, hma an lak nasat em em na ka bial 

chhung South Vanlaiphai-ah khian quarter Agriculture hnuaia kan neih te khi a chhe 

tawh em em hlawm a, sak that an ngai tawh hle mai a, khing te ang te khi min sak 

that sak sela, Thingsai Agriculture quarter tih te. Heng te hi kan hotu ten min sak sak 

theih chuan nasa takin khi lamah pawh Agriculture link road leh thil dang dang ah 

hma lak na te a awm a ni tih kha kan sawi duh a. 

 Tin, Agriculture Recharge Wing lamp hi sawi ka duh viau a, mahse ka sawi 

thui hman lo ang a. ITC lam Hnahthial-ah kan institution neih ve chhun te saw kan 

hmang tangkai a. Mizoram sorkar-in mi tam tak train chhuahna atan leh eizawnna 

siam nan te a hmang a. Lo nei mi te tan zir tur a awm a, thil dang dang trade hrang 

hrang atan a tangkai hle a. 

 Tin, KVK saw Lunglei District angin Hnahthial-ah a awm a, an tangkai em 

em a. Ka tlawh fo a, lo nei mi harsatna te an su kiang nasa a, thlaiin natna a tawhte 

leh thil dang dangah pawh a hmunah an kal loh pawhin saw lai hmunah sawn 

kuthnathawktute an ko khawm thin a. Kan hmang tangkai hle a ni tih kha ka’n sawi 

duh a. 

 Tin, KVK hi district tinah a awm a, an tangkaina zawng zawng erawh  chu 

kan sawi seng lo. Ka bial chhunga a lo awm ve avang hian ka tlawh ngun a, a 

tangkaina  hi chu ka hmu. Soil testing leh  thil  dang dang an ti a. Kan ram hi thil tha 

duh viau mahse enkawl zui a ngai em? Laterite soil tihte kha, soil kha a thur nge thur 

lo tihte thlengin an lo test sak thin a, a tha turte an lo hrilh thin a, khalai te kha a 

lawmawmin ka hria. 

 Tin, Soil chungchang, Land Resources, Soil & Water Conservation hi Pu 

Chairman, tlemte han sawi leh ka duh a, min lo hrethiam la. Helai hi Coffee 

plantation hi an ti nasa a, ka bialah pawh khian chhungkaw sawm leh pasarihin hma 

an la a. An nei zau hlawm hle a, engzatte nge an chin tihte kan inkawm ho-naah kan 

sawiho thin a. Thenkhatte phei chuan a sang telte pawh an lo phun ve tawh a ni. 

Hengte pawh hi enkawl ngai tak, natna vei ve thinte an nih avangin Coffee Board-te 

pawh an approach tawh a. Tin, chutihlaiin KVK lama mithiamte pawhin an pui a. 

Tin, Soil Department lam atangte pawhin an pui bawk a, ngaihsak an ngai hle a ni 

tih kha ka’n sawi duh a Coffee plantation khi. 

 Tin, Rubber plantation hi a tha a, Mamit District lamah Rengdil-ah te, 

Kanghmun-ah te, West Phaileng leh Hmunpui lamah an kal pui nasa a ni.NLUP 

hnuaiah an kalpui a, NABARD hnuaiah an kalpui bawk a, heng hi nakina kan asset 

tak tak turte an ni a. chutihlai chuan ka bialah khian Soil quarter khi Thingsai,  

Cherhlun, South Vanlaiphai-ah te khian an tha tawh lo va, hengte hi min sak that 

theih chuan a lawmawm hle ang. 

 Pu Chairman, tlemte minute hnih khat lek, Irrigation & Water Resources 

Department demand no. 47-na hi, hemi hi Agriculture nena thawk dun Minister 

pakhatin a lak a ni a. Nichina potential area kan sawi te, under cultivation-a awm te, 

tunah develop ngai te kha a lang a. Irrigation-ah hian nasa takin hman lain MI 

project-in a cover hi hectare 18000 a ni tawh a ni. Tunah hian hma lakna tur tam tak 

an la nei a, tunah pawh hian an la mek zel a. Tunah hian MI project hi 439 lai an kal 

pui a, khing ka bialahte pawh khian nasa takin  kan chhawr, Mat zau lamah te, 

Ngawizawl project lamah te. Pu Chairman, a tawp nan tak tak tawi te in Information 

& Technology  Department demand 48-na hi. Tunah hian Mizoram chhungah  

Information & Technology-in an hmuh dan chuan thingtlang khua 763 an awm a, 

hei hi optical fibre-a thlun zawm vek tum a ni. Chutiang atan chuan theihtawp an 

chhuah a. Mahse kan ram hi a bakbahai ve a, hmun tam takah phum theih loh a awm 

a ni. Khami a nih avang khan chung harsatnate pawh chu sut kian theih nan electric 

bante hman ve theih dan te an zawng chho zel a ni tihte kha kan hria a. Tin, tunah 

hian kum 2019-a hawn mai tur an thlun zawm tawh khaw 95 lai a awm bawk a. Kha 

zawng kha ka sawi tawh mai ang  Pu Chairman, hun ka hmang rei tawh em a. 

Tichuan kan Minister-te pahnih Pu Zodintluanga leh Pu K.S Thanga te demand hi ka 

thlawp a ni e. Ka lawm e. 

CHAIRMAN   :  Pu K. Lalrinthanga. 

Pu K.LALRINTHANGA  :  Pu Chairman, ka lawm e. A hmasa berin Sports 

& Youth Services atang hian tan ila a that ka ring a. Kan Minister zahawm tak hian 

Vairengte-a kan field laih lai kan laih zawh theihna turin cheng nuai 10 leh kan field 

no. 2 hman lai pavillion siam lenna turin nuai 5 hmanni lawk khan min pe a, kan 

lawm em em a, House kal tlang hian lawmthu sawi hi a tha-in ka hria a, chuvang 

chuan a chungah lawm thu ka sawi a ni. 

 Chutih rual chuan Vairengte field no.1-ah khuan Indoor Stadium sakna  turin 

project kan siam tawh a. Planning Department-ah kan submit tawh a, kan Minister 

zahawmtak pawh hian a hria a. Min ngaihven pui viau a mahse a la remchang lo ni 

turah ka ngai a. Tun dinhmunah hian bawhzui a hun ve leh tawh viau-in ka hria a, 

hei hi chu min tihhlawhtlin sak se tiin a tharin ka han ngen ve leh a ni. 

 PHE Department-ah hian ka sawi duh chu Bilkhawthlir-ah tui lakna turin 

nuai 780 aia tam min pe a. Chu pawisa hmang chuan hna an thawk ta a. Pawisa 

sanction a awm kim hma hma-in hna min zawh sak a, hawn hma-in hun rei tak kan 

hmang hman a ni. Chutichuan pawisa sanction a awm kim hnu-ah Governor hawn 

turin ruahmanna  siam a ni a Governor-in min hawn sak a, kan lawm tak zet zet a ni. 

Kan Minister zahawm tak chungah hian lawmthu ka sawi a ni. Tin, chumai bakah 

chuan extension atan nuai 133 min pe leh bawk a, chu chuan hna an thawk a, an zo 

leh vek tawh bawk a, kan lawm hle a ni. Vairengte-ah nuai 783 hmangin tunah hian 

tui pump siam that hna an thawk mek a, lawmawm kan ti tak zet zet a. Tunah chuan 

Vairengte kal apianga thal lai a nih tawh chuan tui harsa tih sawi ziah kha a lo reh ta 

a, kan lawm hle a ni amaherawhchu an la zo kim chiah lo. Helaiah hian ka tarlan 

duh chu Vairengte-ah khuan PHE SDO post a awm ve a, JE post-te pawh a awm ve 

a, khuta thawk turte khu Kolasib-ah min camp san daih mai a ti ila a dik awm e. 

Kolasib atangin a rawn vil a, a buaithlak viau a. Eng emaw harsatna a awm chang 

pawha koh mai tur hi an awm lo va. Chuvangin kan Minister hian anmahni post-ah 

ngei hna thawk tura min dah sak turin ka ngen duh a. Khawngaihtakin min dah sak 

theih chuan ka lawm hle ang tih ka’n sawi a ni. 

 Thingthelh, tui harsatna em em (thal tun ang hunte a lo thlen tawh chuan) 

phone rawn ri reng mai, “kan tui lakna tur hi engtin nge ni ang?” an rawn tih reng 

thin kha Minister hnenah kan thlen a. Harsa chung chungin min buatsaih sak a, 

cheng nuai 123 hmangin tunah hian an thawk mek a, an  zo lek lek tawh a. Electric 

Department lamin a pump-na tur current min la siam sak mumal loh avangin kan la 

hmang thei chiah lo va hman theih lek lek tawh niin ka hria a. Department lam atang 

chuan an hna turte an zo thawkhat tawh niin ka hria a, an chungah kan lawm tak zet 

zet bawk a ni. 

 Tin, Bukvannei-ah cheng nuai 110 zet hmangin tuizem te min siam sak a, an 

chungah ka lawm hle a. Heng bakah hian hmun dang tam tak Phainuam-ah te, 

Saihapui V, Buhchangphai leh North Chhimluang-ah te tuizem tam tak tui khawlna 

tur  min siam sak a, kan lawm hle a. Chutih rual chuan ka han tarlan leh duh chu 

Phainuam-a kan tuizemah khuan tui lut turin hma lak a la ngai a. Mipui ten kan 

department-te hnathawh hi an la hmang tangkai chiah thei lo a, chuvang chuan 

ngaihtuahna thar min siam sak turin ka ngen a ni.  

 Demand no. 46-na, UD & PA hi han kal leh ta ila. Aizawl Development 

Authority atangin Chief Minister zahawm takin UD & PA –ah min hlan kai sak a, a 

ngaihna hria Chief Minister kan nei a. Tin, department enkawl thiam tak Minister Pu 

Zodintluanga’n UD&PA a enkawl atang hian hmasawnna duhawm tak tak Aizawl 

khawpuiah te kan nei a, a lawmawm tak zet zet a. Kalkawng pengthuam hmun 

thenkhatah motor-a kan han kala kual hleihtheih lohna laiah te, inpelh dawna 

harsatna laiah te leh hmun tam takah kawng peng thuam an ti zau-in an ti hniam a, a 

rualrem lo laite an siam a, a lawmawm tak zet zet a. Chutihlai chuan, ka han dil ve 

leh duh chu, Zotlang-ah khuan Vaivakawn atangin kan peng chho a. Kan pen 

chhohna kalkawng khu a zim em em a, motor in pelh hleihtheih loh leh kalkawng 

kawi a nih avanga han in tawk deuh thut thut, back deuh fo ngai a awm a, chu chu a 

hnenah pawh hian kan sawi tawh a. Khulai kalkawng khu zauh theih a ni a, hmun a 

awm a, thenkhat lai phei chu mi in a ni a. Amaherawhchu, kalkawng zauh thei lai te 

a nih chuan tiin tlem-a-zawng hlawkna te an neih ve dawn chuan an ram kha 

kalkawng atan pek an phal a. Khutah khu chuan hma min laksak tha leh se tih hi ka 

ngen duh a ni. 

 Tin, UD&PA hian district headquarter-ah te hian development work ang te hi 

an thawk ve nual tawh a. Nichina kan member pui ten an sawi ang khan notified 

town-ah hian rawn in zar pharh ve tan tawh tha in ka hria a. Kolasib district-ah 

chuan khung Kawnpui te, Vairengte te, Bilkhawthlir te ah khuan rawn in zar pharh 

sela khawlai chei tur tam tak kan nei ve in mipui pawh kan ngah ve tawh a. Chutiang 

zelin mipuiin nasa zawkin kan tangkai pui theih ka ring a, chu chu ka han tarlang 

duh a ni. 

 Pu K.S.Thanga demand no. 31-naah hian han kai chho ta ila. Agriculture link 

road kan han nei thei hi lawmawm ka ti tak zet zet a. Tunhmaa Congress party  

1998-2008 chhunga opposition kan nih lai khan kan party-ah ka sawi ve thin a. 

Agriculture link road hi a tam thei ang ber lai ila. Chuta tang chuan kan lo neitu ten 

an thar chhuah te awlsam zawkin a hralhna tur hmunah phur chhuak thei sela. Kan 

thil thar chhuah te hi an hralh tlawm thei ang a, chutianga an hralh tlawm theih 

chuan a tam zawk an hralh theih phah ang a, awlsam takin an phur thei ang a, 

farmers ten hlawkna an tel tam thei ang a, a leitu tur te pawhin tlawm zawkin an lo 

lei thei ang. Hmun dang atanga thlai lo kal te hi kan dangchat thei ang tiin ka sawi 

thin a. Amaherawhchu, tun dinhmunah chuan vanneihthlak takin a ngaihna hria 

Chief Minister leh Minister te kan lo nei ta a. Link road te kan lo lai ta a, hetia kan 

laih teuh lai chuan thil dang a rawn piang leh ta a. Kan kalkawng laih te kha a lo 

diak ta a, fur ah motor kal hleihtheih loh te in a awm a. Ngaihtuahna thar a lo piang 

leh ta a, stone soling tih te a lo awm thar leh a. All weather road siam turin kan 

Minister te ngaihtuahnaah a lo awm leh a. Tun dinhmunah pawh kan Minister 

pawhin khatiang te kha a han siam leh zel hi  farmers ten an tangkaipui hle dawnin 

ka hria a. 

 Kan opposition member te pawh khan nichinah khan all weather road ni turin 

siam ni se an tih kha tunah hian kan kalpui ta zel hi a lawmawm ka tiin lawmthu ka 

han sawi duh a ni. 

 Tin, ka sawi leh duh chu NLUP hi a ni. NLUP la dawng ve lo mi thenkhat in 

dang thar te an lo awm a. Mi thenkhat eizawnna mumal nei lo te tan sorkarin NLUP-

a tanpui turin ruahmanna a siam leh hi lawmawm ka ti tak zet zet a. Mi tam takin 

eizawn nan an hman phah leh dawn niin ka hria a. Tin, NLUP tharchhuah hi price 

support pe ila tha in ka hria a, Shimla-ah khuan sorkar term hmasa khan PAC 

hmingin kan kal a. Chuta kan zuk hriat chu pear thei te leh apple te an ching nasa em 

em mai a. Sorkarin 40 per kg price support a pe a. Market-ah cheng 70 a nih lai khan 

cheng 40 pawha an hralh theih loh chuan sorkarin cheng sawmli khan a lei sak  

thin a. 

 Chutiang deuh chuan heng kan oil palm thar te, kan hmunphiah thar te leh 

thil dang dang kan thar te hi price support pe ta ila in kan farmers te an phur deuhin 

ka ring. 

 Tin, thil pakhat ka sawi leh duh chu Soil & Water Conservation Department 

hianin project cheng vaibelchhe za sawmkua leh pasarih zet mai an lo nei reng mai 

hi (ka’n belh khawm atangin ka hria a) a lawmawm ka ti a. Tun hmain Soil & Water 

Conservation Department atang hian project a la awm mumal loh thu te kan Chief 

Minister hnen atang hian kan hria a. Nasa takin hma an la in tan an la a, hetianga 

project an han nei thei hi lawmawm ka ti a, hlawhtling se ka ti tak zet zet a ni. Pu 

Deputy Speaker, Pu K.S. Thanga leh Pu Zodintluanga te demand hi pass turin ka 

rawn support a ni e.  

DEPUTY SPEAKER    : Tunah chuan Dr. B.D.Chakma. 

Dr. B.D.CHAKMA  : Pu Deputy Speaker, ka lawm e. Speaker leh 

Deputy Speaker ai hian Chairman hi a strict viauin ka hria, warning bell hi a hmet 

zel a ni. Tuna kan Minister zahawm tak Pu Zodintluanga Demand zawng zawng chu 

ka sawi vek lo mai ang a. PHE chungchangah hian tlem ka sawi duh a. Kan Minister 

zahawm tak leh mithiam tak kaihhruaina zar ah kan awm a. Ka bial ah hian khaw 

tam tak a awm a, a vaiin 83 village ka nei a, chung zingah chuan water supply 

dawng khaw tam tak kan nei tawh a. Engpawh ni sela kan lawm rual rual in ka 

ngenna chu khaw pali emaw panga velah hi chuan tui harsatna a la awm a ni. 

 Tin, chhim lama Parvatui saw Mizo khua a ni a. Parvathu chu Bru khua a ni 

a; tin, Damdep khu Mizo khua tho a ni a, Longpui Ghat nen, hemi bial pali ah hian 

tui connection hi an la nei lo. Department lam atang chuan base line survey kha vawi 

hnih lai an nei tawhin kan hria a, mahse, an tui pek theih loh nachhan khu ka la hre 

chiah lova. Longpui Ghat khu ka bial chhungah chuan second largest village a ni a, 

sumdawnna lamah pawh hian Chawngte aiin Longpui Ghat khu chu a ropui zawk a, 

tun thlenga tui connection an neih theih loh nachhan hi engvang nge ni? A khaw 

mipui te tan chuan a hrehawm lutuk. Chuvang chuan tui source hi awm lo mah sela 

Tuichanglui hi chu a awm ngei mai a, a hnai vai bawk a, irrigation atanga tui hi kan 

lak theih loh pawhin solar pump hmangin Longpui Ghat hi tui pek theih ni se. 

 Tin, Mizo khua pahnih Parvatui leh Damdep hi tui source a awm chu kan hre 

lova, a bik takin Damdep kha tui hi a harsa lutuk an ti a department lam ten. 

Amaherawhchu, tui a harsat pawhin rain water harvesting hi chhungkaw tin a sem 

theih dan hi a awm ang em? tih kha a concerned minister hnen ah ka ngen duh a ni. 

 Tin, Chawngte area pawh hi khaw thang chak tak a ni a, tuna kan tui 

connection awm sa pawh hi an in daihlo lutuk a, chuvangin greater water supply 

scheme hi NEC hnuaiah nge, khawi laiah emaw chuan priority list chu a awm in kan 

hria a. Chawngte area ah hian tui hi a harsa em em a, a bik takin Kamlanagar-4 

pawh hi Village Council lian tak a ni a, chung chuan tun thlengin tui connection hi 

an la nei lo. Greater water supply hnuaiah pawh hian Kamlanagar-4 pawh hi dah 

belh thei se tih hi ka ngen duh a ni. 

 Tin, Information & Communication lamah, ka bial chhung kalkawngah fibre 

optic line tam tak ka hmu tawh a, engmah bun lovin pipe line hi vuah ringawt a ni, 

misual tam takin an ru a, tunah chuan hmuh tur pawh hi a awm meuh tawh lo a ni. 

BSNL Office-ah kalin ka va zawt a, tu kutah nge a awm? Tu in nge enkawl tih ka 

zawt a, mahse BSNL staff te chuan hei chu keimahni kut a ni lo an ti zel a, 

chuvangin uluk deuha enzui theih ni se, tu kutah nge a awm a, tu enkawl nge he 

fibre optic line hi. Tunah chuan engmah hmuh tur hi engmah a awm lo, a chhe vek 

tawh. 

 Tin, Sports lamah pawh sawi tur tlem ka nei a, Hmanah pawh kan concerned 

Minister hnenah hian lehkha ka thehlut tawh a. Sports infrastructure hi chu NEC 

hnuaiah hian a awm niin kan hria a, priority list-ah artificial grass pawh phah turin 

provision lam pawh a awm in kan hria a. Concerned Sport Minister zahawm tak 

hmalakna hnuaiah tun tumah a nih loh pawhin term tharah pawh Sports Minister hi a 

ni dawn tho tho a ni a, term lehah chuan Chawngte-ah football ground hi min laih 

sak thei se NEC hnuaia project hmangin ka ngen duh a ni Pu Zodintluanga, hon’ble 

Sports Minister leh PHE Department  Minister ni bawk hi. 

 Tin, Agriculture-ah hian fakna lam ringawt a ni mai a, sawiselna lam a awm 

lo a. Hun rei lo te MoS a lo ni a, hemi chhung hian a bik takin agriculture link road 

leh NLUP lamah ka fak lo thei lo a ni, Most appreciable works hun rei lo teah a ni a, 

term tharah pawh full term a neih theih chuan agriculture link road hi ram pumpuiah 

a siam dawn a, siam pawh a harsa ang, agriculture lamah pawh fakna tur hlir a ni, a 

taima tak tak a ni kan Agriculture Minister hi. Member thenkhatin, MLA bial 34-ah 

chauh NLUP sum hi a luang tiin an sawisel a. Mahse hon’ble Finance Minister 

budget speech-ah pawh point no. 33-ah hian a ziak a, “as per requirement the 

allocation for NLUP may further increase over and above the estimate for the year 

2018-2019’ tih kha uluk takin chhiar ta ila, underline meaning kha engnge a 

awmzia? As the most flexible, accessible point a ni a hei hi, term leh a uniformity 

awm vek dawnin a lang a. MLA 40 zingah 40 hi Congress kan nih theih dawn chuan 

chhim lam atanga hmar lam thlengin NLUP sum hi a luang zel dawn a ni, MLA 

zawng zawg Congress in nih chuan in bialah sum a lut lo tih a awm lovang, a lut vek 

ang, a luang vek ang, hetiang zawngin a ziak a ni, flexibility a awm a Pu Deputy 

Speaker. Term lehah Congress kan sorkar chuan mipui te pawhin an hria a, harsatna 

an tuar nasa khawp mai a, bial zawng zawngah NLUP hi a luang vek dawn a ni, chu 

tak chu ni thei se. 

 Kan Minister zahawm tak te pahnih demand hi keipawhin ka pawmin  ka 

support e. Pu Deputy Speaker, ka lawm e. 

DEPUTY SPEAKER : Hun i hmang thiam khawp mai. Er. 

Lalrinawma i lo sawm ang.  

Er. LALRINAWMA  : Pu Deputy Speaker,  ka lawm e. Vawiinah 

demand nos. 22, 25, 46 leh 48, 31, 33 leh 47 te kan sawiho dawn a ni a. Budget 

Session tak hi chu member zahawm tak te pawhin an lo sawi tawh angin a tawpna 

ber tur te a lo ni ta a, a lunglenthlak dawn khawpin ka hria. Tin, kan Minister 

zahawm tak Pu Zodintluanga hi a vannei khawpin ka hria a, a chan hi pathumah hian 

a pung a, Sports-ah te phei chuan 100-ah 94 bawr vel a pung chho a. Information & 

Communication Technology-ah phei chuan 100-ah 70% vel a nia, PHE-ah chuan 

tlemin 100-a 1% velin a tla thla a, UD&PA a pung leh deuh a. Pu K.S. Thanga hi 

Agriculture-ah hian 100-a 24% vel pungin a dang chu a tla thla vek mai a nikum 

lampang aiin. Irrigation-ah phei chuan 100-ah 17% laiin a tla hniam a. Engpawh ni 

se, pawisa siam rualna a ni turah ngai ila, a tha vekah ngai ila a thain ka hria a. Sawi 

tur a tam khawp mai a, a mal te te in kan sawi seng lo vang a, kan sawi loh te pawh 

ka ngaih pawimawh loh vang ni lovin, ka ngai pawimawh vek tho a, hun a chep 

deuh vangah min lo ngaihsak ula ka duh a. 

 A hmasa bera ka sawi duh chu PHE hi a ni a. A pawimawh khawp mai, kan 

Minister pawhin a theih ang chuan hma a la a, a fakawm khawpin ka hria a. Ka rilru 

leh ngaihtuahna-in a vei em em chu nichina an bialtu MLA zahawm takin a sawi ang 

khan Subject Committee-III-in Siaha Water Supply Scheme kan en tum a, he House-

ah pawh Report chu pek a ni tawh tho a, agreement copy kan buaipui em em kha, a 

agreement kha a chhe lutuk a, an agreement copy-ah khan (hun) stipulated period 

kha thla 30 an pe a, an rate kha thla 24 chauh kha a dam a ni, thla 6 chhung atan 

khan rate kha a nung ta lo reng reng a, enga mah hma in kan hna zawrh chhuah kha 

a daih lovin kan zuar chhuak tihna a ni a, khang te kha an siam fel tawh em? Engnge 

tuna a thlen chin? Standard bidding document te kha hman a ni tawh em tih te kha 

nakinah min rawn hrilhfiah theih chuan a lawmawm khawp ang. A chhan chu 

agreement a chhiat lutuk chuan sorkarin sum a chan fo thin a ni. PHE-ah pawh 

khatiang agreement tha lo tak mai ka ti kei chuan, ka hmuh phei hi chuan, ‘in hna 

thawk tur hian kut hnung ruakin min chhuah ula, ka thawk zo thei hrim hrim ang’ ka 

ti a ni. Advance-a pawisa lak theih te kha a tam lutuk a, khatiang kha engnge 

chanchin in report theih chuan a lawmawm hle turah kan ngai a.  

 Tin, a dawt leh ka sawi duh chu tanky pawp tam lutuk hi a ni. Hmanniah 

inleng ka nei a. ‘E! in khuaah tanky in nei tha dawn hle mai, ka lo hria a’, ka ti a. 

Engamah hmaa min chhanna chu, ‘a phui leh awm chuang lo em mai,’ a ti ringawt 

mai a. A rilruah khan sorkarin tanky kan siam leak nasa lutuk hi a vei hle niin ka 

hria a, ka ngaihtuahna a thui khawp mai a, kan Minister zahawm tak pawhin 

ruahmanna thar chu siam a ngai a ni. Sum tam takin tanky kan siam a, mipuiin 

nghakhlel takin kan thlir a, tui kan han dah dawn a, tui a tling leh hleitheilo lai hi a 

lungchhiatthlak thin. Chuvangin, ruahmanna thar, ngaihtuahnaa kan sen a ngai a ni 

tih kha ka sawi duh a. A dawt leh a kan sawi duh chu Mizote chu tlang ramah khaw 

lu kan pan a, khaw mawng kan kalsan a, tuihna awmna lampang turah kan awm 

deuh zel mai a, khaw te deuh te, khaw lian deuh te kan awm a, tui  harsa deuh si a, 

chuvang chuan tui hna tha si, lian pui puia lak theih si loh hi a pump emaw, solar 

emaw lampang chi-a ngaihtuah a tha awm mang ka ti deuh a, NEDP te pawh a awm 

tawh a, pawisa scheme lian pui pui lem lo, pump lian vak lova han tih mai theih chi 

ang hi uar thar ta ila, tui kan mamawh tam tak hi chu kan phuhruk thei mai awm 

mang e tih ka ngaihtuah a. Ka bialah te pawh hmun thenkhatah chuan khatiang te 

khan ka han ti a, a tha phian mai a. Tin, ruah tui kan dawn dan tur te pawh hi 

thingtlang lamah a bik takin ngaihtuah a ngaiin ka hria a, Biakin te, Community Hall 

te a awm a, ruahtui khawl nan tanky tha deuh siam ta ila chuan kan zia deuh awm 

mang e aw! Heng te pawh hi ngaihtuahna zau zawk hmang ta ila. Entirnan, Hall 

chung te emaw, Biakin chungte emaw ang chi a ruah tui khawl ang chi kha a tha 

awm mang e tih kha ka rilruah a awm a ni. Tin, ka bial chhungah Thinglian-ah, tui a 

harsa a nakum lamah tanky te min siam sak dawn a ni in alang a, lawmthu kan sawi 

nghal hrim hrim bawk ni se la. 

 Tin, Tlungvel khuaah khian SDO an awm a, quarter hi kan nei tha mumal 

lova, tunah pawh JE-in a lo luah tawhte kha kan han zawm a, tikhan kan han siam 

rem vel a.  Khingte khi quarter te min la sak sak theih chuan, JE phei chuan hmun 

dangah in a luah ringawt tih te ka hria a, a zia lo hlein ka hria a.  Engpawh ni se kha 

laite kha min lo hriatsak se tih kha ka han sawi duh a.  Kha kha PHE-a ka sawi theih 

chu ni mai sela. 

 UD & PA lam hi sawi ka duh a.  UD & PA-a ka’n sawi duh lai chu, Housing 

for All kha an nghakhlel khawp mai a, ka bial lamah pawh Chhiahtlang khua te an 

tel ve a. Tun thleng hian a engmah hi thawm kan nei ta lo reng reng mai a.  A thlan 

lai leh a buaipui laia kan han phur hlawm tehreng nen!  Hengte hi a nawr chak theih 

em ka hre chiah lova.  Engpawh ni se, hma lak chak theih ni se a tha khawpin ka 

hria.  Tin, Aizawl lamah hian Credit List Subsidy Scheme hnuaia loan han la te 

pawh kha pawisa hi an hmu tha hleithei lo ni awm anga sawi deuhte pawh hi a 

awmin ka hria a.  Hengte hi khatianga District level Screening Board Committee-in 

an lo pawm tawh kha chu Bank lam pawhin pawisa ui bik lo se.  Heng hi Sorkar tan 

pawh mualphona niin ka hria a.  Chuvangin Bank lam te pawh biaka pawisa lak 

theih lohna lai te pawh kha zirchian a thain ka hria.  

 A dawt lehah ka’n sawi leh duh chu  footpath chungchang hi a ni.  MLA 

zawng zawngte chuan lehkhabu kan dawngin ka ring a.  Scientist pakhatin a rawn 

thawn kual vek kha.  Ka’n chhiar thin a, ka ngaihtuahna a ti thui khawp mai a.  

Footpath pawimawh nasat si zia leh nek anih nasat si zia hi ka rilruah a thar khawp 

mai a.  Kan Aizawl khuaah ngei pawh hian kan nawr nasa lutuk tur hi kan ven chhoh 

hret hret a ngaiin ka hria a.  Kha Scientist pa ina lehkhabu min rawn pek theuh han 

ngaih pawimawhna ni pah fawmin, a thahnemngaihna kha a lawmawm em em a,  ka 

han sawi chhuak hrim hrim ni ta se.  

 A dawt leh a ka sawi duh chu Information & Technology chungchangah hian 

an hna pakhat Allocation of Business-a in ziak ang hian, ‘matter relating to E-

Governance’ tih a inziak a.  Hetah hian department tam tak chu (tunlai chu 

Computerization kan ching chho a)  thiam mang hlei lova completion certificate pek 

ve mai mai te hi a awm niin a lang a, hei hi a zialo khawpin ka hria.  Subject 

Committee III bawkin Civil Hospital computerisation chungchang a lo en tawh 

Report pawh hetah hian thehluh tawh a ni a.  Khata a lan danah pawh khan a thiam 

lo pui khan completion certificate an lo pe a. A  hmanna turah a thawk kim leh thei 

si lova, pawisa an lo pe vek tawh si a.  Khatiang chi te pawh kha he Department hian 

an en hi a thain ka hria, Pu Deputy Speaker.  Chu mai piah lamah a dangte pawh a la 

awm ang.  Heng computerisation te phei chu a software te a to si a, crore tel man zel 

a ni bawk si a.  Tunah pawh hian hmun thenkhatah a awm tih chu a hriat a, Hospital 

lo pawh kha.  Khatianga completion certificate pe theitu turin heng department te 

pawh hi kha lamah rawn inzarpharh ta sela, vawiina sum tam tak kan sen hi kan hum 

thei lo maw, mipui sum a ni si a?  Kan senso na man phu ngei chu hengte pawh hian 

thawk chhuak se tih lai kha rilruah a awm a ni tih ka’n sawi duh a. 

 A dawt leha ka’n sawi duh chu Pu Deputy Speaker, kan Minister zahawm tak 

Pu K.S. Thanga demand-ah hian Agriculture chung chang hi a ni a. Agriculture hi 

kan ramah chuan ram leilung hausakna dang kan neih loh avangin kan innghahna 

ber pakhat a ni a,  chuvang chuan a pawimawh tak meuh meuh a.  Link road te pawh 

kan lai nasa a, a lawmawm hlein ka hria a, heng link road te hi ka bial-ah te pawh 

engngemaw zat laih a ni a.  Heng kan laih te pawh hi vantlang mamawh lai hi kan 

ngaihtuah thiam hi a tha awm mang e aw tih lai hi ka rilruah a awm a.  Thingtlang lo 

neih te hi hmanlai atanga kan lo uar a ni a, Macro-Economics Framework Statement 

2018-19 a a lan dan khan NLUP kan tih 2011-12 to 2015-16 chhung hian 

Agriculture-a kan thawh chhuah chu a tlahniam tlat a ni tih chu zep rual a ni lo.  Hei 

hi a chhan leh vang chu tuna kan dawnah pawh primary sector-ah pawh 23% vel in a 

thang kan tih rualin a thanna kha Quarrying leh Mining ah chauh a ni. Secondary 

sector, production sector-ah khan Construction a thang leh hluah!  Chu, a inphaman 

chiah a ni. Contruction-a a than chuan balu leh rora chu a ngai lo thei lova.  Kha kha 

a inphaman a ni.  Ama’rawhchu, khatih lai khan Pu Deputy Speaker, Agriculture leh 

a kaihhnawiha thanna a tlakhniam rual khan food processing tih leh khatiang lam 

thilah khan kan tlahniam tihna a lo ni ve leh a.  Chuvang chuan heng thil kan va 

tihah hian vantlang mamawh entirnan, lo kawng kan laih chungchangah pawh, 

thingtlang lo nei kan lo ni a, chhip ringawt a phur tur chuan a harsa si a.  An ram 

thehna tur apiang hi kawng te pawh laih sak thei ila chuan agriculture link road laih 

hi a manhla lehzualin ka ring a.  Kan tlangram lo neih hi kan bansan thei lo, kan pi 

leh pute atanga kan lo buaipui tawh a ni.  Hmanlai atanga hla tha tak tak kan lo 

neihchhuah tawhna, lung tilengtu a nih avangin thawk leh khata sim thut chu a harsa 

ve a ni, tih hi ka’n sawi duh a.  Chuvangin link road laih thu hla ah pawh vantlang 

mamawh hi kan va ngaihtuah hram hram kha a tha lehzual zawk awm mang e tih ka 

ngaihtuah a. 

 Tin, NLUP sawi takah chuan tuna an sawichhuah kha member ten, bial tinah 

vaibelchhe 4 dah chungchanga MLA te kan hmaih han nih kha chu, lehlamah chuan 

democracy lo khawpin ka hria Pu Deputy Speaker. A chhan chu tualchhunga kan 

Unit te an lo tih tawh pawh hi a manganthlak ka ti thin a, politics hian ram a siam 

rualin khawtlang min tinuam lo hlein ka hre thin a.  Tireh tur hian kan tan tlan hi chu 

a tha mang e. Party feeling kan chawh thawh lutuk hian kan chhungkhat laina, kan 

thenrual tha, kan chhiat thata min buaipuitu te nen khan kan lo indaidan dawn a ni 

tih te rilruah a lo awm thin a.  Keimahni bialah te pawh khian theih ang angin hei hi 

tihreh ka duh khawp mai te ka ti a.  MLA Fund te pawh hi zep thu lovah chuan 

keimahni party lo VC te pawh kan pe chhuak deuh vek a ni.  VC pathum emaw 

chauh pek loh kan la nei.  A khairual thei ang berin kan pe a ni.  A chhan chu kan 

rilru zawk chu party leh party feeling inlak nat lutuk lai hi a hrehawm a.  Chu chu 

vawiinah  rorelna sang ber, thluak fim hmanna turah pawh kan han lalut lai hi kan 

ngaihtuah chian deuh chu a ngaiin ka hria tih kha ka’n sawi duh a. A zialo hlein ka 

hria a ni.  

 A tawpna lam atan chuan Soil & Water Conservation lam hi tawite in sawi 

lawk ka duh a.  Hei hi Subject Committee III pawhin kan zir chiang tawh a.  Chuta 

kan va hmuh chu Watershed Committee hi kan hmang tangkai tawk em tih lai hi 

rilruah a awm a. Nakinah project te pawh an la khawih leh ang a.  RKVY te pawh a 

ni ang, thil dangah te pawh a ni ang, khangah te pawh khan Watershed Committee te 

a nihna tur anga kan function tir hian kan hlim tlang dawn a ni tihte pawh kha ka’n 

sawi duh a ni.  Tin, Rubber hi a tha khawpin ka hria a.  Rubber hi ka’n sawi duh lai 

chu, link road a that loh phei chuan a phurh chhuahte a harsa em em a. Thil rit chi te 

pawh hi khawimaw ngaw kara kan va neih chuan a phurh man leh a hralh na man a 

in pha man lova.  Rubber erawh chu kg-ah `150 te a ni e, an ti a. Chuti a nih phei 

chuan thingtlangin kan ram neih hla berah pawh ching mah ila kg-ah ` 5 emaw, ` 6 

emaw aia sanga phurhna man chawi tur, sakawr pawh ni se a awm ka ring lova.  A 

phurh man leh a hralhna man hi a in pha man awm viauin ka hria a, chuvang chuan 

hengte hi a thain ka hria a.   

 A tawp nan tak tak ka’n sawi duh chu Irrigation chungchang hi a ni. Hei hi a 

pawimawh a, nikumah ruahtui a tam a, Irrigation an pawimawh zia a lo lang a.  

Ruahtuiin tuikawng tam tak a tichhia a ni.  Kan hriatah pawh tam takin an sawi a ni. 

Chu chuan vawiinah kan eizawnna a nghawng thei a ni, a bik takin leilet neitu te 

chungchangah.  Chuvang chuan fund te pawh hi pek tama, anni phei chu nikum aiin 

17.2% vel in an tlem lehnghal a.  A lehlam zawnga ngaihtuah chuan economy-a than 

kan tum a, agriculture based emaw a nih si kha chuan anni hi kan duhsaka, tuikawng 

chhia pawh ihe lova an siam nghal char char theih kha a ngai dawnin ka hria a.  

Chuvangin, vawiinah nikum aia an fund 17.2% vel zeta a’n tlahniam hi a pawi ka ti 

a. Chuvang chuan hun thar lo thleng turah chuan kan duhsak viau ang tih kha ka’n 

sawi duh a ni.  Ka lawm e. 

PU LALRUATKIMA :  Pu Deputy Speaker ka lawm e. Vawinah kan 

Minister zahawm takte pahnih Pu Zodintluanga demand no.22, 25, 46 leh 48 leh Pu 

K.S. Thanga demand no.31, 33 leh 47 sawihona hun tha tak kan nei a. Demand 

sawiho ang zawng hi chuan kan term chhungin a tawpna tur a ni tawh ang a. Pu 

Deputy Speaker, vawikhat chu session kan la nei ang a, amaherawhchu (nizan ka 

mumang lamah han sawi mai mai ila) term tawp thleng lo tur hi kan awm deuhin ka 

hria a. Ka mumangah a ni a chu chu. A inngaihbel bel chuan lo inngaihbel mai se a 

tha ang e. 

 A lawmawm khawp mai a, a bik takin Pu Zodintluanga, kan Minister 

zahawm tak demand (min lo tibuai lo ula) Sports Department ah hian hmasawnna 

tam tak kan hmu a. Hengte hi kan inchawimawi a, mihring manpower development 

a pawimawh ang hian manpower hmangin sumdawnna tam tak te, sum tam tak kan 

lalut thei a. 

 South India lamp te pawhin sum an lakluhna hnar ber chu manpower an 

develop vang niin ka hria a. Chutah chuan a bik takin tan ah tan luat a awmlo a. A 

bik takin incentive cash award te kan han sem a, NEDP atangin incentive atan ` 30 

lakhs te kan han hmu hi lawmawm ka ti a. A chhan chu infiam mi te incentive cash 

award te kan han pe a. A then chuan nau an rawn paw tawh a ni. Kan pe tlai lutuk a, 

incentive pawh kha a ni tawh lo deuhin ka hria a. Khang ah khan tan han la zual ila. 

 A dawt lehah chuan youth welfare activities ah hian hma kan sawnlo deuh 

em aw! Tan lak lehzual a ngai em aw ka ti a. A bik takin NSS, NCC, Scout & 

Guide, te leh YSC chungchangah te hian hmasawnna tur tam tak kan la nei ang. Kan 

thalaite tun bia kan buaipui ber chu tihtur an hre lo ni kan ngaihna te, ruihhlo leh zu 

vanga harsatna an neih te pawh hi youth activities chi hrang hrang hmang hian kan 

khaichhuak theiin ka ring a. 

 A bik takin sports policy hi ka ngaipawimawh em em a House-ah pawh hian 

ka zawt ka zawt tawh a. Kum sawmna (10) kan ni tawh, term hmasa ah pawh kan 

sawi tawh. Vawiin thleng hian Pu Deputy Speaker, Mizoram Sports Policy kan la 

neilo hi chu a fello hlein ka hria. 

 Demand no.25, PHE-ah hian ka’n kal leh dawrh ang a. Tui hi a pawimawh 

khawp mai a. Tui bill pekna hi counter kan nei tlem a, a pek hun chhung a tawi 

bawk si a, a buaithlak khawp mai. Hei hi chu ngaihtuahna hmana, a pek hun chhung 

darkar te pawh bank te pawhin dar 4:00 P.M thleng cash counter an hawng thei ang 

te hian kan tih ve theih a tulin ka hria. 

 Tin, sms hmanga tui haw tur leh tur loh hriattirna kan pe ang, kan dawng ang 

kan tih kha thawkkhatlai khan kan han ti zuai a, tun hnuah hian kan ti ta ngai miah 

lo mai a. Hei hi tih leh dan a awm lawm ni tih te leh Anganwadi-ah free water 

connection pek tur an ni a. Kan tu kan fate tuikhur tui in mai lo a an lo hrisel zawk 

nan, an than a lo that zawk nan tui thianghlim pek te pawh kha kan mawhphurhna a 

ni tih kha kan sawi duh a. Chumi zawngah chuan tan lak a tul khawp mai a. Tui 

thianghlim in tur pekah hma kan sawn viau lai khan a bik takin (Tuichawng bialtu 

MLA zahawm tak kha a lo chhuak hlauh a) Tuichawng bialah khan tui hnianghnar 

an lo nei thalo tawp mai a, pawi ka ti khawp mai. 

 Tin, UD & PA-ah hian kan kai leh zung zung ang a. Paperless an ti a, an 

office kan va kal a, file a intiang nghuk mai a, paper chi hrang hrang kha a lo la awm 

a ni. An stationery expenditure ringawt pawh kha a tam em em mai a. Chuvangin 

digital khawvelah kan chen tawh avang khan khangah khan tan lak a tulin ka hria a. 

Housing for EWS Families kan tih BSUP ah te khan President of India khan a rawn 

hawng a. Ani meuhin a rawn hawn kha chu kan ngaihthlak tawh ang khan current te 

a lo awmlo a, tui connection a lo awm bawk si lo kha kan thuneitu kan Minister 

zahawm tak hian hma a lak lehzual a ngaiin ka hria. 

 Tin, khawvel hi renewable energy ah a tlan nasa a. Chutah chuan Aizawl 

khawpui, Aizawl solar city chungchangah hian a bik takin helai tlangdung 

kawngphei ah hi chuan Solar Street Light te pawh hi nei ve tawh ila! Tin, veng 

penhleh lunlai zualah te chuan neih theih niin kan hre bawk a. Tin, Housing for All 

urban bikah khan tun thleng hian kan beisei ang hi kan la hmu lo niin ka hria a. Mi 

tam  takin khami scheme dawng ve thei tur khan hma an lak laiin vawiin kan thleng 

a ni a. 

 Tin, NEDP leh NLUP convergence hnuaiah te, NEDP-ah te khan hma kan 

han la a. A bik takin kan sawi duh chu veng hrang hrangah leh khaw hrang hrangah 

te hna kan thawk a ni. Agency a mumal lo nge ni work supervision a mumal lo em 

em mai a. Kan sum sen hi mipui ta, public money a ni Pu Deputy Speaker. Chutah 

chuan sum sen leh hnathawh a inmil loh avang khan sum hi kan khawhral a, work 

supervise that lehzual hi a tul tak zet zet in ka hria. 

 Tin, State Election Commission kan nei a. Chutah chuan CADC inthlan hi 

thla thar ni 23 ah a due dawn a ni. Governor recommendation kan hria a, 

amaherawhchu state sorkarin kan delay ni hian a hriat tlat a. Chuvang chuan a hun 

taka inthlang turin eng harsatna nge kan neih. Sum kan pek phei tur ang hi an lo 

beisei vangin leh pek phei kan tum avangin he budget session zawh hi kan nghak tlat 

ni te pawhin a lang a. Chu chuan democracy principle a kalh ni te pawhin ka hria a. 

Chungte chu ka han sawi lang duh a. Tin, Pu Deputy Speaker, session hmasa khan 

ka zawt tawh a. Kan official te, kan Minister ho in Europe ramah an zin a, a tha e, an 

zin tur a ni. Chutah chuan kan zawhna ah hian Government of India-in Mizoram 

pawisa a release a, AMRUT hnuaia incentive fund atangin 10% international 

exposure component `16.3 lakhs atangin ` 15.7 lakhs hman a ni a rawn ti a. Mahse 

expenditure sanction atang hi chuan a ni lo tawp mai a. Kan budget provision atang 

hian budget head 2217 atanga rawn kal a ni a. Chuvangin kan Minister-in engatinge 

zawhna chhanna diklo min pek le aw ka ti a. 

 Tunlai khawvelah chuan miin documents kan nei vek. Kan Assembly 

zawhna tam tak kan thehluh hi documents base-a thehlut kan ni tih hi kan hre thin lo 

em maw ni chu aw ka ti a, facts and figure hi kan nei vek a ni. Chuvangin tun hnuah 

chuan fimkhur tawh ila. He House property hi a nih tawh thin avangin inzirna tur 

inngaihtuahna kan neih nan han hmang ta ila. 

 Tin, ICT-ah khan service provider te hi a beidawnthlak khawp mai a. 

Khawpui chhungah pawh kan control a ngaiin ka hria. A bik takin BSNL mi 

pangngai chuan kan hmang a ni, ti mai teh ang tawng mawilo ni suh se. Tunhma 

atanga hmang ho kha chuan kan hmang a. Hengah te pawh hian hmantlak mang loh 

hi a ni reng mai a. Heng service provider te hian kan sum tam tak an ei a ni, min ei a 

ni. Chutah chuan, dual sim hman ngai loa service min pe tur hi an niin a lang a. 

Chungte pawh chu kan Minister zahawm tak hian lo kokhawmin tan lo lakpui ta  

se la. 

 Tin, tunlaiah E-governance kan ti a. Digital India kan tih tawh te nen khan 

kan project hrang hrang computerisation chungchangah office hrang hrang website 

te han en ila update loh hi a nasa a ni. Chung angah te pawh chuan kan ICT te pawh 

hian min monitor thei ang. Chutiang tur pawh chuan manpower an nei tawkin ka 

hria a. Chutiang angah chuan tan lak nasat a tul khawpin ka hria. 

 Sawi tur tam tak a awm ang kan sawi vek senglo ang.  Hnahthial-ah sawn 

hmanniah ka va zin a. Electric Veng ah hall ` 562 lakhs man an sa a, kum 3, kum 4 

lai a ni tawh a ni. Hawn lohin a la ding reng mai a. Chutihlai chuan hmanniah vek 

khan ` 15 lakhs a cheithatna tur a lo kal leh ringawt mai a! Chuvangin kan sum 

hmanna hi, kan sum hman te hi public money a nih avang hian in mipui tan tangkai 

tak, vantlang tan tangkai tak anih theihna turin monitoring-ah pawh hian tan kan lak 

a tul hle in ka hria a. 



436 

 

 Tin, Minister zahawm tak Pu K.S. Thanga demand Agriculture kha, ni e, 

NLUP kengtu a ni a. Mizoram-in kut hrang hrang kan nei a, Mim kut, Pawl kut, 

Chapchar Kut te kan neih laiin NLUP Kutpui kan hmang a, a tha e. NLUP Kutpui ah 

chuan zupui nen, zufang nen kan ri bung bung mai a nih kha. Tumah inthiamlo tur 

kan awm hran lo ve, kan tihtheih tawk a ni a. Chulaiah chuan NLUP ah hei zozai hi 

sum kan seng tawh a, Agriculture Marketing hi kan ngaihtuah thlen hi a hun tawh a 

ni.  

 Mahse tunah chuan kan Agriculture Marketing ngaihtuah tur ber 

Department, Co-operation MAMCO chu zu kan zawrh tir a, contract hna kan thawh 

tir a ni. Heng ang hi kan kalphung a ni a. Chuvangin tunah hian NEDP hnuaiah 

pawh hmun hrang hrangah NEDP godown, NLUP godown te kan sa a, mahse luah 

loh deuh vek a ni. Chu chu maintenance nakinah a ngai leh dawn si a. Khang ang 

zawng zawng kha ngaihtuahna thui tak nei chunga ruahmanna kan neih zel hi a tulin 

ka hria a ni. 

 NLUP hlawhtlin leh hlawhtlin loh chungchangah hi chuan political measure 

a tehtute leh economic measure-a tehtute kan awm tlat a ni. Chuvang chuan khami 

tehtute pahnih khan politics avangin a hlawhtling daih tawh alawm. I dinglam a mite 

chuan 2008-ah kan hlawhtlinpui tawh a, 2013 election-ah kan hlawhtlinpui tawh 

alawm Pu Deputy Speaker! Amaherawhchu economic zawngah chuan kan 

hlawhtlinpuina hi hmuh tur a vang em em a ni.  

 Chuvangin hengte hi public money vek a nih avangin i dinglam a mite sum a 

ni bik lo, mipui budget atanga kal a nih avang hian  mipuiten kan chanvo kan chana 

kan rights hi kan chan ve a ngai a ni. 

 Chumi min humhalh tur chuan i dawhkan, i chanvo zahawm tak kha Pu 

Deputy Speaker, min humhalh a, kan prestige hi min keep up ve hi a tulin ka hria a. 

A bik takin nimin lawkah kan sawi tawh a, NIB atangin NEDP, NLUP convergence-

ah i bial chhung atan 400 lakhs dah a ni a, beneficiaries pakhat zel tan nuai khat 

theuh ruahman a ni. I bial chhung atangin benefeciaries 400 NLUP Implementing 

Board-ah thehlut vat tura hriattirna an han hmu a, kan hmu velo a ni, keini hi Pu 

Deputy Speaker, mipui thlan kan ni velo em  ni? Kan sawi tawh angin mipui thlan 

kan ni, mipui aiawh kan ni. Chuvangin he House-ah meuh pawh inthliarna a awm 

chuan mipuite ah phei chuan a va nasa dawn em ! 

 Khawiahnge he sorkar-ah hian good governance a awm ? Khawiahnge 

accountability a awm ? Chuvang chuan kan ngaihtuah a ngai a ni. Hetiang ringawta 

an tuipui ve lo han in tih tawngkam te kha a dengkhawng a ni. He House 

proceedings atang pawh in nawhreh daih tlak niin ka hria, a dawngsawngtu tan a na 

em em a ni a. Chutihlai chuan Pu Deputy Speaker, WRC potential kan neih 74000 

hectares te, kan cultivate tawh 17000 hactares te, develop loh 75000 hectares lai mai 

kan la neih te pawh hi tan lak lehzual a, hemi develop thei tura, hemi atanga thar 

chhuah kan neih theihna turin ruahmanna kan siam a ngai nasa hlein ka hria.  

 Tin, agriculture link road te, tun hmain Agriculture Potential Connectivity 

(PAC) te pawh kan ti, chung ang ah te pawh chuan tan lak a ngai. A bik takin tunah 

hian NLUP link road te, Agriculture link road te, NEDP link road te kan ti a, kan 

han lai a, maintain a ngai a ni. Kawng chu zauh belh a ni, chumi bik takah chuan a 

kawng zawn chungchangah hian engineer ten kawng kan zawn loh avang hian a 

grade a chhe em em a ni. Chuvang chuan engineer te hian en pui hram hram thei ta 

sela, kawng zawn atanga ruahmanna kan neih loh chuan; tin, kawng laih ringawt 

piah lamah khan a maintain na a kha kan dah leh si loh chuan fur alo thleng a a min 

leh a. Khang ah khan harsatna kan tawk a, chei hnum a ngai hlein ka hria a ni.  

 Tin, MI leh Soil department bikah khan Pu Deputy Speaker, MI ah khan 

thawk khat lai khan project, kan Minister zahawm tak kal chhuak khan a sawi a. 

‘Hmalakna thar kan nei lo ve’, a ti a, a dik a. Amaherawhchu vawiinah hian ZYKA-

ah te, PMKSY, IBP-ah te kan nei, tan lakna tur a tam a ni. Chumi ah chuan a bik 

takin NEDP atangin pawisa kan dawng lo a nih pawhin he thil hi chu, MI hi kan ram 

loneitute, kuthnathawktute din chhuah nan, tui lak nana hmalak tur pawimawh tak a 

nih avangin tan kan lak lehzual a ngai a.  

 A tawp berah chuan Pu Deputy Speaker, a bik takin NLUP bawk kha kan 

sawi leh ang a, Soil-ah hian kan han ti a, hetah hian Assembly zawhna ka dawn ah 

hian hmunphiah beneficiaries 8402 kan awm a, chung zingah chuan 2014-15 thlenga 

kan thawh chhuah chu, a pawisa-a chantir-in ` 2579.46030 lakhs zet mai a ni a, 

mahse beneficiaries te nena kan han calculate khan beneficiaries pakhat in thlakhata 

a thawh chhuah kha ` 2557.96 chauh mai kha a lo ni a. Thlakhatah ni 25 hna lo 

thawk ta se, nikhata a hlawh zat chu tur chu ` 102.31 a ni. Chuta ka’n sawi duh chu 

tan kan lak a ngai a ni, heta tana kan sum hmuh leh hman hi a tam si a, 

kuthnathawktu ten lei rem an lo rah ve theiha an kut hnathawh hmanga an lo 

dinchhuah ve hi kan duh a ni. Chuvangin monitoring te, khang ang zawng zawng 

kha awm sela, a marketing thlengin ngaihtuahna kan hman loh chuan vawiina a 

hlawhtling kan tih hi a hlawhtling ziktluak em? Mi in an han chhut tak neuh neuh ah 

chuan khang zawng zawng kha a hlawhtlinna kha a beitham em em a ni tih kha hria 

ila. Chuvangin heng zawng zawng ah hian sorkar hi a monitoring titu tur kan ni.  

 Midang tumah kan awm lo, theihtawp chhuah-a kan Minister ten tan kan lak 

pui lehzual loh chuan kan en zui loh chuan  a hmun ah  kan kal chilh ta fova, 

chungte pawh chu hmuh a nuam em em a ni. Kuthnathawktute anmahniin ei an lo 

hmuh ve theihna turin an field-ah te pawh kan hnathawktute pawh an kal tam hi a 

ngaiin ka hria a. Chuvangin tun hnuah te chuan hengah te hian tumah inthliar hrang 

lovin, good governance kan neih ang ngeiin mipui ten ka chanvo an chan hi a dikin 

ka hria a, chung chu ka’n sawi lang a ni e.  

DEPUTY SPEAKER   : Awle, pathum, pali phar lawk an awm a. Pu 

Lalrinliana Sailo i lo sawm ang. 

LALRINLIANA SAILO   : Pu Deputy Speaker, ka lawm e. Ka ding khat 

deuh a, ka mut a chhuak mai dawn alawm le! Department te deuh ang a lang, 

pawimawh reng si, demand no.48 na hi kan lut nghal ang a. Information and 

Communication Technology-ah hian an titha hlein ka hria a, tunlai kan khawvel hi 

digital transformation hian min chiah a ni a, a pawimawh khawp mai a.  

 Ka mobile hi Samsung Note 8 a ni a. Dual sim a ngai tlat mai a, tuna ka hma 

chiah a thusawitu zahawm tak Pu Ruata nen hian Europe kan fang a, kan hnung 

khan enge dual sim hi a ngaih kher le kan ti a. Mahse service hrang hranga heng 

provider tam tak hian an lo feed zo chuang lo hi a lo ni a. Khawvel hmun hrang 

hrangah, hmun changkangah pawh, dual sim a ngaih tlat nachhan chu, entirnan, 

airtel kan ti emaw, aircel emaw khang khan alo feed zo lo a ni. Chuvangin chuti 

chung chunga tuna kan IT ho in hma an lakna hi a ropui ka ti a, ka bial leh 

Champhai District a la rawn thleng lo na in an hmalakna te ka’n thlir a, ropui ka ti 

khawp mai, E-Bharat service hi department hrang hrang 20 chuangah an pe ve tawh 

a. E-Service hi 50 chuang Mizoram-ah an pe a. Department hrang hrang in an 

request chuan website an pek bak ah service an provide thei reng.  

 Tin, ka lawm em em na chu IT education programme ah a ngaihna hria 

Minister in a hrual a, sikul 150 laiah hetiang hian programme an lo nei hman a ni a. 

Tin, digital classroom hi sikul 20 chuangah an kalpui mek bawk a, a ropui ka ti tak 

meuh meuh a ni. Tin, nichin ah kan sawi a, tui pek tur tihte pawh kha IT ho rawn tih 

chhoh hi a ni a, PHE a mite. Tin, New Secretariat pawh saw internet connectivity an 

tihsak dawn niin ka hria a, District hrang hranga an hmalakna hi a ropui ka ti a, 

thangthar te tan, zirlai te tan a pawimawh a. Tin, nichina ka sawi ang khan hemi IT 

hian min chiah hneh em em a, kan Minister hian a ngaihna a hria a, Champhai 

district hi a rang thei ang berin rawn thleng ve se kan duh khawp mai. District hrang 

hranga an lawmthu sawi kha ka lawmpui rualin kan ngen ve a nih chu. An hmalakna 

a tha ka ti a, a pawimawh si a.  

 Demand no.25-na PHE hi an thawk tha hle mai a, kan bialah hian lawmthu 

sawi tur tampui awmlo mahse Mizoram pumpuia an hmalakna a tha ka ti a. 

Khawhai-ah khian an sawi ve thin a, Tuichang lak tur, Sialhawk-ah te pawh, khing 

khi hma rawn la chak se kan lawm ngawt ang.  

 Pu Deputy Speaker, hmanniah chanchinbu pakhat ah a lo chhuak a, Tuichang 

tui lak kha Khawzawl thli a ni e tiin tuten emaw an sawi a, 20 km dawn emaw a hla 

a ni a. Khawzawl thli chu a ni mai thei. Amaherawhchu Mizo mipui hian PHE 

hmalakna tha tak Khawzawl mipui hma ngaia hmalakna hi ropui lo tak leh 

bawrhbang deuh mai a an chhuah kha ka hlau a. Kan thli chu a lut thla tawk chu a 

awm ve ang, amaherawhchu hla tak a ni. Luipui tui la chhuak kan ni tih  kha he 

House zahawm tak kaltlang hian ka’n sawi duh ve hrim hrim a ni. Hmun hrang 

hranga in hmalakna kan lo thlir a, hetah Assembly Committee te pawhin kan thlir a, 

a lawmawm khawp mai. 

 UD & PA-ah  hian  demand  no. 46-na  nikum  kum  leh  ah  khan  

Khawzawl  ah  tun  sorkar  ah  hian  eng  nge  hmalakna  tih  ka  zawt  a,  Check-

dam  ang  deuh  chi  nuai  1  man  kha  a  ni  a  Minister  min  chhanna  kha.  Tunah  

chutiang  chu  nuai  5  man  kha  an  rawn  dah  leh  a,  kan  lawm  khawp  a.  

Amaherawhchu  kan  bial  ah  khan  lut  kher  lo  mahse  Mizoram leh Aizawl hmun  

hrang  hranga  an  hnathawh  en  hian  a  lawmawm  ka  ti  a.  Aizawl-a  cheng  kan  

ni  a,  an  hmalakna  hi  hmuhnawm  ka  ti  a.  Chutih  rual  chuan  motor  han  khalh  

hian  kan  veng  ni  lem  lo  mahse  saw  mi  Electric  veng,  Armed  veng  atanga 

han  kala  Electric  veng  bazara  han  chhohna  tur  kawng  te  saw  vawi  khata  han  

kual  pawp  theihna  ni se  a  duhawm  ngawtin  ka  ring,  khang  te  kha  hma  an  la  

theiin  ka  ring  a,  an  community  a  thain  ka  hria  a.  Tin,    Republic-ah  te  pawh, 

Republic  thlanglam  atangin  an  rawn  tlan  chho  a,  khulai  Pastor  quarter-ah  

khuan  back  back  ngai  loa  kual  pawp  theih  khan  han  ti  leh  se  a  lawmawm  

ngawtin  ka  ring  a.  UD & PA  hmalakna  hi  a  tha  a  ni. 

 Pu  Deputy Speaker,  kan  duhthawh  a  opposition  leh  i  veilam  ami  te  

khan  thahnem  ngaihna  tak  meuh  meuhin  an  sawi  thin  a.  Amaherawhchu  kan  

Minister  te  leh  thawktute  hnathawh  hi  a  hmuhnawm  ka  ti  a,  a  tha  ka  ti  a,  

an  tui  a,  limitation  chu  kan  nei  vek  a  khawiah  pawh  hian,  Central  lam  

atangin  emaw,  helai  atangin  emaw  tih  kha  ka’n  sawi  a  ni.  UD & PA  

hmalakna  a  tha  khawpin  ka  hria. 

 Sports  hi  mi  zawng  zawngin  an  sawi  a,  Khawzawl  velah  khian  kan  

combination/contribution  a  tha  a,  ka  sawi  tawh  a,  an  hming  chu  ka  sawi  lo  

ang  a.  Football  a  ni  emaw,  discipline  hrang  hrangah  hian  Khawzawl  hian  

Mizoram  ah  hian  lang  ve  khawpin  a  contribute-in  ka  hria  a.  Hemiah  hian  

thla  han  zar  chho  leh  deuh  hlek  se  kan  lawm  ngawt  ang.  Tunah  pawh  hian  

Mizoram  aiawh  tur  hi  Khawzawl  hian  kan  nei  a  nia,  mipa  ah  leh  hmeichhia  

ah  te  pawh!  Tiang  khan  kan  sawi  tam  tawh  a,  an  hming  te  pawh  sawi  duat  

duat  tawh  lo  ila.  Sports  hmalakna  hi  Mizoram  timawitu  a  ni  a.  Football  te  hi  

kan  group  leader  zahawm  tak  Pu  Zawma  ho  hian  kum  37  kalta  niin  ka  hria,  

tah  hian  kan  khel  a  a  ho  hian,  captain  rawh  min  ti a,  Mizoram  aiawhin  kan  

chhuk  thla  a,  si  kan  phur  tam  khawp  mai.  Tunah  erawh  chuan  tun  ah  mai  

pawh  mi  state  a  club  lian  tha  leh  thiam  si  3-in  kan  hneh  a  ni  kan  tih  kha,  

chutiang  chu  a  ni  a,  hma  kan  sawn  engkimah  hian,  chu  chu  ka’n  sawi  ve  

leh  duh  a  ni. 

 Demand  no. 47-ah  hian  kal  leh  ta  ila,  Irrigation  &  Water  Resources  ah  

hian.  Hmalakna  a  tha  kan  ti  a,  a tha  lai  zawng  zawng  kha  kan  sawi  rualin  

maintenance  ah  hian  in  kan  kal  leh  deuhhlek  a  ngaiin  ka  hria.  Hma  kan  han  

la  a,  kan  han  la  pawp  pawp  a,  amaherawhchu  kan  duh  vang  reng  nilovin  

ruah  ten  min  tlakbuak  ta  a,  ruah  tam  takin  tui  lian  ten.  Khami  tui  kawng  te  

kha  a  lo  chhe  leh  ta  a,  tichuan  tum  ang  leh  duh  dan,  Department  duh  dan  

kher  lo  khan  a  nih  ang  tur  a  ni  zo  lova.  Khami  maintenance-a  kan  kal  uar  

leh  loh  chuan  a  nih  tur  ang  a  ni  zo  lo  hi  a  uihawm  khawpin  ka  hria  a,  

hemi  lam  pawh  hi  han  hawi  lehzual  ta  ila  a  tha  in  ka  hria  a.  A  thar  reng  

chu  a  tha  a,  chumi  rual  chuan  kan  tih  tawh  kan  sulhnu  kha  a  hlawhtlinna  

tak  tak  rawn  phochhuak  tur  chuan  maintenance  kha  a ngai  a.  A  chhia  hi  a  

tam  em  em  a  ni  tih  ka’n  sawi  leh  duh  a  ni. 

 Agriculture-ah  lawmthu  sawi  tur  a  tam  mai,  a  dik  tak  chuan  tuna  kan  

tih  ang  baka  tha  hian  kal  vak  dan  pawh  a  awm  in  ka  hre  lo.  Kan  Minister  

te leh  kan  official  te  an  thawkho  tha  in  ka  hria  a  a  lawmawm  khawpin  ka  

hria.  Tin,  NLUP  hi  kan  sorkar  hma  kan  campaign  hla  kha  a  ni  a.  Kan  thiam  

ang  leh  theih  ang  sang  berin  kan  han  ti  a  ni  a.  2003/2004  chho  atangin  kan  

han  au  a,  helai  hmunah  pawh  kan  pu  ho  in  kan  sorkar  chuan  NLUP  tha 

zawk  kan  sem  ang  kan  han  ti  a.  A  hlawhtlinna  rate  hi  mimal  tin  te  va  pek  

zawng  zawng  chhut  chuan  hlawhtling  lo  pawh  hi  a  awm  ve  tho  a.  

Amaherawhchu  a  tlangpuiin  a  mipui  mimirin  an  zir  ngat  chuan  a  tha  

tlangpuiin  ka  hria  a.  Kan  han  ti/pe  hut  hut  ta  a,  khata  lo  hmang  thiam  lo  

deuh  te  pawh  hi  an  awm  ve  a  ni.  Amaherawhchu  a  tlangpuiin  a  tha  hlein  ka  

hria.  Khing  kan  bial  ang  ah  te  pawh  khian  NLUP  hian  kan  economy  te  

pawh  khi  min  chawikan  sak  chiang  bal  mai  a.  Hmanah  kan  Chief  Minister  

hoa  Serchhip  kan  kalin  Agriculture  Minister  hmasa  te  nen  khan  (ka  sawi  hi  a  

mawi  lo  mai  thei  a).  Pathian  in  min  siam  dan  reng  reng  ah  hian  tikhan  

pawisa  dawn  inang  theuh  kha  han  dawng  mah  ila,  a  ti  tha  duh  lo  

hlawhtlinpui  tur  chuang  lo,  tawng  mawilo  ni  lo  se,  hlawhfa  tura  piang  hrim  

hrim  an  awm  ve  mai  thei  a  ni, kha  kha  a  ni  ve  tlat  a.  An  tih  that  duh  loh  

na  na  na  chuan an  hlawhtling  lo  mai  ang  a,  an  tufa  thleng  khan  an  tih  that  

duh  loh  chuan  hlawhfa  tura  pian  hrim  hrim  hi  a  ngai  a  ni  awm  mang  e  aw  

ka  ti  a.  Khang  zawng  zawng  te  nen  chuan  a  hlawhtlinna  rate  hi  a  sang  thei  

lo  a  ni.  Chuvang  chuan  tuna  kan  han  teh/tihna  ah  hi  chuan  a  tha  khat  viauin  

ka  hria.  Amaherawhchu  famkim  lohna  khawvel-ah  hian  a  diak  diak  thei  bik  

lo  a  ni  tih  hi  chu  a  chiang  reng  a  ni. 

 Demand no.33-na Land Resources, Soil & Water  Conservation  Department  

hi  Department  pawimawh  deuh  mai  tur    hi  duh  ang  hian  a  nih  tur  ang  hian  

an  ti  lo  deuh  em  maw  ni  le  aw  ka  ti  a,  Department  lampang  pawh  in  enlet 

an  ngai  zawk  em  maw  ni  le  ka  ti  rum  rum  a.  Heng  ang  leimin  hrang  

hrangte  pawh  hi  Disaster  Management-ah  te  kan  kawk  leh  ringawt  a.  Anni  

hian  central-ah  hian  hei  ai  hian  paw  chhuak  thiam  se, man power  te  pawh  hi  

an  nei  tha  tho  em  aw  ka  hre  lo  a,  ka  duh  ai  hian  an  thawm  hi  a  na  lo  a,  

kan  duat  lo  deuh  nge  ni  aw  te  hi  ka  ti  a,  an  role  hi  pawimawh  em  em  tur  

a  ni.  Khawzawl-ah  te  pawh  khian  hna  an  han  thawk  a,  ka’n  en  thin  a,  a  

lawmawm  viau  rualin  hmasawnna  tur  hi  an  la  nei  deuh  em  aw  ka  ti  a  ni.   

 Tuna  a  lan  danah  hi  chuan  Minister  pahnih  te  hian  subject, and  

department  te  hi  an  hneha  an  tui  tui  em  avang  hian  ka  yak  tak  meuh  meuh  

a, chuvangin  an  demand  zawng  zawng  te  hi  ka  support  a  ni  e.  Ka  lawm  e. 

SPEAKER : Ngawi  ru  aw,  sawi  duh  phar  lawk  kha  pathum  kan  la  

awm  a.  Dar  4:00pm  a  ri  tep  a,  dar  4:00  kan  pelh  ngei  a  ngai  dawn  a,  kan  

kaltlang  zel  ang  nge,  darkar  chanve  emaw  vel  kan  chawl  ang  a  kan  lut  leh  

ang  tih  kha  House  ngaihdan  lak  a  ngai  a  ni.  Kaltlang  zel  mai  nge  kan  duh  

a,  engemaw  chen  han  chawlha  luh  khawm  leh?  Kan  tlang  mai  ang  maw?  

Aw  le,  a  nih  leh  Pu  T.  Sangkunga  kan  ko  ang. 

Pu T. SANGKUNGA : Pu  Deputy Speaker,  ka  lawm  e.  Hun  a  tawi  

avangin  tawi  te  te  in  sawi  ka  duh  a.  A  hmasa  berah  chuan  Land  Resources, 

Soil & Water  Conservation,  demand  no. 33-na  hi  sawi  ka  duh  a.  Hei  hi  tuna  

sawitu  zahawm  takin  a  sawi  ang  deuha  ngaihsak  loh  deuh  an  ni  emaw  ni  aw  

tih  tur  a  ni  a.  An  tangkai  dan  tur  ang  leh  kan  mamawh  dan  sang  hle  si  hian  

duh  angin  chhawr  tangkai  loh  a  niin  ka  hria  a.  Zoram  interior  places  ah  te  

hi  chuan  kan  lo  chhawr  lo  a  nih  pawhin  tunah  kan  ramri  ah  leilet  zau  tak  

tak tuiin a la nghek nghek mai a ni. Ka bialah ringawt pawh khian Tiau tui, Burma 

ramri lui kha a lo luang a, tuiin a rawn chim a, kan ram lamah khan tui a rawn phei 

a, leilet engemaw zat kha a rawn la hek hlawk hlawk mai a ni. Cachar hovin min 

rawn lak chu ni se buaina tham tur a ni a. West Tuipui bialtu zahawm tak Pu Nihar 

Kanti Chakma bialah pawh a la  hek nasa, an in a la lo chauh tawh a ni. Chuvangin, 

Soil & Water Conservation Department kan tih thin hi ramri a kan lui te, en nguna 

Project siam tura tih ni se, China in hetiang tiat hi rawn la mai ta se kan Prime 

Minister khu a ban an phut ka ring a. Chuti si lui engmah ti thei lo leh leimin kan do 

duh tlat lo mai hi a buaithlakin ka hria a. Chuvangin, a bul tan nan hei hi ka’n sawi 

duh a ni. 

 A dawt lehah chuan Irrigation & Water Resources Department. Tunhma-a 

Minor Irrigation Department kan tih thin kha a hming an phuah tha khawpin ka hria 

a. He Department-a ka awm lai pawhin Minor tih hi a dik lo, central-ah major leh 

Medium Irrigation a Fund zu hai tur te a awm teuh laia minor, a te ber, awm manglo 

Ministry zuk hnek hi a dik lo. Hei hi kan tih that a ngai a ni tih tih kan tih loh kha 

tunah kan Minister fel takin a hming, Ministry hrang hrang zu hne thei tur a rawn 

thlak pawh hi a lawmawm em em a ni.  

 He Department hian Tuipuiral kilah pawh khian hma an rawn la tlat tawh a 

ni, hmun hran hranah hma an la a, mahse tunhma-a an hmalakna kha a chhe leh zo 

deuh tawh a, tunah hian maintenance fund an nei si lova. Hei hi NEDP atang ten pek 

ve a, tlem han repair-a tha mai tur kha pawisa an neih loh lutuk avang hian an repair 

thei si lova, central-in a thar lo chu an sanction bawk si lova, a rawn pe bawk silova. 

Chuvangin, helai hi hriat a ngai khawpin ka hria a. Department pawimawh tak, 

chhawr tangkai theih tur tak an ni a. Chuvangin kan Minister demand ah hian hei hi 

ka ngaipawimawh hle a. Tin, hmalakna thar tur pawh tam tak a awm a, Ministry-a 

project zu siama kan MP te pawh in an umzui a nih chuan fund chhuak teuh thei tur 

awmin ka hria a. Amaherawhchu Agriculture hian tuilak pawh an huam chhoh zel 

tak avangin engtinnge an tih dawn erawh chu la ngaihtuah ni sela. 

 A dawt lehah chuan UD&PA hi ka sawi duh a. Minister vengva tak leh chak 

tak kan nei a, a hnathawh hi fak pawh ngai hranin ka hre lova, kan hre vek a, amah 

fak mai loh zawng tih ang deuh hlek kha a ni a, kan fak thluah tawh hlawm bawk a, 

a department chan te kan sawi tam tawh a. Aizawl khawpui zauhna tur, cheina tur 

sum tam tak a zuk hai chhuak a, kawng pengthuam kan motor jam-na te an siam tha 

nual bawk nen ropui ka ti a. Chuta belh ka duh chu khawpui zauh hi a ngai ka ti a ni. 

History ka chhiar chuan tunhma lal, khawpui sawn reng reng chuan an lu an hloh loh 

pawhin an lal thutthleng an hloh tih a ni a. Chuvangin Aizawl khawpui hi kan sawn 

tak tak tawh dawn chuang lova, a zauh theihna lam Lunglei Road leh a ram remah 

hian khawpui zauh ila, zauhna tur tam tak a la awm a. Heng zauh tharah hian 

khawpui va chei te pawh tha ka ti. Chandigarh khu tunhma chuan Punjab khawpui a 

ni lova,  Shimla khu an khawpui a ni a, Himachal an in dan hnu khan Chandigarh an 

khawpui a ni ta mai zawk pawh a. An khawpui khu French Architect in a duan tih 

kan hre vek a, sawi nawn pawh a ngai lova, Chandigarh is the dream city of Pandit 

Jawaharlal Nehru, the first Prime Minister of India tih a ni a. Pu Nehru-a dream city 

a ni a, state capital nilo mahse, French Architect mithiam a ruai ta a, sector tinah 

khuan Water supply, Electric supply, Bazar, school te, damdawi in te, bank te thil 

pawimawh chi hrang hrang kha a plan nghal vek a  ni. Khatiang a awm vek chuan 

mi in an bawh mai a. Kawlkulh bula vawk vulhna an siam lai khan biak in a awm lo, 

school a awmlo, tui tui leh electric supply a awm lo, hlawhtlin ngaihna a awm lo kan 

ti tawp mai a ni. Chuvangin hetiang plan city kan tihah hi chuan mipui mamawh a 

awm kim vek a ngai. Pu Nehrua dream city a nih ang deuh hian, khawpui zauhna hi 

kan dream city turin kan Minister chak tak hian duang se ka ti. Ted Kennedy khan 

Obama hi a chak em mai, ka duhna chhan chu America ram medical treatment hi tha 

zawka a siam theih mai ka ring e. Chuvangin thil har tak pawh ni se kan Minister 

hian khawpui zauh lam hi hma la se ka duh a ni. Aizawl khawpui hi a tir chuan 

British ho khan mihring 35,000 chauh awmna tura an duan a ni a, khami chhunga lo 

lut tur pawh kha Superintendent phalna lak zel a ngai a, tunah hian census hnuhnung 

berah khan 2,93,416 kan ni daih tawh a ni, 35,000 bak awm lohna turah khan. Fate 

an indang duh a, pa te choka lamah an indang a, a nih loh leh inhnuai lam an rek a, a 

nih loh leh chunglamah, a tawt em em ringawt tawh mai a ni. Chuvangin khawpui 

extension hi kan Minister chak takin Obama’n a ti thei ang  an tih ang khan ani 

pawh hian a tih theih mai ka ring a. Helai hi dream city ni thei tura duan hi ngaiin ka 

hria a. Stadium a sak tam zia te, step leh kawng zauh zawng zawng kha chu kan 

sawi tam tawh a, helam hmabak ka ngaihpawimawh ve hi ka’n sawi duh a. 

 Chandigarh te pawh a tir chuan mihring tlemte awmna tura Pu Nehrua te 

khan an duan tir a ni a, amaherawhchu, kum 10 chhungin a let 140 a chakin an pung 

ve tlat mai a ni. Amaherawhchu  khawpui an extend a sector an tih belh a, kha sector 

ah khan mamawh ang zawng zawng chu a awm zel si a. Chuvangin Chandigarh khu 

vawi engemawzah sector tam takin an extend tawh a, instrument kan nei tha tawh a, 

tha taka kawng extension hi tih theih niin ka hria a, chu chu ka sawi duh a. 

 Demand no. 22 na Sports-a kan hmasawnna hi a ropui hle. National leh 

International level-ah medal kan lak tam tawh zia te, eizawn nan mi in an hman 

nasat tawh zia leh all India newspaper-a Mizo hming a lan tam ve tawh zia te hi 

ropui ka ti a. Sports-a kan hmasawnna hian kan bial lam te pawh khi a rawn thlen 

chhoh ka beisei a. Playground-a grass han phah ve te pawh constituency khatah te hi 

chuan pakhat tal rawn awm ve tawh sela ka duh khawp mai a, kan Minister chak tak 

hian hma min rawn lak sak ve se ka duh a ni. 

 A dawt lehah chuan PHE hi ka sawi duh a. Tunhma chuan kei hi khawvar 

hma darkar 2 la awm a, (Middle School ka kal lai atangin) ema tuium phura tuikhura 

tui zu chawi a, hawn hnua lehkha zira, khua a vara suma buh deng leh ka ni a.  

 Tunah chuan thuikhur hming hi bial kilkhawr lam pawhin an hre tawh mang 

lo. An khaw bula zotui thiang tak tak kha khaw chuungah an lo lut vek tawh mai a 

ni, tuizem lah an siam tam em em bawk. Hetianga chak Minister kan nei hi 

lawmawm ka ti a ni. Khawbung tui lak te khi pui ka ti a. District Capital leh hmin 

tina an hmalakna zozai te hi ropui ka ti. Tin, tuui hnar uluk deuh hleka humhalh tura 

YMA nena MoU an sign te hi ropui ka ti a, chuvangin a demand te hi ka support em 

em a ni. 

 Pu Speaker, Agriculture demand hi ka sawi leh duh a. Agriculture hnuaiah 

hian Scheme hrang hrang atangin. 

 Power tiller chi hrang hrang leh tractor an rawn la chhuak reng a, kan 

Minister hi fakawm ka ti khawp mai. Finance Department atanga Agriculture 

Department-a a rawn dawn tih a hoten phone-in min hrilh a, lawmawm ka ti khawp 

mai. Bawng leh lawi an chhawr a, ke paw phuar in khup thleng dawn dawn in diak 

an dai ang kha a ni tawh lo. Khatiang kha chu tunlai thalaite hian an peih tawh lo, 

computer leh khawl hmanga hna thawh an duh tawh. Hetianga khawl chi hrang 

hrang a lo chhuah avang hian kan thalaite an taima thar leh nasa a ni. 

 NLUP hi han sawi leh zawk ka duh a. He project tluka tha hi lo nei mite tan 

a awm dawn em ni ka ti. 1998 hma lama lo nei mite mangan zia te kha ngaihtuah 

reng lova’n lo neitu in tin kha ` 30,000 an sem tawp mai a ni. Tunah phei chuan 

cheng nuai khat an sem tawh a ni. Pu Modi pawh hi a hmui chauh a chak an ti tawh 

a. Tunah chuan loan weaver a tit ha thei bawk si lo. Hmannia  Maharastra, Gujarat 

leh Madhya Pradesh-a  farmer te kawng zawh kha TV-ah in en thin ka ring a. Lo nei 

mi ten ‘min ngaihthah’ an ti a ni. Maharastra-ah chuan khawlaiah Bawnghnute an 

leihbua a, kawngpuiah a luang hum hum mai. Madhya Pradesh ah pawh khawlaiah 

Purun an bun a motor an chil tir a ni.  Heng hi a chhan chu a man a tlawm lutuk a, 

price support a ti tha si lo a, chuvangin a Agriculture product man a tla hniam chak 

lutuk a ni. Tun hnaia bye election hian BJP nihna a hrilhfiah,  Madhya Pradesh ah an 

tla fai vek, Rajasthan-ah an tla fai leh vek, Gujarat-ah sorkar mahse an tlahniam 

nasa, Karnataka-ah an che thei bawk silo.  Hmanni bye election-ah  BJP Chief 

Minister Yadurappa an la let leh chung pawhin an tla nasa lutuk. Utter Pradesh-ah 

lah an Chief Minister vawi thum lai MP-a a tlinna Gorakhpur leh Phulpur MP  bye 

election-ah vote nuai thum chuangin a tla leh. MP sawmhnih chuan nei kha an tla 

zawt zawt mai a ni. Inthlan tih hma nan MP leh MLA thlan tih sual an sawi mawi a. 

Private bill a lut a, Ministry of Law & Justice-ah an va refer a, annin, ‘ a lo berah 

India Constitution Article panga (5) amend a ngai, Assembly dissolve mai dan chu a 

awm a, a hun hmaa Parliament dissolve tur chuan kan Constitution-in President thu 

neihna a pek dan hi a tawk lo’ an ti si. Chuvangin Cabinet-in President of India 

emaw, Governor emaw in a tih loh pawha inthlan tih hma emaw, tih tlai emaw duh 

avanga dissolve maid an tha tawk nei turin kan Constitution hi amend a ngai si a. An 

tlahniam chak lutuk venna atan an chak lai deuhva inthlan an rawt pawh hi an ti leh 

thei dawn lo niin a lang. Andhra Pradesh-ah te, Uttar Pradesh-ah te, Bihar-ah te an 

party kawppui te an chhuak zung zung bawk si a. Tuna BJP/NDA ka support e lo tih 

te hi chu lawng pil mai tura chuan tum ve ang kan ni in ka hria. 

 Pu Speaker, ka zo tep e. NLUP sem hmasak khan lo neitu in tin kan pe a. A 

hnuhnungah hian Congress chauh an pe tih hi ka bialah khi chuan a diklo nasa. Pawl 

dang hruaitu leh V/C te pawh sawm dawn ila, ‘NLUP an la tawh em?’ ka ti a, ‘la 

vek tawh’ an ti zel mai. Vaphai-ah pawh MNF leh ZNP V/C-na a ni a, an vaiin an lo 

la vek tawh. Chuvangin hei hi chu tih mai mai a ni in ka hria. ZNP hruaitu te, BJP 

hruaitu te zawng zawng khi la lo an awm manglo reng reng. Chuvangin hei hi chu a 

dik lo in ka hria a, ka han sawi lang ve duh hrim hrim a ni. 

 Kan hotu ten pawisa an zuk sawi chhuah te pawh hi a ropui ka ti. Kum 

khatah 270 crore chuang te kumli chhung lai an sawi chhuak a ni. MIP-ah khan 20 

crore vel bawr kum khatah an sawi chhuak chauh a ni. MIP nen han compare tai la, 

NLUP-ah khan pawl thliar miah lovin in tin ` 30,000/- an pe a. MNF khan in tin ` 

50,000/- kan pe ang an ti a, mahse a tlangpuiin ` 34,000/- vel an pe. Kum sawm an 

lal chhung khan MIP dawng an tlem em em, NLUP dawng hmun nga a thena hmun 

khat pawh hi an sem lo. Tuna SEDP-ah nuai thum kan sem ang an tih pawh hi an 

awih lo hem em nachhan chu hmana singnga kan sem ang an tih ah sangthum an 

sem atang khan an awih tawh lo. Chuvangin kan put e hi fak lo thei ka ni lo. Bible-

ah I hmangaihna hmasa kha i bansan tih a awm a. Chuvangin kan hmangaihna 

hmasa kan bansan loh a mirethei lamtang kan nih chhung hi chuan Pathian 

malsawmna in kan sorkar ka ring a. Tunah an peih tawh lo reng reng! Kum sawm lal 

hian chi hnih a lo awm a nih hi ka ti a. Pakhat ah chuan sorkar ning; pakhat leh ah 

chuan opposition nih ning hi an awm daih a, Congress-ah an lo lut ruih ruih mai a ni. 

Ka biala kan lawm luh hi chu thu ka sawi tir deuh ziah a, tha ka lakpui deuh ziah 

bawk. ‘ engatinge in lo luh’? tiin ka zawt a, ‘development in thawk tha em mai’, mi 

ti tawp mai a ni. ‘Kan biala sorkar-in development a thawh zawng zawng kha a bu-a 

siam chu siam a hautak lutuk ang la to a, ka buai leh si a ni. Khatiang sorkar kha kan 

neih avangin tun inthlan ah hian ka rind an chuan opposition chu hmabak a awm lo 

in ka hria, kan hmabak hi a eng em em a ni, Pu Deputy Speaker. Mirethei lam tanga 

pawl thliar lova heti zah NLUP kan han pe ringawt pawh hi ropui ka ti a. Nichina an 

han sawi te kha chu NLUP hlutzia sawina mai ni in ka hria, kan ngaisang tlang niin 

ka hria.  

 Pu Deputy Speaker, ka ziah zawng zawng hi sawi hman a ni si lova, a van 

uihawm em! Ka sawi chak nen hunin min daih ta lo a ni. Kan Minister pahnih te 

demand hi a support e. Ka lawm e. 

DEPUTY SPEAKER   : Minute nga in i pel Pu P.C.Zoramsangliana.  

Pu P.C. ZORAM SANGLIANA : Pu Deputy Speaker, vawiin-a kan 

Minister pahnihte demand hi sawi a chakawm em em a, a chhan chu kan hotupa Pu 

Lal Thanhawla ho-a kan intiamna a ni a. ‘Thalaite khawvel thar kan din ang tih leh 

miretheite dawmkan nan NLUP kan sem leh ang’ ti a mipuite hnena kan intiamna, 

mipuiten lawm taka an chhanna a nih avang khan Minister pahnih te Demand sawi 

hi a chakawm zualin ka hria a. A bikin thalaite hmakhua han ti bik ila, enkawltu ber 

demand no.22-na, Sports & Youth Service ah hian, lo lang chiang em em chu, 

thalaite khawvel thar din turin he sorkar hian ke a pen a ni tih hi budget bu han keu 

hian a lang ta a. Kum kallai mek ah hian ` 2,156.84 crore kan hmuh mek laiin, tunah 

hian ` 4,185.38 crore kan han nei ta a. Chumi awmzia chu ` 2,128.54, a percent in 

94.05%-a pung budget hi vawiina kan hmuh hi a ni ta a ni. Chumi in a a target chu 

tute nge tih chuan, mipuite hnena intiam ang ngeia kal a nih lan nan, ‘thalaite lam 

hawi’ a ni; putar/pitar tan a ni tlat lo, thalaite lam hawi a ni, heng demand  hi. 

 Chuvangin hemi ringawt pawh hian kan ti ang ti thina kha budget-ah hian a 

lo lang leh ta. Kumin November-ah chuan a chhinchhiahna zawn kutphaha hmeh 

keuh kha kan lawmthu sawina a ni leh dawn a ni mipui hian. Chumi chu budget 

hmasa ber vawiina kan demand hmuhah pawh a lo lang ta a. Tahchuan he demand 

chhungah hian hmasawnna thil tam tak hmuh kan nei a. A bikin khawpui chhungah 

kan in bul lawkah Aizawl West Joint YMA ten an hmalakna he department 

kaltlanga an hmalakna Hall lian tak mai, Volley ball court awm thei turin Indoor 

Stadium te an sa mup mup a. Kan field ngei pawh chu a zahve dawn laih bun ngai 

khawpin an han awm a. Khung an hmalakna ringawt te pawh khu thalaite tan hian a 

phurawm em em a ni.  

 Chutiangin thil hrang hranga hma an laknaah hian sawi tur tam tak a awm a. 

Ka bial bikah te phei chuan sawisen loh hi a awm a ni. An hma lo lak tawh hrang 

hrang Regional Sports Training Centre, Saidan-a an siam te; tin, chumi hmun veka 

Training Centre dang min buatsaih sak te, chumi mai bakah astro-turf football 

ground, kan awh em em mai tunah chak takin hma an la a. A thawktute phei chuan 

March thla chhung hian kan zo thei ang a tiin kumin kum tir te phei kha chuan an 

han sawi a. Zawh theih mai tawh tur 85/90% emaw hial tuna tih tawh te khuan 

thalaite hi a ti hlim a ni. Kan ti ang ti thin hotu hi tunge a nih an hria a, a chang tur 

dik tak Minister a ngaihna hria in he department an enkawl hi keini kan bial ang te, a 

District anga sawi pawhin he Department avang hian kan lawm em em a ni tih hi ka 

sawi duh a.  

 Demand no. 25-na PHE-ah pawh hian, hmanni lawk khan kan khawpui 

Kolasib chu tuihal-in kan dangchar a. Kar khatah vawikhat haw loh te pawh a awm. 

A chhan chu engnge kan tih chuan, tute hunlai emaw a an tui lakna chhe lutuk kha 

tih ngaihna awm tawh lo khawpin a lo chhia a. Mahse department officer ten DPR 

fel tak an lo nei a. Chu DPR hmang chuan kan hotupa, kan Chief Minister hnenah ka 

tlan a. Anin NEDP atangin nuai 702 hi min lo pe a, chu chu tunah an han thawk ta a. 

Kolasib khawpui chuan Tlawng lui kan lakna tur atana kan hmachhawp mai ni lovin, 

kan tui repair-na tur atan ringawt Estimate DPR peihsa diam an lo neih avanga 

‘bahhnukte programme’ ka tih mai, NEDP atanga min han pek hian, Kolasib mipuite 

chu min tihlim em em mai a ni. Tin, kan bial khawpui pakhat leh Bairabi-ah, tui min 

lak sak a. A final fund central lamin min la pek loh vang a ni ang e, official-in kan la 

hawng lo. Official a hawng lo chung pawh-a Bairabi tui hnianghnar min pe ringawt 

te pawh hi he department hi kan bial tan hi chuan a va han lawmawm teh lul em! 

Khawpui chhungah ni se a hunbi teah hian telephone a lo ri keuh a, kan han bia a, 

vawiinah harsatna dang a thleng lo a nih chuan tui kan rawn pe dawn che  tih han 

hriat te hi a va manhla em! Chungte chu vawiinah chuan tih theih a lo ni ta. Heng te 

hi lawmawm ka ti tak zet zet a, hemi pahnih atang ringawt pawh hian kan hotute 

kalphung hi a chiangin ka hria a ni.  

 Demand no. 46-na UD&PA pawh hi keini kan bialte hi chuan kan van 

chhawr tangkai tak em aw! District Capital te a lo ni ve bawk nen, mipuiin faina te 

khawpui ang leh theih angin pawna inthiarna awmlohna khawpui district te kan lo ni 

ve bawk nen, kan bawlhhlawhte a paihna tur hmun min han siam sak a. Chumai 

pawh ni lovin  khawpui chhunga mamawh chi hrang hrang tunhmaa PWD chauhin 

an khawih emaw kan tih thin, department dangin an khawih thin ni a miin an hriat 

loh te lam nen khan, kan mamawhna hriain he department kaltlang hian cheimawi 

kan ni a. He department kaltlang hian kan Kolasib khawpui chu a mawi ta hle mai. 

Department dangte nena Coordination an thiam dan te hi kei chu ka chhuang tlat a 

ni. Engineering Department angah hian an la puh theih chiah lo na a, E.E pakhat 

chauh nei chung hian an va thawkrim em! Pu Deputy Speaker, kan sorkar hian he 

department-ah hian S.E thleng emaw tal, C.E thleng a theih loh pawhin. Engineering 

Cell hian din sela, khawpui tan chauh lo pawh belh tlak an nih zia hi a lang tlat a.  

 Chuvang chuan Engineer Cell te hi din a, C.E ho a nih loh pawhin S.E ho 

tala an awm hi a pawimawh a ni. Chumi tichiang em em tur chuan tunhnai lawk ti 

ila, nikum chhung khan kan ramah ruah a sur rei em em a, ruah a tla rei em em mai 

a. Kan khawpui Bairabi te chu ruah an sur a, tui an len vanglai hian kan min ve lo 

va. Ruah an han a, tui a nu but but aa tui kiam pah hian kan ram hi min lak sak hiau 

hiau mai a. Theihpatawpin hmun hrang hrang atang te pawhin report te pawh 

thehluh niin MLA ang pawh in hma kan la a. Tunah chuan DPR peihsa nei hi an lo 

awm mumal lo a. UD&PA hotute hi kan han dawr a, anni hian DPR neihsa diam mai 

vaibelchhe 6 hi an lo nei a. Chumi vaibelchhe 6 hmang chuan kan hotupa hnenah 

bawk ka tlan leh a. “Ka pu, tiang hi a ni si a, kan khawpui Bairabi hi nikum anga 

ruah a sur leh a nih chuan min la dawn! Min la em a nih loh pawhin kan khawpui a 

rawn chim tawh dawn a ni, chuvangin helaiah hian min tanpui teh khai”, ka ti a. 

Kumhlui pawisaah khan mi tih sak hram pawh an tum, Planning atangte pawhin. 

Amaherawhchu kan budget figure te a buai phah hlauin he kumthara tan turin min 



450 

 

han dah sak a. Engnge chu chu a tih theih na chhan? Kan hotupa khan min pe duh 

pawh nisela DPR neih sa a awm si loh chuan a va pek ngawt theih loh reng reng. 

Rintlak engineer ten an buatsaih sa hmang khan min han pe a. Budget Session te hi 

zawh thuai thuai a, chu hna chu ruah in min nan leh hma in han tan thuai thuai hi 

kan va chak e aw! Chutiang khawp chuan he department kaltlang hian malsawmna 

kan hmu a ni.  

 Chuvangin kan duh ber mai chu Engineering Cell hetah siamsak ngei ni sela. 

PWD a tha lo ka ti lo, PHE an tha lo ka ti reng reng lo. Amaherawhchu mi ta va 

hawh ang chi hi chuan dik takin in control te a har thin a. Chuvang chuan he 

department-a E.E pakhat chauh an awm hi zawng ti lian ang u. Khatiang notified 

town-a puan tawh chin hi chuan kan mamawh zual a ni. Helai bawr hi ka uar duh em 

em a ni. Department dang Information & Communication-ah chuan ka hma amite 

sawi kha ka thlawp ang a, ka lawm a. Ka duhthawh em em a ni, he department-ah 

pawh hian ka sawi thin a. Hmannia general discussion-ah pawh ka sawi kha. Thalai 

te a innghahna an nih tawh zia te, thalaite kawng dik kawhhmuhtu, a tha zawnga 

thalaite hmang tangkaitu an nih zia te kan hmu.  

 Demand no.31-na Agriculture Department han en leh hian a chang chuan a 

lunglen thlakin ka hria. Kan hotupa hruaina hnuai sorkarah chuan engnge kan hmuh 

kan tih chuan lo neitute hlim thawm hi kan hmu a ni. Tute sorkar lai emaw kha 

chuan Aizawl khawpuiah hian thinur chemtum nena kawngzawh kha kan hmu a ni 

lawm ni? Tunah pawh an thlalak kan la kawl fer fur mai. Vawiinah erawh chuan 

policy programme hian Nodal Department a nihna atanga kan hmuhah chuan he kan 

Assembly compound chhungah ngei hian NLUP kutpui kan hmang ta a ni lawm ni! 

NLUP kutpui kan hmanah khan hei chu NLUP thar a ni lo,chumi khami, a ni lo 

zawng ringawta kan hma lawka inthlan lo awm tura din tum mi thenkhat pawh hi 

zuk han kalkual peih a maw le! Min an lawmna, mahni thenawmpa hnena cheng 100 

pawh puktir phal miah lo in mirethei, a dinchhuahna tur atana rulh leh ngai miah lo 

va cheng nuaikhat pek lawmpui theilo khawp Mizo zingah a awm theih ang tih hi ka 

ring phalo reng reng. Chu nuai khat chu a vaiin an lo hmang fuhlo a, a diklo lai, a 

famkim lo lai kan sawi zel dawn a nih chuan Pu Deputy Speaker, graduate chin 

chung lam thahin pawl 9 leh pawl 10 an han zirtir a, result lo chhuakah enge kan 

hmuh thin. Kan lawm hle kum hian 60 % kan cross kan tihte, keini hun lai phei 

chuan 35 % kan pass a, kan school chu kan ti tha hle mai tih te kha kan zirtirtuten an 

sawi a ni thin asin. Thingtlang pa mawl tawngmawilo ni suh sela, mahni tilthenna 

pawh hre lem lo, bul a mite thlan ang thlang ve mai ringawt te, heti khawpa  an han 

hlawhtlinga, an inchhung ei a lo danglam ta, thingthlanga kan hotu  pakhatin a sawi 

ka hriat reng chu, ‘NLUP kan hman atang hi chuan Nilai zingah leh Chawlhni 

zingah leh tlaiah sa kan hmeh ta ziah’, a ti a ni. Tun hma lo neitute dawmkanna 

hrang hrang an siam thin lai kha chuan Chawlhni zing hian dal kan hmeh thin a, 

vawiinah chuan Nilai zingah, chutah Chawlhni zingah leh zanah te kan hmeh ta a, a 

ti. Chhungkaw mal tin hemi ti hlawhtling, hmangtute hi chuan an hlimpui a ni. Tute 

emaw khawilai hmun ah emaw hmang fuhlo deuh emaw an lo awm hriat avanga 

hlawhchham ta veka han in sawi te hi a pawi ka ti tak zet zet a, hei hi zawng kan 

hnam in mi khamah a lum a, vawn ban tur, in uai dinna tur a zawng a, thangkung 

pawh ni se a in uai tang tang tang ang hian, politics diklo avanga kan ram rum tawh, 

nu leh pa mahni inchhungah pawh titi ring ngam lo khawpa awm tawh te 

chhanchhuahna tur atan he policy peng lo ni ta hi mipui hian an hlimpui em hian ka 

hria a, a hmutu ka ni bawk a. Hei hi lawmawm ka ti a, tha  ka ti em em bawk ani. 

 Thildang sawi tur tam tak awm zingah ka han sawi leh duh chu Pu Deputy 

Speaker, ( Deputy Speaker : Tih tawp tum deuh tawh la) tun hmaa kan sawi thin MI 

kan tih te, (hming mawi deuh maiin a lo kal  ta a) agriculture link road te, a vaia 

sawiho theih vekin ka hre deuh a. Agriculture Link Road ah bik pawh hian 1 km a 

nuai 5 emaw han tih ringawt mai te hi a diklo deuhin ka hria a. Thenkhat ah chuan 

nuai 5 pawh hian a zawh theih em em ang, thenkhatah chuan nuai 10 pawhin 1 km 

zawh theihlohna hi  a awm a ni. Khang ang chi ah khan hetia in ang tlanga kal 

ringawt lo hian a ram leilung a zira heng agriculture link road te pawh, all weather 

road-a kan sorkarin kalpui a tumna ah hian, a hlawhtlin leh zual nan bithliah nei lo 

in, a ram leilung a zir a tih  hi a tha in ka hria a. MI avanga kan lo neituten sang tak 

tak maia tui lak khawm te an han phuh darh tir a, an huan thlai an eibar turte an han 

enkawl te hi a van hmuhnawm tak em, an lawm a ni!  An tractor-ah thil chi hrang 

hrang sorkarin malsawmna an thlen thin a ni. Tun hma kum 30, 40 dawn kal tawh ah 

khan Aizawl pa pakhat hian vote a zawnna ah chuan, ‘ min thlang tling ula, sum ka 

ti bo ang’, a tih lai khan mi in an nuihzat hluah hluah a ni. Mahse vawiinah chuan 

sum (buhdenna) tihbo a buhdenkhawl mai pawh ni lo he Department hian an 

buatsaih a chu kan district-ah  chuan kudam lian tawk saka, kan leilet atanga buh leh 

thlai thar chi hrang hrang te, Tuirial Hydel Project te Hydel Project dang dang 

atanga kan tuikhuah hmang in vawn thianghlim a, chumi vawn thianghlim atang 

chuan mipuiten an mamawh huna thlai thianghlim an neihna tur an buatsaih hi a 

lawm awm ka ti a. Chuvangchuan Pu Deputy Speaker,  vawiinah kan Minister 

zahawm tak  Pu Zodintluanga demand hrang hrang te leh Pu K.S Thanga demand te 

hi  lawm takin ka rawn support a ni tih ka’n sawi a ni e. Ka lawm e. 

DEPUTY SPEAKER  :  Pu T.T.Zothansanga. 

Pu T.T.ZOTHANSANGA  :  Pu Deputy Speaker, ka lawm e. Demand 46 na 

UD & PA-ah  khan ka tan duh a. Champhai-ah khian term Assembly  term  hmasa 

ah khan Champhai master plan kan buatsaih a, Chairman ka ni a. A master plan 

engkim mai kha kan zo tawh a, mahse tunah hian han kalpui mai ngaihna dan kan 

hre lo a. Kha kha hmanni deuha cabinet meeting te kan han en chuan Municipal 

Board te kha a ri deuh zuai zuai tawh a, khatiang dinhmun kha engtin nge ni ang?  

Tunah hian Champhai khawpuia  UD & PA-a kan officer neih hi a tlangpui thu in 

MCS officer te an ni thin a, planning-a mithiam leh helai atanga a zira zir chhuak 

ang hi Champhai-ah khian min rawn dah sak thei lawm ni tih kha kan Minister-in 

min lo chhinchhiah sak se ka duh a. A chhan chu Champhai khi tunah hian Mizoram 

khawpui ber turin kan inruahman chho mek  a ni. Map in en chuan Zofate chenna 

hmun leh area kha han en ila, Champhai hi a lai takah a awm a ni a, Nakin lawkah 

chuan kan la khawpui ber em em ang. Chumi atana kan inbuatsaih chhohna pah ni 

zel chung chuan tunah khian kan kawng tih zaute a ngai a, kawng hnai lutuk a in sa 

te, khatianga a bul atanga in hrut chhoh khi a ngai tan tawh a, khatiang en fel thei tur 

khan UD & PA-ah hian planning lama tlema rilru ngaihtuahna thil dang ngaihtuah 

miah lo a seng chi ang kha awm se kan duh khawp mai a, kha kha kan that pui kan 

ring a. Chumi hre  reng chuan kan Minister zahawm takin Truck Terminal Zotlang-

ah vaibelchhe 5-in min han pe tur hi a lawmawm kan ti bawk a ni. Champhai-ah 

tunah hian  nitin truck ke sawm pahnih nei 70 atanga 80, 90 vel hi a chho thin a ni. 

Chumi avang chuan kalkawng hi a chhe chak khawp mai a, Zoram khawpui tur in 

ruahmanna a ni ang te kan han ti a. Saitual kan thlen hma hian Tahan hi kan thleng 

thei tawh a nia, chu chu tuna kan boruak khi  a ni tlat  tawh  mai a. Chuvangin 

BADP atanga han tih vak remlo mahse UD & PA atangin khawpui khi min rawn 

cheisak a, kan  khaw  thang  zel  turah khian  kan Minister zahawm  tak hian 

ruahmanna fel tun atang hian min rawn neihsak thei a ni tih kan hria a, chu chu kan 

sawi hmasa duh a. Tin, Aizawl khawpui chhung bikah hian khawpui chhunga 

damdawi in awm leh workshop tam tak ang chi te pawh hi a hnawk khawpin ka  hria 

a, hetiang hi mawihnai deuh hlekin outskirt deuh hleka dah dan hi  a awm thei lawm 

ni tih  ka han sawi duh a.  

 Demand no.25-na, PHE-ah khan tun hnaiah Champhai-in tun hmaa kan tet te 

atanga mut mawh hnar mawha kan lo neih ve tawh, kan project ni tura kan lo duh 

thin, kum 10 hmalam pawha kan Chief Minister-in mumanga a lo hmuh thin tawh 

tho  kha, Keilungliah tunah hian tender mek a ni chho ta a, kan lawm khawp mai a. 

Hei hi 2010 chho vela kan buaipui kha  a ni a, vanduaithlak takin 2012 hmalam a mi 

zawng kha kan Prime Minister in NLCPR a mi kha a rawn ti tawp ta vek a. Mahse, 

kan Chief Minister zahawm takin DO letter min ziah avang te leh Department-a  kan 

Minister zahawm takin min bawhzuina, taima taka min tuipuina avang te in tunah 

hian tender theih in a awm hi lawmawm kan ti a, Keilungliah khuah theiha a awm 

ringawt avang khian Champhai mipui kan lawm hle a ni, tih ka sawi duh a ni. 

 Chutihrual chuan Pu Deputy Speaker, Rabung kan model village-ah khian tui 

lak nuai 159-in min rawn tihsak mek a, kan lawm hle  a  ni  tih pawh  ka  sawi duh a 

ni. Pu Deputy Speaker, kan vannei khawp mai a ka bial khi, kawng  lehlamah chuan  

vanduaina pawh kan nei tel a. Kan vanneihna tak chu tun term-a tui han en em em 

ngailo khian  term hmasa te khan min lo chei nasa tawh a, kha kha a lawmawm kan 

tih rualin  tunah khian pipe te khi a lo chhe deuh nual tawh a, khang te kha tlema han 

chei deuh ngai te a awm a. 

 Chutihruala  ka  sawi duh chu nichina  member zahawm tak  Pu  Rin’an a 

sawi  ang  khan  Champhai-in kan tui tlan  khi a hnar lamah khian  Champhai 

Hospital khi  a awm tlat mai a, khi mi  thli kal zela khi fur ah hi chuan kan in hreh 

deuh  a ni. PHE hotuten, “Ekhai! a thianghlim a nia, kan treatment kan han en hi 

chuan ngaithat awm tak a ni”, an ti a. Amaherawhchu keini chuan  khitah a hnarah 

hospital a awm avang khian kan ngaih hi   a tha thei lo a. Chumi hria chuan tuna a 

awm na atang khian 1 ½ kms lek Ngaizawl lam ramah khian Bukzau  tui tha tak  a 

awm a, chu chu min siam  sak theih chuan kan lawm khawp ang tih ka sawi duh a. 

Kan Minister-in rem a tih phei chuan nakinah  kan engineer ten tha deuha an plan sa 

pawh ka nei a ni, chu chu   ` 2.70 crores chauh a ni a. (chauh han ti mai ila, tawng 

mawilo nilo sela) fur chhung khian khilai tui khi kan thinhrik deuh tlat mai a, fura 

heta Bukzau lui kan lo va ei mai khan nuamsa takin Champhai mipui hi kan awm 

dawn a ni tih  kha ka sawi duh a, min tihsak theih chuan kan lawm khawp ang. 

Damdawi  in  thli  khi  in  a  kan in  hriat  avangin  kan  ngaih  a  tha  thei  lova.   

Chuvangin   khi  project  khi  kan  engineer  te  pawhin  an  rawn  siam  a ni  tih  kha  

kan  sawi  duh  a  ni.   

 Tin,   Pu  Deputy Speaker, Hnahlan-ah  khian  tui  tha  deuh  mai,  tui  thiang  

min  rawn  pe  a.  Nikum  fur  khan  Behliang  tlang  khi a  min  nasa  a,   chutah  

chuan  a  pipe  hi  a  chhe  nasa  khawp  mai  a.  min  rawn  tihthat  sak  mek  a, kan  

lawm  hle  a ni  tih  ka  sawi  duh  a. Chutih  rualin  tui  a  lo  thlenna  hmun  ah  

khan  a  pipe  te  reuh  te  a  kal  tha  thei  lo  an  ti  a,   engemaw  khawl  te  deuh  

han  dah-a  tha  leh  mai  thei  tur  ang,  khi   lai  Hnahlan  hmuna  tui  thleng  si,  

sem  thei  si  lo  khian an  awm  a.   Kha  lai  kha  kan Minister  zahawm takin  min  

lo  hriat  sak  a, min  lo enfiah  sak  theih  hram  chuan  kan  lawm  khawp  ang. 

 Tin,  nikum  hmasaah  PHE Minister hnenah, “ka  bial  min  rawn  enpui  

rawh”  ka  ti  a,  vanneihthlak  takin  ka  bial  Hnahlan-ah  thu  te  a  rawn  sawi  a.   

Tahchuan  Hnahlan  mipuiin  tunhma  atanga  an  lo  mitthla  Mumte  Lui  project  

vaibelchhie  9 lai  kan S.E-in  a  lo  siam  sa  vek  kha,  khamia  min  pek  a  tum,  

mipui  pawhin  kut  kan  ben  tawh  hnu  kha  nikum  khan a  remchang  ta  lo  hlauh  

mai  a,  fund  a  tight  deuhhlek  avangin.   Kha  te  kha  kan  Minister  zahawm  

takin  min  lo  hriatpui  se  tih  kha  ka han  sawi  duh  a  ni. 

 Pu  Deputy  Speaker,  Sports  chungchangah  khan  kan  Minister  chungah  

hian  kan  lawm  khawp  mai  a.   Kan term  hmasa  khan Mizorama  a  hmasa  ber  

pawl   tur  kha  niin   Chhangphut  field  grass-in  min  rawn phah  sak  a.  Khi  khi  

international  event  te  pawh  thlen  theihna  vek  khawpin  a  hmun  a  rual  rem  a,   

a  tha  a,  kan  lawm  hle  a  ni.  

 Chutih  rual  chuan  tun  term  atan  Mau  pu  khat  a  rawn  keuh  leh  zingah  

Zotlang-ah  khian  8  track  lane  field  tha  deuh  mai  a  rawn  sa  leh  a.  Nikum  

November  thla  khan  kan  Chief  Minister  zahawm  takin  a  rawn  hawng  tawh  

bawk  a,  kan  lawm  a  ni.  Field-ah na  na  na  chuan  kan  lawm  a,  field  puitling  

pahnih  kan  nei  a,   min  rawn  ngaihsak-na  te,  min  rawn  tuipui  na  te  kan  hria  

a,  kan  lawm  hle  a  ni. Chutih  rualin  international  a  ni  emaw,  national  emaw  

meuh  han  thleng  tur  chuan  mikhual te  thlen  in  hi  chu  tlemin  next  step-ah  hi  

chuan  a  awm  ve  ngai  in  ka  hria  a.   Mi  chawei  ah  kan  sawm  chuan  

chawhmeh  a  ngai  tel  ngei ngei  ang  deuh  hian,  khi  laia  infiam  tura  mi  an  lo  

kal  chuan an  thlen  in  kha  a  ngai  ve  tlat  mai  dawn  a.  Khalai  te  kha  rilru  kil  

ah  min  lo  dahsak  ve  sela.  Kan  thalaite  min  ngaihsak  na  ah  hian  kan  lawm  

hle  a  ni.   

  Medal  chungchang  kha  chu  sawi  tawh  lo  mai  ila,  nichinah  keimah  in  

unstarred  question-a  ka  zawhna  a  chhanna  a  rawn  sawi  deuh  nual  a.  Chuta  

kan  sawi  duh  erawh  chu   medal  la  te duh  angin  pawisa  kan  pe  tam  tawk  thei  

lova,  tuna  Minister  zahawm  tak  in  nuai  30  a  rawn  dah  kha  engtin  emaw  

tihpun  theih  dan  kawng  a  la  awm  a  nih  chuan,  khami  NEDP  1000  atang  

khan  tih  pun  a  tha  in  ka  hria  a.   Mi  ram  te  angin  kan  Sport  persons  te  hna  

kan  la  pe  thei  si  lova,   chuvang  chuan  a  lumpsum  deuh hleka,  immediate  

relief  ang  deuh  hleka  lawmpuina  ang  chi  kan neih  theihna  tur  khan  Budget-ah  

dah  belh  kha  thain  ka  hria. 

 A  chhan  chu  infiamna  hi  a  pawimawh  em  em  nachhan  chu  kan  thalai  

tam  tak  kum  20, 30  vel  lek   thlanmuala  liam hi  an  tam  em  em  a.  Hei  chu  

khawvel  kalphung  a  ni  a,   Pu  Deputy  Speaker,  lehlam  ho  in  zu  an  han  puh  

fai  vek  ringawt  hi  chu  a ni  bik  lo  a  nia!  Zu  kan  legalize  hma  khan  kum  

naupang  thi  hi  thlanmual  ah  hian  an  tam  lutuk  tawh!   Bible-ah  pawh  a in  

ziak  a,   sual  a  la  pun  dawn  avangin  mi  tam  tak  hmangaihna    a  la  dai  ang  

tih  te  pawh  kha  a  lo  awm  ve  a  ni.  Kan  thalaite  kan  ngaihsak  hian  kan  ram  

hi  nasa  takin,  ram  nuam  ni  turin  kan  in  hmakhua  a  ni  tih  ka  sawi  duh  bawk  

a  ni. 

 Pu  Deputy  Speaker,  Agriculture  chungchang   Demand  no. 31-na  ah  

khan,  helai  ah  hian  zawhna  unstarred  question-a  ka  rawn  tih  26-na  ah  khan  

Cold  Storage  chungchang  kha  ka  rawn  zawt  a.  Mahse Cold  Storage  hlui  zawk  

vekin  min  rawn  chhang  a.   Tuna  Cold  Storage  khi  a  hlui  bul  lawk  ah  khian  

a  thar   an  rawn  sa  thut  mai  a,  khi  mi  khi  tun  hnaiah  Minister-in  min  rawn  

sawifiah  sak  theih  chuan  hei  kan  sawi  pah  ni  sela  a  lawmawm  ang.  

  Ka  bial  Champhai  lam  area  khi   Agriculture  lam  ah  hian   prone  area  

kan  ni  a.  Nikum  fur  pui  ah  khan  tui  lianin  min  tichhe  nasa  khawp  mai  a.  

Hnahlan,  Vapar, Ngur,  Pamchung  leh  Rabung-ah  te  khan  kan  chhe  nasa  lutuk  

a.  Tunah  khian  nei  leh  mai   thei  dinhmunah  pawh  kan  ding  lova.   MLA  fund 

atangin  JCB-in  tun  ah  te  khian  kan  siamtha  deuh  nual  a  ni. Chu  chu  kan  zo  

lo  nasa  si  a,   khalai  ah  te  khan  kan  Minister  hian  Contingency  kan  ti  nge  ni,  

plan  nge  ni,  engnge  ni,  khimi  recover-na  tur  ang  chi  khi  a  neih  theih  dan  tur  

kawng  kan duh  khawp  mai  a,  a  theih  chuan  tih  kha  ka  han  sawi  a  ni. 

 Tin,   Hnahlan-a  kan  phai  zau  ber  Laili  Phai  khi  a  zau  ve  khawp  mai  

a,  tunhma  deuh  khan  Irrigation-in  nasa  takin  hma  lak  an  tum  tawh  thin  a.   

Nasa  taka  hmalak  an  tumna  ah  khan    Grape  kan  tui  tak  thut  avang  khan  kan  

kalsan  leh  a  ni.  Amaherawhchu,  tunah    Grape  tan  hmun  tha  a  lo  ni  chiah  

lova.  Grape-ah  harsatna  kan  han  tawh  tak  hnu  khian.  Agriculture  lo,  leilet  ah  

hian  siam  leh  kan  duh  a.  Khilai  a  leilet  siam  tur  land  development  tur  tam  

tak  awm   khi  kan  Minister  hian  a  theih  phei  chuan  min  rawn  kal  sak  thei  se  

ka  duh  a,  ka  sawm  bawk  ni sela. Land  development  tur  hi  khi  lamah  khian  

kan  ngah  lutuk  a  ni.  

 Tin,  nichina  member zahawm  tak  Pu  T. Sangkunga’n  a  sawi  ang  khan  

Hnahlan-ah  te  phei  chuan  Tiau  Lui  a  luang  a,   a  kum  leh  ah  heta  kan  phai  

kha  Burma  ramah  a  lo  awm  leh  tawh  a.  Khitiang  lui  khi  a  course  khi  a  in  

sawn  a  in  sawn  mai  a.  Khing  te  pawh  khi  min  rawn  en tel  sak  theih  tho  

chuan  a  lawmawm  khawp  ang. 

 Tin, Power  Tiller  kha  kha  min  sem sak  thin  a,  kan  lawm  khawp  mai  

a.   A  chhan  chu  Horticulture  leh  NLUP-a  trade  hrang  hrang  ah  Tlang  Bawng  

te,  Horti  te  kan  han  ti  a;  engemaw  chi  hrang  hrang  kan  han  tihna  lai  kar  ah  

khian,  ranvulh  reng  rem  lo  chin  hi  a  lo  awm  a.  Tlang  Bawngte  chu  kan  

chhawr  chiah  bawk  si  lova.  Chuvangin,  tun  hmaa  Lawi  vulh  thin  ten  kan  

vulh  thei  tawh  lova,   Mi  Horti  thil  a  va  tihchhiat  thin  avangin  Court-a  inkhin  

thil  te  a  lo  tam  khawp  mai  a.  Chuvangin,  Power  Tiller  te,  Custom  Hiring  

Center  te,  Mini  Power  Tiller  te  kan  mamawhna  hi a  zual  kai  em  em  a. 

 Hetiang  hi  kan  Minister  zahawm  tak  hian  a   nasa  leh  zuala  a  rawn  tih  

theih  hi  kan  duh  a.   Khilaiah  ran  chhawr  tur  kan  nei  tawh  si  lo.   Sorkar-in  a  

subsidy-a  min  pekah  hian  nasa takin  kan  innghat  a  ni  tih   ka  sawi  duh a ni. 

Tin,  link  road  laih  chungchangah  khan,  link  road  hi  kan  mamawh  em  em  

mai  a.   Kha  chu  ka  sawi  tam  tawh  lo  mai  ang,  kan  hotute’n  an  sawi  nasa  

tawh  a.   

 Chumi  ruala  ka  sawi  leh  duh  chu  Agriculture-in    hma  a lakna  reng  

reng  hi  MLA  te  hian  hre  ve  vek  ila  ka  duh  a  ni.  Entirnan  hmarcha  kan  lo  

chin  te  kha  MLA  in  kan  lo  hre  reng  reng  lo  mai  a,  keimahni  bial  chhungah  

si  khan  kan  hriat  loh  hmasawnna  a  awm  hian  kan  tan  hian  a  hrilhhaithlak  ve  

a.  

 Tin,  hmasawnna  hrim  hrim  hi  official  te  leh  politician  te  kan  tanrualna  

atanga  neih  theih  a  ni  tih  kha  ka  rilru  ah  hian  lian  takin  a  awm  a.  Kha  kha  

in  hrilh  zel  ni  se  tha  ka  ti a.  Tin,  Minister  la  naupang  tak  a  hmun  hma  te  

min  kalpui  thei  tur   kan  nei  a,  ka  lawm  khawp  mai.   

 Irrigation  Project-ah  hian  Mizoram-ah  hmun  439-ah  hma  kan  la  tawh  

a.  Amaherawhchu,  kum  4/ kum 5  te  bak  ah  kum  20/ kum 30 hnua   hmalak  

tawhna  te  kha  tunah  hian  kan  sawi  thin.  Amaherawhchu,  2014  khan  Japan  

International  Co-operation  Agency( JICA)  kan  tih  khan  zirna  an  nei  a.  Chuta  

an  zirna  ah  chuan  project  zawh  tawh  50%  te  hi  hman  that  theih  tawh  loh  an  

ni  an  rawn  ti  a.  Tin,  chu  bakah  project  zawh  tawh  70%  hi  hi  repair  nghal  

an  ngai  a  ni  an  ti  a  ni.  Chu  chu  an  finding  a  ni  a.   Nikum  tui  lianah  khan  

nasa  takin  hemi  an  survey  hnu  ah  hian  a  chhe  leh  nasa  bawk  si  a.  Khalai  

ah  khan  tui  kawng  bal  hi  a  tam  em  em  mai  a.  Helai   hi  kan  Minister  

zahawm  takin  min  lo  hriat  sak  a,  a  theih  ang  anga  fund  min  ngaihtuah  pui  

ka  duh  a  ni. 

 Chhiat  kan  tawhna  ah  Department-ah  kan  kal a, fund  a  awm  lo  an  ti  a.   

MLA  fund  te  kan  han  hmang  thin  a,  a  daih   hleithei  si  lova,  chumi  buai  

chuan  kan  buai  a ni.  Tunah  hian  Mizoram-ah  leilet,  buh  kan  chinna,  kan  chin  

theih  tawhna  hmun  24%-ah  chiah  hian  Irrigation  hi  a  la  lut  a  ni.  Irrigation  

hian  a  la  cover  tlem  khawp  mai  .  Tui  hi  a  pawimawh  a,  petrol  harsat  

changin   kan  motor  a  ding  thuap  thin.   Tui  hi  thingtlang  mite  tan  chuan  kan  

petrol  ang  chiah  a  ni.   Tui  tel  lovin  lo  kan  nei  thei  lo  reng  reng!  Chuvangin  

Irrigation  pawimawhna  hi  kan  hriat  tlan  theuh  nimahse,  thingtlang  mite  hian  

kan  sawi  nawn   kan  sawi  nawn  lo  thei  lova.   Kan  petrol  ang  a  ni  a,   petrol  

kan  nei  loh  chuan  kan  harsat  dan  kan  hria,  chu  chu  sawi  duh  a. Tin,  

Champhai  zawl  tui  khi  a  hek  em  em  mai  a,  ko pang  ho  khi,  nakin  ah  a  lui  

kuang thla  khi  min  rawn  en  sak  ka  duh  a National Hydrology Project 2023-a 

kan complete tur hian na taka min rawn cover kan duh bawk a ni. 

 A tawp berah chuan Soil Department-ah hian anti-soil erosion hian  project 

mumal tak min rawn siam sak hram ula, Champhai zawl hum him tur hian, chu chu 

kan sawi duh a ni a. Minister pahnih  te demand  hi  lawm takin ka rawn thlawp e. 

DEPUTY SPEAKER  :  Pu Nihar Kanti Chakma. 

Pu NIHAR KANTI CHAKMA  :   Pu Deputy  Speaker, ka lawm e. Thil 

tam tak sawi tur chu ka nei lova, Minister pahnih demand sawihona a ni a, support  

pahin  tawi  te  ka  ngaih  pawimawh  rei  lo  te  ka  sawi  lawk  ang  e.  

 Pu Deputy Speaker, demand no. 33-na  Land  Resources, Soil & Water 

Conservation Department hi a pawimawh khawp mai a. Helaia ka sawi duh chu 

Mizoram-ah vank hrang hrang luikamah te hian an awm ve thin a . Entirnan kan 

biala khaw chanve aia tam hi luikamah kan awm ve thin a ni a. Chuvangin nichina 

ka hma ami sawi ang khan erosion hi a awm nasa khawp mai a, chuvangin hetiang 

hi kan buaipui loh erawh chuan nakin  hun kal  zelah  chuan kan ram hi tam tak kan 

chan dawn a. Entirnan han sawi ta ila kan naupan lai chuan kan in hma lamah hian 

in 6/7 an awm ve thin a ni. Mahse tunah chuan an awm tawh miah lo a, an in sawn 

chhuah a ngai a, kum tin hi erosion a  nasa khawp mai a. Chuvangin hei hi engtia tih 

chi nge tih hi ngun takin ngaihtuah a  ngai a. Check dam emaw, embarkment emaw 

hi kan siam loh chuan nakinah kum 30-50 hnuah chuan veng hrang hrang hi 

chhanchhuah a ngai a ni. Pu Deputy Speaker, chutiang chu a ni a, kan hre vek a, 

global warming avangin hmuntinah harsatna tam tak kan nei  a . Water resource hi 

kan preserve a ngai a ni. Entirnan khawthlang tuipui te pawh a kang nasa lutuk, a 

hlauhawm em em a ni, tunah phei chuan a kang nasa lutuk a, ke in a kal theih tawh a 

ni. Chuvangin, hei hi serious problem a ni a, kan fimkhur loh chuan Khawthlang 

tuipui te pawh a kang vek ang. Water source hi kan neih loh chuan khawi atangin 

nge tui kan in ang? 

 Tlawng te pawh ngun takin kan ngaihtuah a ngai a, kan save a ngai a. Mi tam 

tak senior deuh hian ka hnenah an sawi thin a, a hma khan Chite lui pawh  tui a tam 

ve thin a,  mahse tunah chuan a kang vek tawh a. A kang nachhan hi enge kan tih 

chuan, kan fimkhur loh vang a ni. Chuvangin, nasa takin nakinah humanity kan 

survive nan a bikin Land Resource leh Water Conservation hi ngaih pawimawh a 

ngai a ni. 

 Pu Deputy Speaker, kan colleagues-te pawhin an sawi nasa khawp mai a, 

demand no.25 PHE Department chungchang  hi tawitein sawi ka duh a. Tlabung-a 

Greater Water Supply hi a thawh tan takna hi a rei tawh a, ka hriat  sual loh chuan 

zawh pawh an zo nual tawh a, mahse tun thlengin an la tan theih loh nachhan hi 

enge ni? A pump  chhohna  office-te pawh luikamah a ni a, khangte pawh kan ven 

pui loh chuan kum 4/5 hnuah  pawh  private source min hrilh dan chuan Tlabung 

Greater Water Supply Scheme hi tun thlengin a than theih  loh nachhan pakhat chu a 

estimate hi seperate transformer a tel loh vang a ni. Chuvangin, a pawi ka ti khawp 

mai. Minister zahawm tak hi hmun hrang hrangah, rural PHE tan lak rualin hemi hi 

a hma thei  ang berin min ngaihtuah sak se ka lawm ngawt ang. 

 Ka bial ang zawngin sawi ta ila. Ka bial pumpuiah hian khaw nuam deuh 

pakhat chiah kan nei a, chu chu Puankhai a ni a, tlangram a ni a, a hygienic lutuk, a 

nawm pawh a nuam a ni. Tam tak Tlabung-a transfer an duh loh nachhan chu khua a 

lum vang a ni a, Mahse, Puankhai hi a nuam lutuk. Tunah hian development-te pawh 

a kal nasa khawp mai, kawng an lai bawk a, sikul te pawh a ding nual a, Primary 

atangin RMSA High School thleng a ding nual tawh. Mahse, problem pakhat an 

neih chu, tun thlengin PHE kan nei lova. Min hrilh dan chuan a source a sang lutuk 

a. Mahse, tihdan pakhat awm chu, solar hmangin  kan pump chho thei dawn a. Chu 

chu Hon’ble Minister-in min tihsak thei se chu a lawmawm khawp ang. 

 Demand no.46-naa ka sawi duh chu, ram hi a changkang chho zel a, mipuite 

pawh kan changkang chho zel a, nichina ka hma ami in a sawi ang khan Tlabung 

pawh town a ni a, Sub Divisional Headquarter a ni a, mihringte pawh an pung chho 

zel a, problem pakhat an neih chu, ‘khawiahnge bawlhhlawh kan paih ang?’. Hei hi 

problem lian tak a ni a, tunah mihring kan changkang tawh a purchasing power an 

neih tawh avangin heng bawlhhlawh te pawh hi kumtin a pung chho zel a. Khami 

bawlhhlawh paihna tur hi Minister zahawm takin min siamsak thei se chu a 

lawmawm khawp ang. Chutilochuan nakinah a la tam tual tual ang a. Khawthlang 

tuipui luiah an paih ang a, khami tui kha a tam chho  leh ang a, kan in tur tho a ni a, 

kan in thei dawnlo a ni. Hetiang problem hi Tlabung ringawt ni loin, tunlai khawvela 

problem lian ber chu waste management hi a ni chho mek a ni. Aizawl-ah pawh 

chutiang tho chu a ni. Tunah purchasing power an neih avangin ni khatah in tinah 

bawlhhlawh tam tak a awm chho tawh a ni. Aizawl-ah erawh chuan Minister 

zahawm takin chak takin hma a la chho mek a. Chutiang chuan Tlabung-ah pawh 

hma lak theih se. 

 A chhan chu Tlabung hi border area a nih avangin nakinah international 

border trade-te pawh kan nei chho dawn a ni a. Hetianga problem tikiang tura hma 

taka kan tan loh chuan problem lian tak a ni chho dawn a ni. Chuvangin Minister 

zahawm takin hma min laksak thei se ka lawm khawp ang. 

 A tawp berah chuan demand no. 31-na. Kan Minister hi a fakawm a. Kan 

thianten an sawi ang khan ka bialah pawh achievement an nei nual a. Entirnan link 

road te, custom hiring centre te tam tak a awm. Mahse, ka bial pumpuiah custom 

hiring centre hi pakhat chiah a awm a. Kan area chu potential area a ni a. NLUP 

avangin production te pawh a pung nasa a. A dang pahnih emaw, pathum tal custom 

hiring centre min dah belh sak thei sela chuan a duhawm khawp mai a. Tin, thil 

pakhat helaiah hian kan sawi duh chu SDO office (Sub Division office) hi staff an 

indaihlo nasa khawp mai a. Ka hriat sual loh chuan Tlabung-ah hian SDO leh Circle 

Officer chiah an awm a. Clerical staff te leh IV Grade tih ang chite hi an nei miah lo 

a ni. Chuvangin dah belh vat theih dan awm se chuan ka duh khawp mai. Awle, Pu 

Deputy Speaker, kha kha ka sawi theih ni mai sela, Minister pahnih te demand hi ka 

support e. Ka lawm e. 

DEPUTY SPEAKER : Tawi te i ti si a i sawi leh teuh si a. Le, 

memberte a sawi duh awm chuan kan sawi deuh vek tawhin ka hria a. Aw Pu 

Zawma i lo sawm ang.  

Pu VANLALZAWMA :  Kan hotu te pawh hian kan enpui tawk lo deuh 

em ni aw tiin ngaihtuahna a awm a. An va hmuchhuak leh si ni tur a ni a, an lo lai 

chhuak leh vek tawh a, khang te kha lang ruih hian an lo ti a. Siam that leh te chu an 

tum a ni. A contractor mawh nge ni ang a, tu mawh nge tih kha hriat a har khawp 

mai a. Engpawhnise pipe puak han hlauhawm zia te chu kan experience fo tawh a. 

Kha kha Pu Deputy Speaker, kan sawi leh ni sela.  

 Sports & Youth Services-ah khan sawi duh ka neih ve chu, kan Minister 

chak thu kha kan sawi kan sawi a, a lawmawm a, ‘kan bialah chu mi field kha mi 



461 

 

field chu a rawn ti’, tih kha a awm a. Mahse ka’n zawt chiang a, a hminga kan bial 

ve Aizawl West lamah sawn khatiang thil kha kan hmu manglo tlat mai a. A tir phat 

atang pawhin kan sawi ve tawh thin a, khung Lawipu field te phei chu kan Minister 

zahawm tak hian a tirah a bul pawh ama sum senga tan a ni. 2014-ah pawh ka sawi 

tawhin ka hria. Mahse tun kan sorkar chho ah hian hmalakna thar reng reng kan nei 

hleitheilo a. Khung te pawh khu a pawimawh em em si a leh hmun dang dang ah 

hian. Tunah chuan Mission Vengthlang lamah TT leh Basketball inkawp tih te a 

awm a. Mahse chu pawh chu kan zawt chiang a,  Sport Department lam hmalakna  

pawh a lo ni chiah lo a, UD&PA lam daih atanga hmalakna a lo ni a. Engpawhnise, 

kan bial lamah te pawh sawn kan hriat ang in (Dy. SPEAKER: Ngawi rawh aw, 

Chair kan han inthlak lawk ang e) Aw, Pu Speaker, ka lawm e.  

 Aizawl West-III saw engemaw zawnga sawi chuan kan Minister pawimawh 

zawng zawng tuk zana an rawn office-na a ni a. Chuvangchuan kan lo inti neitu ve a, 

tuk zana an lo office ve na lam chu min ngaipawimawh viau tura kan ngaih lai khan 

rin ai khan saw lamah sawn kan sorkar hmalakna hi hmuh tur a tam lo viau mai a. 

Chung ah chuan kan Sport Minister te pawh ka han ngen duh chu saw’ng ah te sawn 

hma thar lak tur tam tak kan nei a. Tin, field han buaipui tur te pawh kan ngah lo. 

Saw’ng te saw min ngaihpawimawh sak thei ta se a lawmawm dawn mang e. Bial 

dang te ang khan kan hlim ve dawn a ni tih kha ka sawi duh a. 

 Tin, PHE kan tih  mek lai khan sawichhuah loh te pawh hi a hlawk zawk 

tawh lawm ni aw kan tih laiin han sawi chhuak leh ta hram ila. Khatla tlangah 

tuizem lian deuh sakna tur ram ruak kan khawtlang hruaitu te leh sorkar lam ten an 

dah awl reng a. Session hmasa ah pawh kan Deputy Speaker pawhin ‘in dah mai loh 

chuan Deputy Speaker official residence atan kan duh a nia’ tih te pawh a sawi a. 

Tah te sawn kan sawi hlim atang hian tih mai tur ni hian kan hria a, helai House-ah 

te pawh kan inchhang thin a. Mahse tun thleng sawn tui zem lam kha hma thar lakna 

kan la hmu reng reng lo a. Saw lai tanky lian vaklo sawn family 5000 vel a chawm a 

ni. Police Headquarter zawng zawng te, tunah phei chuan kan Minister leh kan hotu 

pawimawh te bakah Secretariat zawng zawng chawmtu sawlai tuizem te lutuk leh a 

lian zawk siam na tur hmun awm reng ah sawn PHE lam hian hma kan la lawk lo hi 

Pu Speaker, ka’n sawi chhuak leh hram duh a. Tichuan, UD&PA lamah hian thil 

pakhat kan sawi rik duh  chu, budget han en ila sum lut a tam dawn em em mai a ni. 

Mahse an staff strength kan en chuan saw ti ngawt saw chuan an enkawl zo dawn 

emaw ni aw tih tur niin ka hria a. Tuna an establishment saw a lian lo khawp mai a, 

Engineer lam leh technical lam mi pawh saw an nei tam lo a ni. Saw saw erawh chu 

tih len deuh a nih loh chuan heti zat family enkawl tur hian a buaithlak a. Hmun 

thenkhata an hmalakna an sawi zauh kan hriat ah hi chuan an indaihlo ve lutuk a, a 

siam dan tur te  pawh kan sawi ang zat te hi an lo ti mai te hian an lo ti ringawt mai 

te hian ka hria a. Chutiang thawm te pawh chu a awm a. Chu chu staff indaihlo lutuk 

vang a nih ka ring a. Pawisa tam tak a lut a. Aizawl khawpui kan chei dawn a ni a. 

Tah chuan staff lam te pawh tih belh saw thil tul tak niin ka hria a ni. 

 Tin, UD&PA nge SIPMIU ka hre chiah lo a, thil pakhat ka sawi duh chu 

nichinah pawh kan hotu te pawhin an sawi zeuh zeuh a. Bawlhhlawh paih 

chungchang hi AMC-in a take up a, a tha khawp mai a. PPP mode in kan kalpui a. A 

mar nalh tawh viau tih laiin motor lei lam kha kan phur deuh nge ni motor 50 

chuang lai mai kan han pe a, a buai zo ta vek mai a ni! A hmaa kan kalphung  kha a 

tha ka lo tih tawh tehlul nen hian tunah hian kan tibuai deuh a. Khawlaiah te pawh 

bawlhhlawh vum ther thur te an awm zui ta mek bawk a. Heng te pawh hi enchian 

deuh ngai tak te pawh a ni a,  motor lei  kha a thalo e tihna lam ni lovin. Kan kal dan 

pangngai kha mipuiin kan hrethiam tawh a,  sorkar lam pawhin an hrethiam. Kan kal 

mar nalh tawh viaua kan ngaih lai khan motor kan in pe e kan tihna lamah khan a ti 

sukuk deuh a. Kha kha a pawi khawpin ka hria a, chu chu kan sawi rik leh zeuh duh 

a ni a. 

 A tawp nan chuan Agriculture kha kan sawi a, kan ngaithla hlawm a. 

Agriculture link road tih te pawh a tha khawp mai a, mahse ka ngaihtuahnaa lo awm 

zawk chu link road laih thar leh chiam chiam ai chuan a awmsa maintain te pawh hi 

a va tha em! A awmsa hi kan maintain tha tawk lo tlat a ni hmun tam tak tak ah hian. 

Thingtlang ah te hian han zin ila, ‘helai hi hmanah Agriculture link road atan kan lai 

a ti hian a ping leh’, tih te a tam em em a ni. Chutih mek lai chuan kan lai vak ang a, 

Congress lo chu kal kan phal lo tih te pawh a hlauhawm rum rum hian ka hria. 

NLUP kan tih vel dan atang hian kal phalloh chin an lo nei ang tih te pawh hi a 

hlauhawm a. Kan fiamthu deuh tak nang a Pu Speaker, dik tak chuan hmannia kan 

han inchhan deuhna kan Chairman ber in DO letter ruling MLA ringawt a thawn a, 

opposition lam min thawn lo lai  hi chu thu lianpui a nih dan awm in ka hria a. Tukin 

zing thlengin phone te kan la dawng a. Tukin zingah Vanglaini-a  kan article ziah 

han chhiar te hi lehlam zawng chuan a lungchhiat thlak ang reng mang e! I phalna in 

tawi te kan chhiar lawk ang. “Assembly Session-a sawiho hunah eptu MLA ten 

NLUP dawngtu tur thlang tura Congress MLA te hriattir an nih bik thu an sawi 

chhuak a. Chutah Agriculture Minister chuan eptu MLA te chuan NLUP an tuipui ve 

lo a, chuvangin  hriattir in ni ve lo tih ang in a chhang a” tih vel a rawn sawi ah hian 

kei NLUP hrim hrim hi ka lo tuipui ve ngawt mai a. A chhan chu thingtlang 

kuthnathawk rethei tak tak te leh a bik takin khawpui ah pawh, he Mizoram budget 

atanga an intunna tur pawisa an lo dawng hrim hrim mai kha a lawmawm ka ti a. 

 Sorkar hnathawk ten thla tin hlawh kan la a, chutih laiin anni hian an dam 

chhungin sorkar lam atanga pawisa dawn tak tak an nei lo. An lo dawng ve a 

lawmawm. Ka sawi thin a, min lo zawh pawhin ‘dawn hi inthlahrung suh u. NLUP a 

ni a, sorkar program a ni, Congress party ta bik a ni lo, kan za vai ta tur a ni. In dawn 

khan inthlahrunna tur a awm miah lo’, te pawh kan lo ti ve a. Mahse tukin zinga a 

thu lo ziaktu in an ziah an ziah phei a, a tawpa a thu rawn dah te hi chuan lung te 

pawh a tichhhe ang reng a. 

 Pu Speaker, i phalna in, ‘Luhkapui tlang sang atangin a hnuaiah mipui 

thukhawm chu kan khaw tlangval sual huai te chuan min rawn zunkhum a nih tak 

ber hi. An zah loh avang ringawtin an thil tih hi a mualphothlak loh tihna a ni lova’, 

ti khawpin article-ah te kan ziak duh a ni. Kha ti khawp khan kan inhmu a nih chuan 

Pu Speaker, i dinglam ami te pawh khan an inngaihtuah ve hi a tul in ka hria a. Kha 

tiang ngawta kan in ngai a nih theih si kha chuan a manganthlak khawpin ka hria a. 

Heng te pawh hi NLUP  kha a semtu-a va tel ve kan chak em em vang pawh a ni lo. 

Helaiah MLA theuh theuh kan inang lo ta lai kha a zialo in kan hria a ni. 

 Disaster Management lam changtu ten silpaulin te pawh min han sem ve thin 

a, an phal tawk te min pe den den a, a lawmawm khawp mai a. Thil dang dang ah te 

pawh MLA kan nihna ah te pawh khan min ngaipawimawh der ve thin a, a 

lawmawm kan ti a. Chung  vang chuan heng te pawh hi vawiin a sawi chhuah loh 

theih lohin kan hria a, kan sawi chhuak a. Pu Speaker, East Tuipui bialtupa khan 

inthlan leh tur kha an sawi mawi nasa mai si a, ka lo ngaihtuah ve zawk erawh chu 

hmanni kawng zawh thawm kha a hre ve lo em ni aw tih kha ka ngaihtuahna ah a 

awm deuh a. Assam police ho, an silaia kaptu te leh vawtu te kha an au khum dawn 

emaw tih nak laiin sorkar lam kha an rawn au khum nasa riau mai a. Chuvangchuan 

kha lam te kan ngaithla ve lo deuh te pawh a ni mai awm mang e tih te chu ka 

ngaihtuahna ah chuan a awm deuh a. (PU LALSAWTA, MINISTER : Pu Speaker, 

hun tha deuh mai min pek avangin ka lawm e. Congress MLA ten. 

Pu VANLALZAWMA : Pu Deputy Speaker, ka lawm e. Vawiinah kan 

Minister-te pahnih demand sawina hun tha tak mai kan nei a. Tawi te te han sawi 

duh ka nei a. A bik takin Department te deuh a kan ngaih, pawimawh si lamte hi han 

sawi hmasak ka duh a. A hmasa ber atan chuan Information & Communication 

Technology hi a pawimawh tehlul nen hian kan Minister a chak khawp a tih lam kha 

kan ngaithla miah lova, helam kan sawi khan. Hei hi chak deuh taka hma lak chhoh 

hi a van pawimawh em aw ka ti a, tunlai khawvelah hian. Hemi kan chak loh hi 

chuan kan buai kan buai dawn a ni mai a. 

 Hemi chungchang sawi apiang hian Parliament-a (khatih lai chuan 

Information Technology tih mai a ni a) IT Bill an sawiho tuma Minister (tunah 

chuan a boral tawh a) Pramod Mahajan-a khaikhawmna kha ka rilruah hian a awm 

reng thin a. CPM lamte khan an duh vak lo a, an support lem lo a ni. Mahse a sawi 

tun thlenga la dik chho reng chu, ‘India ram ang ram lian leh mihring tam awmze 

neia enkawl tur chuan Information Technology hi kan hman loh chuan mumal takin 

administration kan run thei lo ang’, a ti a. Chu chu a dik chho viau reng a, keini ang 

ram teah pawh heta kan luh that viau loh hi chuan administration hi a buai, 

department hrang hrang kal vel hi a buai em em mai a lo ni a. Chuvang chuan he 

Department hi a tet anga en tur ni loin a pawimawhzia hi kan la inzirtir tha tawk 

lovin ka hria a. Department tam takin computer han lei maite chu an awl lutuk, tha 

dawnin an hria a. Mahse, an computer kha eng atan nge an hman tih han ngaihtuah 

chuan a ho angreng tlat mai a, lehkha den khelh nan leh eng emaw game khelh nan 

hian kan hmang tam em em a. Chutah chuan tu mawh ber nge sawi thiam a har mai 

thei a. Hemi a department kan tihchak tawk loh vangte pawh a ni theiin ka hria a. 

Hei hi tichak lehzual ila, hemi hmang hian thil hi ti tam ta ila, kan administration 

pawh hi awmze nei lehzualin a kal ang tih kha ka sawi hmasak duh a ni a. 

 Pawisa te pawh hi kan dah tam lo angreng khawp mai a. Amaherawhchu, 

kan Finance Minister zahawm takin a sawi ang khan a tul chuan dah belh theih a nih 

laite pawh kha kan sawi lang a. Dah belh tam deuh a tihlen lehzual hi he ram 

inrelbawlna atan hian a va tul tehlul em tih kha ka thu hmasa ber ni ta sela. 

 A dawt lehah chuan a te lam deuh hlek pawimawh si Land Resources and 

Soil & Water Conservation Department te pawh hi nichinah kan ngaithla tawh a. 

Hengte pawh hi land base-a kan ngheh loh chuan he keimahni leilunga kan inbun 

ngheh a, helam kan develop that loh leh kan uluk loh chuan kan hmabak hi a thim 

tlat mai a ni. Keini ram ang deuh a ngaih theih tam tak hi kan awmna area-a awm hi 

ram chhe mai maia chhuak ta hi an tam a ni. Chuvang chuan he department pawh hi 

ngaih pawimawh ngai tak mai a niin ka hria a. Chulam chu kan duhtawk leh mai  

ang a.  

 A dawt lehah chuan Irrigation and Water Resources te pawh kha a ni reng 

mai. He kan leilung, kan ei leh bar thar chhuahna tur ber lam a kan tan that loh hi 

chuan mi thar chhuah ringawt leh eng ilo hi chuan a ni ngawt thei lo. Chuvang 

chuan kan ramte phei chu thil a tha duh em em a, helam hi ngaih pawimawh lehzual 

a tha mang e. Engtiklaimaha department pawimawh a kan dah ngai lohte hi 

department pawimawh deuh a dah chhoh dan hi a awm em tih hi Pu Deputy 

Speaker, kan sawi leh ni sela.  

 Tin, a dawt lehah chuan tun tum session chu PHE hi a hming atang khan kan 

buai nuai mai a. Water Supply and Sanitation tih te, ka rilrua awm chu kan sorkar 

hian nikum ruah sur tam vang kha nge ni, water lam hi kan uar hrim hrim a. Tuna 

pathumah pawh khan a department hmingah khan water tih kha a tel vek a nia. PHE 

hminga atana kan han pek zawk lehah pawh Water supply tih lam a ni a. Land 

Resources, Soil & Water tih kha a lo ni leh a, Irrigation and Water Resources, tui 

lam hi chu kan uar deuh em ni chu aw ka ti a. Nikum ruah sur tam lutukin min 

tihbuai vang khan kan tuipui ta viau nge ni? 

 PHE ti ten kan sawi ta a, a tha em em tho a. Hemi chungchangah hian ka 

sawi duh chu tukin zingah pawh hmanhmawh ang reng deuhin Maubawk-ah ka va 

tlan phei phah a. A chhan chu ruah sur tawh loh hnua tui pump-na tura kawng an 

laih chhiat,  mipui lamin theihtawpa an lo maintain ve an laih chhiat,  PHE lam, a 

laitu ten an hnawh that leh mang si loh hnawh thain an hnatlang a. Min rawn enpui 

hrim hrim teh an ti a. An hmalakna ropui tak tak a awm. Chutih mek lai chuan an 

sulhnu hi chu en uluk deuh se chuan a va tha em aw tih kha kan Minister zahawm 

tak pawhin min lo hriatpui sela. An sulhnu an kalsan dan hi kan hre vekin ka ring a, 

kan hotu dangte pawhin. Khilai Tuikhuahtlang chhote pawh kawngpui pawimawh ni 

si kha an lai phut a, tikhan kal hleitheih loh khan an dah rei lutuk a! 

 Chuvangin kan zavaia tan tiin tui pipe hi an phum a, a tha em em e. Chutih 

rual erawh chuan an sulhnu chhui leh vat vat lamah hian hei ai hian tang lehzual sela 

kan hlawkpui ang a, mipui harsatna an thlen lo tur hi a ni a. Tuna kan nihphungah hi 

chuan tan ngaihna lai tak pawh a ni mang e. Laih dawn chuan Local Council-te leh 

khawtlang hruaitute tha deuhin an titipui a, “Aw, aw, aw” an ti a. Mahse, an han lai 

a, a tihthat leh lam hi kan vuaicha lutuk a, hei hian mipui harsatna namen loin a 

thlen a ni tih kha kan hre thoin ka ring a. Kha kha kan sawi lan leh lawk duh chu a ni 

a. A hnawh that leh lam leh pipe an phumna hnu en nawn leh. 

 Tin, tukin zinga ka va hmuh chu an pipe han phumte pawh saw a kawi 

pressure na laiah cement concrete-in an ti a. Mahse, cement concrete kha an lo lai 

lang leh hung mai a. Han enchian chuan cement concrete an belna chhan kha a lang 

lo reng reng! A chungah an chul mai mai a. A pipe puak tur venna a ni an tih mek lai 

khan rod-te nena zu tuam tur ni si kha  pipe chungah hian an slab tawp mai a. 

Khangte kha chuan a veng dawn lo reng reng. 

 Kan hotu te pawh hian kan enpui tawk lo deuh em ni aw tiin ngaihtuahna a 

awm a. An va hmuchhuak leh si ni tur a ni a, an lo lai chhuak leh vek tawh a, khang 

te kha lang ruih hian an lo ti a. Siam that leh te chu an tum a ni. A contractor mawh 

nge ni ang a, tu mawh nge tih kha hriat a har khawp mai a. Engpawhnise pipe puak 

han hlauhawm zia te chu kan experience fo tawh a. Kha kha Pu Deputy Speaker, kan 

sawi leh ni sela.  

 Sports & Youth Services-ah khan sawi duh ka neih ve chu, kan Minister 

chak thu kha kan sawi kan sawi a, a lawmawm a, ‘kan bialah chu mi field kha mi 

field chu a rawn ti’, tih kha a awm a. Mahse ka’n zawt chiang a, a hminga kan bial 

ve Aizawl West lamah sawn khatiang thil kha kan hmu manglo tlat mai a. A tir phat 

atang pawhin kan sawi ve tawh thin a, khung Lawipu field te phei chu kan Minister 

zahawm tak hian a tirah a bul pawh ama sum senga tan a ni. 2014-ah pawh ka sawi 

tawhin ka hria. Mahse tun kan sorkar chho ah hian hmalakna thar reng reng kan nei 

hleitheilo a. Khung te pawh khu a pawimawh em em si a leh hmun dang dang ah 

hian. Tunah chuan Mission Vengthlang lamah TT leh Basketball inkawp tih te a 

awm a. Mahse chu pawh chu kan zawt chiang a,  Sport Department lam hmalakna  

pawh a lo ni chiah lo a, UD&PA lam daih atanga hmalakna a lo ni a. Engpawhnise, 

kan bial lamah te pawh sawn kan hriat ang in (Dy. SPEAKER: Ngawi rawh aw, 

Chair kan han inthlak lawk ang e) Aw, Pu Speaker, ka lawm e.  

 Aizawl West-III saw engemaw zawnga sawi chuan kan Minister pawimawh 

zawng zawng tuk zana an rawn office-na a ni a. Chuvangchuan kan lo inti neitu ve a, 

tuk zana an lo office ve na lam chu min ngaipawimawh viau tura kan ngaih lai khan 

rin ai khan saw lamah sawn kan sorkar hmalakna hi hmuh tur a tam lo viau mai a. 

Chung ah chuan kan Sport Minister te pawh ka han ngen duh chu saw’ng ah te sawn 

hma thar lak tur tam tak kan nei a. Tin, field han buaipui tur te pawh kan ngah lo. 

Saw’ng te saw min ngaihpawimawh sak thei ta se a lawmawm dawn mang e. Bial 

dang te ang khan kan hlim ve dawn a ni tih kha ka sawi duh a. 

 Tin, PHE kan tih  mek lai khan sawichhuah loh te pawh hi a hlawk zawk 

tawh lawm ni aw kan tih laiin han sawi chhuak leh ta hram ila. Khatla tlangah 

tuizem lian deuh sakna tur ram ruak kan khawtlang hruaitu te leh sorkar lam ten an 

dah awl reng a. Session hmasa ah pawh kan Deputy Speaker pawhin ‘in dah mai loh 

chuan Deputy Speaker official residence atan kan duh a nia’ tih te pawh a sawi a. 

Tah te sawn kan sawi hlim atang hian tih mai tur ni hian kan hria a, helai House-ah 

te pawh kan inchhang thin a. Mahse tun thleng sawn tui zem lam kha hma thar lakna 

kan la hmu reng reng lo a. Saw lai tanky lian vaklo sawn family 5000 vel a chawm a 

ni. Police Headquarter zawng zawng te, tunah phei chuan kan Minister leh kan hotu 

pawimawh te bakah Secretariat zawng zawng chawmtu sawlai tuizem te lutuk leh a 

lian zawk siam na tur hmun awm reng ah sawn PHE lam hian hma kan la lawk lo hi 

Pu Speaker, ka’n sawi chhuak leh hram duh a. 

 Tichuan, UD&PA lamah hian thil pakhat kan sawi rik duh  chu, budget han 

en ila sum lut a tam dawn em em mai a ni. Mahse an staff strength kan en chuan saw 

ti ngawt saw chuan an enkawl zo dawn emaw ni aw tih tur niin ka hria a. Tuna an 

establishment saw a lian lo khawp mai a, Engineer lam leh technical lam mi pawh 

saw an nei tam lo a ni. Saw saw erawh chu tih len deuh a nih loh chuan heti zat 

family enkawl tur hian a buaithlak a. Hmun thenkhata an hmalakna an sawi zauh 

kan hriat ah hi chuan an indaihlo ve lutuk a, a siam dan tur te  pawh kan sawi ang zat 

te hi an lo ti mai te hian an lo ti ringawt mai te hian ka hria a. Chutiang thawm te 

pawh chu a awm a. Chu chu staff indaihlo lutuk vang a nih ka ring a. Pawisa tam tak 

a lut a. Aizawl khawpui kan chei dawn a ni a. Tah chuan staff lam te pawh tih belh 

saw thil tul tak niin ka hria a ni. 

 Tin, UD&PA nge SIPMIU ka hre chiah lo a, thil pakhat ka sawi duh chu 

nichinah pawh kan hotu te pawhin an sawi zeuh zeuh a. Bawlhhlawh paih 

chungchang hi AMC-in a take up a, a tha khawp mai a. PPP mode in kan kalpui a. A 

mar nalh tawh viau tih laiin motor lei lam kha kan phur deuh nge ni motor 50 

chuang lai mai kan han pe a, a buai zo ta vek mai a ni! A hmaa kan kalphung  kha a 

tha ka lo tih tawh tehlul nen hian tunah hian kan tibuai deuh a. Khawlaiah te pawh 

bawlhhlawh vum ther thur te an awm zui ta mek bawk a. Heng te pawh hi enchian 

deuh ngai tak te pawh a ni a,  motor lei  kha a thalo e tihna lam ni lovin. Kan kal dan 

pangngai kha mipuiin kan hrethiam tawh a,  sorkar lam pawhin an hrethiam. Kan kal 

mar nalh tawh viaua kan ngaih lai khan motor kan in pe e kan tihna lamah khan a ti 

sukuk deuh a. Kha kha a pawi khawpin ka hria a, chu chu kan sawi rik leh zeuh duh 

a ni a. 

 A tawp nan chuan Agriculture kha kan sawi a, kan ngaithla hlawm a. 

Agriculture link road tih te pawh a tha khawp mai a, mahse ka ngaihtuahnaa lo awm 

zawk chu link road laih thar leh chiam chiam ai chuan a awmsa maintain te pawh hi 

a va tha em! A awmsa hi kan maintain tha tawk lo tlat a ni hmun tam tak tak ah hian. 

Thingtlang ah te hian han zin ila, ‘helai hi hmanah Agriculture link road atan kan lai 

a ti hian a ping leh’, tih te a tam em em a ni. Chutih mek lai chuan kan lai vak ang a, 

Congress lo chu kal kan phal lo tih te pawh a hlauhawm rum rum hian ka hria. 

NLUP kan tih vel dan atang hian kal phalloh chin an lo nei ang tih te pawh hi a 

hlauhawm a. Kan fiamthu deuh tak nang a Pu Speaker, dik tak chuan hmannia kan 

han inchhan deuhna kan Chairman ber in DO letter ruling MLA ringawt a thawn a, 

opposition lam min thawn lo lai  hi chu thu lianpui a nih dan awm in ka hria a. Tukin 

zing thlengin phone te kan la dawng a. Tukin zingah Vanglaini-a  kan article ziah 

han chhiar te hi lehlam zawng chuan a lungchhiat thlak ang reng mang e! I phalna in 

tawi te kan chhiar lawk ang. “Assembly Session-a sawiho hunah eptu MLA ten 

NLUP dawngtu tur thlang tura Congress MLA te hriattir an nih bik thu an sawi 

chhuak a. Chutah Agriculture Minister chuan eptu MLA te chuan NLUP an tuipui ve 

lo a, chuvangin  hriattir in ni ve lo tih ang in a chhang a” tih vel a rawn sawi ah hian 

kei NLUP hrim hrim hi ka lo tuipui ve ngawt mai a. A chhan chu thingtlang 

kuthnathawk rethei tak tak te leh a bik takin khawpui ah pawh, he Mizoram budget 

atanga an intunna tur pawisa an lo dawng hrim hrim mai kha a lawmawm ka ti a. 

 Sorkar hnathawk ten thla tin hlawh kan la a, chutih laiin anni hian an dam 

chhungin sorkar lam atanga pawisa dawn tak tak an nei lo. An lo dawng ve a 

lawmawm. Ka sawi thin a, min lo zawh pawhin ‘dawn hi inthlahrung suh u. NLUP a 

ni a, sorkar program a ni, Congress party ta bik a ni lo, kan za vai ta tur a ni. In dawn 

khan inthlahrunna tur a awm miah lo’, te pawh kan lo ti ve a. Mahse tukin zinga a 

thu lo ziaktu in an ziah an ziah phei a, a tawpa a thu rawn dah te hi chuan lung te 

pawh a tichhhe ang reng a. 

 Pu Speaker, i phalna in, ‘Luhkapui tlang sang atangin a hnuaiah mipui 

thukhawm chu kan khaw tlangval sual huai te chuan min rawn zunkhum a nih tak 

ber hi. An zah loh avang ringawtin an thil tih hi a mualphothlak loh tihna a ni lova’, 

ti khawpin article-ah te kan ziak duh a ni. Kha ti khawp khan kan inhmu a nih chuan 

Pu Speaker, i dinglam ami te pawh khan an inngaihtuah ve hi a tul in ka hria a. Kha 

tiang ngawta kan in ngai a nih theih si kha chuan a manganthlak khawpin ka hria a. 

Heng te pawh hi NLUP  kha a semtu-a va tel ve kan chak em em vang pawh a ni lo. 

Helaiah MLA theuh theuh kan inang lo ta lai kha a zialo in kan hria a ni. 

 Disaster Management lam changtu ten silpaulin te pawh min han sem ve thin 

a, an phal tawk te min pe den den a, a lawmawm khawp mai a. Thil dang dang ah te 

pawh MLA kan nihna ah te pawh khan min ngaipawimawh der ve thin a, a 

lawmawm kan ti a. Chung  vang chuan heng te pawh hi vawiin a sawi chhuah loh 

theih lohin kan hria a, kan sawi chhuak a. Pu Speaker, East Tuipui bialtupa khan 

inthlan leh tur kha an sawi mawi nasa mai si a, ka lo ngaihtuah ve zawk erawh chu 

hmanni kawng zawh thawm kha a hre ve lo em ni aw tih kha ka ngaihtuahna ah a 

awm deuh a. Assam police ho, an silaia kaptu te leh vawtu te kha an au khum dawn 

emaw tih nak laiin sorkar lam kha an rawn au khum nasa riau mai a. Chuvangchuan 

kha lam te kan ngaithla ve lo deuh te pawh a ni mai awm mang e tih te chu ka 

ngaihtuahna ah chuan a awm deuh a. (PU LALSAWTA, MINISTER : Pu Speaker, 

hun tha deuh mai min pek avangin ka lawm e. Congress MLA ten lehkha an hmu a, 

lehlam hian kan hmu lo an tih hi kan hriatpui lo a ni, keini chuan kan hmu a. Anni’n  

an hmuh leh hmuh loh hi kan hriatpui miah lo va, anni hian an sawi a tichuanin a 

thawntu lam hian enge an sawi ve dawn ka hre lo va. Vawiin thleng hian… ( PU 

VANLALZAWMA : Pu Speaker, Minister khan a sawi chiang tawh a ni lawm ni 

kan hmuh ve loh thu ka chu) Minister hi vawiinah hian a awm lo a, ( PU 

VANLALZAWMA : A awm alawm Minister chu ) Engapawh chu ni se ka hmu lo, 

ka hre lo tihte hi danah chuan, miin ka hre lo, ka hmu lo an tih tlat chuan finfiah a 

har em avangin ‘ignorance is  no excuse’ tiin Law-ah hi chuan kan lo ti ve thin a. An 

hmuh leh hmuh loh hi chu keini chuan kan hre lo a ni. Keini’n kan hmu tih chauh 

kan hria mahni theuh hian. Member zahawm tak (....interruption....) keiin ka hmu tih 

chauh ka hria a ni. Chuvang chuan khalai  kha  House-ah  meuh  hian  kan  sawi  kan  

sawi  mai  a (PU LALRUATKIMA :  Pu Speaker, a lehkha thawntu hian min 

thawn ve loh thu Recess room-ah khan min hrilh a, amah hi a awm ve lo hlauh a. 

Chuan kan Minister zahawm tak pawh khan Question Hour-ah khan a rawn sawi 

tawh a. ‘Nangni chu in tuipui ve lo, chuti khati chu a ni e, chuvang chuan an pe ve lo 

che u a niang’, a ti a. Minister a ni a, nodal department changtu a ni a, a hriatpui ngei 

turah pawh kan ngai a. A chhan chu public money a ni a, budget a ni a, mipui ta a ni, 

mipui aiawh kan ni. Helaia thu mi parukte hi mipui aiawh lo a min ngai hi 

hraitthiam a har a ni.) 

SPEAKER  :  Lehkha thawntu chuan a duh zawng a thawn ang a, thawn duh 

loh zawng a nei a nih chuan tih luih theih chi a ni lo ang a!      ( PU LALRINLIANA 

SAILO  : Pu Speaker, opposition MLA te hi  thlang turin ti lo mahse keini hian 

MNF te pawh pe vek ta ila, an thik tho em?) Sawihona chu kan titawp tawh ang a. 

Member tinte hnenah minute sawm kan in pe na-in a tlangpuiin sawm leh panga kan 

la theuh ni-in a lang a, a lawmawmah ngai ila. Chuvangin khawngaihtakin a thut rei 

lam kha peih hram tum ila, kan vaiin a sawi lam kan uar a, a thut lam kan peih leh si 

loh chuan a dik dawn lo va, a thut rei lam kha peih hram i la khawngaihin.  

 Tunah chuan Minister zahawm tak Pu Zodintluanga kan sawm tawh ang a, a  

sawi fiah ngai kha sawi fiah se, tichuan pass a rawn dil nghal mai ang a. Amah i 

sawm ang. 

Pu ZODINTLUANGA, MINISTER  :  Pu Speaker, ka lawm e. A 

khawharthlak dawn riau mai a. Tun kan term chhunga kan budget session hnuhnung 

ber kan hmang a ni a, a khawhar thlak dawn riau mai!. Pu Speaker, request ka duh 

chu i vei lam amite hi naktukah chuan hun hi pe tam deuh thei la. A chhan chu 

nakum budget session-ah hian awm an in ring tawh lo lutuk a, uar deuh sawi thei tur 

khan chance te pawh kha han pe la, kum thar lamah chuanin heti lam a mite hi kan 

lo ti leh diat diat ang chu. Pu Speaker, kan demand no-46, 25, 22 leh 48 te member 

zahawm tak tak ten min rawn sawi pui a, a hmasain an chungah lawmthu ka sawi 

duh a. Member tam tak sawi kha han react tur em em a awm lo a, lawmthu sawina 

leh thahnemngaia rawtna leh hengte hi ti se la tih a ni a. Vawiinah hian kan 

department hi kan Secretary ho-in Secretariat a mi leh Directorate a mi te an kim 

vek a, an lo chhinchhiah vek a. Chuvangin a vaiin react a ngai lo turah ka ngai a. A 

chhan chu a tam zawk kha lawmthu sawina leh rawtna, chungte chu a tih theih lawm 

ni tihte a ni a. Chuvang chuan a pawimawh zual, memberte leh mipuiten an hriat 

theih ang chi chauh hi rawn sawi ka tum ang a, hun pawh ka la rei lo turah ngai ila.  

 A hmasa berah chuan demand no. 46, UD&PA Department-a Chakma 

Autonomous District Council inthlan chungchang kha opposition MLA te khan an 

rawn sawi a. Election chungchang hi keini Sorkar chuan State Election Commission 

kan din a. Anmahniah kan innghat tawp a, inrawlhna chi-ah pawh kan ngai lo a ni. 

Chuvang chuan State Election Commission-in a hun takah District Council te saw 

chumi ni-ah oath  an la dawn an tih ang chin, dan an neih chhungah a him tawkah an 

ti mai turah kan ngai a. Chuti chung chuan vawiin hi Pu Speaker, kan demand sawi 

ni te a nih avangin election chungchangah  hmalaknate a awm tawh em tih zawhnate 

a lo awm takin tiin ka inquire ve mai mai a. Member te a bik takin Aizawl West I 

bialtu khan  kan  Governor  pawh a hmanhmawh em em a tihte kha a rawn sawi a.  

 He thilah hian niminah ka lo enquire ve a, notification chhuah tur hian  file hi 

Governor-ah a lut tawh a. Vawiina  helai ka rawn luh leh dawn thleng khan member 

ten an zawhna te kha enge ni tiin ka enquire a. Ka hriat hnuhnung ber thleng chuan 

notification chhuahna tur file kha Governor hnenah a la awm a ni tih kha member te 

ka hrilh hre duh a ni. Chuvang chuan kan Governor hian a nawr vak a, a 

hmanhmawh a nih chuan vawiinah hian a rawn ti chhuak ang a, chu chu Election 

Commission ten a ni an ruat leh a hun an tih te an rawn tichhuak mai turah ka ngai. 

Chuvangin Pu Speaker, CADC chungchangah hi chuan sorkar-in tih tur kan nei lo a, 

autonomous body an nih avangin an kutah kan dah a ni tih  kha  member te ka rawn 

hriattir a ni. 

 Tin, kan sawi tlangpui, kan ngaihpawimawh deuh, mipuite hriata pawimawh 

awm deuha ka’n ngaih chu Housing for All chungchang kha a ni a. Kan bial hrang 



472 

 

hrang te, khaw hrang hrang te, khawpui te pawh a ni a. Housing for All hi Pu 

Speaker,  DPR te kan siam a, tunah hian Aizawl leh Lawngtlai hi sanction kan hmuh 

hmasak ber a ni. Chumi kan hmuh rual chuan District capital leh census town zawng 

zawng kha kan DPR siam te tunah hian min approved vek tawh a ni. Chung min 

approved chu tunkar chho ni 27 a ni ta-in ka hria a, date hi ka hre sual a nih loh 

chuan, central-ah Sanctioning Committee an thu dawn a, chungah chuan eng chen  

nge min rawn sanction dawn tih ka hre lo a. Mahse central Minister te nen meeting 

kan neihna-ah report kan han pek tlangpuiah chuan Mizoram hi state hrang hrang 

zingah a ti tha pawl kan la ni a ni tih kha ka rawn sawi duh a ni. 

 Tin, BSUP khu kan zo titih tawh a, tunah khuan Lawipu-ah chhungkua 

engemaw zat an awm a, helai hi Aizawl West II bialtu  zahawm  tak  khan  a  rawn  

sawi  a. Khulai awmzia chu in kan sa zo a, tui leh electric connection a awm loh tih 

kha a dik chiah  a ni. Mahse tui connection tur leh electric connection tur khu peih sa 

vek a ni. A chhan chu individual tur a ni a, an luah tawh hnuah a luahtu-in electric 

bill te kha a pek ve a ngaih tawh dawn avangin, Plot No. 1 a mi khan a luh hunah 

electric leh tui bill kha ama hmingin a han dil ve ang a, chumi connection chu tih ve 

a ngai a ni, khalai  kha hrethiam lo tam tak an awm a. Tin, a connection fee kha a 

mimalin ti turte an awm a, sorkar-in  tih sak te pawh an awm a. Tui khu a hmunah 

tanky te, pipe line te, electric  te  pawh  electrification  engkim a chhungah a awm a, 

electric pawh mai tur a ni a, mahse, kan allot te khan anmahni hming a application 

tih a, anmahni hminga an bill tur a nih avang khan PHE-ah eng card card emaw a 

ngai ang khan electric-ah pawh khatianga anmahni tih ve tur neuh neuh kha a awm 

a, anmahni tih ve tur chin a awm a, sorkar chuan a tih tur chu a ti a ni tih kha ka 

rawn sawi duh bawk a. 

 Tin, bawlhhlawh paih chungchang kha member zahawm tak Pu 

Vanlalzawma khan a rawn sawi leh a. Kum 2008-a Congress a lo sorkar phat khan 

Aizawl khawpui chhunga bawlhhlawh paih dan kha mumal taka paih a ni lova. 

Aizawl hmun laili ah garbage trailer an ti a, khawpui lun laiah bawlhlawh te a tling 

hner hnur thin a, chung te chu paihfai hleihtheih lohvin thoin a bawm a, a tawp em 

em a, mi tupawhin kal pahin bawlhhlawh tawp tak tak te an dah a ni. Chung chu a 

tha lo tiin sorkarin uluk takin a ngaihtuah a, chutah chuan khatihlaia Village Council 

te nen in be rawnin mumal deuhva bawlhhlawh hi kan kalpui a ngai, chuvang chuan 

heng garbage trailer te hi kan paih bo ang a, amaherawhchu, mipuiin thawh ve se la 

sorkarin kan tum ve bawk ang a tiin agreement felfai takin bawlhhlawh paih 

chungchang ah khan bul kan tan a. Chutiang anga bul kan tanna chu Tuikual, 

Dawrpui, Chandmari leh Sikulpuikawn te niin ka hria. Chutah chuan mipuiin kan 

thawhkhawm a, mumal takin bawlhhlawh kan paih a, kan khawpui a fai chho tan a. 

chutah chuan veng hrang hrangin a that zia hria in tih ve an duh ta a, kan tih pui zel 

a, kum a lo vei meuh chuan Aizawl khawpui chu a lo fai tawhin kan lui tui a bik in 

Chite lui te khu a thianghlim em em tawh mai a ni. Vengchhung ah kawr ah 

bawlhhlawh paih a awm tawh lova, mahni kawtkaiah vengchhung leh sorkar 

tangrualin a rawn khawn ta a, chutiang chuan hun rei tak kan kal ta a ni. 

 Khua a lo pui zel a, central atang leh Asian Development Bank atang te in 

scheme thar tha tak tak a lo chhuak a, chungah chuan DPR kan siam kha ADB leh 

Urban Development Bank ten bawlhhlawh bawm eng emaw zat Aizawl khawpuia 

hman belh atan kan siam a, anni pawhin  tha an ti a min rawn pe a ni. 

 Pu Speaker, he bawlhhlawh bawm hi an hman dan ang atan a pek a ni lo, 

system mumal takin a kal a, Aizawl khawpui pawh chanchinbumite, phai atanga 

rawn kal te, kan thenawm state atanga rawn kal mikhual te pawhin Aizawl fai zia an 

rawn sawi tawh a ni. Chumi enhance-na tur atana kan pek belh a ni Pu Speaker. 

Tunah chuan Aizawl Municipal Corporation ten member zahawm tak sawi ang khan 

mis-management kan ti dawn nge, ‘kan enchhin mek a ni’, an ti reng a ni. Member 

zahawm tak tak ten nichinah an rawn sawi tawh, khutilai kan Assembly office thlang 

te khu engtik lai pawhin bawlhhlawh hmuh tur a awm a ni. Khitah Assam Rifle 

Commandant kawtah pawh a awm a, veng hrang hrang ah pawh a awm a ni. A hma 

chuan zingah mumal takin bawlhhlawh khawn tur hi an lo kal thin, tunah chuan hun 

mumal an nei tawh lo, chhunah te, chawhnuah te an kal a ni. Heng hi tunah chuan 

contract system-in an kal a. Heng motor kan pek te hi contractor hnenah an hlan a, 

chu contractor te hnena motor kan pek man hi AMC hian an chawi zawk a ni lawm 

ni Pu Speaker! A thlawna kan pek a ni. AMC hian heng motor hman man hi an 

chawi tlat tunah hian, Aizawl khawpui a bawlhhlawh ta lutuk te hi enchian a ngai a 

ni. Ka ngen tawh a, anmahni pawh office-ah ka ko a, ngenna ka siam a, 

chanchinbuah te pawh a lo lang, amaherawhchu, vawiin thlengin a system hi kan la 

en mek a ni tiin an la kal a ni. Kan member zahawm tak te khan helaia bawlhhlawh 

paih chungchang hi sum a awm avanga la ni lovin heng motor thar te hi he system 

tha lutuk hi enhance-a, a aia tha zawk enhance-na atana kan va pek mai a ni.  Pu 

Speaker, kha kha ka rawn sawi duh a. Khang kha member te hnenah UD&PA 

chungchanga a nawlpui a kan han sawi theih a ni a. A bik takin UD&PA hian 

Aizawl khawpui chhung mai ni lo district capital leh notified town-ah te hmasawnna 

tam tak a siam a. Pu Speaker, kan hotute duhsaknaa kum sawm kan enkawl hnu hian 

nichina an rawn sawi tak kum 2007-a sorkar hmasain Aizawl Municipalities Act an 

rawn siam he House zahawm taka passed kha, a dan te siam thain Aizawl Municipal 

Council kha election mumal tak vawi khat kan nei a. Chumi hnuah dan fel fai tak 

siam in Assembly kaltlang in Dan eng eng emaw siamin Corporation-ah te hlang kai 

in election vawihnih te kan neih theih phah a. 

 Tin, Local Body Ombudsmen te, State Election Commissioner  leh Secretary 

leh officer te hnathawk theiin kan siam a. Member zahawm tak ten an rawn sawi 

angin District tin ah District Urban Development Officer an awm theihna atan hma 

kan la chho va. Chumi piah lamah chuan he Department-a kan officer te, Secretary 

atanga Directorate te, an thawhrimna a zarah central sorkar-in budgetary anmahni 

budget atang theuha 10% North East tan a hman theih a ni an tih hi kan officer ten 

an hmang tangkai em em a. 10% grant for the North East tih hi Mizoram sorkar-ah 

chuan a hmang tangkai ber niin kei pawhin  ka ngai thin a. 

 He House kaltlang hian a thawktu kan officer te chungah lawmthu ka rawn 

sawi duh a. Heng a project lian zual te hi ka rawn sawi ang a. Lunglei Convention 

Centre te, Serchhip Social Development Infrastructure te, Development Scheme for 

Champhai Town te, Sports Stadium at Zotlang te, Sports Stadium at Serkawn, 

Sports Stadium at Kolasib, Auditorium & Stadium at Serchhip tih bakah Greater 

Water Supply Scheme at Saiha tih te, Tlabung Water Supply Scheme te, tuna kan 

thawh mek Khawzawl Water Supply Scheme te leh Biahte Water Supply Scheme te 

kha kan sa a.  

 Tin, khawpui leh notified town-ah hian development Scheme for Lawngtlai 

town te, Saiha te, Lunglei, Saitual, Hnahthial, North Vanlaiphai, Zawlnuam leh 

Darlawn te, khatiang khan development scheme a package-in a rawn kal a. Heng hi 

Pu Speaker, development scheme kan tih a notified town hi central sorkar hian 10% 

lump sum grant min pekna ah hian dan mumal tak a nei a, anmahni nodal 

department hnuaia an PSU an thawh tir a nih chuan 100% grant a ni a, state sorkar-

in a tum ve a ngai lo a ni. Keimahni state-in kan thawk ve duh a nih chuan 10% kha 

state-in a pek a ngaih thin avangin heng kan development scheme hna hrang hrang te 

hi NBCC-ah kan pe a. Anmahni dan in national tender te an ti a, a contractor te an 

siam a chutiang chuan hna hi an thawk ve thin a. An va hriatpui lutuk lo tih chu a 

dik chiah lo ang a, amaherawhchu central atangin khang Darlawn te, Hnahthial te-a 

an scheme ang hi Mizoram state sorkar-ah pawisa a rawn lut lova, anmahni ah 

direct-in a rawn lut thin a ni. Chutiang chuan Hnahthial te, Saitual te, Lunglei te, Pu 

Speaker, in bial Saiha te pawh kha NBCC-in tender an chhuah vek a, chutiang chuan 

a scheme hrang hrang khami package-ah khan a then chu lungrem te, athen chu hall 

sak te, khatiang khan khami package ah khan a kal thin a. Khang lai kha keinin an 

thawhzawh hnu ah te certificate te kan lo pe ve thin a ni, chung chu a kalpui a ni a.  

 Tin, JNNRUM hnuai ah te leh nichina kan sawi BSUP te leh district 

khawpuiah mirethei in sak, district capital tinah za tam tak kan sak sak hman tawh a 

ni. Chutiang chuan hemi hnuaiah hian NLUM  project-ah te, sawi dawn ila tam tak 

Pu Speaker, sawi tur a awm a. Heng ang te hi UD &PA Department atanga thawh a 

ni a, tin, UD & PA Department hi department dang tam tak nen a inkaihhnawih a. 

PHE te hi an group hnuaiah PHE te, PWD te nen hna thawh ho a ni a. Tin, tunah 

pawh junction improvement kan ti a, Vaivakawn  Peng te kan zo tawh a, chungah 

chuan PWD te, BSNL te, P&E te, PHE te nen thawhhona tha tak neiin  Aizawl 

mipui leh Aizawl rawn chhimtu te tan kawng nuam te an siam mek a. Pu Speaker, 

tunah pawh tunkar chho atang hian hna thawh tan kan beisei a. Bawngkawn 

junction, chanchinbuah te pawh hmun tam tak lo luah tawh, Zoram mipui te pawhin 

an dem em em te hi thawh tan tum a ni dawn a. Saw junction saw sorkar hmasa ah 

kawng zauh na turin a neitu ten an pe an ti a contract te nen an inthleng a ni awm e. 

Amaherawhchu an lungawilo deuh a ni awm e, court-ah te an kal a, a neitu te kha 

court-ah an chaklo a, kawng zauhna tur atana an tih an zauh tak loh avang khan 

court ah te an kal a. Chung chu kha tih laia ruling party MNF President hmingin 

land lease a lo awm a. Chung chu henglaiah member zahawm tak kan member te 

party mi kan ni a phur takin kan indawr a.  Chutih lai chuan dan anga land lease hi 

hralh phal a ni lova, amaherawh chu lo hralh vek a ni tawh a ni. Chungte chu Pu 

Speaker, sorkar-in mithiam te, law lam te leh a theih ang ang te rawnin mipuite tan a 

nih chuan tu hi nge ngaihdam theih ? Engtiangin nge ngaidam ila mipuiin hma kan 

sawn ang tiin hma kan la a. Chung an ram hralhna te chu sorkar atanga a ngaihdam 

theih leh danin a phal ang chinin an hralhna ang chuan kan khul let sak a. Tunah 

hian sawlai Bawngkawn junction pawh saw   (…interruption….) Pu Speaker, helai 

House zahawm takah hian record diklo a awm palh thei a, Minister clarification ah 

khan in. Revenue Department ah kan zuk kal a, document zawng zawng kan la 

chhuak vek a, khatiang anga in pekna  kha pakhat mah a awmlo a ni. Chuvang chuan 

kha LSC kha dan angin land lease-ah an dah a, chuvangin kha lai ah khan kawng 

zauh nana inlei tih pawh a awmlo. MNF Party Office atana mamawh avangin a lei a 

ni tih a ni a. (PU LALRUATKIMA :  Ram neitu in a pek chhan Revenue 

Department record-ah pakhat mah a awmlo ang Pu Speaker) Revenue Department 

hriatpui chi a nilo, Pu Speaker. (PU LALRUATKIMA :  He House zahawm takah 

hian record dik kha awm sela, Revenue-in record engkim a nei a, chuvang chuan 

‘inlei’ a ni. Khalai Revenue record kha a pawimawh lai ber a ni.). Kha ram inleina 

kha a ram neitu ten an hralh nachhan an sawi kha Pu Speaker, ka rawn sawi mai a ni. 

Chu chu Zoram mipui ten an hria e, a record lai kha chu kan sawi tawh lovang.  

(Pu K. SANGTHUAMA :  Pu Speaker, khatia an lei dawn in kawng zauhna atan tih 

a ni chuang lova, MNF property atana inlei kha an ni zawk a, chuvangin khalai  kha 

mahni rin thu kha ni lo se a tha lawm ni? helai House a inhnial fo (Speaker: 

Minister-in a sawifiah dawn a nih chu).  

Pu R. ROMAWIA, MINISTER :   Pu Speaker, khawngaih takin bialtu 

MLA ka nih angin  kan sawi ve ang e. Pu Lalrinmawia te nupa Pi Thai te pawh kan 

naute tho an ni, chuvangin ka bulah chuan thudik an sawi ka ring . PMGSY hna ah 

nuai tam tak man thawh tir turin an in bia a, chutah chuan Hon’ble Chief Minister 

kha tih lai a mi kha Bawngkawn-ah tuk tin a inkhel thin a. Sawti lai ngaimawh thu 

khawtlangin an lo ti ri a. A ni khan, ‘E, kan kutah awm phawt se, hetilai kawng chu 

kan zauh vang’, a tih avangin Pi Lalthai te nupa chuan tu hnen a mi emaw an va lei 

ta a. An lei hnuah khan kha LSC kha MNF President hnenah an pe ta a, chu chu a ni 

a. Chuvangin an pekna thinlung leh khatihlaia Bawngkawn khawtlang ten an 

thahnemngaihna lai lo zi chhuak leh MNF President kuta kha ram a lo kal tak na chu 

sawti lai ram zauhna rilru chu a ni e.) 

SPEAKER  :  Le, minister a ding tawh a, lo tibuai tawh suh u khawngaihin. 

Pu ZODINTLUANGA, MINISTER  :   Demand no. 25-na ah kan kal 

ang a. Hetah hian member 20 in Pu Speaker, thahnemngai takin PHE Department  

chungchang an rawn sawi a. Lawmthu sawina tam tak a nih bakah anmahni bial 

chhunga hmalak tur leh harsatna an neih te an rawn sawi a, chung chu nichina ka 

sawi tawh ang khan helaia kan officer, a top atanga a pawimawh zawng zawng an 

awm a. Chung chuan an lo chhinchhiah ang a, a theih ang angin kan rawn ti turah ka 

ngai a. Member tin te hi rawn react dawn ila an rawn sawi te pawh hi kan officer 

chuan an hmalak na te, entir nan member zahawm tak Pu Lalrinliana Sailo biala 

Khawhai tih vel te pawh DPR an rawn zawh vek thu te pawh an rawn sawi a, kha 

kha chu ka rawn sawi lo mai ang a, Pu Speaker. Khatiang khan ti ila kan lo 

chhinchhiah ang a, hmalak turte a ni a. A pawimawh zual Er. Lalrinawma’n  session 

hmasaahpawh an rawn sawi tawh Saiha leh Lawngtlai chungchanga 

recommendation an rawn tih kha amah pawh a lawm ka ring a. Standard bidding 

document kha kan siam tawh a, kan hmang tawh a. Tuna Sainik tender-ah te pawh 

khian standard bidding hi kan hmang tawh a ni tih kha member zahawm tak kha kan 

rawn hriattir duh a ni.  

 Tin, member zahawm tak Aizawl West III bialtu Pu Zawma’n  Khatla tlang 

chungchang a sawi kha, Minister zahawm tak Pu Jhon Rotluangliana’n khilai 

quarter-a a awm lai pawh khan kan han in nawr nasa a. Anni pawhin garage sak an 

lo tum lai a ni a, sa lo turin kan han ngen a. He scheme tanky lian tur khi a 

pawimawh em em a, a chawm tur hi veng lian tham engemaw zat a ni a. Khimi 

scheme siamna tur atan khian AMRUT-ah project siam a ni a, approve ani a. 

Amaherawhchu vanduai thlak takin  AMRUT hi central sorkar-in IRMA an ti a, 

(Independent Research and Monitoring  Agency) a tirah chuan AMRUT an rawn 

launch khan, ‘pawisa hmang zo hmasa sa kan pe ang che u’ an ti a. Mizoram chuan 

hna kha kan thawk vat vat a, kan thawk zo mai a. UC kan zuk theh thla a, ‘IRMA 

kan rawn ti dawn’ an ti a, IRMA an tih chhung kha kum 2 an la a ni. IRMA titur 

khan tender an chhuah a, chungah chuan tender an tih zawh meuh chuan kum 2 a lo 

vei tawh a. Chu IRMA chuan hmanniah Aizawl min rawn tlawh ve a, Mizoram ah 

chuan a nawmna tam tak kan hmu a, award eng eng emaw te kan dawng a.  IRMA 

rawn kalte chuan state dangah te chuan, ‘project sign board chiah hmuh a ni a, a tak 

a la awm lo.  Tin, state dangte chuan kal turin min la duh lo a, nangni chuan a kohin 

min la ko a’, te an ti a ni.  Tunah hian kan Secretary hian nitin a zuk phone a, IRMA 

report a awm loh chuan Ministry khan pawisa a rawn sanction thei si lova.  Chumi 

tur chuan IRMA hi chumi format chu a la kim lo, an vawikhatna tih leh Mizoam hi 

UC neia thawk zo hmasa ber kan nih avang khan, an vawikhat tihna a ni a, anni 

pawhin an rawn thehlut dawn a, chumi format chu tih leh a ngai an rawn ti a.  Nimin 

piah khan a hnuhnung ber chu kan theh thla a, vawiin chawhma lama kan Secretary 

hnena IRMA hotupa berin a rawn thawnah chuan, ‘kan theih ang ang chu kan ti zo 

tawh a, Ministry-ah kan thehlut tawh dawn a.  Chuvangin nangni te, keini te pawh 

thil thar a ni a, tihsual leh la tihbelh leh turte pawh a la awm mai thei a, hengte hi 

kan inhrethiam tlang dawn nia’, tiin a rawn thawn a.  Chungte chu sanction a rawn 

nih theih chuan member zahawm takin Khatla tlanga tanky a siam tur pawh kha 

khami project zing ami kha a ni, tih kha ka rawn sawi duh a.  Tin, PHE-in tui pipe an 

laih hi road indemnification an ti a, heng hi kawng kan laih hmain PWD-ah pawisa 

hi deposit vek thin a ni a.  A siam leh hna hi chu PHE Department lam chan a ni 

lova, SIPMIU hnuaia hna te hi chu SIPMIU leh PWD te  inberemin an laih chin hi 

chu SIPMIU hi chuan a siam leh a black top thleng hi anmahni tih nghal tur a ni tih 

kha member zahawm tak takte kan rawn hriattir a ni.  

 Tin, PHE-ah member ten an sawi ang khan thil thar tam tak kan hmu a, SMS 

blast kan tih hi engngemaw zat hian kan hmu tawh lo, ti te an awm a. Heng hi a then 

chu an phone dik loh laia eng emaw dik lo, computer thila dik lo te an ni a, hmu 

tawh loten complaint an thehluh chuan siamthat nghal a, hmuh zel a ni a.  Tunah 

hian Aizawl vengah mi tam takin an la hmu reng a, chutiang chuan theihtawpin hma 

kan la a.  Tin, ka lawm vena em em chu, Aizawl khua a chep si a, kawng a te si a, 

motor a tam tawh a, kangmei a lo chhuak a, chhiat kan tawh tumin Fire Department 

ten an motor an rawn tlan tir a, tui an phuh a, a tui lak lehna tur a kalkawng chep 

nen, tui lak leh chhungin chhiat tawh tur zawng zawng hi a lo chhe tawh thin a.  

Tunah chuan kangmei eng emaw zat tun kumah pawh kan han tawk chho a, 

Bawngkawn-ah te, Zuangtui-ah te pawh a’n kang a, khangah khan Fire Hydrant kan 

tih hi tangkai takin an hmang a, hmun leh hmunah tui Fire Department te pawhin tui 

an chawi thei a, khatiang khan chhiatna lian zawk a thlen lo hi lawmawm ka ti a.  

Tin, hei hi Pu Speaker, motor lian luh theih lohna vengah pawh hmun 420 velah 

motor lian, Fire Brigade motor lian kal theih lohna ah YMA te nen tang hoin 

khatiang Fire Hydrant kha kan siam a, chung a host(?) turte pawh chu YMA kutah 

hlanin a tul ang anga hman turin kan inpe a ni tih kha ka’n sawi duh a ni.  Sawi tur 

tam tak a awm a, an hmalakna te, hmanni lawk khan kan hria a, Aizawl khawpui tui 

kan harsat tawh zia kan hria a.  Kum tam tak kal ta khan Aizawl Water Phase I hi mi 

80,000 vel awrh chawm thei tura siam a ni a.  Chumi hnuah Phase II hi 1,20,000 vel 



479 

 

chawm tura siam leh a ni a.  Tunah hian an chhut dan chuan floating population te 

nen mi 3,50,000 chuang Aizawl-ah hian awm reng anga ngaih a ni.  Chuvang chuan 

kan tui pump chhuah hian a chawm zo tawh lo em em a.  Chumi phuhruk tur chuan 

Aizawl Greater Water Supply Phase I leh Phase II in a pump chhuah aia lian zawk, 

Setlak Lui atanga lachhuak turin tunah hian ruahmanna a kal a.  Hmanni lawkah 

lung kan zuk phum a, a pipe lian tak takte pawh a thleng vek tawh a ni tih kha he 

House zahawm tak hi ka’n hrilh duh a.  Hengte hi kan puitlin thei a nih chuan 

Aizawl khawpuiah water supply hi 24 hours pe thei turin mithiamte chuan an chhut 

a ni.  Pu Speaker, kha kha ka’n duhtawk leh mai ang a. 

 Demand no.22-na, Sports & Youth Services hi member zahawm tak tak 17 in 

Pu Speaker, an sawi a.  Nichina kan Department dang kan sawi ang bawk khan a 

tam zawk hi lawmthu sawina a ni a.  Tin, eng emaw zat chu thahnemngaia rawtna te 

a ni a, khang kha kan lo chhinchhiah leh vek a.  Incentive kha a tlem deuh a ni, tih 

kha kan awm a.  Pu Speaker, incentive cash award atan hian pawisa hi a dah tam 

ngam loh va, tuna kan dah kha chu a token, a hming ve mai chauh a ni.  A chhan chu 

khami Financial Year chhung khan kan thalaite, kan nula tlangval ten medal 

engzatnge an rawn hawn dawn? Engzatin nge pawisa kan pek chhuah ngai tih a hriat 

lawk theih tlat loh a ni.  Chuvang chuan incentive cash award hi a token-in kan dah 

a.  Kum tawpah Sport Association hrang hrang atangin a dawn theih hun kha kan 

siam a, chutatang chuan Finance Department ten min rawn pek belh leh mai thin a 

ni.  Chuvangin khami incentive cash award kha a chuang teuh thei a, nasa takin a 

daihlo thei bawk a ni.  Chuvang chuan a predict lawk theih loh avangin dah tam a ni 

lo a ni tih  ka sawi duh a.  

 Tin, member zahawm tak Pu Beichhua kha, Saiha kha min duhsak lo a ti a, 

District Capital zingah hian Pu Speaker, term hmasa khan kan va kal thin a, central 

sorkar, a bik takin UPA sorkar a awm lai khan kan Chief Minister zahawm tak 

goodwill hmang hian project tam tak hi kan zuk la chhuak thin a.  Chung zingah 

chuan Saiha te pawh, ‘Project lian a awm thei dawn a, Stadium te pawh a hmun min 

kawhhmuh rawh u’, kan ti thin a ni.  Chungah chuan a hmun an nei thei lo va, chuti 

chung chung chuan kan Sorkar hmasaa Hall an sak zawh theih loh, kum 5, kum 6 

deuh thaw a rel ringawt awm te saw tunah chuan kan sak zawh sak tawh a, thalaiin 

an hmang tangkai em em a. Tin, a hnuaiah sawn Shooting Gallery pawh tha tak kan 

siam sak tawh bawk a ni.  Chutiang chuan Saiha te saw kan duhsak a, kan rilruah a 

awm reng a ni.  Kan Chief  Minister zahawm tak hnung zuiin kan kal thin a, a 

ngaihtuahna a seng nasa a, district hrang hrangah artificial grass te, Stadium te kan 

nei a Lawngtlai-ah phei chuan artificial grass saw zawh tep tawh a ni a, Saiha bik hi 

a hmun an neih mai theih loh avangin Pu Speaker, tuna ram an neih saw anmahni 

Council lam chuan, ‘SSB ram a nia, kan khawih thei lo’, an ti a.  Ama’rawhchu, 

Aizawl atangin project kan siam a, field turin kan va lai pawp a, khatia kan va laih 

ngam tak hnuah chuan Council pawhin an pass te kha an cancel ta a.  Chumi hnuah 

chuan project kan siam ve thei ta chauh a.  Member zahawm tak Pu Beichhua-a 

bialah Saiha nula tlangval te Aizawl-ah tournament lianah an rawn kal a; District 

capital hmun dangah an kal a, khelmual tha ah an khel a, an buai thin a. An buai 

tawh lohna tur atan chulai hmun, sorkar-in kan va sual chhuah sak hmunah chuan 

artificial grass phah turin tender kan chhuah tawh a, work order pawh kan pe tawh a 

ni tih kha member zahawm tak kha ka rawn hrilh duh a ni. 

 Tin, nichinah kan sawi a, Sports & Youth Services-ah hian Wing hrang 

hrang kan ngah a,  NSS te, Scout & Guide. Tin, kan hun chhungah ngei hian 

NCCAR Wing te pawh kan hawng bawk a ni.  Chutiang chuan kan thalai ten kawng 

hrang hranga hma an sawn theihna turin nasa takin kan thawk a ni tih kha tawite in 

sawi tur tam tak awm mah se ka rawn sawi duh a ni. 

 A tawp ber atan chuan Pu Speaker, demand no.48-na Information & 

Communication Technology (ICT) hi nichin khan member zahawm takte khan hei hi 

a pawimawh tawh si a engatinge an sawi loh le te kha an rawn ti a. Amaherawhchu 

kan demand hi, vawiina  kan sawiho hi a pawimawh si a. An bial chhung khawih 

deuh vek, tui lak chungchang a ni emaw, khelmual chungchang a ni emaw, NLUP 

link road tih te a nih avangin hun a tlem si a, an sawi hmanlo turah ka ngai a. A 

pawimawhzia chu an hre deuh vekin ka ring. 

 ICT Department ah hian member zahawm tak tak sawmin (10) min rawn 

sawi sak a. He ICT hi Pu Speaker, a nihna tak takah chuan hemi Department tello 

chuan kan ram hi a kal thei tawh lo a. Hmasawnna liantham tak tak la chhuak a kan 

ramin hma a sawn zelna tur atan chuan he Department hi a sulsutu a ni tlat tawh mai 

a ni. Hei khawvelah chuan engkim mai hi online in thil an ti tawh a. Aizawl ah phei 

chuan hei kan House-ah ngei pawh sawi a tam tawh a ni. Kan dawrkaiten an hralh 

thei tawh lo, online-in thil an lei nasa lutuk a, a tlawm si an ti a. Mahni inlum 

atangin kan duhzawng engpawh man tlawm te te in kan lei tawh a ni. 

 Chutiang chiah chuan tui bill te, electric bill te, bill kan pek ang chi te pawh 

hi nichina counter a va in line-a va kal ngailo turin ICT Department kaltlang hian 

kan siam chho a. Member zahawm tak Pu K. Sangthuaman tui bill pekna hi tih tam 

belh theih a ni dawn em tih kha a rawn sawi a, ka chhanna hi a la chhuaklo a nih ka 

ring a. Khata ka chhanna ah chuan tui bill pekna hi a tlem thei ang ber a tih tlem tial 

tial a tihtawp kan duh zawk a ni. 

 Chutiang chuan he online payment hi a full-fledged a nih tawh chuan miin 

hun leh tha seng a, counter-a va tih a, counter-ah pawisa an lo dawng a. Chutah 

anniin Sub-Division-ah. Sub-Division atangin Executive Engineer hnenah, Division-

ah an rawn lut a. Chutah bank ah dahluh leh a ngai a. Khatiang khan bill pek hunlai 

chuan ` 60-70 lakhs te hi zan khatah E.E. office-ah te an kawl a ngai thin a ni. 

Chung ang chu Pu Speaker, he ICT Department kaltlang hian, khatiang pawisa tam 

tak Division-a cashier ten an kawl ngai tawh loin hma kan la chho mek a. 

 Hengte hi a puitlin chhoh chuan electric bill te, tui bill te pawh mihring tha 

va sen a, va in-line a, pawisa va chhiar ngai tawh loin mahni inlum atangin, sitting 

room atangin bill hi kan pe char char tawh mai dawn a ni. Tin, chutiang kan tih 

theihna tur atan chuan State Data Centre te siam zawh tawh a ni a. Tin, heng State 

Data Centre kan tih te, E-District kan hawn te atang hian national award 2017-2018 

te, SKOCH Platinum Award te, SKOCH Platinum Award for Content Management 

System te leh SKOCH Order of Merit Award te he Department hian a dawng tawh a 

ni. India ram state hrang hrang te inelna a tithate tana award an pek a ni. 

 Pu Speaker, he Department hian hemi online payment mai bakah hian 

Department hrang hrang te tan website te an siam a. Hengte hi a siam chin bak hi 

chu an data upload-a hi upload tur an neih leh neih loh hi Department in kan hriatpui 

thei tlat lo mai a. Chuvangin website te kan han siam a, chumi ah chuan an update lo 

an tih te hian a Department ang chuan rilru te a lo na ve thin a. Hengte hi 

Department zawng zawngte hmang tangkaia heng te hi mipui ten a an hman tangkai 

theihna tur atana hmang turin kan duh a. Tin, E-governance kan tih angah hian kan 

luhchhoh telh telh a ngai a. A bikin Urban Development & Poverty Alleviation 

Department chu E-office kan inti a. Amaherawhchu member ten an sawi ang khan 

connectivity a la tha si lo a, connectivity a thatloh chuan file an rawn thawn kha 

internet kaltlang lo chuan a theih si loh a. Chutiang ti tur chuan Pu Speaker, 

Secretariat te pawh upgrade tumin NEDP atangin sum kan dah a. 

 Chung ang te chu a ni a. Mipuiin nasa taka kan chhawr theih turin Rural 

Information Kiosk kan tih te, Common Service Centre te, heng atang hian form 

Inner Line Permit lakchhuahna tur ang chi Birth Certificate te mahni inlum atangte 

pawhin a lak vek theih a ni tih kha Pu Speaker ka rawn sawi theih chu a ni a. Sawi 

tur tam tak awm mahse ka hnungah kan Minister zahawm takin a Department te 

rawn khaikhawm tur a la neih avangin ka duhtawk mai ang a. 

 Pu Speaker, ka demand no.22 Sports & Youth Services Department 

`41,85,38,000, demand no.25 PHE Department `1,95,10,05,000, demand no.46 UD 

& PA Department ` 3,69,66,97,000, demand no.48 Information & Communication 

Technology ` 5,39,68,000 he House zahawm takin min pass pui turin  ka rawn ngen 

e. Ka lawm e. 

SPEAKER :   Tunah khan minister zahawm tak Pu Zodintluanga chuan a 

Department chan pali (4) ten 2018-2019 chhunga pawisa hman tur an ruahman a 

vaia belhkhawm ` 6,12,02,08,000 chu House in pass pui turin a rawn dil ta a. Pass 

remti zawngin remti ti ru le.(Members : ramti) Remti lo kan awm em? Awmlo. 

Tichuan Department pali (4), Sports & Youth Services, PHE Department, UD & PA 

Department, Information & Communication Technology Department ten kum  

2018-2019 chhunga pawisa hman tur an ruahman, a vaia belhkhawm ` 

6,12,02,08,000 chu he House hian lungrual takin a pass ta a ni. 

Pu ZODINTLUANGA :  Pu Speaker, ka lawm e. 

SPEAKER  : Tunah chuan Pu K.S. Thanga kan sawm ang a. Discussion 

kha han wind up sela. Hrilhfiah ngaite a hrilhfiah zawhah pass a rawn dil ve leh 

dawn nia. Minister zahawm tak Pu K.S. Thanga sawm ang. 

Pu K.S. THANGA :  Pu Speaker ka lawm e. A hmasain Pu Speaker, ka sawi 

duh chu he House zahawm takah hian kum 10 hmel hmuin ka lo thu ve a. Kan 

hotute, kan Chief Minister te duhsakna zarah office te kan nei ve reng a, kan term tir 

atangin. Amaherawhchu Minister anga demand han sawi tur hian tun hi ka vawikhat 

tihna tur a la ni tlat mai a. A lehlamah chuan khawr pawh ka la khawr deuh mai thei 

a, min lo hriatthiam te pawh kan duh a. 

 (Pu Vanlalzawma: Pu Speaker khawngaihin min lo hrethiam la. Kan 

Minister zahawm tak demand hi  kan pass pui lo mai ang e tih kan rel a, kan kal mai 

ang e.) 

 Lo awm ve hram hram ula, ka han sawi ve phawt ang chu mawle. 

Engpawhnisela, ni e, Pu Speaker, kan opposition member zahawm tak tak te han 

awm ve sela, an zawhna leh an hriat duh te pawh han hrilhfiah te pawh a that tehlul 

nen! An policy ni lo, an tuipui loh kan sorkar in a kalpui mek, an sawichhiat a, 

central-ah te pawh titawp tura an hek an hek, hetilaiah kan han sawi a, vawiinah hian 

a thatna an hmu ta a nih chuan ka lo ngaihdan ah chuan, ‘hei hi kan duh ve tawh em 

em a ni, kawng min zawn sak ula, a semtu ah te pawh hian tan ve kan duh tawh a 

ni’, tih te hi inthlahrung lovin sawi law law sela, chutiang chuan hemi atana kan 

sorkarin a din, NLUP Implementing Board, Cabinet Minister senior ni thin, tuna kan 

MLA zahawm tak Chairman-na hnuaiah te pawh a tul angin recommend te pawh 

kan lo han pe ang a, an lo ngaihtuah ve thei em em ang tih ka ring a. Mahse a ti tau 

zawngin an la a, han sawipui hman pawh an ni bawk si lova. Sawi pui ngaihna pawh 

an awm dawn ta lo a ni mai turah ka ngai a. Kha kha kan sawi hmasa duh a ni. 

 Member-ten ngaihpawimawh an rawn sawi zinga kan zavaia kan hriat atana 

pawimawh te Irrigation-ah hian budget engatinge a tlem tak vak tih zawhna kha 

sawifiah thain ka hria. Command Area Development-a fund hi budget kan dah thin 

a. Funding pattern hi central leh State 50:50 or 50/50 a ni a. He scheme hi kan 

mamawh viau laiin state tum tur a sang lutuk a, kan state in kan avail thei lo a. 

Chuvangin tun kum budget ah telh a ni ta lo a ni. Hei hi nikum aia tun budget a tlem 

chhan ber chu a ni. Kan sawi duh chu kan state hian 90/10  hi kan afford tawk a kan 

ngaih a ni a.  

 A hmingin Planning Minister te kaiza vengin term 2 dawn lai ka awm ve a, 

kei ngei pawh hi 80/20 pawh hi kan tlin lova, department pawh hian Planning te 

hriatpui loh hian hetiang project hi an take up tur a ni lo tihte pawh lo kal pui ve 

tawh thin tute zing ami ka ni a, 50/50 a nih kha chuan kan state in kan lo pek tur 

matching share kha a sang lutuk a, chuvang chuan department hian a project a hi a 

rawn khung ta lova, pawisa pawh khami atan khan a rawn dah ta lo a ni. 

 Chutihrual erawh chuan hetiang lama hmalakna hi Finance leh Planning 

Minister zahawm tak hian nichin ah khan kan ngaithla a, khalai kha kan sawi zau 

nghal ang e. Irrigation mamawhna member rawn ding zawng zawng deuhthaw khan 

an sawi vek a, Agriculture nen a inkungkaih tlat, thenhran theih loh a nih dan te. 

Chuvang chuan tunah hian Irrigation pawh hian NEDP lamah te department 

allocation te a la awm lova, vaibelchhe 1000 lai kan nei a, chung atang chuan 

vaibelchhe 20/30 tuna member zahawm tak tak ten ‘maintenance’ a ngai a ni, an 

rawn tih lai a kha chutianga va take care tur leh va address tur chuan project DPR 

kan buatsaih meka. NEDP atang hian chung te chu hmuh kan beisei a ni tih kan sawi 

zau lawk duh a ni.  

 Member zahawm tak Pu Hmingdailova Khiangte-in Bualpui North Coffee 

plantation chungchang a rawn sawi VC te hnenah emaw pek ni mai se tih a kha 

Coffee plantation veilam a mi khu Coffee Board ta a ni a,  ding lam khu department 

ta a ni thung. Chhuk zawnga veilam hi Coffee Board ta a ni a. Kan chhuk zawnga 

kan dinglam khu department ta a ni. Department ram chhungah khuan electric hrui 

lian, high tension wire a kal avangin a thing khu kih then a ngai a, chuvangin coffee 

in zar hlim tu a nei lova, a tha thei vak lova, Coffee Board in residential quarter sak 

nan an dil a, two hectares chu pek a ni a. Mipuiin an rawn nekna lai hmun khu 

Coffee Board ho quarter sakna atan pek tawh an ni tih kha kan sawifiah leh duh a ni 

a. A dang hi chu a zawt tu a te kha an chhuak daih bawk sia Pu Speaker, an hre chak 

tawh lo ah ngai ila.  

 Tichuan Agriculture-ah hian Cold Storage chungchang kha member zahawm 

tak Pu T.T.Zothansanga zawhna a awm a, Mizoram sorkar hnuaiah Cold Storage 

thar, Champhai-ah siam mek a awm lo. Amaherawhchu Industry Department 

kaltlangin Zoram Mega Food Pvt.Ltd. ten heng a hnuaia hmun pathum - Champhai, 

Lunglei, Thenzawl-ah te hian Primary Processing Centre (PPC) an siam a, he mite 

hmalakna hi a nih ka ring a, kan lo en zui ang e. He mite tho hian Khamrang-ah 

Central Processing Centre (CPC) an siam mek bawk a ni. Member te lo hriat atan 

kan sawilang duh a ni. Tin, Oil Palm hi sawi zauna kha a awm a. Oil Palm hi 3 F te 

nen 2006 March ni 7 ah MoU sign a ni a. Chu chu tuna sorkar kal lai mek hun hma 

lam MNF sorkar lai a ni. A tir atangin hma an lakna a tha lova, MoU sign a nih hnu 

lawk atangin in withdraw leh hi an sawi deuh reng a. Mizoram Oil Palm Regulation 

of Production and Processing Act, 2004 (hei pawh Congress sorkar loh lai zel a ni a) 

dungzuia MoU terms of Reference hi frame  niin a lang.  

 Company  te  an  in  withdraw  a,  a  hrem  dan  emaw,  penalty  in  pek  dan  

ngaihtuah  tel  a  nilo  a,  hei  hi  a  buaithlakna  lai  tak  a  ni.  3F  ten  withdraw  an  

rawn  dil  hian  penalty  pek  an  ni  thei  em?  An  nih  theih  em  em  loh  avangin  

withdraw  dilna  chu  State  Advisory  Committee-in  uluk  taka  a  ngaihtuah  hnuah  

Law  Department-ah  refer  a  ni  a,  Law  Department-in  rem  a  tih  chuan  phal  

mai  ni  se  an  rawn  ti  ta  deuh  tawp  a  ni. 

 Farmer  distress  avoid  turin  3F  hnuaia  District  Aizawl  leh  Serchhip  

atanga  oil  palm  thar  chhuah  chu  Godrej  Agrovet  ah  hralh  theih  a  nih  nan   

NEDP  hnuaiah  budget  allocation  dah  a  ni.  Godrej  chuan  FFB  thar  chhuah  

chu  a  quality  a  that  phawt  chuan  an  lei  duh  reng  a.  Amaherawhchu  phurh  

man  erawh  an  tum  thei  lova,  anmahni  district  chhung  a mi  lo  chu.  Farmers  

ten  Godrej-a  an  hralh  theih  nan  Serchhip  leh  Aizawl  District  atanga  

transportation  cost  hi  NEDP-ah  dah  a  ni  a.  Serchhip  District  atangin  

engemaw  zat  phurh  sak  tawh  a  ni  a,  Aizawl  District-a  an  hralh  theih  nan  

hma lak  mek  a  ni.  Aizawl  District  hnuaia  Sairang  circle  phei  chu  Godrej-in  

take  over  se  tiin  proposal  a  kal  mek  a.  Godrej  pawhin  positive  takin  an  

ngaihtuah  mek  a  ni.  Lawngtlai  leh  Lunglei  FFB  herna  tur  hi  Rutchi  

Company-in  hma  thui  tak  a  la  mek  a,  mill  bunna  tur  pawh  enfel  tawh  a  ni  

tih  an  sawi.  Company  te  hi  private  an  ni  a  nasa  taka  thu  han  pek  erawh  a  

harsa  deuh.  Pu  Deputy  Speaker,  ka  han  sawibelh  zawk  duh  chu  tuna  ka  han  

chhiar  chhuah  ah  mai  pawh  khan  Congress  hun  lo  ah  hian  thil  hi  a  buai  zel  

mai  a.  Mi  sorkar  thil  tih  va  chhawm  ve  ngai  hi  a  awm  a  pawi  pawh  an  lo  

khawih  a  ni  tih  kan  han  hriat  meuh  hi  chuan  kan  lo  tlai  leh  tawh  thin  a.  

Vawiinah  pawh  hian  kihhnawk  zar  kan  zo  leh  a  ni  tih  khang  an  dan  siam  

leh  an  MoU  signed  te,  an  regulation  leh  production  processing  act  an  lo  siam  

zawng  zawng  ah  khan  penalty  pek  theih  dan  leh  engkim  mai  hi  lo  siam  sela  

vawiinah  hian  kan  farmer  te  heti  em  ema  harsa  hian  an  awm  lovang.  Heng  

hi  mi  chinchang  hre  lo,  ram  neitu  ni  lo  in   hun  an  han  luah  ve  hian  nasa  

takin  kut  hnathawktute  ah  hian  harsatna  zung  a la  kaih  a,  chhanchhuah  dan  

kan  sorkar-in  nasa  takin  a  ngaihtuah  zel  dawn  a  ni  tih  kha  ka’n  sawibelh  

duh  a  ni. 

 RKVY  zawhna  a  awm  a,  nakinah  duh  leh  ka  rawn  chhang  ang  a. 

Member  zahawm  tak  Pu  K. Lalrinthanga  zawhna    price  support NLUP thlai  

thar atan a tih thei em  tih lai kha theih ni se, thlai chi hrang hrangah pek ni se a 

duhawm hle a, sum harsatna avangin kan ti hlei theilo a ni. Tunah hian Oil Palm-ah 

tihchhin a ni. NEDP atangin kg 1 zelah Re.1 pek tura ruahman  a ni a, Oil palm rah 

hi kg-ah `5.50/- a ni a, hmun kilkhawr leh thingtlang atangin a hlawklo hle. Heng 

thil hi Govt of India ah thlen a ni a, a leina rate hi tisang turin  nawr  mek  a  ni.  

Chumi  chhunga  NEDP-in  cheng  1  zela  a  lo  puih  hian  cheng  6.50  in  an  hralh  

thei  dawn  a,  an  ziaawm  pui  deuh  kan  beisei  a  ni.  Khang  kha  tlema  

engemaw  mimal  thil  deuh  ka’n  sawi  duh  a  ni  a.  A  general  deuha  Pu  

Speaker,  han  sawi  ah  chuan  link  road  chungchang  sawi  a  tam  hle  a.  Link  

road  kha  tunah  hian  km  2000  dawn  tuna  kan  khawih  leh  mek  tur  te  nen  hi  

chuan  tun  sorkar  hian  a  lai  hman  dawn  vela  ngaih  a  ni.  A  chiah  chiah  chu  

ka  ti  sual  palh  mai  thei  a,  chutiang  bawr  vel  chu  a  ni.  Amaherawhchu  

Mizoram  khaw  800  chuang  ah  hian  khaw  khatah  in  100  khua  te,  in  150  

khua, in 200 khua, in  300  khua, in 500, in 700, in 1000, in 2000  khua  hi  kan  

awm  a  ni  a.  In  100  khua  ah  pawh  hian  zau  2/3  te  an  awm  a,  in  500  khua  

ah  phei  chuan  zau  tam  tak  a  awm  a.   

 Chung  zawng  zawng  cover  tur  chuan  hun  ala  duh  deuh  dawn  a.  

Engpawhnise  kan  sorkar  hian  nichina  member  zahawm  tak  tak  ten  an  sawi  

anga  kan  opposition  lai  atanga  kan  sorkar  hunah  chuan  ram  tha  chu  keini  

kan  pipu  atanga  kan  nunphungah  tlangram,  tlangchhip  ah  kan  awm  a,  kan  

ram  thatna  hmun  chu  ram  hniam,  khutah  luipui  kam  phai  ram  tha  kha  a  lo  

ni  daih  si  a.  Mahse  kan  hnam  nun  leh  kan  nih  phung  kha  kan  eizawnna  nen  

khan  a  in  mil  lo  em  em  a.  Tunhmaa  nun  mawl  te  te  nun  lai  ang  kha  chu  ni  

se  a  theih,  tunah  chuan  kan  khawvel  nunphung  a  lo  sang  a,  kan  standard  of  

living  te  a  lo  sang  a,  kan  economy  te  a  lo  thang  zel  a,  chuvang  chuan  

thawhchhuah  tam  te  a  lo  ngai a,  tlemte  thawhchhuah  in  a  nun  theih  tawh  loh.  

Chuvangin  luipui  phai  te  pan   kan  lo  ngai  a,  chung  avang  chuan  luipui  phaia  

ram  tha  a  kal  a,  hlawk  taka  kan  tharchhuah  nen,  kan  chhip  leh  kan  

nghawngkawla  kan phurh  chuan  a  hlawk  leh  dawn  lo  kan  ti  a. Chuvang  chuan  

kan  sorkar-ah  link  road  nasa  takin  kan  lai  ang  kan  tih  kha  Pu  Speaker,  

vawiinah  hian  kan  kalpui  zel  a,  hei  hi  kan  tawp  san  loving.  Kuthnathawktute  

mamawhna,  an  hlawkna  tur  kha  kan  sorkar  in  a  ngaih  pawimawh  a  nih  

avangin  hei  hi  kan  la  kalpui  zel  turah  kan  ngai  a  ni. 

 Tin,  Irrigation  chungchangah  hian  Irrigation  Department  a  huho  deuha  

an  han  sawi,  member  zahawm  tak  tak  ten  an  ngaih  pawimawh  tlan  tunah  

hian  irrigation  project  za  tel  tak  meuh  meuh-ah  Department  hian  hma  a  la  

tawh  a.  Mahse  kan  hriat  angin  fur  a  nasa  thin  em  em  a,  a  changin  tui  a  lian  

vak  a,  a  changin  lei  a  min  a,  kawngpui  te  pawh  a  bal  a  ni.  Chuvang  chuan  

maintenance  hi  Department  hian  central  atanga  project  a  nih  naah  hian  a  nei  

lo  a  ni.  Chuvangin  heng  hi  maintenance  chu  a  ngai  a  ni  tih  hi  kan  hre  tlang  

em  em  a.  Tunah  hian kan Finance Minister zahawm tak hian nichina kan rawn 

sawi tawh ang khan irrigation maintenance atan leh project thar engemawte han take 

up nan hian pawisa min pe turah kan ngai a. Vaibelchhe 30 vel lai tunah hian DPR 

peih sa kan nei a, tuna kan budget tharah  hian chung maintenance atana kan 

mamawh te chu min pek turin kan la sawi dawn a, NEDP vaibelchhe 1000-ah hian 

kuthnathawktute tan pawisa tam tak a lo luang chhuak ang tih kan ring a, kan 

thlaphang lova. Tin, heng hi kan Chief Minister zahawmtak hian a ngaihpawimawh 

em em a nih avangin kan sorkar-a mawhphurhna hrang hrang neitute pawh hian an 

ngaipawimawh tlang a. Chuvang chuan Agriculture link road te, tui tel lovin 

Agriculture hmalakna te Horticulture hmalakna te a tih theih reng reng lo a ni tih  ka 

sawi chhuak ve duh a ni. 

 Tin, Soil & Water Conservation Department hi anmahni pawh an awm a, 

budget allocation ah te tlemin an lo hnufum deuh a, amaherawhchu tunah hian tan 

kan han la tlang deuh a, tun term-ah hian thil ropui tak ti turin hun kan nei tam tawh 

lova. Amaherawhchu kumin kum tawpah kan inthlang ang a, sorkar thar a lo piang 

ang a, Pu Lal Thanhawla leh a kaihhruai sorkar ropui tak, nakinah phei chuan 34 ni 

tawh lo hian opposition awm tawh lovin kan sorkar thei mai ang a, kan ram mipuite 

sukthlek han en hian tihte hi ngaihtuah tham a tling a. Chung hunah chuan kan ram 

leilung hman thatna thu leh kan lei te leh kan water conservation te heng thil 

pawimawh tak takte hi nasa zawka kalpui a ngai a ni tih hi kan hria a. Chuvang 

chuan kan sorkar tharah kan la ngaihtuah ang a, tun term-ah chuan project hrang 

hrang eng eng emaw an lo nei ve teuh tho mai a, Department hi hengah hian kan 

kalpui ang a, chung aia nasa zawk chuan kan sorkar hian a la ngaihtuah zel dawn a 

ni tih kha ka’n sawi lang duh bawk a ni. 

 Pu Speaker, kan demand hi a  tawp lam atang hian kan wind up zawk mai 

ang a. Demand no. 47 – Irrigation & Water Resources hi kan hmalaknate tlem ka’n 

sawi ang a. Irrigation Project under PMKSY-ah hian project 14 thawh nan cheng 

nuai 137 leh sing 8 leh sang 1 ruahman a ni a, he project hian ram 552 hectare 

chawm tura beisei a ni a, beneficiaries 434 ten an chhawr dawn a ni. He project 

thawh nan hian 2015-16 khan nuai 242 leh sing 5 leh sang 5 hmuh a ni tawh a, 

2017-18 hian project 14 te thawh zawh nan hian state share nuai 176.19 hmuh a ni 

tawh a, hemi hmang hian 50% central share nuai 432 sing 8 leh sang 8 release tura 

proposal Govt. of India-ah  thawn mek a ni. 

 Pu Speaker, repair/renovation/restoration of water bodies under PMKSY, hei 

hi pawimawh deuh mai a ni a. 2017-18 chhung hian lungverh RRR Project 

Champhai thawhna tur proposal cheng nuai 102 siam a ni a, he project hian ram 

hectare 55 chawm tura beisei a ni a, beneficiaries chhungkaw 55 ten an chhawr 

dawn a ni. Hei hi nichina member zahawm tak Pu T. T. Zothansanga’n tui harsatna 

an tawhna hi min ngaihtuah sak tura a rawn ngenna ka’n sawifiah duhna lai a ni a. A 

chhan chu Champhai ah khian irrigation project channel te kan han siam chung 

khian mamawh zat a daih lova, kan tui khian, lei hnuai lam atanga tui lak chhuah 

sakna turin ruahmanna kan siam a ni. 

 New Economic Development Policy-ah hian kuminah hian Khuaihnuai Tlak 

Al zau Sesih tuikawng siamthat nan nuai 17 kan hmu ve a, kan lawm hle a ni. 

 Tin, Anti Erosion Scheme under Flood Management Programme hi ruah sur 

nasa leh tui lianin thlai chinna leh buh hmun a tih chhiat ven nan Flood Management 

Programme hnuaiah Anti Erosion Scheme kalpui thin a ni a, kum 2017-18 hian 

scheme thar 2 vaibelchhe 14 leh nuai 25 man thawk tura ruahmanna siam a ni a, 

DPR pawh state Department; Planning & Programme Implementation kaltlangin 

NEC ah thehluh a ni. He project hian  WRC area hectare 430 tuilian laka venhimna 

atan ruahman a ni a, chhungkaw 74 ten an chhawr dawn a ni. 

 Tin, tuna kan programme neih thar pawimawh em em mai National 

Hydrology Project hi Ministry of Water Resources RD&DR leh World Bank 

hmalakna niin India ram pumpui huapa hmalakna a ni. He project in a tum bulpui 

ber chu water resources lama data rintlak neih a ni. India rama lui lian zawng 

zawnga lui luang zat te, ruah tui leh vur tla zat te, sik leh sa awmdan zawng zawng 

mumal taka lakkhawm a ni a. State tinah Data Centre awmin National Water 

Informatics Centre-ah a inchhung khawm leh ang. Ram puma tui awmdan water 

rersources  dik taka hriat hian tui hman tangkai dan  tur ruahmanna Planning  and 

Implementation Water  related Scheme tha taka a siam theih phah beisei a ni. 

Zorama kan lui lian deuh deuh 16 a tui luang zat hi teh a ni ang a, hmun/khaw 10-ah 

automatic weather station bun a ni  ang. Automatic rain gauge  khaw 27-ah  dah a ni 

bawk ang, National Hydrology Project hi  central sector scheme a ni  a, kum 2022-

23 a thawh zawh tur a ni a. Mizoram-a hman turin  nuai 310 ruahman a ni a. A 

sesnso zawng zawng hi  Ministry of Water Resources  River Development and 

Ganga Rejuvination, Government of India tum tur a ni. 

 Pu Speaker, ka’n sawi belh duh chu entirnan tunah hian ram changkangah 

chuan an ram chhung leihnuai, Israel ramah a ni emaw, Australia-ah a ni emaw  an 

tui luang mai nilovin an ram chhunga lei hnuaia tui an neih zat hi an hre thei a.  

Hetiang ang hian keini pawh hian keini hian water storage  capacity  kha hetiang 

atang hian an zirchhuak thei a ni a. Chuvang chuan National Hydrology Project hi a 

pawimawh em em a, hemi atan hian ruahmanna kan siam mek a ni. 

 Japan International Co operation Agency (JAICA) 26.10.2016 khan 

Mizoram sorkar leh Japan International Co- operation Agency (JAICA) chuan 

Technical Co-operation Project  (TCP) hnuaiah thawh hona tur thuthlung. The 

project on capacity enhencement for  sustainable agriculture and irrigation 

development in Mizoram chu  sign a ni. He thawh dunna hi kum 5 chhung July, 

2017 atanga June 2022 atan a ni.  He project-in a tum ber chu Japan thiamna 

Mizoram sorkar hnathawk leh  kuthnathawktute hnena hlan chhawn leh agriculture 

hmasawnna  tur guideline leh manual te buatsaih  a ni. He technical co operation 

project hian department pali Irrigation and Water Resources, Agriculture, 

Horticulture and Land Resources, Soil and Water Conservation te a huam dawn a ni. 

 Pu Speaker, sawi tur hi a tam viau a, a tlipna kan sawi tawh mai ang a, 

khawvel history-a ram hrang hrang  thlira thil lang chiang tak chu ram changkang 

developed country kan tih te pawh hi industrial development an neih  hmain 

agriculture development an nei hmasa thin. Tin agriculture hmasawnna  

tlo-sustainable  agriculture development nei tur hian thil pawimawh tam tak a awm 

nachungin chung zinga pawimawh ber tih hial theih chu thlaiin a mamawh ang  zela 

pek tur tui hi a ni. Khawvel pum leh India ram ngei Punjab leh Tamil Nadu-ah te 

pawh tui lak, irrigation tel lovin agriculture lama hmasawnna tlo - sustainable  

agriculture a thleng ngai lo.  Mizoramah hian irrigation project  439 thawh zawh 

tawh niin, hei hian buh/thlai chinna ram  18228 hectare  lai a chawm  tawh a ni. 

Amaherawhchu hei hi kan rama a siam theih zat atanga chhut chuan za a sawmhnih 

pali chauh a la ni a. Buh leh bala intodelh tur  chuan tih tur a la tam hle a ni.  

Horticulture lama ram tha kan neih phei hi chu irrigation  project hian a la thleng 

pha meuhlo zawk a, 1% pawh tui pek a la ni lo.  Tin, heng project zawh tawh hi  lei 

min leh tuilianin a tichhe (nichina kan ngaihthlak ang khan) nasa viau tawh a, 

JAICA in kum 2014 chhunga  inventory  survey an neihna atanga an hmuh dan 

chuan irigation project  za a sawmnga hi maintain that loh avangin an nih tur ang an 

ni phalo. Tin project zawh tawh za a sawmsarih zet  hian repair a mamawh a ni. 

Tuna kan dinhmun phei hi chu  2014 aiin a thalo zawk mah ang a, 2017 ruahtui 

tamin harsatna tam tak min siam bawk a ni.   

 Chuvangin agriculture lama  hma kan sawn nan leh kut hnathawktute tih 

changkanga, an dinhmun siamtha tur chuan Irrigation hi kan ngaihthah thianglo a ni.  

 Demand no. 33-na Land Resources, Soil and Water Conservation 

Department chungchangah hian department awm hmasa a nihna laiah hian ram  leh 

hmun kan nei tha em em a. Zoram pumah hian ram leh hmun tha tak tak neiin kan in 

zar pharh a. Kan department hnathawh tam tak hi direct-a mipuiin an chhawr  nghal 

mai loh chite a awm thin avang hian miin an hre chianglo fo thin a.  Lei luangral tur 

ven piah lamah hian fur laia ruahtui tla te hi a tam thei ang ber leiah hian cham tira 

thal laia tuihna kangchat tur ven hi kan thawh bawk a ni.  Mizoram hi ruahtui tlak 

tamna ram kan ni a, kan ruahtui dawn tam tak erawh hi chu a luangralin kan chhawr 

tangkailo fo thin a. Thal laiin tui in tur hnianghnar pawh kan neilo fo thin. Heng kan 

ruahtui dawn zawng zawngte hi thal laia a kang chah mai loh nan leiah reitak 

chamban tir hi a pawimawh em em a ni. 

 Nichinah member zahawm tak Pu Nihara khan mi sawi loh lam a rawn sawi 

a, kan  ram hi uluk tak leh duat taka kan kalpuia, kan hluta, kan thawmthata, kan 

ramngaw te kan humhalh lohva, khatianga  kan tih loh chuan tun atanga kum 30, 50 

ah hian kan luipui te, kan luite te chu sawi loh, luipuite thlengin a kangchat ang a. 

Khawthlang- tuipuite pawh hi a la kang chat thei a ni a. Chuvang chuan kan ram 

venhim hna leh kan thing leh ngaw te, kan ramte hi kan duat tur a ni a rawn tih kha 

he kan department Land Resources leh Soil & Water Conservation atang hi chuan a 

pawimawh zia kan hria a. Khatianga  min rawn support kha kan lawm hle a ni tih 

ka’n sawi lang zawk duh a ni. 

 Kumthar atang hian spring shed  development scheme atangin hma lak thar 

tum a ni a. He scheme hi NABARD project atangin department hi  nodal agency-a 

ruat a ni bawk a, hmun hrang hrangah hma lak tum a ni. Tun kumthar atang hian 

IFAD leh JICA ODA loan, Climate Change leh NABARD funding atangin heng thil 

hrang hrang kan sawi atang hian hma lak tum a ni tih ka’n sawi leh bawk a ni.  

 Demand No.31-na Agriculture Department hi tlem kan sawi ve leh lawk ang 

a. Nichinah khan kan ngaihthlak tawh angin Oil Palm te, NLUP te kan sawi tawh a. 

Pu Speaker, vawiinah hian han tihlan hram ka duh chu NLUP hi, ni e, kan thiante 

pawh khan an sawichhe viau a, central-ah te tih tawp tumin an zuk hek a. NLUP 

rawn pe tawh lo a, rawn ti tawp turin an hotu tha zawng zawngte nen an zuk thawk 

thla a. Mahse India sorkar hian puitlinna tak a nei a, Congress a ni emaw, Congress 

lo a ni emaw hetianga project kal lai hi tawng pawng takin politic khatiang khan an 

ti lem lo va.  

 Tichuan tunah hian kha NLUP kha a tha si a, an han sawichhe thin a. 

Mipuiin tha an ti tulh tulh a, Congress tantu an pung tulh tulh a,  party ang pawhin 

Congress an pung tulh tulh a ni. Chu chu vawiinah hian an rilru a na a, kan tel ve lo 

a ni an han ti a. Ka sawi ang khan lo la awm se chuan heti taka tel ve an chak a, an 

project duan ve  SEDP te ai hian a tha zawk daih a ni tih hi an pawm tak tak a nih 

chuan nodal Minister ka nihna ang hian NLUP Implementing Board-ah NLUP 

beneficiary thlangtute an nih angin MNF MLA te, kan opposition MLA te pawh hi 

an tel ve chak tawh a, anmahni programme duan aiin NLUP hi an ngai pawimawh a, 

tha an ti tawh zawk a ni ti a han recommend ka tum a. Chu chu an nghak zo lo hi 

pawi ka ti hle a, recommend tur an awm ta si lo a Pu Speaker, kan recommend lo 

mai dawn a ni tih kha kan sawi duh a. An duh ve tak tak chu ni se lo nghakchhuak 

hram hram se la tha tur hi a ni a, a pawi ka ti khawp mai.  

 Tichuan he NLUP hi hei UNO, kan Chief Minister zahawm tak hi a baby tak 

tak, ama kutchhuak, a thinlung leh a ngaihtuahna zawng zawng, kum 10 a vahvaih 

chhung pawha Mizoram dung leh vang, chhim leh hmar, chhak leh thlang, khawilaia 

kal pawha, ‘kan sorkar hunah chuan NLUP kan siam leh dawn a ni. Heng hi a aia 

tha zawkin kan improve ang a, changtlung zawkin kan ti ang’, a tih a kha, a tak ram 

kan han thlengchho ta a. Vawiinah hian vaibelchhe 2000 chuang he project-ah hian 

kan lo hmang ta a ni a. Chuvangchuan keimahni mai, Mizoram sorkar a thawktute 

mai ni lovin, UNO, khawvela organization lian ber leh khawvel sorkar zawng zawng 

inzawmkhawmna, economic forum lama khatiang lama a mawhphurtute pawhin 

tunah hian hma min rawn lak pui a, min rawn tawiawm a, min rawn zirchianpui a, 

min rawn thawhho pui mek ta a ni a. Chutahchuan vawiin ngeiah pawh hian IFAD 

kan ti a, Rome headquarter a neiin chu chu UNO peng pakhat tho a ni. Tuna kan 

NLUP hmalakna rawn chhunzawm tur hian cheng vaibelchhe 530 project Mizoram 

sorkar nen agreement an rawn sign leh ta rup mai a. Hetah hian a nodal department 

hi Agriculture Department tho niin, tahchuan CEO te, Society-a tuna NLUP 

Implementing Board kan tih ang tho hian society anga function te a ngai ang a, 

sorkar control loh in, sorkar nena inhne si in, by-law engkim neiin hna an thawk 

dawn a. CEO tur te pawh ruatfel a ni tawh a ni.  

 Chutiang chuan vawiinah hian district 4 hei hian a cover phawt dawn a a bul 

tan nan. Champhai leh Serchhip leh Kolasib leh Mamit, agriculture potential nei 

nasa deuh te he a phase hmasa berah hian a tuam dawn a. Chumi awmzia chu cheng 

vaibelchhe 500 district 4 a kan sem chuan vaibelchhe 130 chuang vek hi district 4 te 

khan agriculture hmalakna kumtina lo an vat a, an kal bosan leh a, ram an kal san 

mai ang hi ni tawh lovin. An lo vah kha kum 4,5,6,7 kum 10 thleng pawhin kha 

project khan a improve dawn a ni. An eizawnna kha a ti ngelnghet ang a, a improve 

ang a, tah khan an awm ngar ngar ang. Chumi a nih avang chuan an kalkawng an 

buh phurhna te, an thlai phurhna te reng reng  kha all weather-in concrete  ngai a nih 

chuan concrete-in; tin, retaining wall a ngai a nih chuan, kawng retain a ngai anih 

chuan kan retain ang a. Tin, bridge (lei) siam a ngai a nih chuan lei kan siam sak ang 

a. Culvert siam a ngai a nih chuan chutiang chuan kut hnathawh jhuming hi ti tawp 

si lovin, a aia hmasawn in he IFAD hian a rawn kalpui dawn a ni tih kha vawiinah 

hian a ropui em a, ka’n sawi lang ve duh a ni.  

 Vawiinah hian kan sawilan leh hram duh chu NLUP kan neih avang hian 

Mizoram budget-a kan la hmuh ngai reng reng loh RKVY kan hmuh hi a ropui tham 

em em mai a. Hei hi vaibelchhe 463 chuang tunah hian central atangin kan hmu 

tawh a ni. Central-ah khuan RKVY project hi 2007 atang khan an tan a. 

Amaherawhchu state budget pumpui atanga 11.5 % Agriculture leh allied sector-ah 

dah a ngai a, chu mite chuan RKVY an avail thei a ni, khami kha agriculture  lam te 

dawm kanna tur atana India sorkar duan a nih avangin. Amaherawhchu Agriculture 

leh allied kan tih zawng zawng department ho budget khan a tlin thei ngai lo a, 6%, 

8 % tih vel te emaw bak a hawl thei meuh lo a ni. Chuvangchuan NLUP kha kan 

Chief Minister zahawm takin Agriculture head-ah remhre takin min rawn dahsak 

takah khan kan term hmasa atang khan, kha kan pawisa neih kan budget head Vety 

te, Fisheries te, Soil te, Horti te, Agri te a lo pun tak hluai khan RKVY kha a dawn 

thleng dawh turin kan lo qualify ve ta a. Kha qualification hmang khan kan 

programme kha kan zuk kalpui ta a, chumia kan hmuh chhuah chu vaibelchhe 460 a 

tling ta a , Mizorama RKVY kaltlanga Department hrang hrang hmalakna kan han 

hmuh khan NLUP malsawmna dang kan dawn a ni tih hi a chhawrtu department te 

leh mipuiten hmun tinah infrastructure thil ropui tak tak kan hmu a, kha kha 

vawiinah hian sawi hmaih phal chi niin ka hre lo a, kan sawilang duh a ni.  

 Pu Speaker, thil lawmawm deuh mai pakhat chu tuna kan NEDP hmang hian 

kan buh thar zawng zawng vai rama luang chhuak thin hi tih tawp veka Mizorama 

control a, Mizorama cham ban tir kan tum a. Amaherawhchu kan lo neitu tam ber te 

khu vai chhawr, khulam tlangdung Kolasib District te khu an nih avangin vai ho 

khuan an ramah khuan an hawn thla leh mai thin a, mahni rama han feh peih chu 

Mizo pa emaw, Mizo nu emaw an tamlo em em mai a. Hmanni pawh Kolasib 

District-ah kan session bang kha khulai an potential area te zuk en turin Zirtawpni 

tlaiah ka kal a, zau pakhat ringawt ka zuk tlawh pawh khan hmalakna tur a tam zia 

leh a potential san zia te kha ka zuk hmu a, mahse a lungngaihthlak thin ber chu vai 

chhawra khulama kalpui zel thin khu a ni. Chu chu kan sorkar hian a lo hmu kar a, 

tunah hian rice mill bun a, chumi tur atan chuan ` 80 lakhs rice mill dinna turin 

entrepreneur khatiang lama tui te, a chinchang hria te hnenah ruahmanna siam a ni 

tawh a, tunah hian ` 80 lakhs hian  a mill leh khang zawng zawng kha a daih dawn 

lo a, amaherawhchu pawisa nei ten khatiang khan hma an lak theihna turin hetiang 

lamah khan kan kalpui a. Hei hi thil ropui tak, kan rama buh hum hi vai rama a 

chhuah lohna tura helaia a fai saa kan lo her theihna tur chuan kan ramah hian kan 

hum tang thei dawn in kan sorkar hotuten an hria a, hei hi a ropui hle a ni tih ka’n 

sawi duh a.  

 Tin, Agriculture Growth Centre hi vawiinah hian sawi hmaih phal chi niin ka 

hrelo a, tunah hian tender chhuah turin peih  a ni tawh a, reilote ah hian tender an 

chhuah tawh dawn a ni. He Agriculture Growth Centre hi ` 45 crores man tur a ni a, 

hemi ah hian auditorium mi 500 leng 1 a  awm ang a, conference room mi 250 leng 

1 a awm ang a, committee room mi 20 atanga 50 leng 2 a  awm ang a, public tan car 

parking motor za chuang leng a awm dawn a. Tin, exhibition hall, stall 200 chuang 

lenna, Pu Speaker, hei pangpar khawi te, agriculture farmer te, horticulture farmer te 

leh a dang dang te, handloom thlengin exhibition te, fair te, show te an nei duh thin 

a, helai House Assembly sanctity a tih buai hi Assembly thuneitute lamin in lo ngaih 

pawimawh lai a kha, hemi kan tih hi chuan stall 200 chuang lenna an siam hunah hi 

chuan helai zahawmna hi nang leh i hote hian, I thawhpui te hian in venghim thei 

tawh ang tih kan sawi belh duh a. Restaurant leh canteen 2 a awm dawn bawk  a ni. 

Chhawng 11 a sang  a ni ang a, chhawng tin hi lift hmanga in kal pawh thei tur a ni 

a. Farmer hostel 1 a awm dawn a, generator back up tha tak a nei bawk ang. He 

centre hi Agriculture department mai ni lo, Mizoram tana rohlu, asset tak tak a ni 

dawn a, kum hlun taka exhibition centre te, parking hall awm tur te hi Mizoram tan 

thil hriat reng tlak a ni. (SPEAKER : A hmun tur kha khawnge i  tih kha?) Pu 

Speaker, a hmun saw a building-ah sawn an la awm chung sawn ruahmanna ah 

chuan , a thlangah sawn amah aia lian kan sa phawt ang a, chu chu kan sak zawh 

velah a chhak saw kan thiat leh nghal vek ang a, a inzawm vek anga tichuan a vaiin 

chhawng 11 a sangin, aw Agriculture Directorate saw, (SPEAKER : A hriatthiam 

theih tho e) department zawng zawng ten an mamawh angin an hmang dawn a ni.  

 Tin, nichin ah khan sawi pakhat awm leh deuh Mission Organic Value 

Change Development for North East Region (MOVCD) hi, organic farming lamah 

hian North East te hi hma la tura tih kan nih angin central pawhin project te min 

rawn pe a, hmarcha te leh a dang te. Heng hi district 4-ah tunah hian kan kalpui tana, 

hei hi marketing lam te tunah kan buaipui tan a, a thar chhuah kha tlemin a lo thar 

deuh dawn a,  leitha kan pek dawn loh avangin. Amaherawhchu tunah hian mi 

thenkhat te pawhin research an beih mekna ah bird-eye chilli kan tih hmarchate, hei 

vai hmarchate kan han tih mahse a origin hi Mizo a ni zawk a, chuvangchuan Mizo 

hmarchate birdeye chilli kan tih te hi, khawvela hmarcha tui ber a ni a, chungte chu 

tunah hian heng organic ah hian kan telh dawn a, chung chu a lo nih hunah chuan 

khawvel hriatin kan hmarcha te hi pho chhuah a ni dawn a ni tih kha Pu Speaker, ka 

sawi belh theih ni mai sela. 

Pu T.T ZOTHANSANGA  :  Pu Speaker, hmarchate  kha  a programme  kha  

a tha viau mai a, mahse pakhatmah MLA bialtuten kan lo hrelo thin a, hei chu in 

hriattir thin dan hi a awm lawm maw ni le Ka ti? A bul atangin kan lo hrelo reng 

reng mai a.  

Pu K.S THANGA, MINISTER  :  Ni e, kan la ti thar a, kei pawhin 

department kan lo nei ve nil nial a, department-ah pawh programme a lo tam a, kan 

zirchiang mek a, kan lo sawiho mek a, tuna kan kal leh zelna turah chuan vawiinah 

hian he House-a  MLA zahawm tak tak te hnena ka chah duh chu kan department 

hnuaia programme kan  neih,  in  bial  chhunga  thil  awm  reng  reng  ah  chuan,    

Department  officer  ten  nangmahni  te  nena  thawhhona  tha  tak  nei  turin  kan  

kal zel  ang  tih    kha  ka  sawi duh  a.   In  tel  lo  in  he  ram  hi  a  kal  thei  lo,  ram  

neitute  in  ni  a,  ram  siamtu  in  ni.  Chuvangin   kan programme  neih  te  hi 

vawiin  atang  chuan  hriattir  zel    che  u  kan  lo  tum  ang  a.   Nangmahni  

tanpuina  leh  thawhho  puina  kan  mamawh  nasa  em  em  zawk  a  ni  tih  ka han  

sawi duh  a  ni  e.   

 Pu  Speaker,  tuna  kan  sawi  zawng  zawngte  khaikhawmna  atan hmalakna  

heng  ka  Demand   no. 31-na  Agriculture  Department  `2,26,67,787,000.00,  

Demand  no. 33-na  Land  Resources,  Soil & Water  Conservation  Department  

`16,42,62,000.00,  Demand  no. 47-na Irrigation  &  Water  Resources  Department  

` 51,15,63,000.00;  a  vaiin  ` 2,94,26,03,000.00  te  hi  he  House  zahawm tak  

hian   min  pass  pui  turin  ka  dil  e.  

SPEAKER :   Awle,  tunah  khan   Minister  zahawm  tak  Pu  K.S. Thanga’n    a  

Department  chan  pathum   kum  2018-2019    chhunga  pawisa  hman  tur    a  vaia    

belhkhawm   ` 2,94,26,03,000.00   pass  pui  turin  a  dil  a,  pass  remti  zawngin  

remti  ti  rawh ule. 

(MEMBERS  :  Remti)  Remtilo  kan  awm em ?  Kan  awm  lo.  Tichuan,   kum 

2018-2019  chhunga  Agriculture  Department,  Land  Resources,  Soil  &  Water  

Conservation  Department,  Irrigation & Water  Resosurces  Department  te, an 

pawisa  hman  tur  a  zavaia  belhkhawm  ` 2,94,26,03,000.00  chu  he  House  hian  

lungrual  takin  a  pass  ta  a  ni. 

Pu  K.S. THANGA,  MINISTER : Pu  Speaker,  ka  lawm  e.  

SPEAKE R   :   Opposition  Member  zahawm  tak  te  kha  an  chhuah  

chhan  tur  chhan  mumal  tak  engmah  sawi  si  lovin,  ‘kan  chhuak  dawn’  tiin  

inthurualin  an  chhuak  ta  ringawt  a.  Ngaih  an  ti  tha  lo  in  rilru  an  ti  nuam  

lova,   pawi  ka  ti  em  em  a  ni.   A  chhan  mumal  awm  lo  chuan  inthuruala,  

House  chhuahsan  loh  hram  ni  se,  a  lawmawm  khawp  ang. 

 Awle,  vawiina  kan tih  tur  chu  Pathian  zarah  tluang  takin  kan  zo  leh  

thei  ta  a.  Kan  haw  rih  ang  a,   Naktuk  zing  10:30  A.M- ah  kan  kalkhawm  leh  

dawn  a ni. 

The  sitting  is  adjourned. 

 

 

 

 

 

 

 

 

 

 

 

 

 


